O ABARI MA OA
O MATIUS WA TO TULI-TULIHI

MA NGONGOTAKA

O Matius ai buku i na hi ddono ngone ino o Abari ma Oa, o0
Yesus génanga o Koano Wo hi ho halamati ma Jou Madutu wo
hi ja jaji oka. De o Yesus genangala ma Jou Madutu wa ganapu
ai_jaji, ai umatika o Jaji ma Hiraka. Ngaroko o Yesus wo ma
kilau o Yahudi ma nyawa ino, de’ wo wango hoka o Yahudi ma
nyawa, ma’ o Abari ma QOa génanga, ka o Yahudi ma nyawa ika
ua dika, ma o Abari ma Oa génanga, duga-duga ma dumutu o
nyawa ika o dunia ma gilolitino.

O Matius ai buku nénanga i hi diai de ma datoro;, mulidenge
de o Yesus wo ma kilau, i paha wo ma ohiki de’ o co coba
wa mdke, de’ ai manarama o Galilea ma daera oka. O Galilea
ma daera oka una wo riwayati, wo dotoko de’ wa hi togumu o
nyawa manga panyake. I paha de génanga o buku nénanga i hi
ade-ade o Yesus ai do dagi o Galilea de o Yerusalem ika, de’
okia i dadi de o Yesus o minggu ma bahaka o Yesus ai wo wango
o0 duniaka nénanga hi addono ai honenge de’ ai momiki.

O hali moi o Matius duru wa ka i goungu, genangala o
Yesus genangala o Guru wo amo-amoko, wo dotoko, kiaka ma
Jou Madutu wo pareta hokd o Koano. O Yesus de ma kumati
wo hi tararono de wo hi guti ma Jou Madutu ai Tita ma
mangarati. I woe, o Yesus ai do dotoko génanga ya diai o
doomu i moteke de ma titi. Naga o doomu motoa: (1) O riwayati
0 tonaka i Totoporonoka, ya korona nanga goko ile de nanga
gogeruku, nanga kewajiban, nanga haku, de’ ma Jou Madutu
al umati manga wo wango ma dumutu (ma hidoku 5-7); (2) o
hi dumutu | wi né ni nikika ya ngimoi de ya hinoto, sarakia
ya diai manga manarama (ma hidoku 10); (3) hi totero-hi totero
mangale sarakia i dadi nako ma Jou Madutu wo pareta hoka o

Koano (ma hidoku 13); (4) o do ddtoko mangale ma do dagi
sarakia nako i dadi o Yesus hi niki (ma hidoku 18); (5) o do
dotoko mangale o 6raha ma baha de’ mangale o Nyawa manga
Ngohaka ai boa (ma hidoku 24-25).

Ma dola

O Yesus Kristus ai ahali de’ wo ma kilau  1:1-2:23
O Yohanis Wo ohi-ohiki ai manarama 3:1-12
O Yesus wo ma ohiki de’ | wi goda 3:13-4:11
O Yesus ai leleani o Galilea ma kawaha manga

hi dogoronaka 4:12-18:35
O Galilea de o Yerusalem ika 19:1-20:34
O minggu hi bo baha o Yerusalem oka de’

ma gilolitino 21:1-27:66
O Yesus ai momiki de’ wo ma hi matoko 28:1-20

O Yesus Kristus ai ete de ai tohora manga roma-romanga
(Luk, 3:23-38)

Nénanga o Yesus Kristus ai ete de ai tohora manga roma-

romanga, o Yesus Kristus, o Daud ai difa uku, o Abraham
al difa uku. O Abraham oka hi d4dono o Daud o Yesus ai ete de
al tohora manga roma-romanga hoko nénanga:

20 Abraham ai ngohaka o Ishak, o Ishak ai ngohaka
o Yakub, o Yakub ai ngohaka o Yehuda de’ ai ria dodoto,
o Yehuda ai ngohaka o Peres de’ o Zerah (manga ayo ami
romanga o ngo Tamar), o Peres ai ngohaka o Hezron, o Hezron
ai ngohaka o Ram, o Ram ai ngohaka o Aminadab, o Aminadab
at ngohaka o Nahason, o Nahason ai ngohaka o Salmon, o
Salmon ai ngohaka o Boas (ngoi ayo o ngo Rahab), o Boas ai
ngohaka o Obed (ngoi ayo o ngo Rut), o Obed ai ngohaka o
Isai, o Isai ai ngohaka ma Koano Daud.

8-11() Daud oka hi 4ddono ma Jraha o Israel ma nyawa yd umo
o Babel ika, i tuliht o roma-romanga hoko nénanga: O Salomo
(ngoi ayo i hira o Uria ngoi hekata) ai ngohaka o Rehabeam,
0 Rehabeam ai ngohaka o Abia, o Abia ai ngohaka o Asa, o
Asa ai ngohaka o Yosafat, o Yosafat ai ngohaka o Yoram, o
Yoram ai ngohaka o Uzia, o Uzia ai ngohaka o Yotam, o Yotam
at ngohaka o Ahas, o Ahas ai ngohaka o Hiskia, o Hiskia ai

ngohaka o Manasye, o0 Manasye ai ngohaka o Amon, o Amon
ai ngohaka o Yosia, o Yosia at ngohaka o Yekhonya de’ ai na
dodoto.

12160 Israel ma nyawa yd umo o Babel ika, gangoka de ya ino
hi adono o Yesus wo ma kilau t tulthi o roma-romanga nénanga:
O Yekhonya ai ngohaka o Sealtiel, o Sealtiel ai ngohaka o
Zerubabel, o Zerubabel ai ngohaka o Abihud, o Abihud ai
ngohaka o Elyakim, o Elyakim ai ngohaka o Azur, o Azur ai
ngohaka o Zadok, o Zadok ai ngohaka o Akhim, o Akhim ai
ngohaka o Eliud, o Eliud ai ngohaka o Eleazar, o Eleazar ai
ngohaka o Matan, o Matan ati ngohaka o Yakub, o Yakub ai
ngohaka o Yusuf o ngo Maria ami rokata.

De’ o ngo Maria ino génanga O Yesus wo ma kilau i wi hi
ahoko o Kristus.

"Ho’ o Abraham oka de ya ino hi ddono o Daud, mata-mata
naga o bidta ngimoi de iata. O Daud oka de ya ino hi d4dono o
Israel ma nyawa yd umo o Babel ika naga o bdta ngimoi de iata.
De’ o Israel ma nyawa yd umo o Babel ika de yad ino hi adono o
Kristus wo ma kilau naga oli o bita ngimoi de iata.

O Yesus Kristus wo ma kilau
(Luk. 2:1-7)

180 Yesus Kristus wo ma kilau ma jarita hoko nénanga. Ngoi
ayo o ngo Maria, i md mine de o Yusuf. Ma’ o Yusuf de
ngo Maria yo kawingowahi i nyata oka o ngo Maria o ngohaka
mo hi aoka. O Yusuf wo hi orikua o ngo Maria o ngohaka
mo hi ao karana ma Jou Madutu ai Womaha ma kuaha. YO
Yusuf, ami ma mine génanga, o nyawa moi salalu wo hi
ngounu 0 agama ma mau. Ho’ una wo mau wa t0aka manga
ma mine, ma’ ka wa pongono, hupayva o ngo Maria o maleke
ma mike ua yo woe-wde manga himangoka. O Yusuf ka wa
tiba-tibangohi o hali génanga, yo hutuku una wo ndnere. Al
nanere ma goronaka, una wa mdke ma Jou ai malackat wo ma
téngo de i wi temo unangika, “Yusuf, o Daud ai difa uku,
uha no hawana no kawingi de o ngo Maria; hababu o ngohaka
ami roehoka génanga i dadi de ma Jou Madutu ai Womaha ma
kuaha. 'O ngo Maria aha mo md gilianga de’ ami ngohaka o
ngohaka o nauru wo ma téngo. O ngohaka génanga ko kiani ni
hi romanga o Yesus, karana una aha wa hi halamati ai umati yo
b6 baradohaka.”

2 Mata-mata génanga i1 dadi hoko génanga hupaya i ma dadi
hoka okia ma Jou wo temo, ai nabi 1 hi1 ngahu, ena génanga,
2“Mo ma téngo o moholehe ma boro muna aha o ngohaka mo
hi ao, de’ mo ma gilianga ami ngohaka o nauru wo ma téngo. O
ngohaka génanga aha i wi hi romanga Imanuel.” (Imanuel ganga
o Ibrani oka manga demo ma mangarati, “Ma Jou Madutu naga
de de ngone”.)

240 Yusuf wo momikino, de wa diai hokd ma Jou ai malaekat
i wi hi ngahu unangika. O Yusuf wo kawingi de o ngo Maria.
2’Ma’ hoko kia ma dekana o ngo Maria mo ma giliangowabhi,
o Yusuf wo ma hi ganu ua de o ngo Maria. De’ o ngohaka
génanga wo ma hi adonino, o Yusuf wi romanga o Yesus.

Yo so sawaro o wange ma Hiwariha

O Yesus wo ma kilau o Betlehem ma kotaka o Yudea ma
bereraka; ma Koano Herodes ai 6raha wo pareta. Oraha
génanga ya muruono naga o wange ma hiwariha, yo so sawaro
ya tailako 0 murumu o dihangoka yo bda o Yerusalem ma kota
ino. *Onanga yo leha yo geto-getongo, “Kiaka wa ika o ngohaka
génanga, wo ma kilau oka la wo dadi o Yahudi ma nyawa manga
koano? Ngomi mia mike ai murumu o dihangoka 1 bda o wange
ma hiwaroko, de’ ngomi mia ino la mi wi huba unanga.”
3Ma Koano Herodes wo ihene o hali génanga, {inanga duru
i wi todokana, ko genangoli o Yerusalem ma nyawa mata-mata.
4Una wd huloko mata-mata o imam manga hideke de’ o Yahudi
Ima nyawa manga guru-guru agama ya ino i ma toomu. De’ una
wd leha onangika, “O Koano ma Jou Madutu wi ni hi jd jaji
kiaka aha wo ma kilau?”
Onanga yo haluhu, “O Betlehem ma kotaka o Yudea ma
bereraka. Hababu ma nabi wo tulihi hoko nénanga,
6 ‘Ngona Betlehem, o Yehuda ma bereraka,
o Yehuda ma kota ya iri-irikika ma hi dogoronaka, ha
kali-kali ngona duru no etekua.
Karana ngona ino aha wo béa wo ma téngo o tutuda,
aha wi tuda ahi umati o Israel oka.’”
"De wa médke oka o hi tararono génanga, o Herodes wi
ahoko yo so sawaro ya tailako o murumu o dihangoka o wange
ma hiwariha génanga, ka wa pongono. De’ unanga wd leha

O manyanyi ma utu ma jaga. (2:11)

onangika, kahuruono ma murumu génanga muldenge ya madke.
8] boto génanga una wid huloko O6nanga o Betlehem ika de’ wo
behehongo, “Ni oiki, ni wi lingiri o ngohaka génanga ni hi do
diai. De’ nako ngini ni wi mdke oka ilinanga, ni hi hi ngahu
ngohi ino, hupaya ngohi 6 toiki ti huba linanga.”

1'De’ onanga yoiki. Onanga yva mdake oli ma murumu o
dihangoka, ya md mdke-mdke i hira o wange ma hiwaroko.
Onanga duru yo morene ya mdke o murumu génanga! O
murumu génanga yd hi hira, de’ 1 ma togumu ya totdna o
ngohaka génanga ai ngi ma loku ile. "Onanga yo wohama o
tau génanga ma gorona ika de’ 1 wi midke o ngohaka génanga
de ngoi ayo, o ngo Maria. Onanga ya tilabuku de’ i wi huba
o ngohaka génanga, de’ ya helenga manga arata ma ngi, de’ i
hi huba unangika o gurasi,0 manyanyi, de’ o mur. ?Ma Jou
Madutu wa hitiari 6nanga, o ndnere ma goronaka, hupaya uha i
ma kilioro o Herodes ika. Ho’ onanga yo lio ya nonu o ngékomo
ma homoa.

I ma hi ditoko o Mesir ika

BI paha de yo so sawaro yo t6 tajlako o murumu o dihangoka
yo lio, o Yusuf wo ndnere ma Jou ai malaeckat wo ma hi matoko.
O malaekat génanga wi temo, “O Herodes wo mau wi lingiri
o ngohaka génanga, la wi toma ilinanga. Karana génanga no
momiki, ni ao o ngohaka génanga de ngoi ayo, ni ma hi ditoko
o Mesir ika. Ni gogere dokengoka hi d4dono ngohi ti ni temo oli
ngini ika.”

40O Yusuf wo momiki, de’ o hutu génanga dika iinanga wi
ao 0 ngohaka génanga de ngoi ayo i ma hi ditoko o Mesir ika.
Onanga yo gogere dokengoka hi ddono o Herodes wo honenge.

Hoko genangala i dadi hokd ai nabi wo hi ngahu ma Jou
ai demo hoko nénanga, “Ngohi ti ahoko ahi Ngohaka o Mesir
ino.”

O ngoha-ngohaka yi toma

O Herodes wa ndko yo so sawaro ya tailako o murumu o
dihangoka génanga i wi tipu, una duru wo ngamo. De’ unanga
wo hi pareta, mata-mata o ngoha-ngohaka manga umuru o
taongo hinoto de hi kauku yid toma o Betlehem ma kota oka
de’ ma date-datekino. Génanga i ma tero de yo so sawaro manga
hi tararono, mangale ma 6raha 0 murumu o dihangoka génanga
ya make.

"Hoko genangala i dadi okia ma Nabi Yermia wo temoka,
génanga,

8“0 Rama ma bereraka yo ihene o ilingi,
0 dodora de o gari ma ilingi.
O ngo Rahel méi gari ami ngoha-ngohaka;
i mi laru moluku muna
hababu 6nanga moi oka ua.”

O Mesir de i ma ki lioro yo lio

O Herodes wo honenge i paha ika, o Yusuf ka o Mesir
okahi, ma Jou ai malaekat wo ma téngo wo ma hi matokoli
unangika o ndnere ma goronaka. *Q malackat génanga wo
temo, “Yato yo mau i wi toma-toma o ngohaka génanga
wo honengoka. Karana génanga no momiki, na 1¢ o ngohaka
génanga de ngoi ayo, de’ nd ao ni ma ki lioro ni lio o Israel



O MATIUS 2,3 7

ika.” O Yusuf wo momiki, de’ wi ao o ngohaka génanga de¢
ngoi ayo, i ma ki lioro yo lio o Israel ika.

Ma’ i paha o Yusuf wo ihene, o Herodes ai ngohaka ai
romanga o Arkelaus, wi tagali oka ai ama wo dadi o koano o
Yudea ma bereraka. Ho’ o Yusuf wo hawana woiki genangika. O
ndnere ma goronaka o Yusuf wa méike o hi dumutu ma Jou ino,
una woiki o Galilea ma daera ika. 2?Genangoka una wo gogere o
kota oka ma romanga o Nazaret. De hoko génanga i dadi hokd
okia o nabi-nabi yo temoka: “Una aha i wi hetongo o Nazaret
ma nyawa.’’

O Yohanis Wo ohi-ohiki ai riwayati
(Mrk. 1:1-8; Luk. 3:1-18; Yoh. 1:19-28)

O draha génanga o Yohanis Wo ohi-ohiki wa ino o tonaka

i ko kakaha ino o Yudea ma bereraka de’ muldenge wo
riwayati. *Wo temo, “Ni toba botohi o baradoha ni diai,”
“karana ma Jou Madutu de ma japati oka aha wo pareta hoka
o Koano!” 30O Yohanis ne iinanga ma nyawa ma Nabi Yesaya wo
hi dungutu ai demo-demo nénanga ma goronaka,

“Naga o nyawa yo pOa-poaka o tonaka i ko kakahaka,

‘Ni hi diai o ngékomo mangale ma Jou;
mangale una o ngékomo ni hi rata.” ”

40 onta ma gogo ya diai o baju, génanga o Yohanis wo ma hi
baju. O aiwani ma kai ya diai o Yohanis ai gorona ma ninikutu,
de’ ai inomo o kahoho de’ o honganika ma ohungu ma gula. 5O
Yerusalem ma nyawa manga ngode, de’ i ngodumu o Yudea ma
berera, de’ o Yordan ma Ngairi ma gilolitino, 6nanga yo boa
o Yohanis ino. ®Onanga yo ma ngaku manga baradoha, de’ o
Yohanis wa ohiki o Yordan ma Ngairoka.

"Manga ngoe oli o Farisi de’ o Saduki ma nyawa yo boa
o Yohanis ino la wd ohiki. Ma’ o Yohanis wd mdidke Onanga
ya ino, linanga wid temo onangika, ‘“‘Ngini o nyawa ma dorou!
O nagona i ni hi ngahu ngini aha i ni korona ua ma Jou
Madutu ai hukumanga aha i boa-boa génanga? ®Ni hi dumutu
nia manarama, ngini ni tobaka o baradoha ni diai oka ua. *Uha
ni ato bote ngini ni akunu ni ma hi rehene de o hukumanga, de
ni temo o Abraham ganga nia ete de nia tohora. Nio ho hininga,
0 helewo-helewo nenangdé, ma Jou Madutu wakunu wo diai o
Abraham ai difa uku! O bahuku i kelenga uku oka o gota ma
péngoka la ma gota ya tolanga hi ddono ma ngutu-ngutuku. O

T

O Israel ma nyawa ma hira ino manga biaha o pine yo taloko. (3:12)

gota-gota i hohokua o hohoko ma oa aha vya tolanga de’ ya iimo
o uku ika. "Ngohi ti ni ohiki de o akere, la i nyata ngini o
baradoha ni diai oka ua de ni tobaka; ma’ i paha de ngohi aha
wo ma tengoli wo boa, una aha wi ni ohiki de ma Jou Madutu ai
Womaha de’ o uku. Unangohi wo lamoko de ngohi. Ai hapato
dika to ao, genango de to patutua. ?Ai giamoka naga o tatapa,
la o pine de ma akemoka aha ya toomu, ma tau ika, ma’ ma afa
aha ya tuhuku o uku ika, ma uku i hone-honengua.”

O Yesus i wi ohiki
(Mrk. 1:9-11; Luk. 3:21-22)

BO oraha génanga o Yesus o Galilea de woiki o Yordan ma
Ngairika. Dokengoka una wa ino o Yohanis ino, de’ wo gahoko
wl ohiki. “Ma’ o Yohanis wo hi taili wa tila ai go gahoko
génanga. O Yohanis wo temo, “Ngohi ko kiani ngona Bapa no
hi ohiki. Ino de o 6raha nénanga Bapa na ino ngohi ino.”

5Ma’ o Yesus wo haluhu, “Mala ika dika, 6raha nénanga.
Hababu de hoko génanga, ngone ha diai oka mata-mata ma Jou
Madutu ai mau.” Ho’ o Yohanis wi ohiki o Yesus.

16Wi ohiki i boto, de ma japati o Yesus wo hupu o akerile.
I tedekanua o dihanga i helenga de’ o Yesus wa midke ma
Jou Madutu ai Womaha 1 uti hokd o namo dara i tangi
unanguku. "I paha yo ihene ma Jou Madutu ai ilingi i hi ngahu,
“Nenangala ahi Ngohaka ti dora-dora. Unanga ahi hininga ya
ddene.”

O Yesus o Ibilihi i wi taili
(Mrk. 1:12-13; Luk. 4:1-13)

4 I paha, ma Jou Madutu ai Womaha i wi ao o Yesus, o

tonaka i ko kakaha ika la o Ibilihi 1 wi taili. O wange
moruata de o hutu moruata, o Yesus wolomua. De’ una wa mado
i wi hahini. 30 Ibilihi ya ino de’ i temo, “Ko i1 goungua ngona
ma Jou Madutu ai Ngohaka? Aa, na huloko o helewo-helewo
nénanga i dadi o roti.”

40 Yesus wo haluhu, “O Buku i Tebi-tebini ma goronaka
i tulihi: O nyawa ya midke ua yo wango de o roti dika, ma’
yakunoli, de o demo moi de moi, ma Jou Madutu wo hi do
demo-demo.”

5] boto de génanga o Ibilihi i wi ao o Yesus o Yerusalem ika,
o kota i tebi-tebini, de’ i wi kelenga uku ma Jou Madutu ai Tau
ma ponatoka. *De’ o Ibilihi i temo unangika, “Ko 1 goungua
ngona ma Jou Madutu ai Ngohaka? No ma ngumo daenguku,
hababu o Buku i Tebi-tebini ma goronaka naga i tulihi hoko
nénanga,

‘Ma Jou Madutu aha wi huloko ai malaekat-malaekat i ni

gdana ngona,

ona aha i ni légono de manga giama,

hupaya ani lou ma uha i peleke o helewo ika.

0 Yesus wo haluhu, “Ma’ o Buku i Tebi-tebini ma goronaka
i tuliholi, ‘Uha ngona ni taili ani Jou Madutu.”” _

3] paha o Yesus i wi ao oli o Ibilihi o Ioku ile, de o loku
génanga duru i kurutile, de’ i wi hi dumutu unangika mata-mata
o duniaka ma po pareta de to énanga ma kaya. °De’ o Ibilihi
i temo o Yesus ika, “Mata-mata nénanga ngohi to ni hi ddaka
ngona ika, nako ngona na tilabuku no hi huba ngohi.”

19

O Yesus wo haluhu, “Noiki, no piringana ngona, hei No
goda-goda! O Buku i Tebi-tebini ma goronaka i tulihi: Ni wi
huba ma Jou, nia Jou Madutu, de’ ni wi leleani iinanga dika!”

"Ma baha o Ibilihi i wi malaka o Yesus, de’ o malaekat-
malackat ma ya 1no 1 wi leleant iinanga.

O Yesus wo mulienge ai manarama o Galilea ma daeraka
(Mrk. 1:14-15; Luk. 4:14-15)
?Ma oOraha yo ihene o Yohanis i wi hi ngohama o bui_ika,
0 Yesus wo ma hi ditoko o Galilea ika. ¥Una wa mala o
Nazaret, de’ wo gogere o Kapernaum ma bereraka, o Galilea ma
Taaga ma datekoka, o Zebulon de’ o Naftali manga daera oka.
HKarana o Yesus wa diai o hali génanga, i dadi hokd okia ma
Nabi Yesaya wo temo,
15 “O Zebulon ai tonaka de’ o Naftali ai tonaka,
0 ng€komo o taaga ika, o Yordan ma Ngairi ma honongaka,
o Galilea o Yahudi oka ua manga tonaka!
16 O hoana ma nyawa yo wango o hu hutu ma goronaka
0 dararono i to tararono ya make oka!
Yo g0 gogere 0 honenge ma hu hutu ma bereraka
va du pudaka o dararono ma cahaya!”
"Ma dero o Oraha génanga, o Yesus wo muldenge wo hi
ngahu, “Ni toba botohi o baradoha ni diai, karana aha de ma
japati oka, ma Jou Madutu wo pareta hokid o Koano!”

O Yesus wi ahoko o nawoko yo lingi-lingiri ya ruata
(Mrk. 1:16-20; Luk. 5:1-11)

'®Ma Oraha o Yesus ma go giriaka wo tagi o Galilea ma Taaga
ma hohanino, ilinanga wd maike ya hinoto o nawoko yo lingi-
lingiri, ena génanga o Simon (i wi hi romangoli o Petrus) de ai
dodoto, o Andreas. Onanga ma go giriaka o nawoko yo tagoko,
de o homa, o taaga oka. O Yesus wa temo onangika, “Nia ino
ni hi niki ngohi. Ngohi ti ni dotoko ngini o nyawa ni homa.”
20nanga ka hi gila ya mala ika manga homa de’ i wi niki o
Yesus.

210 Yesus wo tagi gila-gila, de wd médke oli ma homoa o ria
dodoto, ena génanga o Yakobus de’ o Yohanis, o Zebedeus ai
ngoha-ngohaka. Onanga de manga ama ma go giriaka manga
homa i hi diai manga ngotiroka. O Yesus wd ahoko onango,

O nawoko vo lingi-lingiri o Galilea ma Taaga oka. (4:18)

2de’ onanga ka hi gila ya mala ika manga ngotiri de’ manga
ama, de’ i wi niki o Yesus.

O Yesus wo dotoko, wo riwayalti, de’ wa hi togumu o0 nyawa
(Luk. 6:17-19)

230 Yesus wa kiloliti o Galilea ma berera mata-mata ika, de’
wo dotoko o pu puji ma tau oka. Unanga wo hi ngahu o Abari
ma Qa, ma Jou Madutu aha wo pareta. De unangd wa hi
togumu o0 nyawa yo po panyake de’ manga réehe i ahu-ahumua.
24() abari mangale o Yesus génanga yo do gilianga o Siria ma
berera mata-mata ika, hi 4dono manga ngde o nyawa ya ino
unangino. Onanga yd ao o nyawa ya tago-tagongo hagala rupa o
panyake, de’ o huha. O nyawa yd ngoha-ngohama o womaha ma
dorou, ya hé hohomu, de’ yo lugu-lugu, mata-mata o Yesus wa
hi togumu. 2] wi no ni niki o Yesus o oraha génanga duru ka

manga ngoe. Naga o Galilea de ya ino, o Kota Ngimoi de ya ino,
0 Yerusalem de ya ino, o Yudea ino, de’ naga oli o Yordan ma
Ngairi ma honongaka de ya ino.

O riwayati o doporonoka

Ma Oraha o Yesus wd midke manga nge o nyawa génanga,

unanga wo doa o doporonile. De wo gogeruku oka, 1 wi
no mi niki ya ino unangino, *de’ unanga wo muldenge wd dotoko
onanga:

O utumu ma dutu
(Luk., 6:20-23)

3 “Yo utumu o nyawa ya méio i mé gakunua, de’ duga-duga 1
ma hi gagao ma Jou ika dika;
Onanga ganga ma Jou Madutu ai umati!
4 Yo utumu o0 nyawa manga hininga i huha;
ma Jou Madutu aha wa laru onanga!
5 Yo utumu o nyawa manga hininga i poluluku;
ma Jou Madutu aha wa totomo ai jaji onangika!
¢ Yo utumu o nyawa duru yo hininga ya diai ma Jou Madutu
al mau;
ma Jou Madutu aha wa hi déaka hi 4dono ya wedono!
7 Yo utumu o nyawa yi dora o nyawa ma homoa;
ma Jou Madutu aha wi dora onangé!
8 Yo utumu o nyawa manga hininga i tebini;
ona aha i wi ndko ma Jou Madutu.
* Yo utumu o nyawa yo ao o dame o nyawa ika;
ma Jou Madutu aha wo ma ngaku 6nanga hoka ai
ngoha-ngohaka!
0 Yo utumu 0 nyawa o aniaya ya miake karana yo diai ma Jou
Madutu ai mau;
Onanga ganga ma Jou Madutu ai umati!

"Ni utumu ngini, nako i ni ho hohedu, i ni aniaya, de’ o
romanga ma dorou i ni diai mangale ngohi. O nabi-nabi yo
wango 1 hiraka de ngini, yi aniaya oka hoko génanga. Ni morene
de’ mi garago, hababu ti ngini nia héwa ka hi amoko ma Jou wa
sadia uku oka mangale ngini.”

Ma hira ino manga hilo de manga rube, (5:15)

O gahi ma waja de’ o dararono
(Mrk. 9:50; Luk. 14:34-35)

13%Ngini ganga o dunia ma gahi ma waja. Nako o gahi ma
waja 1 dadi i akere, yakunu i gahi oli? Koiwaka ma faidd, duga-
duga ya umo de’ o nyawa ya doko-doko.

4Ngini ganga o dunia ma dararono. O kota i ko kelenga
uku o doporonoka, ha méke ua ya iunu. Koiwa naga o nyawa
ya wango manga hilo, de’ ya tamunuka ma hilo génanga de o
rube. Ma una aha wa kelenga o hilo génanga, o hilo ma ngi
oka, hupaya o tau ma goronaka ma nyawa ya dararono. Ko
genangoli nia dararono ko kiami yd di hiwara o nyawa manga
himangoka, hupaya nia manarama-manarama ma oa Oonanga ya
méke, de’ nia Ama o horogaka i wi hi giriri.”

O do diotoko mangale o Yahudi oka manga agama ma tita

7“Uha ni ato bote ngohi nénanga ta ino ta ho hihanga o
Musa ai tita de’ o nabi-nabi manga do dotoko. Ngohi ta no
ta ho hihangua, ma’ to hi dumutu to €éna ma mangarati ma
goungu. ®Nio ho hininga! Hoko kia ma dekana o dihanga de’ o

dunia ka naga ohi, ka ma dulihi moi 6 de ekola ma titiki moi
ma 1 teteke o tita génanga ma goronaka ma aha ko i ehe ua,
nako mata-mata génanga ko i1 dadi owahi! YKarana génanga, o
nagona honanga moi dika ya tilakuru, o pareta-pareta génanga,
ngarokdé duru ma i teteke, de’ yd dotoko o nyawa ma homoa
yo diai hoko génanga, aha i dadi duru yo eteke ma Jou Madutu
a1 umati ma hi dogoronaka. De o nagona honanga ya moteke o
pareta-pareta génanga, de’ ya dotoko o nyawa ma homoa hoko
genangoli yo diai, aha i dadi yo lamoko ma Jou Madutu ai
umati ma hi1 dogoronaka. *Ho’, nio ho hininga: Ngini yakunua
ni dadi ma Jou Madutu ai umati, nako ni ma hi holo1 ua o
agama ma guru-guru, de’ o Farisi ma nyawa mangale nia diai ma
Jou Madutu ai mau!”

O nasihati mangale o ga ngamo
(Luk. 12:57-59)

21“Negini nia nako nanga ete de nanga tohoraka ngone ha
madke o do dotoko hoko nénanga: Uha ni toma; o nagona
honanga yo toma, ko kiani ya tailako ya hi dero o hukumanga.
2Ma’ oraha nénanga ngohi ti ni temo ngini ika, O nagona
honanga yd ngamo o nyawa ma homoa, aha yid tailako ya
howono ekola ya tiai; de’ o nagona hénanga ya déana o nyawa
ma homoa, aha yéi tailako ya howono ekola ya tiai o Agama ma
Juru Hakimi ma himangoka. De’ o nagona hdnanga yd temo o
nyawa ma homoa ika, ‘Fuma,’ i patutu yd umo o naraka ma
uku ika. Hababu génanga, nako ngini nia hi dogoronaka wo
ma téngo, ma go giriaka wo hi huba ai ngongike ma Jou Madutu
ika, de’ wo ma hininga naga o nyawa manga hininga yo hiri
unangika, ko kiani {inanga wa mala ikahi ai huba génanga o
huba ma ngi ma himangoka, de’ woiki wi dame ohi o nyawa
génanga. | boto de génanga, iinanga yakunu wo ma ki lioro de’
wo hi huba ai ngongike ma Jou Madutu ika.

25 Ade-ade naga o nyawa i n1 kalaki ngini o juru hakimika, ni
ma ka dame oka de una, nako nagahi o Oraha, i hira de o juru
hakimika nia ddono. Nako kowali, o nyawa génanga aha wi ni
ao, wi ni hi lapahi o hakimika, de aha o hakimi i ni ao, i ni hi
lapahi o polisi ika. De’ o polisi aha i ni hi ngohama ngini o bui
ika. 2De’ nio ho hininga: Marai oka aha ni akunua ni hupu o
bui oka génanga, i hira de nia bo bangu nia mata ni fangu.”

Mangale 0 howono

27¢“Ngini ni hi Oriki naga o do dotoko hoko nénanga: Uha
ni howono. ¥Ma’ oraha nénanga ngohi ti ni temo ngini ika: o
nagona honanga i mi pulono o ngoheka mo ma téngo de i mi
nahihu, o nyawa génanga yo howonoka de o ngoheka génanga
manga hiningaka. ?Nako ani lako ma niraka i dadi o hababu
ngona no baradoha, na tubalenge de’ na iimo ani lako génanga!
De ani roehe ma gahumu ya {imo o naraka ika, i holoi ya oa
nako ani roehe o hidoku moi i hihanga. *¥Nako ani giama ma
niraka i dadi o hababu ngona no baradoha, na tobiki de’ na
imo ani giama génanga! De ani réehe ma gahumu 1 wohama o
naraka ika, i holoi ya oa ani giama ma hononga i hihanga.”

Mangale o ngo ngoluku
(Mat. 19:9; Mrk. 10:11-12; Luk. 16:18)

3M“Naga 6 o do dotoko hoko nénanga: o naguna wo mi oluku
ngol hekata, ko kiani wo mi hi doaka o ngo ngoluku ma hurata
munangika. ¥Ma’ oraha nénanga ngohi ti ni temo ngini ika: o
nagona honanga ya oluku manga hekata, ena hioko o ngoheka
génanga mo howonua, i dadi hababu o ngoheka génanga mo
howono, nako ngoi hekata génanga mo kawingoli o nyawa ma
homoa ika. De’ 0 nagona honanga yo kawingi de o ngoheka i mi
olu-olukika génanga, onango6 ka yo howono.”

Mangale o koboto

3“Ngini ni hi 6riki, nanga ete de nanga tohoraka ha make
o do dotoko hoko nénanga: uha ami jaji na tilakuru. Okia no
jaji oka de ma koboto ma Jou Madutu ai himangoka, ko kiani
ngona na diai. ¥Ma’ oraha nénanga ngohi ti ni temo ngini ika:
ha kali-kali uha ni koboto, ka ya oa de o dihanga, hababu o
dihanga génanga ma Jou Madutu ai kuruhi ma ngi, ¥ekola de
o dunia, hababu o dunia ganga ai lou ma hohole; ekola de o
Yerusalem, hababu genangala o Koano yo lago-agomo manga
kota. ¥Uhali no koboto de ani hdeke, hababu ngona mahirete
nakunua na diai ani tadauru i dadi i arehe ekola 1 taromo, ngaro
ka o utu ma ngai moi. ¥Ni temo dika ‘I goungu’ ekola ‘Kowali’
- i holoi de génanga o Ibilihi oka de ya ino.”

O nasihati mangale o balaha
(Luk. 6:29-30)

3“Ngini ni hi oriki naga 6 o do dotoko hoko nénanga: o
lako ma dagali o lako, o ingiri ma dagali o ingiri. ¥*Ma’ oraha
nénanga ngohi ti ni temo ngim ika: o nyawa o dorou yo diai
ngini ika, onangika uha nia janggutu nia balaha. Nako o nyawa
ya pdka nia gotoaka ma niraka, mala ika la ya poka oli nia
gotoaka ma higili. ¥De’ nako o nyawa i1 ni kalaki o hakimika de’
yo mau ya Ié nia baju, nia juba ma nia hi déaka dika. *'Nako
wO ma téngo o po pareta wi ni pakisa ai baranga nia moku, ma
gurutika o kilo moi, nia moku ma gurutika o kilo hinoto. ¥Nako
o nyawa yo gahoko nia kia naga, nia hi déaka onangika. De’ uha
oli ni oluku 0 nyawa yo mau yo bau okia naga ngini ino.”

Nia dora nia haturi
(Luk. 6:27-28, 32-36)

$“Ngini ni hi O6riki naga 6 o do dotoko hoko nénanga:
nia dora nia dodiawo de’ nia dohata nia haturii. 4Ma’ oraha
nenanga ngohi ti ni temo ngini ika: nid dora nia haturii, de’ nia
hi hubayanga o nyawa i ni o aniaya, ¥hupaya ngini ni dadi nia
Ama o horogaka ai ngoha-ngohaka. Hababu ma Jou Madutu ai
wange wa boa, o nyawa ma oa ika de’ o nyawa ma dorou ika
0. Una wo hi guti o awana, o nyawa o oa ya do diai ika de’
0 nyawa o dorou yo do diaika 6. ¥Hababu nako ngini mid dora
duga-duga ka o nyawa i ni dora-dora oka dika, wo hi dodoa
ma Jou Madutu ko kiani wa balaha mia manarama génanga?
Mode ko i goungua o soungu yo gaho-gahoko ma ka hoko
genangoli yo diai? ¥De’ nako ngimi ni hi déaka o tabea duga-
duga nia dodiawo ika dika, okia nia boloi? O nyawa i wi ndko-
nidko ua ma Jou Madutu ka hoko génanga yo diai! ¥Nia Ama
o horogaka wi dora o nyawa ma kuranga okia-kia ua. Ngini ko
kiani hoko genangoli.”

O nasihati mangale o hadaki
6 “Ni md ho hininga, uha ngini ni diai o agama ma mau-
mau, 0 nyawa yo woe-woOe manga himangoka, hupaya o
nyawa ya mdike. Nako ngini hoko génanga ni diai, nia Ama o
horogaka wo hi doakua o hewa ngini ika.



O MATIUS 6 17

2Ho’, nako ngini ni hi déaka nia hadakd o nyawa mihikini
ika, uha génanga ni hi ngahu-ngahu, hokd o nyawa yo elu-
eluku yo diai. Ona yo igo yo diai o pu puji ma tau oka, de’
o ngékomo ma amokoka, hupaya o nyawa ya hi giriri. Nio ho
hininga, 6nanga ya tarimaka manga hewa. *Ma’ ngini, nako ni hi
doaka nia hadaké, ko kiani ka nia pongono, hi &dono moi ua i
hi oriki. ¥Mala ika la nia manarama génanga o nagona dika ma
i hi orikua, duga-duga nia Ama o horogaka. Una wa pulono nia
manarama 1 iu-iunu génanga de’ aha wo hi doaka nia hewa ngini
ika.”

O nasihati mangale o hubayanga
(Luk. 11:2-4)

5“Nako ngini ni hubayanga, uha hokd o nyawa y0 igo i ma
do diai. Onanga y6 igo yo hubayanga i hi gokc ino o pu puji
ma tau oka de’ o ngékomo ma dupukoroka hupaya o nyawa ya
make. Nio ho hininga, genangala o hewa Onanga ya tarimaka.
6Ma’ nako ngini ni hubayanga, ni wohamika nia kamari ma
goronaka, de’ o ngorana nia beno ino, de’ ni hubayanga nia
Ama ika ni wi mdike-make ua génanga. Done nia Ama wa
pulono nia manarama i iu-iunu génanga, aha wo hi doaka o
hewa ngini ika.
"Nako ngini ni hubayanga, uha nio go gi lio, hokd o nyawa
i wi ndko-ndko ua ma Jou. Ona yato bote manga go gahoko
aha wo ihene, hababu manga hubayanga génanga i kurutu. *Uha
hokd onanga. Ni gahokowahi, nia Ama wa niko okia nia paralu.
*Ho’ ni hubayanga hoko nénanga,
‘Mia Ama o horogaka:
Ngona ma Jou Madutu no ma téngo-téngoka.
Tanu ngona i ni huba de’ i ni horomati.
16 Ngona mia Koano.
Tanu ngona no pareta o duniaka, de’ ani mau ya moteke
hoka o horogaka.
11 No mi hi déaka o wange nénanga mia inomo ngomi mi p6
paralu.
12 No mi apongo ngomi to ngomi mia howono,
hokd ngomi mia hi apongoka o nyawa ya howo-howonoka
ngomi ino.
13 Uha no hi gumala i hihanga mia ngongaku ma 6raha ngomi i
mi taili

ma’ 0 Dorou ma kuaha no mi hi rehene.
[Ngona o Koano no ko kuaha de’ no mulia ka hi
ado-adonika. Amin.]’
4Nako ngini nia hi apongo o nyawa ya howono ngini ika,
nia Ama o horogaka ¢ aha wa apongo nia howono. **Ma’ nako
ngini nia apongua o nyawa ma homoa manga howono, nia Ama
o horogaka 6 aha wa apongua nia howono.”

O nasihati mangale o puaha

16%Nako ngini ni puaha, uha nia biono i huha, hoki o nyawa
y0 igo i ma do diai. Onanga ya ngali manga biono hupaya mata-
mata o nyawa i hi onki 6nanga yo puaha. Nio ho hininga,
genangala o hewa Onanga ya to tarima oka. "Ma’ nako ngini ni
puaha, ni ma mahau, de’ nia tadauru nia wuhi oka, "*hupaya
moi ua 1 hi 6riki ngini ni puaha, nia Ama i1 wi make-make ua
dika. Una wa méke nia manarama 1 iu-iunu génanga, de’ aha wo
hi déaka o hewa ngini ika.”

O arata o horogaka
(Luk. 12:33-34)

¥“Uha ni ma doomu o arata o duniaka, kiaka o buteteke de’
o pariama aha ya bodito, de’ yo tohi-tohiki ya ino ya tohiki.
Ko aho ya oa, nia toomu o arata o horogaka, kiaka o buteteke
de’ o pariama ya bodito ua, de’ yo tohi-tohiki ya ino ua ya
tohiki. 2!Karana kiaka nia arata, genangoka ¢ nia hininga.”

O roeche ma dararono
(Luk. F1:34-36)

2240 lako génanga o roehe ma hilo. Nako nia lako i tararono,
nia roehe ma gahumu i tararono. ¥»Ma’ nako nia lako i gawa,
nia réehe ma gahumu i hu hutu. Ho’ nako nia lako nia diri oka
génanga 1 hu hutu, done duru i hu hutu o hu hutu génanga!”

Ma Jou Madutu de’ o arata
(Luk. 16:13, 12:22-31)

24“Moi ua yakunu yo manarama o tuanga hinoto ika. Hababu
tinanga aha i holoi wi dora wo ma térigo de’ wo ma téngo i
kuranga wi dora. Ekola iinanga aha 1 holoi wo setia moi ika
de moi ika i kuranga wo setia. Ko genangoli ngini. Ngini ni

yakunua ni manarama mangale ma Jou Madutu de’ mangale o
arata oli.

2’Hababu génanga nio ho hininga; uha m hawatere mangale
nia ngango, ena génanga okia aha ma olomo de’ okia nia okere,
ekola okia aha nia pike. Mode ko i goungua o ngango i holoi
de o inomo, de o roehe i holoi de o pakeanga? 2Nia pulono o
totaleo o gitawaka. Enanga i datomua, i utukua, de’ ya toomu
ma dumule ma hasii ma tau i1ka ma kowali. Ngaroké hoko
génanga nia Ama o horogaka €nanga wa paliara! Mode ko i
goungua ngini i holoi i kurutile nia ija de o totaleo? ¥ O nagona
ngini oka, de manga hawatere, yakunu ya kurutu manga umuru
ngaroka ka ma huhutulu?

#Ya dodoa ho ngini ni hawatere mangale nia pakeanga? Nia
tailako nmi hi do diai o bunga-bunga 1 wango o golowa ika. O
bunga-bunga génanga i manaramua, de’ o pakeanga i diai ua;
®»ma’ ma Koano Salomo hoko génanga ai kaya ma, wa pike
ua o pakeanga, ma hailoa hokd o bunga génanga'! 3O momo o
golowa ika o wange nénanga i wango de’ yarehino ya tuhuku ho
koiwaka. Ma’ ma Jou Madutu wa pike wo hi do diai o0 momo
génanga ho duru i hailoa. Holoi ngini! Ma’ ngini kuranga ni
ngaku! 3'Uha ni hawatere de’ ni temo, ‘Okia aha ha olomo’,
ekola ‘okia aha ha okere’, ekola ‘okia aha ha piake’? 3?Mata-
mata o hali génanga o nyawa 1 wi ndko-ndko ua ma Jou Madutu
salalu ya kiniki. Ena hioko mia Ama o horogaka wo hi oriki
mata-mata génanga ngini ni paralu. ¥Ho’, i1 hira nia usaha
hupaya nia wo wangoka ma Jou Madutu wo pareta, de’ nia
diai a1 mau. Done ma homoa mata-mata aha ma Jou Madutu
wi ni hi doaka ngini ika. *Hababu génanga, uha ni hawatere
mangale yarche ma wange. Hababu yarchino naga oli to éna ma
hawatere. O wange nénanga ya oaka to ¢éna ma huha, ngaro uha
ho dogo oli.”

Hoka o hakimi o nyawa ika
(Luk. 6:37-38, 41-42)

7 “Uha ni ma dadi hakimi o nyawa ma homoa ika, hupaya

ngini mahirete, uha wi ni hi hakimi ma Jou Madutu.
2Hababu hoka sarakia ngini nia hi hakimi o nyawa ma homoa,
hoko genangoli aha ma Jou Madutu wi ni hi hakimi. De’ o
duduga nia hi pake-pdke o nyawa ma homoa ika, aha ma Jou
Madutu wi ni hi piake 0 ngini ika. 3Ya dodoa ho ngini nio lega

o gota ma wale nia ria dodoto ai lako ma goronaka, barikua
o balaki nia lako mahirete ma goronaka ngini nia tailako ua?
‘Sarakia ngini yakunu ni temo nia ria dodotika, ‘Na ino ngohi
to hi hupu o gota ma wale génanga ani lako oka,’” barikua ani
lako ma goronaka mahirete naga o balaki? Hei tengeluku! No
hi hupu okahi o balaki ani lako mahirete oka, dahaé ngona no
lega de ma diai, de’ yakunu no hi hupu o gota ma wale ani ria
dodoto ai lako oka.

Uha no hi doaka o baranga ma debi-debini o kaho ika,
hupaya o kaho génanga uha i ma idulino de’ i ni goli. De’ uha
no hi déaka o muhutika o ode ika, hupaya o ode génanga uha ya
doko-doko o muhutika génanga.”

Ni gahoko, ni lingiri, de’ ni tolo
(Luk. 11:9-13)

7“N1 gahoko, ngini aha nia tarima. Ni lingiri, ngini aha
nia make. Ni tolo, o ngorana aha i ni dobelenga. ®Karana o
nyawa yo gahoko aha ya tarima; o nyawa yo lingiri aha ya
make; de’ o nyawa yo tolo aha ya dobelenga o ngorana. *Ngini
nia hi dogoronaka mode naga o ama wa hi doaka o helewo
al ngohakika, nako o roti yo gahoko? "Ekola wa hi doaka o
dodiha, nako o nawoko yo gahoko? !''Ngaroké ngini i torou,
ngini ka nia ndko ni hi dbéaka okia naga ma oa nia ngoha-
ngohakika. Ma bo boloi oli nia Ama o horogaka! Una i holoi
oli aha wa hi d6aka okia naga ma oa o nyawa yo gaho-gahoko
unangika.

ZNia hi diai o nyawa ma homoa ika hokd ngini nio igo
onanga 1 ni hi diai. Genangala o Musa ai tita ma titi de’ o nabi-
nabi manga do dotoko.”

O ngorana i po peneto
(Luk. 13:24)

B“Ni wohama nia nonu o ngorana i po peneto, hababu o
ngorana de’ o ngékomo yo dumutu o naraka ika, i lamoko de’
1 woata, de’ manga ngbe o nyawa ya nonu. “Ma’ i peneto de’ i
huha o ngorana de’ o ngékomo yi ao o nyawa o ngango ika. De’
ka manga huhutulu o nyawa ya méke.”

O angguru ma hohoko. (7:16)

O gota ma utu de’ ma hohoko
(Luk. 6:43-44)

“Ni ma hi do diai mangale o nabi-nabi ma dutua. Onanga
ya ino ngini ino 1 ma hi biono o duba, ma’ i moteke ma diai
6nanga hokd o kaho honganika i totualono. ™Ngini aha nii
niko Onanga, to 6nanga manga manarama ma hasiloka. O gota
i ho hihika i hohokua o angguru, de’ o momo ma ho hihika
1 hohokua o ara. O gota ma utu i bo burere ino ha mike o
hohoko ma oa, de’ o gota ma utu i po pelelakino ha mike o
hohoko ma dorou. O gota ma utu ma bo burere ha mike ua
ma hohoko i torou, de’ o gota ma utu i po pelelaka, ha mike ua
ma hohoko ya oa. O gota ma utu moi-moi i hohokua o hohoko
ma oa, ya tolanga de’ ya tuhuku. ®Hoko genangoli de o nabi-

nabi ma dutua. Ngini aha nia nako dnanga manga manarama
ma hasil oka.”

Ma manarama uha ka ma demo
(Luk., 13:25-27)

21“Mata-mata ua o nyawa i hi ahoko ngohi, ‘Jou, Jou,’ aha
yo dadi ma Jou Madutu ai umati, ma’ duga-duga o nyawa va
do diai ahi Ama o horogaka ai mau. 20O Kiamati ma Wange
oka manga ngde o nyawa aha yo temo ngohi ino, ‘Jou, Jou,
ko 1 goungua de ani romanga ngomi mi hi ngahu oka ma Jou
Madutu ai behehongo? De’ ko i goungua de ani romangoli Jou,
ngomi mia duhu oka o womaha ma dorou de mi diai ma ngoe
o nonako 1 héra-héranga?’ »Ma’ ngohi aha to haluhu, ‘Ngohi
komaiwa t1 ni ndko ngini! Ni oiki nenangoka dau, ngini ni do
diai o dorou!’”

O tau yo do diai yo so sawaro de’ o tau yo do diai
yo bodo-bodo
(Luk. 6:47-49)

24“Aa, o nyawa yo ihene ahi demo nénanga, de’ ya moteke,
i ma tero hokd o nyawa yo so sawaro i hi goko manga tau o
helewo ma Ioku oka. »Ma 6raha o awana i uti, de’ o nguihi i
boa de’ o hidaloko i puturungu ya 6hana o tau génanga, o tau
génanga i ruba ua, hababu hi gokoka o helewo ma loku oka.

6De’ 0 nyawa yo ihene ahi demo nénanga, ma’ ya motekua,
Onanga i ma tero hokd o nyawa yo bodo hi goko manga tau o
dowongi ma loku oka. ?Ma 6raha o awana i uti, de’ o nguihi i
boa, de’ o hidaloko i puturungu ya 6hana o tau génanga, o tau
génanga i ruba. De’ i kilianga duru ka ha giria!”

O Yesus ai kuaha

Ma baha o Yesus wo dotoko i béto, de’ o nyawa naga
genangoka duru yo héranga yo ihene ai do dotoko. *Hababu
unanga wo dotoko de ma kumati, hokd manga guru-guru agama
ua.

O Yesus wi hi togumu wo ma téngo i wi pado-pado
(Mrk. 1:40-45; Luk. 5:12-16)

O Yesus o doporonoka de wo uti, de’ manga ngoe o nyawa

i wi niki. 20O 06raha génanga wa ino wo ma téngo i wi
pado-pado. Unanga wa tilabuku o Yesus ai himangoka, de’ wo
temo, “Bapa, nako Bapa né modeke, Bapa yakunu no hi hi
togumu ngohi.”

30 Yesus wi palanga o nyawa génanga de wo temo, “Ngohi
to mau. No togumu!” Oraha génanga dika ai panyake i hihanga.
4De’ 0 Yesus wi temo, “No ho hininga! Ka moika 6 de uha no
hi ade-ade. Ma’ noiki ma imam ika, de’ no gahoko iinanga wo
hi goungu ngona no togumoka. I boto génanga no hi huba o
hu huba o Musa wo hi po pareta, hoka ma nonako i goungu o
nyawa ika, ngona i gou-goungu no togumoka!”

O Yesus wi hi togumu wo ma téngo o Roma ma tentara manga
kapita ai gilaongo
(Luk. 7:1-10)

5Ma 6raha o Yesus wo wohama o Kapernaum ma kota ika,
wo ma téngo o Roma manga kapita wa ino i ma méke de una,
de’ wo gahoko wi riwo. $Ma kapita génanga wo temo, “Bapa,”
“wo hi 16 leleani wo panyake ahi tau oka. Una wo lulu iha ai
dangiroka, wakunua wo mai dagi de’ duru ka i hiri.”

70 Yesus wato, “Ngohi aha toiki ti hi togumu.”

8«Ngaro uha Bapa,” ma kapita génanga wo haluhu, “Ngohi
to patutua, Bapa to ni tarima ahi tau oka. Bapa no pareta dika.
Done aha wo hi 16 leleani génanga wo togumu. *Hababu ngohi
¢ nénanga ka ta moteke ahi loku ile manga pareta. De’ ahi timi
uku naga o tentara-tentara ko kiani ya moteke ahi pareta. Nako
ngohi ti huloko o tentara oka wo ma téngo, ‘Noiki!’ unango
woiki. Ngohi td temo ma homoa ika, ‘Na ino nengino!’ Unang0
wa ino; de’ nako ngohi ti pareta ahi gilaongo, ‘Na diai nénanga!’
unango wa diai.”

00 Yesus wo ihene okia ma kapita génanga wo temo, una
duru wo kiriri. De’ una wid temo o nyawa i wi no ni nikika,
“Gogule ua o nyawa nénanga. O Israel ma nyawa manga hi
dogoronaka 6 de komaiwahi ngohi ta midke o ngongaku hoko
nénanga ma amoko! "I goungu! Manga ngde o nyawa aha yo
bbéa o wange ma hiwariha de’ o wange ma dumunoko la yo

more-morene de o Abraham, o Ishak, de’ o Yakub, ma Jou
Madutu ai Dunia ma Hungi ma goronaka. ?Ena hioko o nyawa
ko kianmi yo dadi ma Jou Madutu ai umati, aha ya umo ma
ho hu hutu ika, doka ma poretoka. Genangoka 6nanga aha yo
arl de’ yo hangihara.” ¥De’ o Yesus wi temo ma kapita ika
génanga, “No lio, okia ngona no ngaku génanga aha 1 dadi.”
De’ o oraha génanga dika wi 10 lelean1 génanga wo togumu.

O Yesus wa hi togumu manga ngée 0 nyawa
(Mrk. 1:29-34; Luk. 4:38-41)

40O Yesus woiki o Petrus ai tau ika. Genangoka una wo
mi méke o Petrus ngoi toroa ma go giriaka i mi gogama ami
dangiroka. O Yesus wa palanga ami giama, de’ ami panyake i
hihanga. Miinanga mo momiki de’ muldenge mi leleani o Yesus.

180 Oraha muldenge bimaoa, o nyawa yid ao o Yesus ika,
manga ngde o nyawa ya ngohamika o womaha ma dorou. De’
o demo ddaka moi dika, o Yesus wa diihu o womaha ma dorou
génanga de’ wa hi togumoli mata-mata o nyawa yo po panyake.
7O Yesus wa diai mata-mata génanga, de’ hoko génanga i dadi
hokd okia ma Nabi Yesaya wo temo hoko nénanga, “Unanga
wo ma hi tagongo, nanga huha de nanga hangihara, de’ wo hi
togumu nanga panyake.”

O nyawa yo mau yo dadi i wi no ni niki o Yesus
(Luk. 9:57-62)

BNaga duru manga ngoe o nyawa o Yesus i wi kilolitino. O
Yesus de wd make Onanga mata-mata, iinanga wid huloko 1 wi
noni niki, yoiki o taaga ma hononga ika. YDe’ 0 agama ma guru
w0 ma téngo wa ino unangino de’ wo temo, “Bapa Guru, ngohi
to mau to ni niki Bapa kia ika dika!”

20 Yesus wo haluhu, “O kaho honganika de ma aruku, de’ o
totaleo de ma igutu, ma’ o Nyawa manga Ngohaka koiwa ai ngi
wo ma hi ruba-ruba.”

21De’ wo ma téngo 1 wi nd ni niki ma homoa wo temo,
“Bapa, no hi hi gumala to liohi la ahi ama ti lungunohi.”

2Ma’ o Yesus wo haluhu, “No hi niki ngohi, de’ mala ika o
nyawa ma honenge vd lungunu mahirete manga nyawa yo hone-
honenge.”

O Yesus wo hi ridi o rato
(Mrk. 4:35-41; Luk. 8:22-25)

230 Yesus de’ i wi noé ni niki yo harene o ngotirile yoiki o
taaga ma hononga ika. *Ma hoanika o Yesus wo mi idu oka.
I todokanino o rato duru ka ha giria yo du guti o taaga uku,
hi ddono manga ngotiri o moku-moku hi boha-boha. I wi nd
ni niki yoiki unangika, de’ 1 wi tdmanga. “Bapa! No nd riwo!
Ngone ho bodito!” 6nanga yo pdaka.

26Ya dodoa ho ngini mi hawana?” o Yesus wo temo. “Ngini
i kuranga ni ngaku ngohi ino!” I paha o Yesus wo ma oko ile
de’ wa taaere o hidaloko de’ o taaga génanga. De’ o taaga i dadi
duru i ridi.

2] wi n6 ni niki o Yesus yo héranga. Onanga yo temo, “O
nyawa okia ne iinanga, hi d4dono o hidaloko de’ o moku-moku
ma ya moteke ai pareta!”

O Yesus wa hi togumu ya hinoto, ya ngohamika
o womaha ma dorou
(Mrk. 5:1-20; Luk. 8:26-39)

220 Yesus wo ma hi ddono o taaga ma hononga ika, o Gadara
ma daera oka. Dokengoka ya hinoto ya ngohamika o womaha
ma dorou. Ya ino unangino o nyawa ya hinoto génanga duru
yo kiniki, hi 4dono moi ua yd moroéne genangino va ka ino.
2Onanga o jere ma bai-baitino de yo hupu, de’ yo poaka,
“Jou Madutu ai Ngohaka aha ngona no mi sarakia ngomi?
Boteka ngona no mi mau oka no mi hangihara ngaroké ko ma
orahowahi?”

¥ Genangoka de hoko kia ua ma gurutika, naga o ode duru
ka ha ngde ma go giriaka o inomo i md lingiri. 3O womaha ma
dorou génanga i gahoko o Yesus ika, “Nako ngona no mau no
mi huloko mi hupu, no mi huloko ngomi mi wohama o ode ika
génanga.”

20 Yesus wo temo, “Ni oiki!” O womaha ma dorou génanga
i oiki yd tingaka o nyawa ya hinoto génanga, de’ i wohama o
ode ika. De’ o ode ma ngoe génanga i piringana de’ i ma ngumo
0 taaga ma bakoruku, de’ ya lutu.

30 ode yo goa-gbana génanga i ma popdta o kota ika, de’
hi jarita mata-mata 1 dd dadi oka génanga, de okia i1 dadi oka
de o0 nyawa ya hinoto o womaha ma dorou ya ngoha-ngohamika

génanga. ¥*Ho’ mata-mata o nyawa o kota oka génanga yoiki i
ma ka méke de o Yesus, ma 6raha Onanga i wi mdke o Yesus,
onanga duru yo gahoko hupaya wa mala manga daera.

O Yesus wi hi togumu wo ma téngo wo lugu-lugu
(Mrk. 2:1-12; Luk. 5:17-26)

Manga ngotiri ya hitomoko, o Yesus wo dda o ngotirile

de’ ya tdaka o taaga, i ma ki lioro manga kapongika.
2Genangoka dau o nyawa i wi ao unangika wo ma téngo wo
lugu-lugu ka wo ruba i1ha ai dangiroka. Oraha o Yesus wa méike
hoko kia ma amoko manga ngongaku, una wi temo wo lugu-
lugu ika génanga, “Ami hininga na bitumu, ahi ngohaka! Ani
baradoha i apongoka.”

3Genangoka dau o agama ma guru-guru ya muruono naga
manga hiningaka yo temo, “O nyawa nénanga wi hi kauku ma
Jou Madutu!”

40 Yesus wa nako manga dibanga, de’ una wo temo, “Ya
dodoa ho nia dibanga ma mo dorou ino génanga? 5Kiaka i holoi
gapanga: to temo, ‘Ani baradoha i apongoka’, ekola to temo,
‘No momiki de’ no méa dagi’? *Ma’ oraha nénanga ngohi aha
to hi nyata 1 goungu ngini ika, o dunia ma loku oka nénanga
o Nyawa manga Ngohaka wo kuaha wa apongo o baradoha.”
De’ o Yesus wi temo wo lugu-lugu ika génanga, “No momiki, na
goraka ani tikara, de’ no lio!”

70O nyawa wo lugu-lugu 6 génanga wo momiki de’ wo lio ai
tau ika. 3Oraha o ayawa ya méke i da dadi oka génanga, Onanga
yo hawana de’ i wi hi giriri ma Jou Madutu, hababu ma Jou
Madutu wo hi ddakoka o kuaha hoko génanga ma amoko o
nyawa ika.

O Yesus wi ahoko o Matius
(Mrk. 2:13-17; Luk. 5:27-32)

°I paha o Yesus wa tingaka o ngi génanga. Yo tagi ma go
giriaka, una wi midke wo ma téngo o soungu wo gaho-gahoko, ai
romanga o Matius, ka wo gogeruku ohi ai kantor oka. O Yesus
wi temo unangika, “Na ino no hi niki ngohi!”

De o Matius wo ma oko de’ wi niki o Yesus.

®Ma 6éraha o Yesus wolomo ma go giriaka o Matius ai tau
oka, o soungu vo gaho-gahoko manga ngde ya ino de’ o nyawa
1 moteke o kawaha manga lo legaka o nyawa ma dorou, ya ino

i ma hi kolomo de o Yesus de’ i wi nd ni niki. 'Naga o Farisi
ma nyawa ya mdke o hali génanga. De’ onanga yo leha o0 Yesus
i wi nd ni nikika, “Okia ma hababu nia guru wolomo i ma ko
ngolomo moi de o soungu yo gaho-gahoko, de’ o nyawa ma
dorou?”

20 Yesus wo ithene manga lo leha génanga de’ wo haluhu,
“O nyawa yo po panyake ua yo paralu ua o dotere, duga-duga
0 nyawa yo po panyake dika. ¥Nia tailako okia ma mangarati o
Buku i Tebi-tebini ma demo nénanga: ‘Ngohi t6 mau o hayanga
de o dora, ma’ o hu huba de o aiwani ua’. Hababu ngohi ta
ino td ahokua o nyawa i ma mio manga diri ya oaka, duga-duga
onanga o nyawa manga lo legaka okia ua yd diene.”

O lo leha mangale o puaha
(Mrk. 2:18-22; Luk. 5:33-39)

4] paha de génanga 1 wi né ni niki o Yohanis Wo ohi-ohiki
ya ino o Yesus ino. De’ ona yo leha, “Ya dodoa ho ngomi de’ o
Farisi ma nyawa mi puaha ho de i ni nd ni niki Bapa kowali?”

150 Yesus wo haluhu, “Sarakia ngini nmia da mike? Yakunu vya
ino-ino o kawingi ma rameangino manga hininga i huha nako o
nauru wo kawi-kawingi una naga de de onangohi? Marai kowali!
Ma’ aha ma 6raha i bda o nauru wo kawi-kawingi onangoka de 1
wi ngoho. O ¢raha génanga daha dnanga yo puaha.

“Moi ua o nyawa manga baju ma dorou, 1 hi tapa de o
ngdere ma hungi. Hababu done o dadapa génanga ya kakihi,
de’ ma kakihi i holoi i lamoko. '"Ko genangoli moi ua o nyawa
ya uhe o angguru ma hungi, o ngi ma dorouku. Hababu o ngi
génanga aha i pooteke de’ i bodito, de¢’ ma angguru i kopoa.
O angguru ma hungi ko kiani yo0 guhe ma ngi ma hungi uku,
hupaya hinoto ya dodoa ua.”

O pu puji ma tau ma baluhu ngoi ora o ngoheka mi
palanga o Yesus
(Mrk. 5:21-43; Luk. 8:40-56)

BO Yesus ka wa temo-temohi 0 Yohanis Wo ohi-ohiki 1 wi
né ni niki, wo ma téngo o pu puji ma tau ma baluhu wa
ino. Unanga wa tilabukuku o Yesus ai himangoka de’ wo temo,

“Ngohi ora génanga dahad mo honenge. Ma’ tanu na ino no mi
palanga hupaya muna mo wangoli.”

®O Yesus wo ma oko de’ i wi né ni niki onangd yoiki, de o
nyawa génanga.

20-21() ngékomo ma hi dogoronaka o ngoheka mo po panyake
mo ma téngo, o taongo ngimoi de hinoto mo ko kopoa, ma ino
mo ma hi tigi o Yesus ai poretino. Muna ami hiningaka mato,
“Ngohi ngaro ka ta palanga ai juba, ngohi aha to togumu.” De’
munanga ma palanga o Yesus ai juba ma barene.

20 draha génanga o Yesus wo mi lega ai poretoko de’ wo
mi mike o ngoheka génanga, de’ wo mi temo munangika, “Ani
hininga na bitumu, ngohi ora! Karana ngona no ngaku ngohi
ino, ngona no togumu'!” O §raha génanga dika ma ngoheka
génanga mo togumau.

2] paha o Yesus wo ma hi ddono o pu pujl ma tau ma
baluhu, ai tau ika. Ma Oraha linanga wd make yo ule-ule o duka
ma gogule, de’ manga ngée yo gi gigoro, ?4linanga wi temo
onangika, “Ni hupu ngini mata-mata! O ngohaka nénanga mo
honengua; miinanga i mi kiokoka dika.”

Onanga mata-mata i wi go giete o Yesus. 2*1 boto o nyawa
génanga yo hupu, o Yesus wo wohama o ngohaka génanga ami
kamarika de’ wa sO ami giama. De’ mo momiki o ngohaka
ngoheka génanga. 20O abari génanga yo do gilianga ma daera
génanga mata-mata ika.

O Yesus wa hi togumu ya hinoto yo pilo-piloko

270 Yesus genangoka de wo mi jobo, de’ o ngékomo ma
hoanoka ya hinoto o nyawa yo pilo-piloko i wi niki. Onanga yo
poaka, “Daud ai Ngohaka, no mi dora ngomi!”

2De 0 Yesus wo wohama o tau ika, ya hinoto yo pilo-piloko
génanga ya ino unangino. O Yesus wi leha onangika, “Mode
ngini ni ngaku ngohi takunu ti m hi togumu?”

“Mi ngaku, Bapa!” Onanga yo haluhu.

®De’ 0 Yesus wa palanga manga lako de wo temo, “Karana
ngini ni ngaku, i dadi hokd okia ngini nio nganono.” 3¥Ho’
onanga yakunu i ma hi oriki. O Yesus wa hi poma-poma hupaya
o hali nénanga moika 6 de uha i hi ngahu.

3'Ma’ onanga yoiki de’ i hi ngahu-ngahu o abari mangale o
Yesus, o daera génanga mata-mata ika.

O Yesus wi hi fogumu wo mou-mou

2Ya hinoto yo pilo-piloko génanga yoikoka, wo ma téngo
wO mou-mou, 0 womaha ma dorou i wi ngohamika 1 wi ao o
Yesus ika. 3O Yesus wa duhu o womaha ma dorou génanga,
de’ o Oraha génanga dika o nyawa génanga wakunoli wo
temo. O nyawa manga ngoe génanga yo héranga de’ yo temo,
“Komaiwahi ngomi mia midke 1 dadi hoko nénanga, o Isracl ma
tonakoka!”

3Ma’ o Farisi ma nyawa yo temo, “O womaha ma dorou
manga hdeke wi hi doaka o kuaha la wa duhu o womaha ma
dorou génanga.”

O Yesus wi dora wi pulono 0 nyawa manga ngoe

3 Hoko génanga o Yesus woiki wo kiloliti, o kota w0 geto-
getongo de’ o kapongo wo geto-getongo. Unanga wo dotoko o
pu puji ma tau oka, de’ wo hi ngahu o Abari ma Oa mangale
sarakia ma Jou Madutu wo pareta hokd o Koano. Unanga wa
hi togumu o nyawa ya tago-tagongo hagala rupa o panyake,
de’ manga roehe 1 ahumua. *Oraha o Yesus wd midke o nyawa
manga ngde génanga, linanga wa dora, hababu 6nanga yo bingu
de’ okia ua yakunu, hokd o duba ma go goana koiwa. ¥3De’ o
Yesus wid temo 1 wi no ni nikika, “] o utu-utuku i wde, ma’
yo utu-utuku ka manga huhutulu. ¥Hababu génanga ni gahoko
ma dumule ma dutu ika, hupaya wo hi dingoto yo utu-utuku yo
utuku.”

O rasul ya ngimoi de ya hinoto
(Mrk. 3:13-19; Luk. 6:12-16)

1 O wange moi uku o Yesus wd ahoko ya ngimoi de va

hinoto i wi nd ni niki i ma toomu. De’ unanga wa hi
doaka onangika o kuaha la ya duhu o womaha ma dorou de’
ya hi togumu hagala rupa o panyake, de’ hagala rupa o roehe
ma kuranga. 20 rasul ya ngimoi de ya hinoto manga romanga;
ma do di hiraka, o Simon (1 wi hetongoli o Petrus) de ai
dodoto o Andreas, daha o Yakobus de ai dodoto o Yohanis,
ganga o Zecbedeus ai ngoha-ngohaka. 3] paha o Filipus de’ o
Bartolomeus, de o Tomas, de’ o Matius, o soungu wo gaho-
gahoko, de o Yakobus o Alfeus a1 ngohaka, de’ o Tadeus; 4de’

ma bo baha o Simon, o berera ma Go goana de’ o Yudas
Iskariot wi huku-hukunu o Yesus.

O rasul-rasul manga manarama
(Mrk, 6:7-13; Luk. 9:1-6}

*O rasul-rasul ya ngimoi de ya hinoto génanga o Yesus wi
huloko de ya midke o behehongo hoko nénanga, “Uha ni oiki
genangika nako o Yahudi oka ua manga daera. De uha nia ika o
Samaria ma kota-kota ika. *®Ma’ ni oiki o Israel ma nyawa ika,
nid dumutu onanga yo hé hi hihanga. "Nia hi ngahu onangika
ma Jou Madutu wo mulaengoka wo pareta hokd o Koano. ¥Nia
hi togumu o nyawa yo po panyake; nia hi wango o nyawa yo
hone-honengoka; nia hi togumu o nyawa yi pado-pado, de’ nia
duhu o womaha ma dorou. Ngini nia tarima oka mata-mata
génanga de ma bo bangu koiwa. Ho’, ngini 6 nia hi doaka de
ma bo bangu koiwa. *Uha ni ao o tiwi gurasi, o tiwi haika ekola
o tiwi tabaga. Uhali ni mi gao o popoje o tiwi ma ngi, ekola
0 pakeanga dobiki hinoto nia do dagi ma goronaka, ekola o
hapato, ekola o diki-diki. Hababu o nyawa yo mo manarama, ko
kiani ya hi doaka, okia manga paralu.

'Nako ngini ni d4dono o kota ekola o kapongo, ni wi lingiri
wo ma téngo ka wo modeke wi ni tarima ngini. Ni gogere de de
inanga hi ddono ngini ni ma gorakoli. ?Nako ngini ni wohama
o tau ika, ni temo o tau ma dutu ika, “Tanu ma Jou wi ni
hi barakati ngini.” *Nako o tau ma nyawa génanga i ni tarima
ngini, mala ika nia tabea génanga i gogere onangoka Ma’ nako
onanga i1 ni tarima ua ngini, nia ki lioli nia tabea genanga
'“Nako naga o tau ekola o kota i ni tarima ua ngini ekola i ni
hi gihenua ngini, nia mala o ngi génanga de’ o kafo nia Tou ma
hoatile nio hurero uku. “Nio ho hininga! O Kiamati ma Wange
oka, 0 Sodom de’ o Gomora ma nyawa aha i holoi i gapanga ma
Jou Madutu wi apongo, ngaro de o berera génanga ma nyawa!”

O aniaya aha i boa
(Mrk, 13:9-13; Luk. 21:12-17)
1“Njo hininga nénanga: Ngohi ti ni huloko hokid o duba
1 md gaku-gakunua, o kaho honganika i ho hatera ma hi
dogoronaka.Ngini ko kiani ni sawaro de ni mi gdana hoki o
dodiha de’ nia hininga i rikoto hokd o namo dara. "Ni mi
géa-géana, hababu ngini aha i ni tagoko de’ i ni ao o juru

hakimi manga himangoka. Ngini aha i1 ni hangihara o pu puji
ma tau oka. "Ngini aha i ni ao o po pareta de’ o ko koano
manga himangoka, karana ngini ni hi né ni niki. De’ genanga o
ngékomo moi ngini ika la ni hi doaka o hakihi mangale ngohi,
onangika de’ o nyawa i wi ndko-ndko ua ma Jou Madutu. "Ma’
nako ngini i ni ao la vya lingiri nia howono ekola nia diai, uha ni
hawatere okia aha ngini ko kiani ni temo, ekola sarakia ko kiani
ngini ni temo. Hababu okia ko kiani ngini ni temo génanga aha 1
ni hi ngahu ngini ika nako ma 6raha yadono. **Karana yo temo-
temo o 6raha génanga ngini ua, duga-duga o Ama ai Womaha o
horogaka, i ni hi ngahu ngini ika, de aha ni temo-temo.

21Aha i dadi o nyawa aha ya hi lapahi manga ria dodoto
mahirete la yd toma. De’ genanga aha i dadi o ama de o
ngohaka manga hi dogoronaka. O ngoha-ngohaka aha yd lawani
manga ayo de manga ama, de’ ya hi lapahi Onanga la ya toma.
2Ngini aha mata-mata o nyawa 1 ni dohata, karana ngini ni
hi niki ngohi. Ma’ o nyawa yo tongohono hi ddono ma baha
aha yo halamati. ¥Nako ngini i ni aniaya o kota moi oka, ni
piringana o kota ma homoa ikali. Ngohi ti ni hi ngahu ngini
ika: Ko nia mata ua nio dulu o Israel ma kota mata-mata, de o
Nyawa manga Ngohaka wo boaka.

240 muri wo holoi ua wo lamoko de ai guru, de’ wo 16 leleani
wo holoi ua wo lamoko de ai tuanga. *®Ya oaka nako o muri wo
ma téngo wo dadi hoki ai guru, de’ wo ma téngo wo 16 leleani
hokd ai tuanga. Nako o ama o tau oka i wi hi romangoka o
Beelzebul, okiali done ma tau ma dola. Ona aha ya hi romanga i
holoi i torou!”

Hi modongo ma Jou Madutu
(Luk. 12:2-7)

26¢“UUha nia modongo o nyawa ika. Koiwa naga i iu-iunu, aha
ko ya make ua, de’ koiwa naga i ro rahasia aha ko hi orikua.
2Okia naga ngohi ti ni hi ngahu ngini ika o haga hutu oka,
ko kiani nio gi lioli ni hi ngahu o wange-wange. De’ okia ti
ni hi hudu nia ngaukika, ni hi ngahu okia ika dika ni hi ado-
adono! #Uha niad modongo ya toma nia roehe, ma’ yo kuaha
ua, va toma nia jiwa. Ni wi modongo ma Jou Madutu wo
kuaha wa binaha ka ya oa o roéehe, ya oa o jiwa o naraka ma
goronaka. ¥Q totoail ngai hinoto yakunu ya ija o rupia ratuhu
moi. Ma’ ngaro hoko génanga, ka o ngai moi 6 de ma gogo i

O totoai. (10:29)

tifa ua o tonakuku, nako nia Ama ai mau owahi. *®Nia tadauru
nia hiekoka mata-mata i etongoka. 3 Hababu génanga, uha ni
hawana! Ngini nia ija i-holoi de o totoai!”

Ho ma ngaku o Yesus yo woe-woe manga himangoka
(Luk. 12:8-9)

%0 nagona hoénanga i ma ngaku yo wde-wde manga
himangoka 6nanga i hi né niki ngohi, ngohi 6 aha to ma ngaku
onanga ahi Ama o horogaka ai himangoka, 6nanga i hi noé niki
ngohi. *Ma’ o nagona hdnanga yo woe-wde manga himangoka
1 ma hi pongono 6nanga i hi né niki ngohi, onangé aha ta hi
pongono ahi Ama o horogaka ai himangoka.”

O dame ua ma’ o ga lawani
(Luk. 12:51-53, 14:26-27)

**“Uha ni ato bote, ngohi to ao o dame o dunia ino. Ngohi to
ao ua o dame, ma’ o ga lawani. ¥Ngohi to bda i dadi o hababu
o ngohaka o nauru wi lawani ai ama, de o ngohaka o ngoheka

mo mi lawani ngo mi ayo, de’ ma moloka mo mi lawani ngo mi
hunungu. 31 goungu, aha i dadi o haturii ma ago-agomo, ganga
ka o roria dodoto mabhirete.

370 nyawa o nagona yi dora manga ama ekola manga ayo, 1
holoi de ngohi, i patutua yo dadi i hi n6é ni niki. Ko genangoli o
nagona vi dora manga ngohaka o nauru, ekola manga ngohaka
o ngoheka, i holoi de ngohi i hi dora. ¥De’ o nagona yoluku ya
moku manga salib de’ i hi niki ngohi, i patutua yo dadi i hi n6
ni niki. ¥O nyawa yo riwo manga ngango, aha i1 hihanga manga
ngango, ma’ o nyawa i hihanga manga ngango karana yo setia
ngohi ino, aha ya midke manga ngango.”

O manarama ma 0a ma hewa
(Mrk. 9:41)

#40 nyawa o nagona i ni tarima ngini, ganga i hi tarima
ngohi. De’ o nagona i hi tarima ngohi, ganga i wi tarima una
wo hi hulo-huloko ngohi. 1O nyawa o nagona yi tarima o nabi
karana ilinanga o nabi, aha ya tarima o nabi ma hewa. De’ o
nagona yd tarima o nyawa ma oa wo ma téngo, karana linanga
ya oa, aha ya tarima o nyawa ma oa ma hewa. 20O nagona
honanga ya hi okere, ngaro ka o akere ma maéta dika, o nyawa
wo hina de wo hu huha ika, karana una wo hi nd ni niki ngohi,
ni ngaku marai oka aha ya tarima manga hewa!”

O Yohanis Wo ohi-ohiki ai hu huloko
(Luk. 7:18-35)

1 1 I paha o Yesus wo hi déaka o hi dumutu-hi dumutu ya

ngimoi de ya hinoto i wi né ni nikika génanga, Unanga
wa mala o ngi génanga. Unanga woiki wo dotoko de’ wo hi
ngahu ma Jou Madutu ai behehongo, o kota i ma ko ka dateke
wO getongo.

20 Yohanis Wo ohi-ohiki naga o bui ma goronakahi, wo ihene
mangale o Kristus ai manarama. De’ unanga wé huloko i wi no
ni niki yoiki o Yesus ika la i wi leha, “Bapa ngona nénanga aha
no bda i moteke ma Jou Madutu ai jaji, ekola ngomi ko kiani
mia dama o nyawa ma homoa?”

40 Yesus wo haluhu, “Ni ma ki lioro o Yohanis ika, de’ ni wi
hi ngahu okia nia méke de’ okia ni ihene: O nyawa yo piloko i
ma hi oriki, o nyawa yo lugu-lugu i ma dagi, o nyawa yd pado
yo togumu; de o nyawa ya topongono i ma hihene, o nyawa yo

honenge yo wango okali, de’ o Abari ma Oa ma Jou Madutu
oka i hi ngahu o nyawa mihikini ika. *Yo utumu o nyawa yo mau
i hi tila ngohi de ma hababu i hi mike ua!”

"De o Yohanis ai hu huloko génanga yo pahaka, o Yesus wo
muldenge wa temo o nyawa manga ngde-ngde ika mangale o
Yohanis, wato, “Ngini ni oiki o tonaka i ko kakaha ika okia nio
lega? O momo o utu moi o hidaloko ya wii wuwu? 3Ngini ni
oiki okia nio lega? Wo ma téngo wa pike o pakeanga ma héo
hailoa? O nyawa ya pdke-pidke o pakeanga ma ho hailoa génanga
yo gogere o kadato oka! *Ho’ ya dodoa ho ngini ni oiki o tonaka
1 ko kakaha ika? La ni wi lega ma nabi wo ma téngo? I tiai, i
holoi oli de o nabi moi. YHababu o Yohanis genangala o Buku i
Tebi-tebini oka i hi ngahu,

Ma Jou Madutu wo temo, ‘Ne tlinanga ahi hu huloko,

ngohi ti huloko linanga wo hira de ngona

hupaya uinanga wo ni belenga o ngékomo mangale ngona.’

'"Nio ho hininga! O duniaka nénanga moi ua naga o nyawa
i holoi yo lamoko de o Yohanis Wo ohi-ohiki. Ngaro hoko
génanga, o nyawa duru yo eteke ma Jou Madutu ai umati ma
hi dogoronaka, 6nanga génanga i holoi yo lamoko de o Yohanis.
2Ma dero o Yohanis wo hi abari ai do détoko hi ddono o 6raha
nénanga, o nyawa i hi dailako ya kuaha de yi tatoko ma Jou
Madutu ai umati. BPHi d4dono o Yohanis ai bda mata-mata o
Musa ai tita de o nabi-nabi manga do dotoko, i hira ka i hi
ngahu mangale o hali-o hali ko kiani i dadi. ¥De’ nako ngini
ni mau ni ngaku o Yohanis genangala o Elia, kiaka ai bda i hi
ngahu oka 1 hira. YNako de nia ngauku ni ihene!

'De okia ko kiani ngohi ta hi tero o nyawa o draha nénanga?
Onanga hokd o ngoha-ngohaka yo gogeruku o paharoka. O
doomu moi yd bGaka o doomu ma homoa ika, *Ngomi mi
musik oka mia rame-rame oko, ma’ ngini ni rongge ua! Ngomi
mi hi nyanyi oka o duka ma nyanyi mia inga-ingara ma’ ngini ni
ari ua!’” ®O Yohanis wa ino - {inanga wo puaha de’ wokerua o
angguru; de’ o nyawa yato, ‘Unanga o hetanga i wi ngohamika!’
®Oraha nanga o Nyawa manga Ngohaka, wa ino - i{inanga
wolomo de’ wokere; ho o nyawa yato, ‘Nia midke o nyawa
génanga! Wo kalilu, wo toba daluku, o soungu yo gaho-gahoko
manga dodiawo, de’ o baradoha ma nyawa manga dodiawo.’
Ngaroké hoko génanga, ma Jou Madutu ai sawaro to €na ma
hasiloka aha i nyata i goungu.”

O kota i ngaku-ngaku ua
(Luk. 10:13-15)

2¥De’ o Yesus wo muldenge wo ngelo o kota-kota, kiaka
genangoka tlinanga i woe wo diai o nonako i héra-héranga.
Hababu o kota ma nyawa genangoka yoluku yo toba, mangale
o baradoha. *“Ni bodito ngini, Korazim! De’ ngini Betsaida
ma ni bodito! Ho hi ade nako o nonako i héra-héranga 1
diai o Tirus de’ o Sidon ma kota oka, hokd i diai oka ngini
nia hi dogoronaka, marai o Tirus de’ o Sidon ma nyawa, ma
dekanoka yo toba mangale manga baradoha de’ ya pake o huha
ma pakeanga inoli yo gelenga o kafo manga hdekuku. #Nio ho
hininga o Kiamati ma Wange oka o Tirus de’ o Sidon ma nyawa
de ngini, ahao o Tirus de’ o Sidon ma nyawa 1 holoi 1 gapanga
ma Jou Madutu wid apongo! 2*De’ ngini, Kapernaum! Boteka
ngini aha i ni tede hi 4dono o horoga ile? Kowali! Ma’ ngini aha
i ni umo o naraka ika! Hababu ade-ade nako o nonako i héra-
héranga, i do diai oka nia hi dogoronaka génanga de i diai o
Sodom ma kota oka, o Sodom génanga ka naga ohi hi 4dono o
6raha nénanga! #Nio ho hininga, o Kiamati ma Wange oka, o
Sodom ma nyawa de ngini, ahao o Sodom ma nyawa i holoi i
gapanga ma Jou Madutu wa apongo!”

Nia ino ngohi ino
(Luk. 10:21-22)

0 ¢raha génanga o Yesus wo ma niata, “Ama, o Jou na
ko kuaha o dihanga de’ o dunia! Ngohi to temo tarima kasi
ngona ika karana mata-mata génanga ngona na rahasia o nyawa
yo so sawaro ika, de’ o nyawa yo ho hakola ika, ma’ ngona na
hi dumutu o nyawa yo ho hakola ika ua. *Genangala Ama ani
hininga i sanangi.”

27De’ 0 Yesus wo temo, “Hagala moi-moi o Ama wo hi lapahi
oka ngohi ino. Ma homoa de 0 Ama, ka moi 6 de o nyawa i wi
niko ua ma Ngohaka. Ma homoa de ma Ngohaka, moi ua i wi
niko ma Ama, de’ o nyawa o nagona ma Ngohaka wa hi ndko ai
Ama ge Onanga 1 wi ndko ma Ama.

% Nia ino ngohi ino, ngini mata-mata i ni bole-bole oka, de’
nia mio nia gina ma dubuho; ngohi aha to hi dbdaka ngini
ika o roehe ma guwini. ¥Nia moteke ahi pareta de’ mi ma
dotoko ngohi ino. Hababu ngohi nénanga ahi hininga i bole de’

1 poluluku, de ngini aha nia mio nia réehe i uwini. 3Karana to
ngohi ahi pareta ni sanangi, de’ o gina ti ni hi tagongo ngini ika
1 uwini.”

O lo leha mangale o Yahudi oka manga Puji ma wange
(Mrk. 2:23-28; Luk. 6:1-5)

12 Ma moi uku o Yahudi oka manga Puji ma wange oka,

ma oOraha o Yesus wa ka ino o pine ma dumule ma
datekino, de i wi nd ni niki ya utuku o pine génanga, de’ yo
olomo, hababu 6nanga yé hahini. 2Ma 6éraha o Farisi ma nyawa
ya make, onanga i wi temo o Yesus ika, “Na mike! i ni nd ni
niki ya tilakuru nanga agama ma tita, de yo diai i lara-laranga o
Yahudi oka manga Puji ma wange oka.”

*O Yesus wo haluhu, “Komaiwahi ngini nia basa maangale
okia 0 Daud wo diai ma 6raha iinanga de’ ai nyawa yd hahini?
‘Una wo wohama ma Jou Madutu ai Tau ika; de’ wa olomo
o roti i hi huba-huba ma Jou Madutu ika. Ena hioko i moteke
nanga agama ma tita, o Daud de ai nyawa yakunua ya olomo
o_roti génanga - duga-duga o imam-imam dika yakunu ya
olomo. *Ekola komaiwahi nia basa o Musa ai tita oka, kiaka o
Yahudi oka manga Puji ma wange ma getongo o imam-imam yo
manarama ma Jou ai Tau oka, ya tilakuru o Yahudi oka manga
Puji ma datoro, ma’ ya hi howonua? $Nia takihiri okia ngohi
to temo nénanga: nengoka naga i holoi i lamoko de ma Jou
ai Tau. 70O Buku i Tebi-tebini ma goronaka i tulihi: O hayanga
de o dora dika ngohi t6 mau, ma’ o aiwani hi huba-huba ua.
Nako naga i gou-goungu ni mangarati o demo nénanga, marai
ngini aha nia hi howonua o nyawa ya howo-howonua. $Karana o
Nyawa manga Ngohaka wa kuaha o Yahudi oka manga Puji ma
wange.”

Wo ma téngo ai giama ma hononga i honenge
(Mrk. 3:1-6; Luk. 6:6-11)

’0O Yesus wa mala o ngi génanga de’ woiki 0 pu puji ma
tau ika. Genangoka naga wo ma téngo ai giama ma hononga
1 honenge. Ya muruono naga yo mau ya lingi-lingiri o Yesus ai
howono, yo leha unangika, “Yakunu o nyawa ha hi togumu o
Yahudi oka manga Puji ma wange oka?”

'O Yesus wo haluhu, “Ho hi ade naga nia hi dogoronaka wo
ma téngo ai duba gahumu moi, de’ o Yahudi oka manga Puji

ma wange oka o duba génanga i tifa o baiti ma luku-luku uku;
sarakia ma duba ma dutu génanga wo hi dailako ua, wo hi hupu
o duba génanga o baiti ma gorona ile? 2 Aa, o nyawa i holoi i
ragane de o duba! Ho’, nako hoko génanga, yakunu o nyawa hi
riwo 0 Yahudi oka manga Puji ma wange oka.” I paha o Yesus
wi temo o0 nyawa ai giama i hone-honengika génanga, “No hi
doakino ani giama.”

O nyawa génanga wa toakika ai giama, de’ ai giama génanga i
togumu, hoki ai giama ma honongali. ¥Ma’ o Farisi ma nyawa
ya mala o pu puji ma tau génanga de’ i ma teke fakati la i wi
toma o Yesus.

O hu huloko ma Jou Madutu wi iri-iriki

150 Yesus wo hi Oriki o Farisi ma nyawa manga adekati i
torou unangika. Ho’ unanga genangoka dau de wo mi jobo de’
manga ngde o nyawa i wi niki. De’ unanga wa hi togumu mata-
mata o nyawa yo po panyake. '"Ma’ unanga wid duhunu 6nanga
hi ngahu o nyawa ma homoa ika mangale ilinanga. "De’ hoko
génanga i dadi hokd okia ma Jou Madutu wo temo, de ma Nabi
Yesaya wo hi ngahu,

18 “Ne {inanga ahi hu huloko ti irikoka,
o nyawa ti dora-dora de’ ahi hininga ya daene.
Ahi womaha aha t1 h1 doaka unangika,
ahi adili aha wo hi ngahu hagala o hdana ma nyawa ika.
¥ Unanga aha wo ributu ua ekola wo poaka,
ekola wo pidato o ngékomo ma ago-agomoka.
20 O tiba i pugi-pugiluku aha ko 1 tobikua
o posi ka i rongo uku aha ko i honengua.

Una aha wo gegoto hi ddono o adili i hi gogere;

21 hagala o hoana ma nyawa aha i ma hi nganono unangika.”

O Yesus de’ o Beelzebul
(Mrk. 3:20-30; Luk. 11:14-23)

22] paha 1ka i wi ao o Yesus ika wo ma téngo wo piloko de’
wo mou karana o womaha ma dorou i wi kuaha. O Yesus wi hi
togumu o nyawa génanga hi 4dono linanga wakunu wo temo de’
wo ma hi oriki. ¥Mata-mata o nyawa yo héranga de’ yo temo,
“Boteka linanga nénanga o Daud a1 Ngohaka i na hi ja jaj
génanga?”

X0 Farisi ma nyawa yo ihene génanga, de 6nanga yo haluhu,
“O nyawa nénanga wakunu wa duhu o womaha ma dorou duga-
duga, karana o Beelzebul, o womaha ma dorou manga hieke, i
wi hi doakoka o kuaha génanga unangika.”

0O Yesus wa ndko o Farisi ma nyawa génanga manga
dibanga. Ho’ unanga wi temo onangika, “Nako o negara moi i
ma ko ki tingaka, o doomu-o doomu ma goronaka i ma teke ro
ributu, o negara génanga aha i tedekanua de’ i kiliangoka. De’
moi o kota ekola o tau moi ma dola, de i ma ko ka fara, de i
ma ko ka lawani aha i wedere. %Ko genangoli o Ibilihi ma po
pareta ma goronaka; nako o doomu moi ya duhu o doomu ma
homoa, done o Ibilihi ma pareta génanga i tinga-tingakoka, de’
aha i ruba. ?? Ngini ni temo ngohi ta duhu o womaha ma dorou
karana o Beelzebul ma kuaha. Nako hoko génanga de o nagona
manga kuaha, i ni né ni niki ya duhu o womaha ma dorou? I
ni né ni niki mahirete, i hi nyata i goungu ngini nia howono!
Ma’ ngohi ta duhu o0 womaha ma dorou de ma Jou Madutu ai
Womaha ma kuaha. De’ genanga ma mangarati ma Jou Madutu
wo mulaengoka wo pareta nia hi dogoronaka.

®Sarakia o nyawa yakunu y6 ngohama wo ma téngo wo kua-
kuata ai tau ma gorona ika, de ya ora ai arata, nako {inanga i
hira ua 1 wi liko o nyawa wo kua-kuata génanga? I wi liko oka,
daha una wakunu wa ora ai arata.

*O nyawa ngohi ino ua yo béa, i goungu i hi lawani ngohi.
De’ o nyawa i hi riwo ua ngohi, i goungu ya kilianga ahi
manarama! *Hababu génanga, la ni hi ériki, nako o nyawa o
baradoha yo diai i hi demo o hi kauku, 6nanga ka ya mike
0 apongo! Ma’ nako 6nanga i hi kauku ma Jou Madutu ai
Womaha, Onanga ya méke ua o apongo! ¥?Nako o nyawa yo
temo okia naga i wi lawani o Nyawa manga Ngohaka, 6nanga ya
méke o apongo, ma’ nako 6énanga i hi kauku ma Jou Madutu
al Womaha, 6nanga ya mike ua o apongo, ka ya oa o 6raha
nénanga de ma bahaka!”

O gota ma utu de to ena ma hohoko
(Luk. 6:43-45)

$“Nako ho mau ha mike ma hohoko ya oa, ko kiani ma gota
ma utu i burere. Nako ma gota ma utu i burere ua, ma hohoko
ma 1 torou. O gota o utu moi i burere de i burere ua, ha niko

ma hohokoka. ¥Ngini 0 nyawa ma dorou, sarakia ngini yakunu
ni hi demo okia naga ma oa, nako ngini i torou? Okia nia uru
iha o demo i hupu, genangala nia hiningaka de i hupu i kopoa!
330 nyawa ma oa, i hi demo okia naga ma oa, karana Oonanga ya
omanga de o oa. Ho de o nyawa ma dorou i hi demo okia naga
ma dorou, karana 6nanga yd omanga o dorou.

%Ho’, nio ho hininga: o Kiamati ma Wange oka, o nyawa
moi-moi ko kiani i ma hi tagongo yo haluhu moi-moi manga
demo ma faidd koiwa-iwa. 3’Hababu nia demo-demo mabhirete,
aha ya pike de ya putuhu ngona na howono ekola kowali.”

O Farisi ma nyawa yo gahoko o Yesus wo diai 0 nonako
i héra-héranga
(Mrk. 8:11-12; Luk. 11:29-32)

3] paha ino ya muruono naga o agama ma guru de’ o Farisi
ma nyawa yo temo, “Bapa Guru, ngomi mio nahihu mia make
Bapa no diai o nonako i héra-héranga.”

¥«“Dyru i torou de’ yo toba lawani, o nyawa o Oraha
nénanga!” o Yesus wo haluhu. “Ngini ni gahoko ngohi to
diai o nonako i héra-héranga? Ngini aha ka moi 6 de i ni
hi doakua o nonako i héra-héranga, duga-duga moi ma Nabi
Yunus ai nonako i héra-héranga. O Yunus wo gogere o wange
hange de o hutu hange o nawoko ma ago-agomo ma mamata
ma goronaka. Ko genangoli o Nyawa manga Ngohaka aha wo
gogere o wange hange de o hutu hange o dunia ma mamata
ma goronaka. #O Kiamati ma Wange oka, o Niniwe ma nyawa
aha yo momiki ka ma moi i ma ku tuono de o nyawa o Oraha
nénanga de’ ya hi howono onanga. Hababu o Niniwe ma nyawa
yo toba yo diai oka wa o baradoha, ma Oraha o Yunus wo
riwayati onangika. Ma’ oraha nénanga nengoka naga i holoi wo
lamoko de ma Nabi Yunus! ©0O Kiamati ma Wange oka, ma
Jou Boki (o koano ngoheka) o Korehara uku aha mo momiki ka
ma moi i ma ku tuono de o nyawa o Oraha nénanga, de’ muna
ma hi howono. Hababu mangale mo mau mo ihene ma Koano
Salomo wo bo barija ai do détoko, ma koano ngoheka génanga
ma diai o do dagi ma go gurutika, o dunia ma bo bahaka de ma
ino. Ma’ o Oraha nénanga nengoka naga i holoi wo lamoko de
ma Koano Salomo!”

O womaha ma dorou i lioli
(Luk. 11:24-26)

¥*Oraha okia 0 womaha ma dorou i wi malaka wo ma téngo,
o womaha ma dorou génanga ya ko kiloliti o ngi ma dii dudungu
1 ma hi lingiri o ngi la i ma hi batongo, ma’ i ma hi mike
ua o ngi. “Hababu génanga énanga i temo, ‘Ngohi aha to gi
lioli o tau kiaka ngohi ta tinga-tingakoka.” De i ma hi adonika
dokengoka, o tau génanga i homoa, i tebini, de’ i hi diai oka.
“De’ enanga i oiki, de’ yao oli o womaha tumidi ma homoa i
holoi 1 torou de énanga. I paha o womaha ma dorou génanga
i wi ngohamoli ma nyawa ika génanga, de’ i gogere genangoka.
De’ ma baha o nyawa génanga i holoi i torou de ma do di
hiraka. Ko genangoli aha i dadi de o nyawa ma dorou o oraha
nénanga.”

O Yesus ngoi ayo de’ ai ria dodoto
(Mrk. 3:31-35; Luk. 8:19-21)

%O Yesus ka ma go giriahi i ma ko ke temo de o nyawa
manga ngoe génanga, ngoi ayo de’ ai ria dédoto yo bda. Onanga
i hi goko ino ma poretoka de i hi dailako la yakunu i ma
teke ade-ade de iinanga. “Wo ma téngo yo woe-wde manga hi
dogoronaka génanga wi temo o Yesus ika, “Bapa, ngo ni ayo de’
ani ria dédoto naga doka ma poretoka. Onanga y6 nahihu i ma
teke ade-ade de ngona Bapa.”

“Ho’ o Yesus wo haluhu, “O nagona ngohi ayo? O nagona
ahi ria dodoto?” #Daha iinanga wi tumutu i wi né ni nikika
de’ wo temo, “Nenangala ngohi ayo de’ ahi roria dédoto. 50O
nyawa ya do diai ahi Ama o horogaka ai mau, ge onanga ahi ria
dodoto o nauru, de ahi biranga, de’ ngohi ayo.”

O hi totero mangale wo ma téngo wo hi bari-barihi o gihihi
(Mrk. 4:1-9; Luk. 8:4-8)

13 O wange génanga dika o Yesus wa mala o tau

génanga de woiki o taaga ma datekika de’ wo gogeruku
genangoka dau. ?Duru manga ngde o nyawa i ma toomu i wi hi
gilolitino o Yesus, karana génanga {inanga wo harene o ngotirile
de wo gogeruku o ngotiri ma goronaka, ho de o nyawa yo wde-
woOe génanga i ma oko ino o dowongi oka. *Ho’ o Yesus wi

dotoko o hali ma ngde onangika de wa pidke o hi totero.

“Wo ma téngo wo to tumule woiki wo hi barihi o gihihi,”
hoko génanga o Yesus wo muldenge ai jarita. 4*“Wo hi barihi ma
go giriaka, naga ma gihihi i tifa o ngekomuku. Ho’ o totaleo ya
ino de’ o gihihi génanga ya matdka ya olomo. S5Naga oli i tifa i

O pine ma dumule. (13:4)

ho helewo uku, ma tonaka ma huhutulu. O gihihi génanga i taiti
i wango karana ma tonaka i kuranga. $Ma’ de o wange i1 bla
ile, ma gihihi i tori-tori oka génanga i muldenge i maai, i paha
i toolenge de’ i honenge, karana ma ngutuku i wohama i luku
uku ua. ’Naga oli ma gihihi i tifa o momo ma ho hihika uku. O
momo ma ho hihika génanga i wango de’ i hi dehoto ya pakiti,
ma gihihi i tori-tori oka génanga hi ddono i honenge. *Ma’ naga

oli ma gihihi i tifa o tonaka i1 bo burere uku, ho’ i hohoko; naga
i lio hara ma ratuhu moi, naga hara ma mori butanga, de’ naga
oli hara ma moruange.”

°T boto wo hi jarita o hi totero génanga, o Yesus wo temo,
“Nako de ma ngauku, ni ihene!”

Ya dodoa ho o Yesus wa pike o hi totero
(Mrk. 4:10-12; Luk. 8:9-10)

0] paha ino o Yesus i wi né ni niki ya ino de’ yo leha
unangika, “Ya dodoa ho Bapa na pdke o hi totero, nako no ade-
ade de o nyawa yo woe-woe génanga?”

1O Yesus wo haluhu, “Hababu ngini 1 ni hi dbakoka o
ngongike la nia nako ma Jou Madutu wo pareta ma rahasia, ho
de onangika kowali. *Karana o nyawa de ma enangoka, aha ya
hi déaka i1 holoi 1 woe oli, de’ onanga aha yo holoi. Ma’ o nyawa
manga kia-kia ua, de naga ma huhutulu onangoka ma aha ya Ié.
BHababu genangala ngohi ta pidke o hi totero nako to ade-ade
de o nyawa yo woe-wOe, karana ona yo lega, ma’ hokd o nyawa
1 ma hi mike ua; de ona yo ihene ma hokda o nyawa yo ihenua
de’ i mangarati ua. “De génanga i dadi hokd ma Nabi Yesaya
ma hirahi de wo hi ngahu oka,

‘Ma Jou Madutu wo temo:

Onanga aha ka hoko genangika yo ihene ma’ i mangarati ua;

Onanga aha ka hoko genangika ya pulono ma’ okia 1 dadi ko
ya nidko ua.
15 Hababu manga dibanga o nyawa ne dnanga i dadi oka i
bongono,
manga ngauku i dadi oka ya topongono de’ manga lako i
ruhutoka.

Nénanga i dadi hupaya manga lako uha i ma hi méke,

manga ngauku uha i ma hihene,

manga dibanga uha i mangarati
de’ uha yo lio ngohi ino,

la ngohi ta hi togumu.’”

160 Yesus wa temo i wi n0 ni nikika, “Ma’ hoko kia ngini nia
utumu,” “hababu i goungu ngini nia make de’ ni ihene. " Nio ho
hininga, manga ngoe o nabi de’ o nyawa yo to to moteke ma Jou
Madutu ika, y6 nahihu ya mike, okia ngini o 6raha nénanga nia
mike, ma’ onanga ya mike ua. Onanga y6 nahihu yo ihene, okia
ngini o 6raha nénanga ni ihene, ma’ onanga yo ihenua.”




O MATIUS 13 43

O momo ma ho hihika. (13:22)

O Yesus wo hi tararono o hi totero mangale wo ma téngo
o gihihi wo hi bari-barihi
(Mrk. 4:13-20; Luk. 8:11-15)

#4“Ni ithene okia ma mangarati o hi totero mangale o gihihi
wo hi bari-barihi génanga. O gihihi 1 tifa o ngekomuku, ho hi
tero 0 nyawa yo ihene o abari mangale sarakia ma Jou Madutu
wo pareta, ma’ i mangarati ua. O Dorou 1 do diai génanga
ya ino de’ ya ora, okia hi bari-barthoka manga hininga ma
goronaka. 2°O gihihi i tifa o tonaka i ho helewo uku, ho hi
tero o nyawa yo ihene o abari génanga, de’ gila-gila ya tarima
de manga hininga 1 sanangi. 2*Ma’ o abari génanga 1 ma hi
ngutukua manga hininga ma goronaka, hi ddono i tongohonua.
Hoko génanga Onanga ya tagongo o huha ekola o aniaya karana
o abari génanga, gila-gila 6nanga i ma dohuku de yo setia oka
ua. 20 gihihi i tifa o momo i ho hihika ma hi dogorona uku
génanga ho hi tero o nyawa yo ihene o abari genanga, ma’ yo
hawatere mangale manga wo wango, de’ yo nahihu yo wango
okia-kia ua yo kuranga. Karana genanga o abari ma Jou Madutu
ino i1 hi dehoto manga hininga ma goronaka hi ddono i hohokua.
B3PDe’ o gihihi i tifa o tonaka i bo burere uku génanga ho hi tero
o nyawa yo ihene o abari génanga de¢’ ya nako ma mangarati.

Onanga manga hohoko 1 wode, naga o ratuhu moi, naga mori
butanga, de’ naga moruange ma hasili.”

O hi totero mangale o nguhumu o pine ma hi dogoronaka

220 Yesus wo hi jarita oli moi o hi totero o nyawa yo woe-
woe ika, wato, “Oraha okia ma Jou Madutu wo pareta, ma
do dagi hokd o hi totero nénanga: Wo ma téngo wo to tumule
wo hi barihi o gihihi ma oa ai dumule oka. 20O hutu moi uku,
mata-mata o nyawa i ma ko ki idu oka, wo to tumule ai haturi
génanga wa ino de’ wo hi barihi o nguhumu ma hohoko o pine
ma hi dogorona ika, de’ wo mé joboka. *Ho de o pine génanga
1 wango de’ 1 muldenge i huputu, ma nguhum6é ma ya make.
"De’ wo to tumule ai hewa ma nyawa ya ino ma dumule ma
dutu ino de’ yo temo, ‘Tuanga, mode ko i goungua Tuanga no
datomo o gihihi ma oa ani dumule oka Tuanga? Sarakia i ma
dadi hi 4dono naga o nguhumu genangoka?’ 2Wo to tumule
génanga wo haluhu, ‘Génanga ahi haturii ai manarama.’ De’ ai
hewa ma nyawa yo leha oli, ‘Tuanga no mau ngomi mi oiki mia
rahuku o nguhumu génanga?’ **Ma dumule ma dutu wo haluhu,
‘Ngaro uha.” ‘Hababu nako o nguhumu génanga nia rahuku,
done ma pine i ma hi da rahuku. 3Nia mala ika o nguhumu
génanga i bori wango de o pine hi d4dono o gu gutuku ma oraha.
Dahad ngohi aha td temo yo utu-utukika: Nia toomu i hira ma
nguhumu, nia liko, de’ nia tuhuku. I bdto génanga nia toomu
ma pine, de’ nia gogono ma tau ika.’”

O hi totero mangale o sawi ma mui
(Mrk. 4:30-32; Luk. 13:18-19)

MO Yesus wo hi jarita oli moi o hi totero o nyawa yo wde-
woe ika, wato, “Oraha okia ma Jou Madutu wo pareta, ma do
dagi hokd o hi totero nénanga: O sawi ma mui gahumu moi, o
nyawa ya lé, de’ ya datomo manga dumule oka. 32O sawi ma
mul génanga o gihihi duru ma alu-aluhu. Ma’ nako i wangoka,
enanga i ma dadi o gota ma ago-agomo, 1 holoi 1 ago-agomo de
0 gota i dato-datomo ma rdehe i bole-bole ma homoa. Enanga i
ma dadi o gota, hi 4dono o totaleo ya ino i ma igutu ma jaga-
jaga ika.”

O hi totero mangale o ragi
(Luk. 13:20-21)

3Naga moi o hi totero ma homoali o Yesus wo hi jarita
0 nyawa yo woOe-woe ika. “O oOraha okia ma Jou Madutu wo
pareta, ma do dagi hokd o ragi o ngoheka mo ma téngo ma ¢,
mo hi ganu ino de o tarigu o litere moruata hi 4dono mata-mata
i hero!”

Ya dodoa ho o Yesus wa pike o hi totero
(Mrk, 4:33-34)

3Mata-mata o Yesus wo dotoko 0 nyawa yo woe-wde ika wa
pdke o hi totero. ¥De hoko génanga i dadi hokd o nabi yo temo,
“Nako de Onanga to temo-temo ngohi ta pake o hi totero;
ngohi aha to hi ngahu okia naga 1 iu-iunu ka de
ma dero 1 dadi o dunia nénanga.”

O Yesus wo hi tararono o hi totero mangale o nguhumu o pine
ma hi dogoronaka

3] paha de génanga o Yesus wid mala o nyawa manga ngoe
génanga, de’ wo wohama o tau ika. I wi n6 ni niki va ino de’ yo
temo, “Beika Bapa no hi tararono ngomi ino ma mangarati o hi
totero mangale o nguhumu o pine ma hi dogoronaka.”

370 Yesus wo haluhu, “O nyawa wo hi bari-barihi o gihihi ma
oa ganga o Nyawa manga Ngohaka. 3O dumule génanga ganga
0 dunia nénanga. O gihihi ma oa.génanga ganga o nyawa yo
dadi oka ma Jou Madutu ai umati. O nguhumu génanga ganga o
nyawa i wi mote-moteke o Ibilihi. 3O haturii wo dato-datomo o
nguhumu génanga ganga o Ibilihi. O gu gutuku ma o6raha ganga
o Kiamati ma Wange, de’ o nyawa yo utu-utuku génanga ganga
o malaekat-malaekat. “*Hoka sarakia o nguhumu ya toomu de’
ya tuhuku o uku ika, hoko genangoli o Kiamati ma Wange oka.
40 Nyawa manga Ngohaka aha wa huloko ai malaekat-malaekat
yd toomu mata-mata ai umati ma hi dogoronaka yo do da dadi o
hababu o nyawa o baradoha yo diai, de’ o nyawa ma homoa ohi
mata-mata o dorou yo do diai. ?Onanga mata-mata aha ya umo
o uku 1 toka-tokara ma ngi ika; genangoka ona aha yo ari de’ ya
tagongo o hangihara. ¥De’ o nyawa ya do diai ma Jou Madutu
ai mau aha yo cahaya hokd o wange ma lako, ma Jou Madutu ai

Dunia ma Hungi ma goronaka, to ona manga Ama. Ho’, nako
de nia ngauku, ni ihene!”

O hi totero mangale o arata o tonaka ma goronaka

4“0 oraha okia ma Jou Madutu wo pareta, ma do dagi hoka
o hi totero nénanga: Naga o arata o tonaka ma goronaka 1 ma
hi baituku, de’ wo ma téngo wo fai-faiti de wa maike, de’ wo hi
baitokali o tonaka ma gorona uku. I paha ika karana ai morene,
0 nyawa génanga woiki wa hukunu mata-mata ai arata, de’ wo
ma ki lioro wa ija o tonaka génanga.”

O hi totero mangale o muhutika i ho hailoa

¥4 ¢raha okia ma Jou Madutu wo pareta, ma do dagi
hoki o hi totero nénanga: Wo ma téngo o dagangoka wo lingiri
o muhutika ma ija i1 hali-hali. ¥*Ma 0Oraha linanga wa make o
muhutika moi duru ka ha hailoa, wo ma taiti linanga woiki de’
wa hukunu mata-mata ai arata, de’ wa ija o muhutika gahumu
moi génanga.”

QO hi totero mangale o homa

740 Hraha okia ma Jou Madutu wo pareta, ma do dagi i hi
tero hokd o homa ya umo o taaga oka, de’ ya midke o nawoko i
rupa-rupa. *Ma homa génanga i omangoka, o nawoko yo lingi-
lingiri génanga ya goraka o homa génanga o dudungiha. I paha
Onanga vo gogeruku de’ ya tinga-tingaka o nawoko génanga:
O nawoko ma oa y0 noa o karaja uku, de’ ma nawoko ma
dorou ya umo. “Hoko genangoli o Kiamati ma Wange oka, o
malaekat-malaekat aha yoiki yd tingaka o nyawa ma dorou de’ o
nyawa ya do diai ma Jou Madutu ai mau. 5] paha o nyawa ma
dorou génanga yd umo o uku ma ngi ika. Genangoka ona aha yo
ari de’ ya tagongo o hangihara.”

O baranga ma hungi de’ o baranga i hira-hira

S1“Sarakia naga ngini ni mangarati oka mata-mata génanga?”
o Yesus wa leha.

“Mi mangarati Bapa!” 6nanga yo haluhu.

52De o0 Yesus wid temo, “Génanga ma hababu moi-moi o
agama ma guru yo dadi oka ma Jou Madutu ai umati, ganga
hokd wo ma téngo o tau ma dutu, wo hi hupu ai arata ma ngi
ino, o baranga ma hungi, de’ 1 hira-hira.”

O Yesus i wi tarima ua o Nazaret ma bereraka
(Mrk. 6:1-6; Luk. 4:16-30)

1 pahaka o Yesus wo hi jarita o hi totero-hi totero génanga,
inanga wa mala o ngi génanga, %de’ wo ma ki lioro ai
kapongika. Dokengoka iinanga woiki wo dotoko o pu puji ma
tau oka, de’ o nyawa hi gihe-gihene ai do dotoko génanga,
duru yo héranga. Onanga yo temo, “O nyawa nénanga kia ino
wa mike o barija hoko nénanga? De’ kia ino iinanga wa mike
o kuaha ho wo diai o nonako i héra-héranga? Mode ko i
goungua unanga o gota ma tukanga ma ngohaka? Ko i goungua
0 ngo Maria génanga ngoi ayo; de’ ai ria dodoto ganga o
Yakobus, o Yusuf, o Simon de’ o Yudas? %De’ ko i goungua
ai bira-biranga yo gogere nenangoka? Kia ino {inanga wa mike
mata-mata génanga?” S"De 6nanga i wi tarima ua o Yesus. De’
0 Yesus wa temo onangika, “O nabi wo ma téngo kiaka dika i
wi horomati, sowali ua ai kapongoka de’ ai tau oka mahirete.”
Ho’ genanga o Yesus woluku wo diai o nonako i héra-héranga
ma ngde genangoka hababu dnanga yo ngaku ua.

O Yohanis Wo ohi-ohiki ai honenge
(Mrk. 6:14-29; Luk. 9:7-9)

1 Ma orahoka génanga o Herodes, o Galilea ma berera
wa ko kuaha, wo ihene mangale o Yesus. 20O Herodes

wd temo o hde-hdekika, “Marai oka nénanga o Yohanis Wo ohi-
ohiki wo wango okali! Génanga ma hababu iinanga de ai kuaha
wo diai o nonako i héra-héranga.”

3Hababu i hira de génanga o Herodes wo huloko o Yohanis
i wi tagoko de’ unanga i wi liko de i wi hi ngohama o bui ika.
O Herodes wo diai hoko génanga karana o ngo Herodias, ai
dodoto ai romanga o Filipus, ngoi hekata. *Hababu o Yohanis
wi temoka o Herodes ika hoko nénanga, “Yakunua ngona no
kawingi de o ngo Herodias!” I moteke ma diai o Herodes wo
nahihu wi toma o Yohanis, ma’ o Herodes wd modongo o nyawa
ika, hababu 6nanga i wi nako o Yohanis génanga o nabi.

®Ma orahoka o Herodes wo hi rame ai taongo ma wange wo
dadi, o ngo Herodias ngo mi ora mo selo o tamu-tamu manga
himangoka. Ami selo o Herodes duru ai hininga ya sanangi, Thi
adono o Herodes wo jaji munangika de ma koboto, okia dika
mo gahoko aha wo mi hi dbaka.

8Karana ngo mi ayo o demo mo mi nodka, o moholehe
génanga mo temo, “Ngohi to gahoko o Yohanis Wo ohi-ohiki ai
hdeke ni hi doaka ngohi ino, 6raha nénanga dika o dulanga ma
Toku oka!”

*Wo 1hene o go gahoko génanga, o Herodes duru ai hininga
1 dadi 1 huha. Ma’ karana {inanga wo kobotoka ai tamu-tamu
manga himangoka, linanga wo hi pareta hupaya o moholehe
génanga ami go gahoko i hi moteke. "“Unanga wa huloko o
nyawa yoiki o bui ika la ya tobiki o Yohanis ai hideke. "I paha o
Yohanis ai hdeke génanga ya ao 1 hi ngohama o dulanga ma loku
oka de’ 1 hi doaka ma moholehika génanga. De’ ma moholehe
génanga ma aoli ngo mi ayo ika. '2] paha de génanga o Yohanis
i wi né ni niki ya ino ya 1€ o Yohanis ai mayeti de’ ya lungunu.
De’ onanga yoiki de’ i hi ngahu o hali génanga o Yesus ika.

O Yesus wa hi olomo o nyawa yi ribuhu motoa
(Mrk. 6:30-44: Luk. 9:10-17; Yoh. 6:1-14)

BMa oraha o Yesus wo ihene o abari génanga, Unanga wo
ma téngo uku wo ngotiri de’ wa mala o ngi génanga, la woiki
o ngi moi ika koiwa naga o nyawa yo gigoro. Ma’ o nyawa de
yo ihene o hali génanga, 6dnanga ya mala manga kota de’ yoiki i
wi niki 1 wi hi duru o Yesus ya niki o dudungika ma ngékomo.
4Ma oraha o Yesus o ngotiroka de wo uti, de’ wa médke o nyawa
manga ngoe génanga, linanga wi dora 6nanga. Ho linanga wa hi
togumu yo po panyake. .

15’Ma bimaoa uku, i wi n6 ni niki o Yesus ya ino de’ yo temo
unangika, “O wange bimaoaka de’ o ngi nénanga i tingakino. I
holoi ya oa Bapa ni huloko o nyawa ne 6nanga yoiki, hupaya ya
make o inomo i ma ija o kapo-kapongika.”

_'$“Ngaro uha 6nanga yoiki,” o Yesus wato, “ngini dika nia hi
olomo.”

7“Ngomi duga-duga mia roti motoa de’ o ngai hinoto o
nawoko!” o Yesus i wi n6 ni niki yo haluhu.

B“Nji ao ino génanga nenangino,” o Yesus wato. "I paha
linanga wéd huloko o nyawa yo woe-woOe génanga yo gogeruku o
momo ma loku oka. Ika de wa lé o roti motoa de’ ma nawoko
o ngai hinoto génanga, ika de wo ma mataga o dihangile de’
wo temo sukur ma Jou Madutu ika, i boto de génanga linanga
wa béla-bélaka o roti génanga de ai giama de’ wo hi ddaka
i wi no mi nikika la ya hi kodoku o nyawa yo woe-woe ika

génanga. ®Onanga mata-mata yolomo hi #dono vi punuhu. I
boto de génanga i wi n6é ni niki o Yesus ya toomu o inomo
ma boloi génanga; naga o karaja ngimoi de hinoto ya omanga
Yo olo-olomo o 6raha génanga done ho ya ribuhu motoa, yi
etongowahi o ngoheka de’ o ngoha-ngohaka.

O Yesus wo mi dagi o akere ma loku ika
(Mrk. 6:45-52; Yoh. 6:15-21)

2De 1 boto génanga o Yesus wd huloko i wi né ni niki yo
harene manga ngotirile de’ yo hira yo tbaka o taaga, linanga
ma go giria wid huloko o nyawa yo wde-wde génanga yo lio.
B0 nyawa yo wOe-wbe génanga yoikoka, o Yesus wa déa moi
o doporono la wo méd niata wo ma téngoka. Yo hutu oka, o
Yesus ka o doporonokahi wo ma téngoka. 2#Hoko kia owahi, o
ngotiri y6 bare-barene o Yesus i wi nd ni niki, ma gurutikaka, o
taaga ya to gorona ikaka. Manga ngotiri génanga o moku-moku
hi boha-boha ya umo ya ika ya ino, karana o hidaloko manga
himangino. O takoro hange de’ o takoro butanga ma hi gorona
ka ma ho hutu ohi, o Yesus wa ino onangino ka o akere ma Ioku
ika wo boa. *I wi no ni niki i wi mike linanga wo mi dagi ka o
akere ma Ioku ika wo bda, 6nanga duru yi todokana, yo hawana
de’ yo poaka, “O Tokata!”

’Ma’ o Yesus gila-gila wo haluhu, “Ni ma ridi! Ngohi o
Yesus. Uha ni hawana!”

**Ika de o Petrus wo temo, “Nako ngona i goungu o Yesus,
no hi huloko ngohi ta ika to mi dag1 o akere ma loku ika.”

0O Yesus wo haluhu, “Na ino.” Ho’ o Petrus o ngotiroka de
wo uti, wo ma dagi o akere ma loku ika, de’ wa ika o Yesus ika.
%Ma’ ma Graha o Petrus wa mike o hidaloko ma buturungu o
taaga oka génanga, unanga wo hawana de’ muldenge i wi lutu.
“Jou no hi riwo!” o Petrus wo poaka.

10O Yesus wo ma taiti wo hi déakika ai giama de’ wi tagoko
unanga, de’ wi temo, “Petrus, Petrus, ngona nénanga kuranga
no ngaku. Ya dodoa ho no hi dodato?”

2Jka de ya hinoto 6 yo harene o ngotirile génanga, de’ ma
hidaloko ma i ridi. 3¥De o Yesus i wi né ni niki ya tilabuku i wi
huba o Yesus. Onanga yo temo, “I goungu o Jou ganga ma Jou
Madutu ai Ngohaka!”

O Yesus wa hi togumu o nyawa yo po panyake
0 Genesaret ma bereraka
(Mrk. 6:53-56)

34Ma Oraha oOnanga i ma hi d4dono o taaga génanga ma
hononga ika, dnanga yo uti o Genesaret ma hohaniha. ¥*De’ ma
nyawa genangoka ya méike, ya ino-ino génanga o Yesus, Onanga
i hi ngahu o abari génanga o daera y6 getongo, o kota génanga
ma gilolitino. Ho o nyawa yo po panyake mata-mata ya ao o
Yesus ika. ¥De’ onanga yo gahoko o Yesus ika, hupaya yakunu
ya sO ai juba, ngaro ka ma dekara dika. De’ o nagona honanga
ya tigi o Yesus ai juba 6nanga mata-mata yo togumu.

O ete de o tohora manga adati de manga biaha
(Mrk. 7:1-13)

15 O Farisi ma nyawa o doomu moi de 0 agama ma guru
ya muruono naga o Yerusalem ino, ya ino o Yesus ino.
Onanga yo leha unangika, ?“Ya dodoa ho i ni né ni niki ya
tilakuru nanga ete de nanga tohora manga adati? Ma Oraha aha
yolomo, ®nanga ya ihorua manga giama i moteke o datoro!”

30 Yesus wo haluhu, “De’ ya dodoa ho ngini 6 nia tilakuru
ma Jou Madutu ai pareta, duga-duga karana nia moteke nia ete
de nia tohora manga adati? *Hababu ma Jou Madutu wo temo,
‘Nia horomati nia ama de nia ayo,’ de’ ‘O nagona hdnanga ya
te temo manga ama de’ manga ayo, ko kiani énanga yd hukumu
hi 4dono yo honenge.” Ma’ ngini ni dotoko; nako o nyawa ya
temo manga dimonika, ‘Okia ko kiani ngohi ta hi doaka ahi ama
de’ ngohi ayo ika, ngohi to hi huba oka ma Jou Madutu ika,’
Sho o nyawa génanga wi hi patutoka ua, wa horomati ai ama de’
ngoi ayo. Ho’, karana nia ete de nia tohora manga adati, ngini
nio lega ika ua ma Jou Madutu ai demo. ’Ngini o nyawa ni elu-
eluku! I tiai hokd ma Nabi Yesaya ma hirahi de wo hi ngahu oka
mangale ngini, hoko nénanga,

8 ‘Ma Jou Madutu hoko nénanga wo temo:
O nyawa ge Onanga i hi horomati ngohi duga-duga
ka manga demo,
ma’ manga hininga i kurutika de de ngohi.
% Parahaja 6nanga ngohi i hi huba,
hababu yo dotoko o nyawa manga datoro hoka génanga to
ngohi ahi datoro.’”

O hali kiaka o nyawa ya peseke
(Mrk. 7:14-23)

W] paha o Yesus wd ahoko o nyawa yo woe-wée de’ wi temo
onangika, “Ni ithene hupaya ni mangarati! ""Okia naga i wohama
nanga uru oko, génanga yd pesekua o nyawa; duga-duga okia
naga i hupu-hupu nanga uru iha, génanga doka ya diai i dadi o
nyawa yo peseke.”

ZDe’ 1 wi nd ni niki o Yesus ya ino de’ yo temo o Yesus ika,
“No hi oriki Bapa o Farisi ma nyawa génanga manga hininga i
kuranga, yo ihene Bapa no temo hoko génanga?”

BO Yesus wo haluhu, “Okia naga 1 dato-datomo nako ahi
Ama o horogaka unangua wo datomo, aha i rahuku. “Ngaro
uha nia lega ika o Farisi ma nyawa génanga. Ona génanga o
tutuda yo pilo-piloko; de nako o nyawa yo pilo-piloko yi tuda o
nyawa yo pilo-piloko, aha ya hinoto 6 yd otaka o goti uku.”

50O Petrus wo temo, “Bapa no mi hi tararonohi o hi totero
génanga ngomi ino!”

O Yesus wo haluhu onangika, “Ngini 6 ma ni mangarati
owahi? '"Nia ndko ua ngini, okia naga i wohama nanga uru oko
1 uti nanga mamata uku, de’ 1 paha i hupu oli? ¥*Ma’ okia naga
i hupu nanga uru iha, ma ahali nanga hininga ile; de’ genanga
ya diai o nyawa yo peseke. Hababu nanga hininga ile i puda
o dibanga ma do dorou, i dadi o hababu o nyawa yo toma,
yo howono, o nahihu ma dorou, yo tohiki, o hakihi i elu-eluku
de’ o fitana. ®Génanga dau hénanga i dadi o hababu o nyawa
yo peseke, ma’ holomo de’ nanga giama ha ihorua i dadi ua o
hababu o nyawa yo peseke.”

O Kanaan ma ngoheka mo ma téngo ami ngongaku
(Mrk. 7:24-30)

2] paha génanga o Yesus wa mala o ngi génanga de’ o
daera ya tigi-tigino o Tirus de’ o Sidon ma kota genangika o
Yesus woiki. 2*Ma daera ino génanga o Kanaan ma ngoheka mo
ma téngo, ma ino o Yesus ino de mo poda-pdaka, “Daud ai
Ngohaka, no hi dora ngohi! Ngohi ora o womaha ma dorou i mi
ngohamika. Duru ka ha giria.”

B0 Yesus wo mi baluhua ma ngoheka génanga. Ho’ 1 wi no
ni niki o Yesus ya ino unangino de’ yo gahoko, “Bapa, no mi

huloko ma ngoheka génanga moiki. Miinanga duga-duga mo gi
gigoro dika nanga poretino!”

240 Yesus wo mi baluhu, “Ngohi 1 hi huloko duga-duga o
Israel ma nyawa ika, ma bo boloi 6nanga yo hi hihangika.”

50 ngoheka génanga ma ino de’ ma tilabukuku o Yesus ai
himangoka de’ mo temo, “Tuanga, no hi riwo.”

%60 Yesus wo mi baluhu, “I torou o ngoha-ngohaka manga
inomo ha lé de’ ho dotumo o kaho ika.”

2741 goungu, Tuanga,” o ngoheka génanga mo haluhu, “ma’ o
kaho ma ka ya olomo o inomo ma hou-hou, i tifa-tifa uku ma
dutu ai mejaka.”

%De’ o Yesus wo mi temo, “Ayo, i goungu ani ngongaku i
amoko! Mala ika la i dadi hokd okia ngona nd nahihu!” Ka o
Oraha génanga dika de ngo mi ora génanga mo togumu.

O Yesus wa hi togumu manga ngoe 0 nyawa yo po panyake

®0O Yesus wa mala o ngi génanga, de’ wo tagi wo towongi
o Galilea ma Taaga ma datekino. I paha unanga wo dba o
doporonile de’ wo gogeruku genangoka. **Manga ngde o nyawa
ya ino unangino, o nyawa manga lou i1 hone-honengoka, yo
piloko, yo lugu, yo mou, de’ manga ngbde ohi o panyake ma
homoa. Onanga ya kelenga uku o nyawa yo po panyake génanga
o Yesus ai himangoka, de’ o Yesus wa hi togumu. 3O nyawa
manga ngode genangoka dau duru yo héranga, ma 6raha Onanga
ya mike 0 nyawa yo mou yakunu yo temo, manga lou i hone-
honengoka yo tagi i tiai oka, yo lugu-lugu 1 mi dagi, de’ yo
piloko i ma hi oriki. De’ onanga 1 w1 hi girir1 o Israel oka manga
Jou Madutu.

O Yesus wa hi olomo o nyawa ya ribuhu iata
(Mrk. 8:1-10)

2] paha o Yesus i wi n6 ni niki wid ahoko de’ wa temo,
“Ngohi duru td dora o nyawa manga ngde nénanga. O wange
hange 1 b6to, onanga de de ngohi, de’ o 6raha nénanga Onanga
manga inomo koiwa. Ngohi toluku ha mala ika 6nanga yo lio
de manga mamata ma dola koiwa, done onanga yo kiditoko o
ngékomo ma hoanika.”

3Ho i1 wi nd ni niki o Yesus i wi leha unangika, “Kia ino
ngone yakunu ha mike o inomo, ma hoanoka nénanga la ha hi
olomo 0 nyawa manga ngbe nénanga?”

%“Naga ngini oka o roti muruono?” o Yesus wi leha
onangika.

“Tumidi,” Onanga yo haluhu, “de’ o nawoko ma ho hu
mujuru o ngai muruono naga.’

%De o Yesus wa huloko o nyawa manga ngoe génanga yo
gogeruku o tonakoka. *¥De’ unanga wa Ié o roti tumidi de’ o
nawoko génanga, 1 paha wo hi ddaka o sukur ma Jou Madutu
ika. I boto de génanga wa béla-bélaka ma roti de’ ma nawoko
génanga de ai giama, de’ wo hi doaka i wi nd ni nikika. De’
onanga i hi kodoku o nyawa yo woe-woe ika génanga. *Mata-
mata Onanga yolomo hi ddono yi punuhu. De yolomoka i wi
né ni niki o Yesus ya toomu o inomo ma boloi génanga. Mata-
mata naga o karaja tumidi i Omanga. ¥*Manga ngode yo olo-
olomo o 6raha génanga o nau-nauru dika naga ya ribuhu iata,
ya etongowahi o ngo ngoheka de’ o ngoha-ngohaka.

¥] paha o Yesus wi huloko o nyawa manga ngbe génanga yo
lio. Unanga mahirete wo harene o ngotirile de’ woiki o Magadan
ma daera ika. T

O Farisi ma nyawa yo gihoko o Yesus wo diai 0 nonako
i héra-héranga
(Mrk, 8:11-13; Luk. 12:54-56)
1 Naga ya muruono naga o Farisi de’ o Saduki ma nyawa
ya ino o Yesus ino yo mau i wi budi. Onanga yo
gahoko Unanga wo diai o nonako i héra-héranga, la i nyata i
goungu uUnanga ma Jou Madutu oka de wa ino. 2O Yesus wo
haluhu, [“Nako o wange tigi-tigi i tumunu, ngini ni ato, ‘Gitawa
ya oa hababu ma dihanga i tokara.’ *De’ o ngorumino, ngini ni
ato, ‘O wange nénanga aha i awana, hababu o dihanga i tokara
de ya h6 hohongo.” Ngini ni akunu de ma hirahi nia niko oka
o gitawa nako ma tailako dihanga ma do dagi, ena hioko o
nonako-nonako o 6raha nénanga, ngini nia ndako ua okia aha i
dadi:”] 4“Duru i torou de’ yo toba lawani, o nyawa o Oraha
nénanga. Ngini ni gahoko ngohi to diai o nonako i héra-héranga.
O nonako 1 héra-héranga ka moi 6 de aha ko i ni hi déakua,
sowali ua o nonako 1 héra-héranga ma Nabi Yunus.”
De hoko génanga o Yesus wo temo oka wi mala ika de wo ma
jobo oka.

O Farisi de’ o Saduki ma nyawa manga ragi
(Mrk. 8:14-21)

50O Yesus 1 wi nd ni niki 1 ma hi adonika o taaga ma
honongaka, dahad® Onanga ya nidko ya wohanga o roti i ma gao.
0O Yesus wi temo onangika, “Ni ma hi do diai mangale o Farisi
de’ o Saduki ma nyawa manga ragi.”

Yo ihene o Yesus ai demo-demo génanga, i wi nd ni niki yo
muldenge i ma ke temo, “Unanga wo temo hoko génanga karana
ngone ho ma gao ua o roti.”

80 Yesus wa ndko okia Oonanga i hi ade-ade. Ho’ unanga wa
temo, “Ya dodoa ho ngini ni ma ko ke leha mangale nia roti
koiwa? Ngini i kuranga ni ngaku! °Ngini ni mangarati owahi?
Mode ngini nio hininga ua, o roti motoa ngohi ta béla-bélaka
de ya ribuhu motoa ya olomo? O karaja muruono ma boloi nia
toomu? “De’ sarakia oli de o roti tumidi, de ya ribuhu iata ya
olomo? O karaja muruono ma boloi nia toomu? '"Ya dodoa ho
hi 4dono ngini ni mangarati ua, ngohi to ade-ade ua de de ngini
mangale o roti? Ni ma hi do diai mangale o Farisi de’ o Saduki
ma nyawa manga ragi.”

2Ma baha o Yesus i wi nd ni niki génanga i mangarati o
Yesus wd huloko Onanga i ma hi do diai mangale o ragi o roti
ika uva 1 hi pdke-pdke, ma’ o Farisi de’ o Saduki ma nyawa
manga dodotokika.

O Petrus ai ma ngaku mangale o Yesus
(Mrk. 8:27-30; Luk. 9:18-21)

BO Yesus woiki o Kaisaria Filipi ma kota ma daera ma
datekoka. Genangoka dau i ma hi adomka o Yesus wa leha i
wi n0 m nikika, “I moteke o nyawa yo temo, o Nyawa manga
Ngohaka génanga o naguna?”

4] wi n6 ni niki yo haluhu, “Naga utu yato o Yohanis Wo
ohi-ohiki. Naga oli vato o Elia. Ma homoali yato o Yermia,
ekola moi ani ma nabi.”

5“Ma’ 1 moteke ngini mahirete, ngohi nénanga o naguna?”

10 Simon Petrus wo haluhu, “Bapa ngona o Koano Wo hi ho
halamati, ma Jou Madutu ai Ngohaka No Wango-wango.”

7“No utumu duru ngona, Simon o Yona ai ngohaka!” o
Yesus wato. “Hababu o hali nénanga o nyawa ua i ni hi ngahu
ngona ika, duga-duga ahi Ama o horogaka. ®Hababu génanga

la no hi 6riki, ngona ganga o Petrus, o nuha i kua-kuata. De’
o nuha nénanga ma loku oka ngohi aha to hi goko ahi gereja,
ya hihanga yakunua; ngaroké o honenge ma kuaha. YNgohi aha
to hi déaka ngona ika ma Jou Madutu ai Dunia ma Hungi to
eéna ma kusi. Okia ngona no duhunu o dunia ma loku oka, o
horogaka 6 y6 duhunu. De’ okia nato i tiai o dunia ma loku
oka, o horogaka 6 yato i tiai.” _

2] paha de génanga o Yesus wa hi poma-poma i wi né ni
nikika hupaya 6nanga ka moika 6 de uha i hi ngahu, {linanga
génanga o Koano Wo hi ho halamati.

O Yesus wo hi ade-ade mangale ai hangihara de’ ai honenge
(Mrk. 8:31-9:1; Luk. 9:22-27)

21Muldenge o 6raha génanga, o Yesus wid temo wo hi to tiaika,
1 wi n6 ni nikika, tinanga ko kiani woiki o Yerusalem ika de’
wa make ma ngoée o hangihara, o tutuda-tutuda ino, o imam-
imam manga hieke de’ o agama ma guru-guru ino. Unanga aha
i wi toma, ma’ o wange hange ya batingi linanga aha i wi hi
momikoli.

2De’ o Petrus wi tauru o Yesus ai datekino de’ wi taaere
wato, “Tanu ma Jou Madutu wo hi tingaka o hali génanga Jou!
Uha hi d4dono o hali génanga i dadi ngona 1ka Jou!”

20 Yesus wo mi lega ai poretoko de’ wi temo o Petrus ika,
“Noiki nenangoka, No goda-goda! Ngona no hi ta tatoko ngohi.
Ani dibanga génanga o nyawa ma dibanga; ma Jou Madutu ua
al dibanga!”

24] paha o Yesus wa temo 1 wi no ni nikika, “O nyawa yo
mau 1 hi niki ngohi, ko kiani ya wohanga manga diri ma paralu,
ya moku manga salib de’ hi gila-gila 1 hi niki ngohi. *Hababu
O nyawa yo mau yo riwo manga ngango, aha 1 hihanga manga
ngango. Ma’ o nagona i hi déaka manga ngango mangale ngohi,
aha ya make manga ngango. *QOkia ma utumu onangika nako i
ngodumu o dunia nénanga, i dadi ka to 6nanga, ma’ i hihanga
manga ngango? Yakunu o ngango génanga hi tagali de okia naga
mo1i?

27] tedekanoka ua, o Nyawa manga Ngohaka ka ma moi de ai
malaekat-malaekat aha yo bda de ai Ama ai kuaha. Ma orahoka
génanga, linanga aha wa balaha o nyawa moi-o nyawa moi
manga manarama. 2#Nia ndko! Ngini nia hi dogoronaka nengoka

naga aha utu yo honengowahi, i hira de i wi make o Nyawa
manga Ngohaka wo boa hoka o Koano.”

O Yesus wi hi mulia
(Mrk. 9:2-13; Luk. 9:28-36)

1 O wange butanga i paha ika o Yesus wd ao o Petrus, o

Yakobus de’ ai dodoto o Yohanis, i ma tingaka o loku
moi ika, ma loku génanga ka ha gurutile. 2Manga himangoka, i
todokanino o Yesus ai rupa i ngali: Ai biono i dadi i tararono
hoka o wange ma lako de ai pakeanga ma ma garehe de i leto-
letongo. I paha ya ruange o Yesus i wi né ni niki génanga ya
mike o Musa de’ o Elia i méd teke ade-ade de o Yesus. *De’
o Petrus wo temo o Yesus ika, “Jou nenangoka ngone duru
ho sanangi. Nako Jou no igo, ngohi aha to hi goko o tau-tau
nenangoka gahumu hange: moi to ngona Jou, moi to Musa de’
moi oli to Elia.”

5O Petrus ka wo temo-temo ohi, o lobi duru ma do dararono
yd hawo o Yesus, o Musa, de’ o Elia, de’ o lobi ino génanga
yo ihene o ilingi i temo, “Nenangala ahi Ngohaka ti dora-dora.
Unanga ahi hininga ya ddene. Ni wi hi gihene tinanga!”

60O Petrus, o Yakobus de’ o Yohanis, yo ihene o ilingi
génanga onanga duru yo hawana, hi ddono 1 ma hi tudukuku
o tonakuku. "Ma’ o Yesus wa ino de’ wéa s6¢ Onanga de wi temo,
“Ni momiki,” “uha ni hawana!” 8Ho de Onanga i ma lega oli,
moi oka ua onanga ya méike sowali ua o Yesus dika.

®Ma Oraha 6nanga o loku oka de yo uti, o Yesus wa hi poma-
poma, “Uha ni hi ngahu ka moika 6 de uha okia kangano ngini
nia miake nako o Nyawa manga Ngohaka wo momikowahi o
honenge ma hi dogoronaka.”

8O Yesus i wi né ni niki yo leha unangika, “Ya dodoa ho o
agama ma guru-guru yato o Elia ko kiani wo hira ino wo boa?”

10O Yesus wo haluhu, “I goungu o Elia wo bda de’ unanga
aha wo hi diai i tiai hagala mata-mata. “Ma’ ngohi ti ni
temo ngini ika, o Elia wo bdaka, ma’ o nyawa i wi ndko ua
inanga; 6nanga i wi diai manga hininga ma huka dika. De’ hoko
genangoli 6nanga aha i wi diai o Nyawa manga Ngohaka.”

BHo’ o Yesus i wi nd ni niki i mangarati, o Yesus wo ade-ade
mangale o Yohanis Wo ohi-ohiki.

O Yesus wi hi togumu o ngohaka wo ma téngo i wi ngohamika
o womaha ma dorou
(Mrk. 9:14-29; Luk. 9:37-43a)

14Ma oraha o Yesus de’ i wi no ni niki ya ruange i ma ki lioro
0 nyawa yo woe-we ino génanga, 0 nauru wo ma téngo wa ino,
wo huba o Yesus ai himangoka, “de’ wo temo, “Bapa ni dora
ahi ngohaka. Unanga 1 wi hohomu. Nako ai hohomu i béa duru
ka i hiri, hi 4dono ma moi-ma moi wo du ruba uku ika ekola o
akeruku. *Ngohi ti ao oka 1 ni n6 ni nikika Bapa, ma’ onanga
yakunua i wi hi togumu {inanga.”

O Yesus wo haluhu, “Gogule ua ngini nénanga! Ngini i
goungu nia hininga i1 rehene, de’ ni ngaku ua. Hi d4dono hoko
kia ma dékana ko kiani ngohi to gogere de de ngini de’ ti ni
hi sabari? Ni wi ao ino o ngohaka génanga!” “¥De’ o Yesus wa
huloko o womaha ma dorou o ngohaka ai goronaka génanga i
hupu. De’ 0 womaha ma dorou génanga i hupu, de’ o ngohaka
génanga o Oraha génanga dika wo togumu.

] paha o Yesus i wi n6 ni niki ya ino o Yesus ino, wo ma
téengo oka de’ i wi leha, “Bapa, okia ma hababu ho ngomi mi
akunua mia duhu o womaha ma dorou génanga?”

200 Yesus wo haluhu, “Hababu ngini nia ngongaku i kuranga.
Nio ho hininga! Nako ngini de nia ngongaku ma pako hoki o
sawli ma mui, ngini yakunu ni temo o loku ika nénanga, ‘No
ma tururu dokengika!” marai o loku nénanga aha i ma tururu.
Koiwa moi okia naga la ngini ni akunua ni diai! [?'Ma’ o
womaha ma dorou ma rupa hoko nénanga, yakunu i duhu, ko
kiani o hubayanga de o puaha dika.]”

O Yesus wo hi ade-ade oli mangale ai honenge
(Mrk. 9:30-32; Luk. 9:43b-45)

22Ma 6raha o Yesus i wi nd ni niki i ma toomu o Galilea oka,
o Yesus wia temo onangika, “I tedekanoka ua, o Nyawa manga
Ngohaka aha i wi hi lapahi o nyawa manga kuaha ika. #?Unanga
aha i wi toma, ma’ o wange hange oka ilinanga aha i wi hi
momiki.”

De i wi nd ni niki duru manga hininga i huha.

O kota o Galilea ma Taaga ma datekoka. (17:22)

Ma Jou Madutu ai Tau ma soungu ma bo bangu

24Ma oOraha o Yesus de’ i wi n6 ni niki i ma hi d4dono o
Kapernaum ma kota ika, ma Jou Madutu ai Tau ma soungu yo
gaho-gahoko ya ino o Petrus ino de’ yo leha, “Ani Guru wo
fangu ma Jou Madutu ai Tau ma soungu ekola kowali?”

250 Petrus wo haluhu, “Wo fangu!”

O Petrus wo lio ino, de o Yesus i hira wi leha, “Simon,
sarakia to ngona ani da mike? O nagona ko kiani yo fangu o
bea ekola o soungu o dunia ma ko koano ika? O rayati ekola o
nyawa ma poretino?”

%% nyawa ma poretino,” o Petrus wo haluhu.

“Nako hoko génanga,” o Yesus wato, “o rayati ngaro uha
yo fangu. ?Ma’ uha ngone o nyawa manga hininga ha kuranga.
Ho’, noiki o taaga ika la no memekana. Na Ié o nawoko ma do
di hiraka na tago-tagoko. Ma uru ma goronaka génanga aha na
méke o tiwi, la yakunu no hi fangu nanga soungu i nd hinoto.
Na Ié o tiwi génanga de’ no fangu onangika nanga soungu, ma
Jou Madutu ai Tau ma soungu.”

O nagona i holoi yo lamoko?
(Mrk. 9:33-37; Luk. 9:46-48)

1 O Oraha génanga o Yesus i wi n6 ni niki va ino o
Yesus ino de’ yo leha, “O nagona yi hetongo i holoi yo
lamoko ma Jou Madutu ai umati manga hi dogoronaka?”

20 Yesus wi ahoko o ngohaka ma i teteke wo ma téngo, de’
wi oko 1le manga himangoka. *De’ o Yesus wo temo, “Ni ngaku!
Duga-duga nako ngini ni mid gali de ni dadi hokd o ngoha-
ngohaka, ngini aha ni dadi ma Jou Madutu ai umati. 4O nyawa i
hi tipoko uku manga diri de’ yo dadi hokd o ngohaka nénanga,
tinanga 1 holoi wo lamoko ma Jou Madutu ai umati manga hi
dogoronaka. SDe’ o nyawa yi tarima o ngohaka hoko nénanga
mangale ngohi, ma mangarati i hi tarima ngohi.”

O hali-o hali i dadi o hababu o nyawa o baradoha yo diai
(Mrk. 9:42-48; Luk. 17:1-2)

6“0 nagona yo dadi o hababu iti i ma téngo o ngohaka ma
alu-aluhu nénanga yo ngaku oka ua ngohi ino, i holoi ya oa
nako manga tomarino i hi liko o tapu de ma guminoka de’
yd doda o ngéto ma luku-luku uku. "Hoko kia ma bodito o
dunia nénanga karana o hali ma ngée i dadi hababu o nyawa yo
baradoha. I tiai ma ngdée o hali hoko génanga aha salalu naga,
ma’ yo bodito o nyawa yo dd dadi o hababu!

8Nako ani giama ekola ani lou i diai o hababu ngona no
baradoha, na tobiki de’ na umoka. I holoi ya oa ngona no
wango de ma Jou Madutu ngaroko ani giama de’ ani lou ka ma
hononga, i ma tero ua nako de ani giama de ani lou hinoto 6
i ni umo o naraka ma uku ma gorona ika. *De’ nako ani lako
i dadi o hababu ngona o baradoha no diai, na tubalenge de’
na umoka. I holoi ya oa ngona no wango de ma Jou Madutu
ngaroko ani lako ka ma hononga, ma tero ua nako de ani lako
hinoto ¢ 1 ni umo o naraka ma uku ma gorona ika.”

O hi totero mangale o duba i hi hihanga
(Luk, 15:3-7)

W*Nj ma hi do diai! Uha nia hi kauku iti moi o ngoha-
ngohaka manga alu-aluhu nénanga. Hababu nio ho hininga to
ona manga malaekat-malaekat salalu naga ahi Ama o horogaka
al himangoka.

['"Hababu o Nyawa manga Ngohaka wo boa la wa hi halamati
o nyawa yo hi hihanga!]

2Sarakia nia da médke? Demo ma ade naga wo ma téngo ai
duba o ratuhu moi, de’ gahumu moi o duba-duba génanga ma hi
dogoronaka 1 hihanga, done okia aha wo diai ma duba ma dutu
génanga? Maral linanga aha wa mala ika ma duba mori hiwo
de hiwo génanga o tonaka i to toporonoka de’ woiki wa lingiri
i hi hihanga génanga. *¥De’ nako iinanga wa make oli o duba
génanga - ni hi ngaku ngohi - tinanga aha i holo1 wo morene
de o duba gahumu moi i hi hihanga génanga, i holoi de mori
hiwo de hiwo i hi hihangua génanga. “Hoko genangoli nia Ama
o horogaka, woluku o nyawa génanga dahao i hi ngaku-ngaku
ngohi ino nénanga i ma téngo ani yo hihanga.”

Nako ani ria dodoto yo baradoha

5“Nako ani ria dodoto wo baradoha ngona ika, noiki
unangika de’ ni hi dumutu ai howono. Na diai génanga i ni
hinotoka dika ngaro uha de ma homoa i hi oriki. Nako wa
moteke ani demo-demo, no hasiloka yakunu ani ria dodoto
génanga ni mdke wo ma ki lioro. *Ma’ nako kowali, nd ao wo
ma téngo ekola ya hinoto ohi. Hababu o Buku i Tebi-tebini ma
goronaka 1 tulihi, ‘Ma kuranguku ya hinoto ekola ya ruange i
paralu yo hakihi, la yakunu i nyata i wi ko kalaki génanga wa
howono.” "Nako linanga wa tarima ua to ona manga nasihati,
no hi ngahu o hali génanga o jemaat ika. De’ ma bo baha
nako iinanga woluku wa tarima o jemaat manga nasihati, ni wi
etongoka linanga hokd o soungu yo gaho-gahoko de’ i wi nidko-
ndko ua ma Jou Madutu.”

Okia naga nio duhu-duhunu de’ okia naga ni hi go gumala

8“Ni hi orikoka: Okia ngini ni hi gumala ua o duniaka, o
horoga oka 6 i hi gumala ua. De’ okia ngini ni hi goungu o
duniaka, o horoga oka 6 i hi goungu.

¥De’ ni hi orikoli: Nako ngini nia hi dogoronaka o duniaka
nénanga ya hinoto okia dika Onanga i ma fakati, de’ i hi niata,
manga niata génanga aha ahi Ama o horogaka wo hi moteke.
Hababu kiaka ya hinoto ekola ya ruange i ma toomu karana
ngohi, ngohi naga to dnanga manga hi dogoronaka.”

O hi totero mangale o gilaongo wo ma téngo woluku wi hi
apongo ai dodiawo

21De i paha o Petrus wa ino o Yesus ino de’ wo leha, “Jou,
nako ahi ria dodoto wo baradoha ngohi ino, hi ddono ma
muruono ngohi ko kiani ti hi apongo ilinanga? Hi ddono ma
tumidi?”

22O Yesus wo haluhu, “Kowali, hi 4dono hi gali ma tumidua,
ma’ ma tumidi hi gali ma mori tumidi! 2*Hababu o 6raha
okia ma Jou Madutu wo pareta, ma do dagi hokd o hi totero
nenanga: O koano wo ma téngo wo mau ai go gilaongo manga
nagimi yo fangu mata-mata. *Ma 6raha iinanga wo muldenge
wo tailako, wo ma téngo ai gilaongo ai nagimi de ma juta-juta,
wi himangika ma koano, *®de’ wakunua wa fangu wa mata-mata.
Ho’, ma koano génanga wo hi pareta hupaya o gilaongo génanga
i wi hukunu ka ma moi de ai ngohaka de ngoi hekata de’ hagala
ai arata la ai nagimi i hi fangu. *O gilaongo génanga wo ma
ruku wo huba ma koano ai himangoka, de’ wo gahoko, ‘Tuanga,
no hi hi sabarohi ani gilaongo. Ani gilaongo aha ta fangu ta
mata-mata ahi nagimi.” *?’Ma koano génanga wi dora unangika,
hi adono ma koano wa ehe mata-mata ai nagimi ho koiwaka.

] paha o gilaongo génanga wo hupu ika, {inanga i ma maike
de ai dodiawo wo ma téngo ka o gilaongoli, ai nagimi unangika
o ribuhu muruono naga. Unanga wi tagoko ai dodiawo génanga
de wi goodongo de’ wi temo, ‘No fangu mata-mata ani nagimi!’
®De’ ai dodiawo génanga wo ma rukuku ai himangoka de’ wo
gahoko, ‘Ahi dodiawo no hi hi sabarohi, aha to fangu ta mata-
mata!’ ¥Ma’ o gilaongo génanga woluku. De inoli, iinanga wi
hi ngohama ai dodiawo o bui ika hi ddono iinanga ai nagimi
wo fangu. 3'O go gilaongo ma homoa ya mike okia i di dadi
oka génanga, Onanga manga hininga i huha, de’ i hi ngahu o
hali génanga ma koano ika. Ho ma koano génanga wi ahoko
o gilaongo ma dorou génanga de’ wi temo unangika, ‘Gilaongo
ma dorou! Mata-mata ani nagimi ta ehe oka duga-duga karana
ngona no gahoko ngohi ino. 3¥*Mode ko i goungua ngona 6 ko
kiani ni dora ani dodiawo ika hokd ngohi ma to ni dora oka
ngona ika?’ 3*Ma koano génanga duru wo ngamo. O gilaongo
ma dorou génanga i wi hi ngohama o bui ika hi d4dono {inanga
wo fangu ai nagimi wa mata-mata.”

%0 Yesus wo hi bo baha ai jarita de o demo-demo nénanga,

“Hoko genangoli ahi Ama o horogaka aha wo diai ngini ika moi-
moi, nako ngini nia hi apongua nia ria dodoto de nia hininga i
tebini.”

O Yesus ai do dotoko mangale o ngo ngoluku
(Mrk. 10:1-12)

1 O Yesus i b6to wo hi ade-ade oka mata-mata gé€nanga,

linanga wa mala o Galilea de’ woiki 0 Yudea ma daera
ika o Yordan ma Ngairi ma honongaka. *Manga ngde o nyawa
i wi niki iinanga, de’ unanga wa hi togumu yo po panyake
genangoka dau.

3De’ o Farisi ma nyawa ya ino la i wi budi linanga. Onanga
yo leha, “I moteke nanga agama ma tita, ka i dadi o nyawa ya
oluku manga hekata, de okia dika ma tit1?”

40 Yesus wo haluhu, “Mode ngini nia basa owahi o Buku i
Tebi-tebinoka, nanga Do dadi, wo diai o nyawa, ma hirahi wa
diai 6nanga o nauru de’ o ngoheka? SDe’ wd diai oka linanga wo
temo, ‘Génanga ma hababu o nauru wd mala ngoi ayo de ai ama
de’ yo dadi moi de ngoi hekata, onanga ya hinoto yo dadi moi.’
¢Ho’, 6tnanga ya hinoto ua ma i ma téngo. Génanga ma hababu
okia naga ma Jou Madutu wo hi rimoi oka yakunua o nyawa i hi
ki tingaka.”

"De’ o Farisi ma nyawa yo leha unangika, “Nako hoko
génanga ya dodoa ho o Musa wo huloko, i hi déaka o ngo
ngoluku ma hurata manga hekata yd olu-olukika?”

80 Yesus wo haluhu, “O Musa wo hi gumala ngini nid
oluku nia hekata, hababu i huha holi ngini hi ni dotoko. Ma’
i moteke ma diai hoko genangua ma do di hirakahi. *Ho’, mi
ihene nénanga: O naguna wo mi oluku ngoi hekata - ena hioko
o ngoheka génanga mo howonua - i paha wo kawingoli de o
ngoheka ma homoa, o nyawa ge linanga wo howono.”

YO Yesus 1 wi no ni niki yo temo unangika, “Nako mangale
o rimoi o rokata de o hekata hokd hoko génanga, i holoi ya oa
ngaro uha ho kawingi.”

1O Yesus wo haluhu, “Mata-mata ua o nyawa yakunu
ya tarima o ade-ade nénanga, duga-duga o nyawa ma Jou
Madutu w6 datoroka onangika. !*Karana naga o nyawa yakunua
yo kawingi, hababu Onanga i ma hi dotao manga ayo ami
réehokahi. Naga oli yakunua yo kawingi, hababu o nyawa ma
homoa yd diai hoko génanga. De’ naga oli 1 ma ngiriki mahirete

la yo kawingua, hupaya yakunu ma Jou Madutu i w1 leleani. O
nyawa ya aku-akunu ya tarima o do dotoko nénanga, mala ika
dnanga ya tarima.”

O Yesus wa hi barakati o ngoha-ngohaka
(Mrk. 10:13-16; Luk. [8:15-17)

BNaga o nyawa yd ao manga ngoha-ngohaka o Yesus ika,
hupaya tinanga wo gelenga ai giama manga mumukuku de’ wa
hi niata 6nanga. Ma’ o Yesus i wi no ni niki yd ngamo ya ao-
ao o ngoha-ngohaka génanga. “Ma o Yesus wo temo i wi nd
ni nikika, “Nia mala ika o ngoha-ngohaka génanga ya ino ngohi
ino. Uha nia duhunu onanga, hababu o nyawa hoko nénanga yo
dadi ma Jou Madutu ai umati.”

5De’ o Yesus woO gelenga ai giama o ngoha-ngohaka génanga
manga mumukuku de’ wa hi barakati onanga. [ paha ilinanga
woiki genangoka de wo ma jobo.

Mangale o kaya ma nyawa
(Mrk. 10:17-31; Luk. 18:18-30)

160 wange moi uku wo ma téngo o nauru wa ino o Yesus 1no,
de wo temo, “Bapa Guru,” “0 manarama ma oa okia ko kiani
ngohi ta diai hupaya ngohi ta tarima o ngango ma dutu de’ i ko
kakali?”

7O Yesus wo haluhu, “Ya dodoa ho ngona no leha ngohi ino
okia naga ma oa? Duga-duga naga Wo ma téngo va oa. Nako
ngona nd nahihu no wango, ngona ko kiani no to moteke ma
Jou Madutu ai pareta-pareta ika.”

8“0 pareta hoko kiaka génanga?” o nyawa génanga wo leha.

O Yesus wo haluhu, “Uha no toma, uha no howono, uha
no tohiki, uha no hakihi i elu-eluku, ¥na horomati ngo ni ayo
de’ ani ama; de’ nd dora o nyawa hokd ngona né dora ani diri
mahirete.”

0“Mata-mata o pareta génanga ta motekoka,” ma goduru
génanga wo haluhu. “Okiahi 1 paralu?”

210 Yesus wi temo unangika, ‘“Nako ngona nd nahihu i dadi
no totomo, noiki de’ na hukunu ani arata mata-mata. Ma tiwi

arata o horogaka. I boto génanga, na ino la no hi niki ngohi!”

2Wo ihene o ade-ade génanga, ma goduru génanga woiki de
ai hininga de ma huhaka, hababu linanga duru wo kaya.

BPDe’ o Yesus wia temo i wi né ni nikika, “Ngohi ti ni temo
ngini ika, duru i huha o kaya ma nyawa yo dadi ma Jou Madutu
al umati. ¥De’ nenangohi to mau ti ni hi ngahu ngini ika; 1 holoi
i gapanga o onta o aiwani ma ago-agomo génanga 1 wohama
o populaki ma pidahika, ma o kaya ma nyawa i gapangua yo
wohama ma Jou Madutu ai Dunia ma Hungi ika.”

5] wi n6 ni niki o Yesus yo ihene o Yesus ai demo génanga
6nanga yo héranga. Onanga yo temo, “Nako hoko génanga,” “o
nagona yakunu yo halamati?”

%0 Yesus wd pulono Onanga de’ wd temo, “Nako ka o
nyawa, génanga yakunua i dadi! Ma’ mangale ma Jou Madutu,
mata-mata ka yakunu 1 dadi.” _

2’De’ o Petrus wo temo, “Na maike, ngomi mia malaka mata-
mata mia kia hénanga la mi ni niki ngona Bapa. Done okia aha
ngomi mia tarima?”

280 Yesus wi temo onangika, “Ni ngaku: O Dunia ma Hungi
oka, o Nyawa manga Ngohaka aha wo gogeruku ai kuruhi 1 mo
mulia ma loku oka. O oraha génanga ngini ni hi né ni niki ni
gogeruku o kuruhi ngimoi de hinoto ma loku oka, de’ o Israel
oka o hoana ngimoi de hinoto aha nia hi dero o adili! ¥De’
0 nyawa moi-nyawa moi ya malaka manga tau ekola manga
ria dodoto o nauru ekola manga biranga, ekola manga ayo de
manga ama, ekola manga ngoha-ngohaka ekola manga dumule
karana ngohi, Snanga génanga aha ya tarima oli hi gali ma
ratuhu moi. De’ onanga aha ya tarima oli o ngango ma dutu de’
i ko kakali. *®Ma’ manga ngée o nyawa o Oraha nénanga yo hi
hira aha yo dadi yo toturu, de’ o oraha nénanga yo toturu aha
yo dadi yo hi hira.”

O hi totero mangale yo mo manarama o angguru ma dumule oka

20 “Nako ma orahoka ma Jou Madutu wo pareta, ma do

dagi hoki o hi totero nénanga: Wo ma téngo o angguru
ma dumule ma dutu, o ngorumino de wo hupu wo lingiri o
nyawa la yo manarama ai angguru ma dumule oka. I ma ke
temo linanga wo modeke wid bangu onangika o rupia ribuhu
moi o wange moi, linanga wd huloko 6nanga yo manarama
ai angguru ma dumule oka. 3O takoro hiwo o ngorumino, o

dumule ma dutu génanga woikoli, de’ wia médke ya muruono
naga yo dodoa ua yo gogeruku o paharoka. *Unanga wi temo
onangika, ‘Ni oiki la ngini ni manarama ahi angguru ma dumule
oka. Ngohi aha ti ni bangu ngini ika de nia hewa nia hininga
ya ddene.” *Onangd yoiki. O takoro ngimoi de hinoto o wange
i korona de’ o takoro hange o bimaoa oli, o dumule ma dutu
génanga woikoli wo hupu, de’ wo diai ka hoko genangoli. ¢De’
done ho o takoro motoa o bo bimaoa, linanga wo hupu oli, de’
wd mike ka naga ohi o nyawa manga manarama koiwa. Daha
tinanga wi leha onangika, ‘Ya dodoa ho ngini o wange ile ka ni
hi goko ino nenangoka de’ okia ua ni diai?” 7O nyawa ge Oonanga
yo haluhu, ‘Moi ua i mi hi manarama ngomi.” Ma dumule
ma dutu génanga wato, ‘Nako hoko génanga, ni oiki ngini m
manarama ahi angguru ma dumule oka.’

30 wange o bimaoa oka, ma dumule ma dutu génanga wi
temo ai mandorika, ‘Ni ahoko yo mo manarama génanga de’
no fangu manga hewa moi-moi, muldenge de yo to toturu yo
wohama hi ddono yo ho hi hira yo wohama.’ °De’ yo mo
manarama muldenge o takoro motoa o bimaoa yo hira ya ino.
Onanga moi-moi ya mike o rupia o ribuhu moi. '*] paha ya
inoli yo mo manarama ka o ngorumino monga de wéd temo wa
hewa. Onanga i ma pikiri onanga aha ya mdke 1 holoi. Ena
hioko onangé duga-duga wa hi d6aka ka o rupia o ribuhu moi.
"Ma Oraha yo tarima o tiwi génanga 6nanga yo kurubungu ma
dumule ma dutu ika: ‘Yo mo manarama yo béa ma bo bahaka
génanga yo manarama duga-duga o jam moi. Ho de ngomi mi
manarama O wange a mo moi o wange ma hauku ma timi uku,
ma’ Tuanga ni bangu manga hewa ka i ma ke tero de ngomil!’
BO angguru ma dumule ma dutu génanga wi baluhu wo ma
téngo manga hi dogoronaka wato, ‘Hobata, ngohi ta howonua
ngona ika. Mode ko i goungua ngona nd mddeke no tarima o
hewa o rupia o ribuhu moi o wange moi ma manarama? “Ho’,
na lé ani hewa nénanga de’ noiki. Ngohi i goungu to igo o
nyawa yo to toturu ika yo wohama ta hi déaka manga hewa i ma
ke tero de ngohi to hi d6aka ngona ika. *Mode nako to ngohi
ahi arata de takunua to diai i moteke ahi mau? Eko ngona no
taleana, nako ngohi ahi hininga i mura?’”

vDe’ 0 Yesus wo temo oli, “Ko genangoli o nyawa yo to
toturu aha yo dadi ma do di hiraka, de’ o nyawa ma do di
hiraka aha yo dadi yo to toturu.”

O Yesus wo hi ade-ade ma hi gali ma hange oka mangale
ai honenge
(Mrk. 10:32-34; Luk. 18:31-34)

"Ma Oraha o Yesus wo tagi wo dumutu o Yerusalem ika,
o ngékomo ma hoanoka {inanga wid ahoko i wi né ni niki ya
ngimoi de ya hinoto i ma toomu, moi-moi ua ma homoa. De’ o
Yesus wd temo onangika, ¥“Ni ihene! Ngone o 6raha nénanga
nanga dumutu o Yerusalem ika. Dokengoka o Nyawa manga
Ngohaka aha i wi hi lapahi o imam-imam manga hiekika, de’
0 agama ma guru-guru ika. De’ unanga aha i wi hukumu ya
putuhu ai hukumanga i wi ho honenge, i paha i wi hi lapahi
o Yahudi ma nyawa ika ua. Onanga aha i wi hohedu, i wi
hangihara, de’ i wi salib. Ma’ o wange hange oka, {inanga aha i
w1 hi momikoli.”

O Yakobus de’ o Yohanis manga ayo ami go gahoko
(Mrk. 10:35-45)

] paha o Zebedeus ngoi hekata de ami ngoha-ngohaka ya ino
0 Yesus ino. O Yesus ai himangoka muna mo ma rukuku la mo
gahoko okia naga moi.

21%“Ayo no mau okia?” o Yesus wo mi leha.

O ayo génanga mo haluhu, “Ngohi t6 nahihu ahi ngohaka ya
hinoto n€nanga yo gogere ani higili de’ ani nirakoka Bapa, nako
ma orahoka Bapa no dadi o Koano.”

22“Ngini nia ndko ua okia naga ngini ni gahoko,” o Yesus wi
temo onangika. “O hangihara ma galahi ko kiani genangoko to
ngokere, ka ni akunu ngini nio ngokere?”

Onanga yo haluhu, “Ka mi akunu.”

2O Yesus wd temo, “I goungu ngini & aha ka nio ngokere
ahi galahi oko. Ma’ mangale o nagona aha yo gogere ahi higili
de’ ahi nirakoka, génanga ngohi ua ahi kuaha to hi gogere. O
ngi-o ngi génanga yo gogere, o nyawa nagona ahi Ama wo hi
gogeroka.”

#De ya ngimoi i wi nd ni niki ma homoa yo ihene o hali
genanga Onanga yd ngamo ma ria dodoto ya hinoto génanga.
Hababu génanga o Yesus wd ahoko dnanga mata-mata de wi
temo, “Ngini ni hi Oriki o rayati o negara ma goronaka ma
tutuda i wi ndko-ndko ua ma Jou Madutu, 6nanga ya hi kauku
manga rayati. De o gikiri yo ago-agomo yi tuku manga rayati.

26Ma’ ngini yakunua hoko génanga, o nagona yo mau yo dadi yo
lamoko nia hi dogoronaka, ko kiani yo dadi yo 16 leleani ngini
ika. De’ o nagona yo mau yo dadi yo ho hi hira, ko kiani yo
dadi nia gilaongo. Hokd o Nyawa manga Ngohakoli; Unanga
wo bda wo nahihu ua i wi leleani, ma’ unanga wé leleani, de’ wo
hi ddaka ai nyawa, la o nyawa manga ngoée wé tuhuhu.”

O Yesus wa hi togumu yo pilo-piloko ya hinoto
(Mrk. 10:46-52; Luk. 18:35-43)

2%Ma Oraha 6nanga ya mala o Yerikho ma kota, o nyawa
manga ngde i wi niki o Yesus. ¥Ya hinoto yo pilo-piloko yo
gogeruku o ngékomo ma datekoka. Onanga yo ihene o Yesus
wa ka ino, Onanga yo pdaka, “Daud ai Ngohaka, no mi dora
ngomi!”

310 nyawa manga ngde genangoka yd ngamo Onanga de’ yd
huloko, 6nanga i ma ridi. Ma’ onanga yo pdaka i holoi i'kuatile,
“Jou o Daud ai Ngohaka, no mi dora ngomi.”

2De’ o0 Yesus wo ma togumu de’ wid ahoko Onanga, de wi
leha, “Ngini okia nio nahihu to diai ngini ika?”

%»QOnanga yo haluhu, “Tuanga, ngomi mio nahihu mi ma hi
oriki!”

340) Yesus wi dora onanga, de’ wa palanga manga lako. O
6raha génanga dika onanga yakunu i ma hi 6riki. De’ onanga i
wi niki o Yesus.

O Yesus wo wohama o Yerusalem ika hoka o koano
(Mrk. 11:1-11; Luk. 19:28-40; Yoh. 12:12-19)

21 Ma oraha yo tigi oka o Yerusalem ika, Gnanga i ma hi

ddono o Betfage ma kota ika o Zaitun ma Doporonoka.
Genangoka dau o Yesus wi huloko ya hinoto i wi n6 ni niki i ma
dagi yo hira. 2“O kapongo nanga himangoka génanga, genangika
ni oiki,” o Yesus wa hi behehongo onangika. “I tedekanua ngini
aha nia mike moi o keledai i liko ika de ma ngohaka. Nia hohe
hinoto ¢ de ni ao nengino. 3Nako naga o nyawa okia naga i ni
leha, ni hi ngahu ma dutu ika, ‘Ma Jou wo paralu wa pike’,
done o nyawa génanga de ma japati aha wo hi gumala ma
keledai génanga i ao.”

‘O hali génanga hoko génanga hupaya i dadi okia ma nabi wo
temoka hoka hoko nénanga,
$ “Ni hi ngahu o Sion ma mo moholehika,

nia Koano naga wi ni 4dono ngini.

I poluluku iinanga ai hininga, de’ wo barene o keledai,

ma g0 o keledai ma ngohaka.”

®I paha ya hinoto o Yesus i wi né ni niki génanga yoiki de’
ya diai hokd o Yesus wa hi behehongo onangika. "Onanga yao o
keledai génanga de ma ngohaka. Dahao 6nanga o keledai-keledai
génanga ma poretuku y6 nao de to ona manga juba. I paha o
Yesus wo doa ma keledai ile. *Manga ngde dokengoka i hi hohe
manga juba o ngekomika, utu oli ma homoa ya tobiki o gota ma
raraga, de hi barihi o ngékomo ma hoanika. °O nyawa manga
ngée i md dagi ma himangoka de’ o Yesus ai poretino yo poa-
pdaka, “No wango o Daud ai Ngohaka! Unanga wo bda-boa de
ma Jou ai romanga wa mike o barakati! Ni wi puji ma Jou
Madutu wo ko Kurutile!”

“De’ ma 6raha o Yesus wo wohama o Yerusalem ika, o kota
génanga mata-mata ika i burakituku. “Ne {inanga o naguna?” o
kota ma nyawa yo leha.

"“Unanga o Yesus ma Nabi, o Nazaret ino o Galilea ma
daeraka,” o nyawa manga ngbée i wi nd ni niki o Yesus ya
baluhu.

O Yesus wo wohama ma Jou ai Tau ika
(Mrk. 11:15-19; Luk. 19:45-48; Yoh. 2:13-22)

2] paha o Yesus wo wohama ma Jou ai Tau ika, de’ wi duhu
mata-mata o nyawa i ma huku-hukunu de yo ija-ija genangoka
dau. O tiwi i hi to tagali ma meja de’ o namo dara yo huku-
hukunu manga bangku o Yesus wa lulu momiki de wo hi ka
barihi. *De’ unanga wi temo onangika génanga, “O Buku i
Tebi-tebini ma goronaka i tulihi ma Jou Madutu wo temo, ‘Ahi
Tau aha ya hetongo o Tau o ni niata ma ngi.” Ma’ ngini nia diai
oka 0 nyawa yo ora-ora manga igutu!”

“O nyawa yo pilo-piloko de’ yo lugu-lugu ya ino o Yesus ino
ma Jou ai Tau oka, de’ unanga wa hi togumu 6énanga. Ma’ o
imam-imam manga hieke de’ o agama ma guru-guru yo ngamo
ya mike o Yesus wo do diai o nonako i héra-héranga génanga.

Moi o ngékomo o Yerusalem ma kota ma goronaka. (21:10)

De’ onanga yo ngamo oli yo ihene o ngoha-ngohaka i ma nére-
nére ma Jou ai Tau oka, “No wango o Daud ai Ngohaka!”

6Onanga yo temo o Yesus ika, “Ngona no ihene okia Onanga
ya hetongo génanga?”

“Ia, ngohi to ihene,” o Yesus wo haluhu. “Komaiwahi ngini
nia basa o Buku i Tebi-tebini ma ayat nénanga: ‘O ngoha-
ngohaka ka yo hii huhu ohi de’ o ngoha-ngohaka ma gilau ngona
ni dotokoka la i hi demo o puji ma goungu de ma diai’ ?”

17] paha o Yesus wd mala ika Onanga de’ wo hupu de o

Yerusalem ma kota de woiki o Betania ika, de’ genangoka hi
addono yo hutu de i ma idu.

O Yesus wa lolai o ara ma gota
(Mrk. 11:12-14, 20-24)

¥Yarehino o ngoru-ngorumino, i ma ki lioro o Yerusalem ma
kota ika, o do dagi ma hi dogoronaka o Yesus i wi hahini.
YUnanga wa mdke o ara ma gota o utu moi o ngékomo ma
datekoka. Unanga woiki ma gota ika génanga, ma’ ka moi & de
wa méike ua ma hohoko, sowali ua ka ma hoka dika. Ho o Yesus
wa temo o gota ika génanga, “Ngona aha no hohokoka ua!”
Gila-gila 0 ara ma gota génanga i maai.

*O Yesus i wi n6 ni niki ya mike okia i dd dadi oka génanga,
onanga duru yo héranga. “Sarakia ho o ara ma gota génanga
yakunu gila-gila i honenge ka ma moi?” 6nanga yo leha.

M4 goungu,” o Yesus wo haluhu, “nako ngini ni ngaku nia
gou-goungu, ngini ni akunu ni diai hokd okia ngohi to diai o
ara ma gota ika nénanga. De’ ka genangua dika, ma’ ngini aha
yakunu ni temo o tonaka i to toporonika nénanga, ‘I goraka de’
1 umo o ngdétuku’: done o hali génanga i dadi. 22Qkia dika ngini
ni gahoko nia hubayanga ma goronaka, ngini aha nia tarima, iti
yakunu ngini ni ngaku.”

O lo leha mangale o Yesus ai haku
(Mrk. 11:27-33; Luk. 20:1-8)

B] paha o Yesus woikoli ma Jou ai Tau ika, de’ wo dotoko
genangoka. Ma Graha iinanga wo dotoko ma go giriaka, o imam-
imam manga hdeke de’ o Yahudi oka manga tutuda ya 1no o
Yesus ino de’ yo leha, “De okia ma titi ngona no diai mata-mata
nénanga? O nagona i ni hi déaka o haku génanga ngona ika?”

%O Yesus wo haluhu, “Ngohi 6 to mau to leha ngini ika.
De’ nako ngini nio baluhu, ngohi aha ta hetongo ngini ika de
0 nagona manga haku ngohi takunu to diai o hali nénanga. *0
Yohanis wo ohiki de o nagona manga haku? ma Jou Madutu
ekola o nyawa?”

Ho o imam-imam manga hieke de’ o Yahudi oka manga
tutuda, yo muldenge i ma ki tibanga de hi ade-ade manga hi
dogoronaka, “Nako ngone hato, ‘De ma Jou Madutu ai haku’,
unanga aha wo temo, ‘Nako hoko génanga ya dodoa ho ngini
ni ngaku ua unangika?’ %Ma’ nako ngone hato, ‘De o nyawa

manga haku’, ngone hi modongo o nyawa manga ngoe, hababu
i moteke 6nanga o Yohanis o nabi moi.” *Ho’ onanga yo
haluhu, “Ngomi mi hi orikua.”

Ho o Yesus wi temo onangika, “Nako hoko génanga ngohi 0
ma aha ta hetongua ngini ika, de o nagona manga haku ngohi to
diai mata-mata nénanga.”

O hi totero mangale o ngohaka ya hinoto

2“0 Graha nénanga sarakia nia da mike mangale o hali
nénanga?” o Yesus wo temo wo hi gila-gila. “Naga o ama wo
ma téngo ai ngohaka ya hinoto o nauru. O ama génanga woiki
ai ngohaka ma riakika de’ wi temo, ‘Ngohaka, o wange nénanga
noiki no karajanga o angguru ma dumule oka.” ¥‘Ngohi toluku,’
ma ngohaka génanga wo haluhu. Ma’ i paha linanga wa ngali ai
dibanga génanga de’ woiki ma angguru ma dumule ika. ¥I paha
ma ama génanga woiki ai ngohaka ma dodotika, de’ wi temo,
hoka ma riakika wi temo. ‘Ka ya oa toiki, Ama,” ma ngohaka
ma dodoto wo haluhu. Ma’ unanga woikua. 31 Aa, ya hinoto o
ngohaka nénanga, o nagona ya diai manga ama ai mau?”

“Ma riaka,” o imam-imam manga hdeke de’ o Yahudi oka
manga tutuda yo haluhu.

Ho o Yesus wid temo onangika, “Ni ngaku: O soungu yo
gaho-gahoko de’ o ngoheka o hu hutu ya ni niki, aha i hira yo
dadi ma Jou Madutu ai umati done ngini ka ni turu. 2Karana o
Yohanis Wo ohi-ohiki wo boda ino, de’ wo hi matoko ngini ika
ma do dagi sarakia nia wo wango hupaya i ma moteke de ma
Jou Madutu ai mau, ma’ ngini nia ngaku ua ai do détoko; ma’
o soungu yo gaho-gahoko de’ o ngoheka o hu hutu ya ni niki ya
ngaku to Unanga ai do détoko. Ma’ ngaroko ngini nia méke oka
mata-mata génanga, nia dibanga i ngali ua de’ ni ngaku ua ma
Jou ika.”

O hi totero mangale yo manarama o angguru ma dumule oka
(Mrk. 12:1-12; Luk. 20:9-19)

3“Nj jhene o hi totero moi ohi nénanga,” o Yesus wo temo.
“Wo ma téngo o tonaka ma dutu wo datomo o angguru o
dumule moi. Unanga wo hi beloho o pagara i kilolitino, de’ wo
haiti o guhu la genanguku ya teo ma angguru, 1 paha wo hi goko
o tau o gahumu moi ma go gurutile, la genangoka dau Onanga
yo goana. I boto de génanga Unanga wo hi hewa o angguru

¥

ma dumule génanga yo mo manaramika, de’ i paha iinanga
woiki 0 berera ma homoa ika. ¥Ma 6raha yadonoka o angguru
ma hohoko génanga i pagele, o tonaka ma dutu génanga wa
hi dingoto i wi 16 leleani 0 dumule yo mo manaramika, la ya
tarima ai hidoku. ¥Ma’ o dumule yo mo manarama génanga yi
tagoko o tonaka ma dutu i wi 16 leleani génanga: Wo ma téngo
1 wi gohara, ma homoa yi toma, de’ ma homoa ohi ya kaweli
de o helewo. *O tonaka ma dutu génanga wa hi dingotoli yo
16 leleani ma homoa, i holoi yo woe de ma do di hiraka. Ma’
onanga ya diai hokd yo hira-hira oli. ¥Ma bo baha o tonaka
ma dutu génanga wi hi dingoto ai ngohaka mahirete onangika.
‘Marai ahi ngohaka aha i wi horomati,” ai hiningaka. %Ma’ o
dumule yo mo manarama génanga de i wi mike o tonaka ma
dutu ai ngohaka génanga, énanga i ma ke temo, ‘Aa, nénanga
Unanga o puhaka ma dutu. Nia ino ngone hi toma iinanga,
hupaya ngone ha mike ai puhaka!” ®Ho ma ngohaka génanga i
wi tagoko, de i wi umo ma poretika, de’ i wi toma.”

90O Yesus wid leha, “Aa, nako ma angguru ma dumule ma
dutu wo lio ino, ilinanga aha okia wo diai o dumule yOo mo
manaramika génanga?”

“"Onanga yo haluhu, “Marai iinanga aha wi toma o nyawa
ma dorou génanga, dahaé o angguru ma dumule génanga wa
hi hewa o nyawa ma homoa ika, kiaka onanga yo modeke i hi
doaka ma tonaka ma hasili ma hidoku ka de yadono ma 6raha.”

“De o Yesus wi temo onangika, “Komaiwahi ngini nia basa o
Buku i Tebi-tebini ma goronaka i tulihi?

‘O helewo ya pike-pike ua o tau yo do diai

1 dadi oka o helewo ya iri-irikika.

Nénanga ma Jou wa diai;

hoko kia to énanga ma hailoa!’ ”

““Ho’ nio hininga,” o Yesus wi temo, “mata-mata o haku
ma Jou Madutu ai umati aha wa rahuku onangoka de’ wa hi
doaka moi o hoana ma homoa ma nyawa ika kiaka aha i hi
dagi ya diai ma Jou Madutu ai pareta mata-mata. [“O nyawa
yd otaka de yo tifa o helewo uku génanga, aha yo wedere; de’
0 nyawa yd bdnga o helewo génanga aha ya tapalu yo dadi o
kafo.]”

*Ma Jraha o imam-imam manga hieke de’ o Farisi ma nyawa
yo ithene o Yesus ai hi totero-hi totero gé€nanga, 6nanga ya nako
0 Yesus wo ade-ade mangale énanga. “Ho’ onanga i hi dailako

i wi tagoko. Ma’ onanga yi modongo o nyawa manga ngoe,
hababu o nyawa manga ngde génanga ya nako o Yesus o nabi
moi.

O hi totero mangale o kawingi ma rameanga
(Luk. 14:15-24)

2 O Yesus wo ade-ade oli o nyawa manga ngde ika de
wa pake o hi totero, ?wato, “Ma Oraha okia ma Jou
Madutu wo pareta, ma do dagi hokd o hi totero nénanga: Wo
ma téngo ma koano, wo diai ai ngohaka o nauru ai kawingi
ma rameanga. 3Ma koano génanga wia huloko yo 10 leleani
yoiki yd ngoho, y0 hima-himanga o rameanga génanga. Ma’
yO0 hima-himanga o rameanga génanga yoluku ya ino. ¢l paha
ma koano génanga wid hulokoli yo 10 leleani ma homoali. Wi
temo onangika: ‘Nia hi ngahu y0 hima-himanga o rameangika
génanga: O kawingl ma rameanga ma inomo, ma hiode, ma hi
okere, mata-mata i tiai uku oka. O hapi de’ ahi hapi ma ngoha-
ngohaka, i bo burere ya toakoka. Mata-mata 1 botuku oka. Nia
ino ni boa o kawingi ma rameangino!” *Ma’ y6 hima-himanga
o kawingi ma rameangino génanga ko i ma lega ika ua. Onanga
yoiki moi-moi manga manaramika, - wo ma téngo ai dumule
ika, ma homoa yoiki i hi dailako manga usaha, ¢de’ ma homoa
oli, yd tagoko i wi 16 leleani ma koano génanga, de’ yd gohara
de’ ya toma Onanga. "Ma oOraha ma koano génanga wo ihene o
hali génanga, linanga duru wo ngamo. Unanga wo hi dingoto ai
tentara la ya toma, yo toma-toma génanga de’ ya tuhuku manga
kota. 3] boto de génanga ma koano wa ahoko 1 wi 10 leleani, de’
wa temo, ‘O kawingl ma rameanga i sadia uku oka, ma’ kiani ya
ino-ino o kawingi ma rameangino i patutoka ua ya ino. *Ni oiki
o Oraha nénanga, o ngékomo ma ago-agomika, de’ nid ahoko ya
ino i ma woée-woe ino o kawingi ma rameangino nénanga.’ ®De
yo 16 leleani génanga onangd yoiki. Onanga yoiki o ngékomo
ma ago-agomika de’ ya toomu mata-mata o nyawa i ma ko ka
maike genangoka dau, o nyawa ma oa de o nyawa ma dorou. Ho
ma kawingl ma rameanga ma ngi i Omanga de o nyawa yid aho-
ahoko ya ino o kawingi ma rameangino.
1T pahama koano génanga wo wohama la wi tailako o nyawa
ya ino-ino o kawingi ma rameangino. Ma koano wi maike naga
wo ma téngo o rameanga ma goronaka génanga, wa pidke ua o
kawingi ma rameanga ma baju. 2De’ ma koano wo leha o nyawa

ika génanga, ‘Hobata, ya dodoa ho ngona yakunu no wohama
nenangino, de ko na pdke ua o kawingi ma rameanga ma baju?’
O nyawa génanga wakunua okia naga wo temo. “De’ ma koano
génanga wi temo 1 wi 10 leleani ika, ‘Nia liko ai lou de’ a1 giama
o nyawa nénanga, de’ ni wi umo ma poretika o ngi ma ho hu
hutu ika. Dokengoka aha naga o gari de’ o hangihara.’”

4De’ o Yesus wo hi bo baha o hi totero génanga hoko
nénanga, “Manga ngde yid ahoko, ma’ manga huhutulu dika ya
iriki.”

O soungu ma bo bangu ma lo leha
(Mrk. 12:13-17; Luk. 20:20-26)

51 paha o Farisi ma nyawa yoiki i ma ka tatoro mangale
sarakia Onanga yakunu ya tagoko o Yesus ai howono de to
ona manga lo leha-lo leha. ¥Ho 6nanga ya huloko va ndé m
niki, yvoiki o Yesus ika, 1 ma teke nmoi de ya muruono naga o
Herodes, ai doomu oka. Onanga génanga ya ika, de i wi temo
o Yesus ika, “Bapa Guru, ngomi mia nako, ngona Bapa am
hininga 1 nkoto. Bapa no dotoko no hi to tararonika o nyawa
ika mangale ma Jou Madutu ai mau, de no lega ika ua o
nagona dika manga da make. Hababu Bapa ngona no irikua de
na pulonua o nyawa. 7Karana génanga beika Bapa na hetongo
ngomi ino: I moteke nanga agama ma datoro, yakunu o soungu
ho fangu ma Kaisar ika ekola yakunua?”

830 Yesus wa niko manga hininga ma dola i to torou
génanga, ho’ unanga wa temo, “Hel, o nyawa ni elu-eluku! Ya
dodoa ho ngini ni mau nia lingi-lingiri ahi howono? ¥Beika ni hi
dumutu ngohi ino o tiwi okia ngini nia pdke la ni ma hi fangu o
soungu!”

De’ onanga i hi doaka unangika o tiwi haika gahumu moi.
0O Yesus wi leha onangika, “O tiwi oka nénanga, to nagona
manga dulada de’ manga romanga?”

N¢“To ma Kaisar,” 6nanga yo haluhu.

Ho o Yesus wa temo onangika, “Nako hoko génanga, ni
hi déaka ma Kaisar ika okia naga to ma Kaisar, de’ ma Jou
Madutu ika, okia naga to ma Jou Madutu.”

2Ma Oraha O6nanga yo ihene o Yesus wo hi tararono hoko
génanga, Onanga yo héranga. De 6nanga yoiki i wi mala ika o
Yesus.

Yo honengoka de yo momiki ma lo leha
(Mrk. 12:18-27; Luk. 20:27-40)

B0 wange génanga dika, o Saduki ma nyawa ya muruono
naga ya ika o Yesus ika. Onanga ganga to ona manga doomu ma
da mike, o nyawa yo honengoka aha yo momikoka ua. *“Bapa
Guru,” Onanga i wi temo, “O Musa wo dotoko hoko nénanga:
Nako o nauru wo ma téngo wo honenge, de’ ai ngohaka koiwa,
al dodoto ekola ai riaka ko kiani wo kawingi de ngoi fao, hupaya
naga de manga difa uku. *Naga i dadi oka o ria dodoto vid
tumidi, yo gogere nengoka naga. Manga riaka wo kawingi de’
koiwahi ai ngohaka, linanga wo honenge. Ho ngoi fio wo mi
mala ika la ai dodoto wo mi kawingi. %I paha ai dodoto génanga
wo honengoli, de koiwa a1 ngohaka. O hali génanga i dadi oli de
al dodoto ma homoa, hi d4dono ya turmdd yo honenge, de’ moi
ua de manga ngohaka. ¥*Ma baha o ngoheka génanga mahirete
mo honenge. ¥ Aa, ma oraha o nyawa yo hone-honengoka de yo
momikoli, o naguna ngoi hekata, o ngoheka génanga? Hababu
va tumid0 yo kawingoka de muna.”

20 Yesus wid baluhu, “Ngini duru nia tibanga i howono,
hababu ngini ni mangarati ua o Buku 1 Tebi-tebini ma demo,
de ma Jou Madutu ai kuaha. *Hababu o 6raha okia o nyawa
vo honengoka dahao yo momikoli, 6énanga yo kawingoka ua,
duga-duga Onanga aha yo wango hokd o malaekat o horogaka.
MKomaiwahi ngini nia basa okia ma Jou Madutu wo temo
oka mangale o nyawa vo honengoka de yo momikoli? Ma Jou
Madutu wo temo, 3*‘Ngohi o Abraham ai Jou Madutu, o Ishak
al Jou Madutu, de’ o Yakub ai Jou Madutu.” Ma Jou Madutu
génanga, o nyawa yo hone-honengua manga Jou Madutu.
Unanga o nyawa yo wango-wango manga Jou Madutu!”

3Ma 6raha o nyawa manga ngde génanga vo ihene o Yesus
wo hi d6aka mangale, 6nanga duru yo kiriri mangale ai do
doétoko.

O pareta ma titi
(Mrk. 12:28-34; Luk. 10:25-28)

34Ma o Farisi ma nyawa yo ihene o Yesus wid paluhoka o
Saduki ma nyawa de okia-kiaka ua yakunu yo temo, Onanga i
ma toomu. 3*Wo ma téngo onangoka, genangala wo ma téngo o
agama ma guru, wo hi taili wa lingi-lingiri o Yesus wa howono,

de o lo leha moi. 3 “Bapa Guru,” wi temo, “o pareta okia nanga
agama ma goronaka i dadi o pareta ma titi?”

30 Yesus wi baluhu, “Ni dora ani Jou Madutu de ani hininga
ma gahumu, de ani jiwa ma gahumu, de’ ani akali i ngodumu.
BGenangala o pareta ma titi de’ ho hi-ho hi hira! ¥O pareta
ma hinoto i ma tero de ma do di hiraka génanga: N4 dora ani
dodiawo hokd ngona né dora ani diri mahirete. I ngodumu o
agama ma tita o Musa wo hi doa-doaka de’ o nabi-nabi manga
do dotoko, ma titi o pareta hinoto oka génanga.”

O Koano Wo hi ho halamati ma lo leha
(Mrk. 12:35-37; Luk. 20:41-44)

“"TMa go giriaka o Farisi ma nyawa ka i ma toomu inohi
genangoka dau, o Yesus wia leha onangika, #“Okia ngini nia da
mdke mangale ma Koano Wo hi ho halamati? O nagona manga
difa uku {inanga?”

“0O Daud ai difa uku,” 6nanga yo haluhu.

$“Nako hoko génanga,” o Yesus wi leha, “okia ma hababu
ma Jou Madutu ai Womaha i hi ngahu o Daud ika la ma Koano
Wo hi ho halamati wi hetongo ‘Ma Jou’? Hababu o Daud wo
temo,

44 ‘Ma Jou wi temo ahi Jou ika:
no gogeruku ahi nirakoka, hi ddono ngohi ta diai ani haturii
ngona ika yo taaluku.’
“Ho’ nako o Daud wi hetongo ma Koano Wo hi ho halamati
génanga ‘Ma Jou’, sarakia yakunu iinanga o Daud ai difa uku?”

%0 nyawa moi 6 de yakunua i wi baluhu o Yesus. De’ ka de o
oraha génanga, moi oka ua naga yo barani yo leha oli okia naga
unangika.

O ho hininga hupaya i ma hi do diai 0 agama ma guru, de’
o Farisi ma nyawa ika
(Mrk. 12:38-39; Luk. 11:43, 46, 20:45-46)

2 De’ o Yesus wd temo o nyawa yo woOe-woe ika de’ i

wi no ni nikika, 2“O agama ma guru-guru de’ o Farisi
ma nyawa ya make o kuaha la 1 hi guti mangale o Musa ai
tita. *Hababu génanga ni hi ngounu de nia moteke mata-mata
okia 6nanga hi paretaka. Ma’ uha nia duru nia diai, okia naga
onanga ya do diai, hababu Onanga ya diai ua okia 0nanga yo
dotoko. 4Onanga i ni hi patutu o hali ma hu huha, de’ i hi

doaka o datoro-datoro ma do dubuho, ma’ ka ma huhutuld
de Onanga ya riwo ua o nyawa va do diai o hali de o datoro
génanga. *Mata-mata, énanga ya do diai, duga-duga hupaya o
nyawa ya make. Hangaja Onanga ya pidke manga hubayanga ma
gumini ma ngoa-ngoata, de’ ya kurutu manga juba ma rami-
ramini! ¢Onanga y6 igo o ngi duru ya oa-oa o rameangoka de’ o
0 nyawa yd horomati o paharoka, de’ yd ahoko ‘Bapa Guru’.
SMa’ ngini, uha nio modeke i ni ahoko ‘Bapa Guru’, hababu nia
Guru duga-duga naga wo ma téngo, de’ ngini mata-mata o ria
dodoto. *Wo ma téngo 6 de uha ni wi ahoko o duniaka nénanga
‘Bapa’, hababu nia Ama duga-duga moi, ena génanga nia Ama
0 horogaka. °’De’ uha ngini ni mau i ni ahoko ‘Tutuda’, hababu
nia tutuda duga-duga naga moi, ena génanga ma Koano Wo hi
ho halamati ma Jou Madutu wi ni hi ji jaji oka. 'O nyawa duru
yo amoko nia hi dogoronaka ko kiani yo dadi i ni 16 leleani. 20
nyawa i hi kurutile manga diri aha ya hi tipoko uku, de’ o nyawa
i hi tipoko uku manga diri aha ya hi kurutile.”

O Yesus wo ngelo o biaha i to tengeluku
(Mrk. 12:40; Luk. 11:39-42, 44, 52, 20:47)

BY“Ni bodito ngini o agama ma guru-guru de’ o Farisi ma
nyawa! Ngini ni biaha ni elu-eluku. Ngini nii tatoko o nyawa yo
dadi ma Jou Madutu ai umati. Ngini mahirete ni oluku ni dadi
ma Jou Madutu ai umati, de’ o nyawa ma homoa yd modeke,
ngini nid tatoko.

['*Ni bodito ngini o agama ma guru-guru de’ o Farisi ma
nyawa: Ngini ni biaha ni elu-eluku. Ngini nid tipu o ngoheka
bobao de’ nid ora manga tau de’ ni hi tamunu nia dorou
génanga, ngini nia hubayanga nia kuru-kurutu. Génanga ma
hababu nia hukumanga aha i tubuho!]

I5Ni bodito ngini o agama ma guru-guru de’ o Farisi ma
nyawa! Ngini nia biaha ni elu-eluku! Ngini ni oiki ma go
gurutika 0 ngoto nia toaka, de’ o dudungu nia mdode-modeke
la i ma téngo ani yo wohama nia agama. De’ ma nyawa génanga
yo wohamoka nia agama ino, ngini nia diai énanga o naraka ma
hidoku, hi gali ma hinoto i holo1 i torou de ngini mahirete!

I6Ni bodito ngini o tutuda ni pilo-piloko! Ngini ni dotoko
hoko nénanga, ‘Nako o nyawa yo koboto de ma Jou ai Tau,
0 nyawa ge oOnanga ya daenua manga koboto génanga; ma’ o

nagona yo koboto de o gurasi ma Jou ai Tau oka, manga koboto
génanga vi didene.’ "Ngini o nyawa ni bodo-bodo de ni piloko!
Kiaka i holoi i amoko: ma gurasi, ekola ma Jou ai Tau, ya diai o
gurasi génanga i tebini? '®*Ngini ni dotokoli hoko nénanga, ‘Nako
wo ma téngo wo koboto de o hu huba ma ngi, o nyawa génanga
i wi daenua ai koboto, ma’ nako linanga wo koboto, de o hu
huba, i1 ko kelenga uku o hu huba ma ngi oka, lUnanga aha i
wi ddene ai koboto.” ¥ Ngini duru ni piloko! Kiaka 1 holoi ho hi
amo-amoko? Ma hu huba ekola ma hu huba ma ngi, ya diai 1
dadi ma huba génanga i tebini? * Hababu génanga, nako wo ma
téngo wo koboto de o hu huba ma ngi, génanga ma mangarati
tinanga wo koboto de o hu huba ma ngi de’ mata-mata o hu
huba, o hu huba ma ngi ma Ioku oka i ko kelenga uku. ?De’
nako wo ma téngo wo koboto de ma Jou ai Tau, génanga ma
mangarati Uinanga wo koboto de ma Jou ai Tau, de’ de ma
Jou Madutu wo g6 gogere genangoka dau. 2?De’ nako wo ma
téngo wo koboto de o horoga, génanga ma mangarati linanga wo
koboto de ma Jou ai kuruhi i mo mulia, de’ de ma Jou Madutu
wo g0 gogere o kuruhi 1 mo muliaka génanga.

2Ni bodito ngini o agama ma guru-guru de’ o Farisi ma
nyawa'! Ngini biaha ni elu-eluku. O rampa-rampa hoké o hulahi,
o momongere, de’ o jintan 6, ngini ni hi déaka o regu ngimoi
ma Jou ika. Ena hioko o hali ho hi amo-amoko nanga agama
ma tita ma hi dogoronaka, hokd hoko nénanga: O adili, o dora,
de’ o setia, ngini nia diai ua. Ena hioko génanga doka ko kiani
ngini nia diai, de ma homoa uha ni dlipa. *Ngini o tutuda ni
pilo-piloko! O guhuru nia akere ma goronaka nia tafi, ena hioko
o onta o aiwani i lago-agomo ngini nia Iahiri!

5Ni bodito ngini o agama ma guru-guru de’ o Farisi ma
nyawa! Ngini biaha ni elu-eluku! Nia udo-udomo de’ nia dodai
ngini nia ihoro ma poretino nia tebi-tebini, ena hioko ma gorona
uku duru i peseke, de o hali ngini nia mike okia naga, de ma
pakisa de’ nia rusi. »Farisi i pilo-piloko! Nia ihorokahi i hira nia
tebi-tebini nia udo-udomo de’ nia dodai ma gorona uku, hupaya
ma poretino i dadi oli i tebini!

2’Ni bodito ngini o agama ma guru de’ o Farisi ma nyawa!
Ngini biaha ni elu-eluku! Ngini hokd o lungunu i hi ehe oka de o
dofae ho ma gare-garehe; ma poretino ho lega-lega i hailoa, ma’
ma goronaka i 6manga de o kobongo, de’ mata-mata 1 mé mela-
mela. ®Hoko genangoli ngini. Ma poretino o nyawa y0 lega-lega

ya oa, ma’ ma goronaka 1 dmanga de o tengeluku de o dorou,
de’ o do dilakuru.”

O Yesus wo hi ngahu mangale 0 agama ma guru-guru de’
o Farisi ma nyawa manga hukumanga
(Luk. 11:47-51)

¥%“Nji bodito ngini o agama ma guru-guru de’ o Farisi ma
nyawa! Ngini biaha ni elu-eluku! Ngini nia diai o nabi-nabi
manga jere ma ro rahai de’ o nyawa manga ngango ya oa-oa,
manga tugu ma diai ni hi do diai. ¥De’ ngini ni temo, ‘Ade-
ade nako ngomi mi wango mia ete de mia tohora yo ho hira-
hira manga orahoka, ngomi mi ma hi motekua de de OGnanga
mida toma o nabi-nabi.” 3¥Ho’ ngim mahirete ni ma ngaku ngini
ganga O nyawa yd toma-toma o nabi-nabi, manga difa uku!
32 Nako hoko génanga o baradoha nia ete de nia tohora vya
mulaengoka, génanga ni hi gila-gila de’ mia diai hi ddono i
boto! 3¥Ngini 1 torou de’ o nyawa ma dorou manga difa uku!
Sarakia ngini ni akunu mia diri ni hi halamati de o naraka ma
hukumanga? 3*Ni ihene mi hi do diai: Ngohi aha ta hi dingoto
ngini ika o nabi-nabi, o nyawa yo so sawaro, de’ o guru-guru;
o hidoku moi énanga ngini aha ma toma, de’ o hidoku moi oli
aha nid salib. Naga aha ngini nid hangihara o pu puji ma tau
ma goronaka, de’ aha nid kiniki o kota moi oka de o kota moi
ika. ¥Hababu génanga, ngini aha i ni hukumu, karana ngini nia
toma o nyawa manga howono koiwa-iwa - muldenge o Habel
wa howo-howonua i wi toma hi adono o Zakharia o Berekia ai
ngohaka i wi toma, kiaka ngini nid toma ma Jou ai Tau de’ o hu
huba ma ngi ma hi dogorona. *Ni ngaku: mata-mata génanga,
aha o nyawa o oraha nénanga ya tagongo!”

O Yesus ai dora o Yerusalem ika
(Luk, 13:34-35)

37“Yerusalem, Yerusalem! O nabi-nabi ngona nia toma. Ma
Jou Madutu ai hu huloko-hu huloko ngona ni kaweli de o
helewo hi d@dono yo honenge. Ma muruono 1 béto ngohi t6
nahihu td toomu ani nyawa hokd o kuru-kuru ma ayo yo
moduku ma ngoha-ngohaka ma gahuhu ma timi ino, ma’ ngini
ni oluku! #Karana génanga ma Jou Madutu de de ngini oka ua.
¥La m hi Oriki: Muldenge o 6raha nénanga ngona aha no hi

make oka ua ngohi hi d4dono ngona no temo: ‘Unanga wo bda-
bda de ma Jou ai romanga wa mike o barakati.’”

O Yesus wo hi ade-ade mangale ma Jou ai Tau aha i kilianga
(Mrk. 13:1-2; Luk. 21:5-6)

2 Ma 6raha o Yesus wa mala ma Jou ai Tau, i wi né ni

niki ya ino unangino de’ i wi hi dumutu ma Jou ai Tau
génanga. 20O Yesus wd temo onangika, “Mode ngini nia maike
mata-mata génanga? La nia niko, o tau ma helewo nénanga ka
moi 6 de koiwa, aha i ma teke kalape uku to éna ma ngi oka.
Mata-mata aha 1 ruba iha.”

O huha de’ o aniaya
(Mrk. 13:3-13; Luk. 21:7-19)

3] paha o Yesus woiki o Zaitun ma Doporonika, de’ wo
gogeruku ma go giriaka, i wi né ni niki ya ino la i ma teke ade-
ade de de unanga hokd biaha dika. “No mi hi ngahu ngomi ino
muruonoka mata-mata génanga aha i dadi,” 6nanga i wi temo o
Yesus 1ka. “O nonako-nonako okia, i hi dumutu Bapa ani bda
de’ o 6raha ma baha?”

‘O Yesus wia baluhu, “Ni mi gbana, uha hi adono ngini i
ni tipu. SHababu manga ngde o nyawa aha yo boda ya pike ahi
romanga de’ yo temo, ‘Ngohi nénanga ma Koano Wo hi ho
halamati!” Onanga aha yi tipu manga ngbée o nyawa. Ngini aha
ni ihene i ma teke parangi ma ilingi, de’ o parangi ma abari,
ma’ uha ni hawana. Hababu o hali génanga ko kiani i dadi, ma’
genanga ma mangarati owahi o kiamati ma orahoka. 70O hoéana
moil aha ya parangi yi lawani o hdana ma homoa ika, de’ o
negara moi ya ngika yd lawani o negara ma homoa ika. Kiaka
dika aha i dadi o habirokata de’ o ohu. ¥Mata-mata génanga aha
ma do di hiraka i muldenge, hokd o ngoheka mo ma téngo ma
mao ma hiri ma 6raha ami ngohaka i mau i ma kilau.

°I paha ngini i ni tagoko de’ i ni hi lapahi la i ni hangihara
de’ i ni toma. O dunia mata-mata ika aha i ni dohata ngini
karana ngini ni hi né ni niki. YO o6raha génanga manga ngde o
nyawa aha yo setia oka ua manga agama ika de’ i ma ki tipu la
1 botohi yo setia de i ma ko dohata moi de moi. "Manga ngde
o nabi-nabi ma dutua yo b6a ino i ma hi matoko yi tipu manga
ngoe o nyawa. O dorou aha i tagi i hora hoko génanga ma
giria hi 4dono manga ngode o nyawa yakunoka ua i ma ko dora.

BMa’ o nyawa yo to tongohono hi ddono ma baha, aha ya hi
halamati. “De’ o Abari ma Oa mangale sarakia ma Jou Madutu
wo pareta aha i hi ngahu o dunia mata-mata ika, hupaya mata-
mata o nyawa yo ihene génanga. I boto de génanga dahad o
kiamati 1 bda.”

O dorou ya hi wo wede-wedere
(Mrk. 13:14-23; Luk. 21:20-24)

15¢Ngini aha nia mdke ‘O dorou ya hi wd wede-wedere’,
hokd ma Nabi Daniel wo hi do demoka, wo ma oko ino o
ngi ma debi-debinoka. (O dulihi nénanga ma dumutu yo basa-
basa ika: Nia tailako okia ma mangarati!) O Oraha génanga o
nyawa o nagona o Yudea ma daera oka ko kiani yo piringana i
Toku-Toku ile. 7O nyawa nagona naga o tau ma katu ma loku
oka uha yo uti yo mau ya lé manga kia naga manga tau ma
goronaka. '*O nyawa nagona o dumule oka uha yo lio yo mau ya
1é¢ manga juba. ®Duru ho borohono o wange génanga mangale
o ngo ngoheka o ngohaka i hi ao-aohi manga rdehoka, de’ o
ayo-ayo ka ya hii huhu ohi manga ngohaka! *Ni mé nia-niata
hupaya uha hi d4dono ngini ko kiani ni oara o awa-awana ma
orahoka ekola o Yahudi oka manga Puji ma wange oka! 20O
wange hd bo borohono génanga ahao naga o huha ma amoko
hokid komaiwahi i dadi ka de ma dero o dunia i dadi hi 4dono o
oraha nénanga de’ aha komaiwaka i dadi. 2> Nako hokd ma Jou
Madutu wa tipoko ua ma Oraha; done ka moi 6 de o nyawa yo
halamati ua. Ma’ karana ai umati, ma Jou Madutu wa tipoko o
huha ma 6raha génanga.

230 Graha génanga nako naga i ma téngo-téngo i ni temo ngini
ika, ‘Ni wi lega, ma Koano Wo hi ho halamati génanga nengoka
naga!’ ekola ‘Unanga gangoka naga!’ - uha ni ngaku unangika
génanga. *Hababu ya ino i ma hi dumutu i hi ho halamati ma
dutua de’ o nabi-nabi ma dutua. Onanga aha ya karajanga o
manarama biaha-biaha ua, de’ 1 héra-héranga la ya tipu, nako
yakunu ma Jou Madutu ai umati &. Ho’ nio ho hininga! Ngohi
ti ni hi ngahu oka ngini ika i hira de o hali génanga i dadi.

26Nako o nyawa i ni temo ngini ika, ‘Ni wi lega, inanga naga

doka o tonaka i ko kakahaka!’ - uha ngini ni oiki genangika.
Ekola nako i ni temo ngini ika, ‘Ni wi lega, linanga wo ma
ngiunika o kamari nénanga ma goronaka!” - uha ni ngaku.

2THababu o Nyawa manga Ngohaka ai bda hoka o leletongo ma

letongo 1 hi toimi o wange ma hiwaroko hi d4dono o wange ma
dumuniha.

®Kiaka naga o aiwani ma honenge, genangoka naga o totaleo
o aiwani ma honenge i olo-olomo.”

O Nyawa manga Ngohaka ai boa
(Mrk. 13:24-27; Luk. 21:25-28)

2 “] paha ika tedekanua o huha ma oOraha génanga, o wange
aha i dadi i hu hutu, de’ o mede i1 tararonoka ua. O murumu-
o murumu aha o dihangoka de j tifa, de’ o kuaha-kuaha o
gitawa ma amokoka aha i burakituku. %] paha de génanga aha
o Nyawa manga Ngohaka ai nonako ya mdke o dihangoka. O
oraha génanga mata-mata o htana de ma nyawa o duniaka aha
yo ari. Onanga aha i wi mdke o Nyawa manga Ngohaka wo
boa o lobi ma loku oka de ai kuaha de ai mulia ma amoko.
310 trompet ma ago-agomo aha ya wuwu de’ o Nyawa manga
Ngohaka aha wa huloko ai malaekat-malaekat ya toomu ai umati
o dunia ma libuku iatino, o dihanga ma baha moi oka hi 4dono
o dihanga ma baha ma homoa ikali.”

O do dotoko o ara ma gota ino
(Mrk. 13:28-31; Luk. 21:29-33)

2“Nija I&¢ o do dotoko o ara ma gota ino. Nako ma jaga ma
alu-aluhu ma ijo-ijo de’ ya bole, de’ i mulidenge i tori, ngini ni hi
oriki i hiwara ma 6raha 1 tigi oka. ¥Ko genangoli nako ngini nia
mdike o hali-hali génanga 1 dadi, ngini ni hi 6riki ma 6raha duru
1 tigi oka. *La ni hi 6riki! O hali-hali génanga aha 1 dadi 1 hira
de o nyawa yo wango-wango o Oraha nénanga mata-mata yo ko
ki honengoka. 3*O dihanga de’ o dunia aha i hihanga, ma’ ahi
demo i tatapu ka hi ado-adonika.”

Moi ua i hi ériki ma wange de’ ma jam
(Mrk. 13:32-37; Luk. 17:26-30, 34-36)
3%“Moi ua i hi 6riki muruonoka ma wange de’ ma jam, o
malaekat-malaekat o horogaka i1 hi orikua, ma Jou Madutu ai
Ngohaka ma’ kowali, duga-duga ahi Ama dika wo hi Oriki.
30Oraha okia o Nyawa manga Ngohaka daha6é wo bda, ma do
dagi hokd ma hira ino o Nuh ai orahoka. *Ma wange o nguihi

ma ago-agomo i boa owahi, o nyawa yolomo de yokere de’
vo kawingi. Hoko génanga gila-gila ka i taurika, hi d4dono ma
wange o Nuh wo wohama o kapa ma gorona ika. ¥Ma oraha
o nguihi génanga yd olu 6nanga mata-mata, dahao® Onanga ya
mao de ya ndko okia aha i dadi ma go giriaka de de Onanga.
Hoko genangoli ma do dagi, nako o Nyawa manga Ngohaka wo
boa. O oraha génanga, o nyawa ya hinoto yo karajanga ma go
giriaka o dumule oka: Wo ma téngo 1 wi ao, de’ wo ma tengoli
aha i wi mala ika. O ngoheka ya hinoto manga pine yo tutuku
ma go giriaka: Mo ma téngo aha 1 mi ao, de’ mo ma tengoli
i mi mala ika. ®Ho’, ni mi gda-gdana, hababu ngini nia ndko
ua muruonoka nia Jou aha wo bda. ®Nio ho hininga nénanga!
Demo ma ade ma tau ma dutu nako wa nako o takoro muruono
o hutu-hutu yo tohi-tohiki aha yo bda, ilinanga aha wo ma idu
ua, hupaya yo tohi-tohiki yo ngohamua ai tau ma gorona ika,
“#Hababu génanga, ngini 0 ko kiani ni ma sadia ni md goana.
Karana o Nyawa manga Ngohaka aha wo boa ma oraha ngini
nia niko-ndko ua.”

Wo 10 leleani wo so setia de’ wo 10 leleani wo so setia ua
(Luk. 12:41-48)

30 Yesus wo temo oli, “Nako hoko gé¢nanga, kiaka wo 1o
leleani wo so setia de’” wo so sawaro? (Ganga linanga ai tuanga
wi goraka wo dadi yo 10 leleani ma homoa manga hidcke, hupaya
o ngolomo ma orahoka linanga wa hi ddaka onanga yolomo.
% Done duru wa mio wo sanangi wo 10 leleani génanga ma Oraha
okia ai tuanga wo ma idulu wo lio, d¢’ wi midke ino i{inanga ma
go giriaka ai manarama wa diai. ¥Ni ngaku, ma tuanga génanga
aha wo hi doaka wo gdana ai arata mata-mata wo 10 leleani
ika génanga. ¥Ma’ nako wo 10 lcleani génanga 1 torou, aha wo
temo ai hiningaka. 4°‘Ahi tuanga ma dekanohi dahaé wo lio,’
ho’ unanga wo muldenge wd gohara ma homoa yo 16 leleani,
de’ wolomo de wokere de’ o nyawa yd dalu-daluku. I paha ai
tuanga ahad wo ma ki lioro wo lio ma wange de’ ma jam wa
ndko-ndko ua. $'Done wo 10 leleani génanga aha ai tuanga wi
gohara genangod ya ika ma go gohara, de’ wi umo yo elu-eluku
manga ngi ika. Dokengoka 6nanga aha yo ari de’ ya tagongo o
hangihara.”

O hilo de o gorohokaha ma ngi. (25:4)

O hi totero mangale o moholehe ya ngimoi

25 “Oraha okia o Nyawa manga Ngohaka wo bda hoki

ma Jou, ma do dagi hokd o hi totero ma goronaka
nénanga: O moholehe va ngimoi i wi to to moteke wo kawi-
kawingi, o nyawa moi-nyawa moi ya 1¢ manga hilo de’ yoiki
i wi buhuku o nauru wo kawi-kawingi. 2Ya motoa onangoka
yo bodo, de’ ma homoa ya motoa yo sawaro. *Ya motoa ma
moholehe yo bodo-bodo yao manga hilo, ma’ 1 md gao ua
ma gorohokaha ma dogo. *Ya motoa yo so sawaro vao manga
hilo de ma gorohokaha ma dogo ma i ma gao. SMa nauru wo
kawi-kawingi génanga wo bda i tedekana, ho’ ma mo moholeche
génanga muldenge ya kioko de’ i ma idu oka.

$Hutu gorona, dahao yo ihene o ilingi 1 hi boaka, ‘Ma nauru
wo kawi-kawingi wo boaka! Nia ino ni1 wi buhuku!” 70O moholehe
ya ngimoi génanga yo momiki de’ ya tuhuku manga hilo. ¥Ma
moholehe yo bodo-bodo génanga yd temo yo so sawaro ika, ‘Ni
mi hi déaka ngomi ino nia gorohokaha ma huhutulu, hababu

mia hilo i mau i honenge.” ®*‘l dadi ua!’ ma moholehe yo so
sawaro génanga yo haluhu, ‘hababu done ngone mata-mata ho
ma kadonua nanga gorohokaha. Ni oiki ni mi ija o toko ika.’
YDe ma moholehe yo bodo-bodo génanga yoiki o gorohokaha i
mi ija. Ho de 6nanga yoikoka, ma nauru wo kawi-kawingi wo
ma hi 4dono. Ma moholehe ya motoa 1 ma s sadiaka génanga
yo wohama i ma ku tuono de ma nauru wo kawi-kawingi o
rameanga ma ngi ika, de’ ma ngorana ma ya beno!

1] paha ma moholehe ma homoa yo bodo-bodo génanga i ma
hi 4dono. Onanga yo podaka, ‘Tuanga, Tuanga, o ngorana no mi
belenga.’ *Ma’ ma nauru wo kawi-kawingi génanga wo haluhu,
‘Ngohi ti ni nidko ua ngini!’ *}

Yunani manga tiwi. (25:15)

B3De’ o Yesus wo hi bo baha o hi totero génanga hoko
nénanga, ‘“Ma hababu génanga la ni ma goa-gbana, hababu
ngini nia niko ua ma wange ekola ma jam.”

O hi totero mangale yo 10 leleani ya ruange
(Luk. 19:11-27)

14“Oraha okia o Nyawa manga Ngohaka wo bda hoka ma Jou
ma do dagi hokd o hi totero nénanga ma goronaka. Wo ma
téngo o nauru wo mau woiki o berera 1 ko kurutika. Unanga
wid ahoko 1 wi 10 leleani, de’ wa hi dbaka y06 gbana ai arata

onangika. ¥Yo 10 leleani ika génanga wa hi ddaka i moteke
manga da gakunu moi-moi. Wo ma téngo wi hi ddéaka o ribuhu
motoa o tiwi gurasi. De ma homoa ikali linanga wi hi déaka o
ribuhu hinoto o tiwi gurasi. De’ wo ma tengoli linanga wi hi
doaka o ribuhu moi o tiwi gurasi. De’ unanga wo ma joboka.
*Wo 10 leleani wa to tarima o ribuhu motoa o tiwi gurasi
génanga tai-taiti woiki wo ma hi daganga, ho’ wa mike oli
ma utumu o ribuhu motoa o tiwi gurasi. Ko genangoli wo 16
leleani wa to tarima o ribuhu hinoto o tiwi gurasi, wa mike oli
ma utumu o ribuhu hinoto. ®Ma’ wo 16 leleani wa to tarima o
ribuhu moi o tiwi gurasi génanga woiki wa haiti wa pidaha o
tonakuku, de’ wa gogono ai tuanga ai tiwi genangoka.

¥] b6to de génanga duru ma dékana i paha ika, yo 16 leleani
geénanga manga tuanga wo lio, de’ wo muldenge i ma ketongo
de de Onanga. *Wo 106 leleani wa to tarima o ribuhu motoa o
tiwi gurasi génanga wa ino, de’ wo hi doaka o ribuhu ngimoi.
“Tuanga,” tinanga wo temo, ‘Tuanga no hi déaka ngohi ino o
ribuhu motoa o tiwi gurasi. No lega ngohi to hasili ta midke ma
utumu o ribuhu motoa oli.” 2*‘I rahai,” ma tuanga génanga wato,
‘ngona ganga yo 10 leleani ma oa de’ no setia. Karana ngona
yakunu ho ni ngaku de’ okia naga ma huhutulu, ngohi aha to ni
hi doaka okia naga i1 wOe-wOe ngona ika. No wohama de’ no ma
hi so sanangi de de ngohi!’

22De’ wo 10 leleani wa to tarima o ribuhu hinoto o tiwi gurasi
génanga wa ino, de’ wo temo, ‘Tuanga, Tuanga no hi ddakoka
o ribuhu hinoto o tiwi gurasi ngohi ino, ngohi to hasili ta mike
ma utumu 0 ribuhu hinoto oli.” ‘I rahai,” ma tuanga génanga
wato, ‘ngona yo 106 leleani ma oa de’ no setia. Karana ngona
yakunu ho ni ngaku de’ okia naga ma huhutulu, ngohi aha to hi
doaka okia naga i woe-woe ngona ika. No wohama de’ no ma hi
so sanangi de de ngohi!” ] paha wo 16 leleani wa to tarima o
ribuhu moi o tiwi gurasi génanga wa ino, de’ wo temo, ‘Tuanga,
ngohi ta nako Tuanga o nyawa moi no togowini. Tuanga no
utuku o hohoko, o ngi kiaka Tuanga genangoka no datomua,
de’ na Ié o hasili, o ngi kiaka Tuanga genangoka no hi barihua
o gihihi. »»Ngohi to hawana, ho’ ngohi toiki ta gogono ani
tiwi Tuanga o tonaka ma goronaka. Nénanga ani tiwi Tuanga.’
%6‘Ngona yo 16 leleani ma dorou de’ no tebeturu!” ma tuanga
génanga wato. ‘Mode ko i goungua ngona no hi orikoka ngohi
to utuku o hohoko, o ngi kiaka ngohi to datomua, de’ ta Ié o

hasili, o ngi kiaka ngohi to hi barihua o gihihi? ??Nako hoko
génanga, ko kiani ngona na gogono ahi tiwi o bang ika, hupaya
ma orahoka ngohi to lio, ngohi yakunu to tarima oli ahi tiwi
de ma bunga. #¥Karana génanga nia lé o tiwi génanga unangoka,
de’ o ribuhu ngimoi ai tiwi o gurasi génanga unangika ni wi hi
dOakoka. Karana o nyawa to 6nanga de ma enangoka, aha ya
hi ddaka 1 holoi i woe oli, de’ unanga aha de ma boloi oka. Ma’
o nyawa ko manga kia-kia ua, ma huhutulohi naga onangoka
aha ya & oli. *®De’ wo 16 leleani ai faidd koiwa génanga, i wi
umo ma poretika ma ho hu hutu ika. Dokengoka tinanga aha wo
ari de’ wa tagongo o hangihara!’”

O adili i hi gogere 0 Kiamati ma Wange oka

M4“Oraha okia o Nyawa manga Ngohaka wo b6a hokd o
koano 1 wi to moteke mata-mata ai malaekat, linanga aha wo
gogeruku ai kuruhi i mo mulia ma loku oka. ¥Hagala o hoana
ma nyawa aha ya toomu ai himangoka. De’ unanga aha wi fara
6nanga yo dadi o doomu hinoto, hokd o aiwani ma go gbana
wa fara o duba de o kabingi. ¥0O nyawa ya do diai ma Jou
Madutu ai mau aha wéd toomu ai nirakoka, de’ ma homoa ohi
ai higiloka. ¥I paha ma koano génanga aha wi temo o nyawa
al nirakoka, ‘Nia ino ngini wi ni hi b6 barakati ahi Ama. Ni
wohama ahi Pareta ika, kiaka i sadiaka mangale ngini ma dero
o dunia ma do di hiraka i dadi. ¥Hababu ma o6raha ngohi i
hi hahini, ngini ni hi hi doaka ngohi tolomo, de’ ma o6raha
ngohi ahi kiriti ma dudungu, ngini ni hi hi déaka ngohi tokere.
Ngohi o nyawa dagi-dagino, ngini ni hi tarima ngohi nia tau
oka. *Ngohi to ma pakeangua, ngini ni hi hi déaka o pakeanga.
Ngohi to panyake, ngini ni hi houru de ni hi paliara ngohi.
Ngohi i hi buika, ngini ni hi riwo ngohi.’

YDe’ o nyawa ge Onanga aha yo temo, ‘Jou, kahuruono de
ngomi mi ni make Jou i ni hahini de’ ngomi mi ni hi ddaka
Jou nolomo, ekola ani kiriti ma dudungu de’ ngomi mi ni
hi doaka Jou nokere? *¥Kahuruono de ngomi mi ni mike Jou
hokd o nyawa dagi-dagino, de’ ngomi mi ni buhuku Jou no
wohama mia tau ika? Kahuruono de ngomi mi ni mike Jou
no ma pakeangua de’ ngomi mi ni hi doaka Jou o pakeanga?
¥Kahuruono de mi ni midke Jou no panyake ekola no buika de’
ngomi Jou mi ni riwo?’ ®Ma koano génanga aha wo haluhu, ‘La
ni hi oriki: ma 6raha ngini nia diai o hali génanga, ngarokd wo

ma téngo ahi ria dodoto duru yo hina-hina ika, ma mangarati
ngini nia diai oka ngohino!’

‘1De’ ma koano génanga aha wid temo o nyawa ai higiloka,
‘N1 oiki nenangoka, o nyawa ma dorou! Ni wohama o uku i
hone-honengua ma gorona ika, o Ibilihi de’ ai malaekat-malaekat
manga ngi ika ya s6 sadiaka génanga! 2Hababu ma Sraha ngohi
i hi hahini, ngini ni hi hi déakua ngohi tolomo; ma &raha
ngohi ahi kiriti ma dudungu ngini ni hi hi déakua ngohi tokere.
¥Ngohi o nyawa o dagi-dagino, ngini ni hi tarima ua nia tau
ika. Ngohi to ma pakeangua, ngini ni hi hi d6akua o pakeanga.
Ngohi to panyake de’ to buika, ngini ni hi houru de’ ni hi
paliara va.” #¥De’ onanga aha yo haluhu, ‘Jou, kahuruono de mi
ni make Jou i ni hahini, ekola ani kiriti ma dudungu ekola o
nyawa dagi-dagino, ekola no ma pakeangua, ekola no panyake,
ekola no buika, de’ ngomi Jou mi ni riwo ua?’ $Ma koano
génanga aha wo haluhu, ‘La ni hi 6riki: ma o6raha ngini ni
oluku niad riwo i ma téngo dika duru yo hina-hina nénanga, ma
mangarati ngini ni oluku ni hi riwo ngohi.” ¥Ho’ o nyawa ge
onanga aha ya hukumu de o hukumanga i ko kakali, ho de o
nyawa ya do diai ma Jou Madutu ai mau aha ya mike de ya
mao o ngango ma dutu de’ 1 ko kakali.”

O hi dailako ma dorou o Yesus ika
(Mrk. 14:1-2; Luk. 22:1-2; Yoh. 11:45-53)

2 Ma oraha o Yesus wa botoka wo dotoko o hali génanga

mata-mata, linanga wa temo i wi n6 ni nikika, 2“Ngini
ni hi 6riki o wange hinotohi o Paskah ma Wange ma Amoko, de
o Nyawa manga Ngohaka i wi hi lapahi la 1 wi salib!”

*Oraha génanga o imam-imam manga hieke de’ o Yahudi oka
manga tutuda i ma toomu o Kayafas ma Imam wo mo Mulia ai
kadatoka. 4Onanga moi ua ya hi 6riki i ma ka aturu i hi dailako
la i wi tagoko o Yesus de i wi toma. “Ma’,” Onanga yato, “o
hali génanga uha i dadi o wange ma amoko ma orahoka, hababu
done i puda o huru-hara o rayati manga hi dogoronaka.”

O Yesus i wi gopoa o minya ma bounu ma hémo-hémoro
0 Betania ma bereraka
(Mrk. 14:3-9; Yoh. 12:1-8)

SMa oOraha o Yesus o Betania ma bereraka, o Simon ma hira
1 wi pado-pado, ai tau oka, 70 ngoheka mo ma téngo ma ino

o Yesus ino. Miinanga mo ao o boto gahumu moi ma dola o
minya ma bounu ma hémo-hémoro de ma ija ka hi hali. Ma
oraha o Yesus wo gogeruku wolomo ma go giriaka, o ngoheka
genanga mi gopda o minya ma bounu ma hémo-hémoro génanga
0 Yesus ai mumukuku. 81 wi nd ni niki o Yesus, va mike
okia naga i da dadi gé€nanga, de’ onanga yo ngamo. “Okia ma
faidd mata-mata génanga ami minya mo hi gogule?” Onanga yo
temo. ?“O minya ma bounu ma hémo-hémoro génanga yakunu i
hukunu de ma ija i kurutile, de’ ma tiwi ma ija ino yakunu ya hi
doaka o nyawa yo mo mihikinika!”

°0 Yesus wa ndko manga dibanga, ho’ unanga wi temo, “Ya
dodoa ngini ni mi diai o huha o ngoheka nénanga? Miinanga mo
diai okia naga ma oa de’ i1 dadi o puji ngohi ino. "O nyawa
mihikini salalu naga nia hi dogoronaka, ma’ ngohi salalu ua de
de ngini. 2De mo hi gopta o minya ma bounu ma hémo-hémoro
génanga ahi roehuku, miinanga mo hi sadia ngohi mangale aha i
hi lungunu. BNi ngaku! O dunia i kilolitino, kiaka dika o Abari
ma Oa ma Jou Madutu ino i hi ngahu, o ngoheka nénanga
ami manarama aha i hi ade-ade oli de ka i ma ho hininga
munangika.”

O Yudas wo ma hi moteke o Yesus i wi tagoko
(Mrk. 14:10-11; Luk. 22:3-6)

4Ya ngimoi de ya hinoto, i wi no ni niki o Yesus, de wo ma
téngo al romanga o Yudas Iskariot, woiki o imam-imam manga
hiekika. “"Unanga wi temo onangika, “Okia aha ngini ni hi hi
dbaka ngohi ino nako ngohi ti hi lapahi o Yesus ngini ika?”
Ho 6nanga ya €tongo o tiwi haika moruange, de’ i wi hi ddaka
unangika. '"Muldenge o Oraha gé€nanga o Yudas wo lingiri o
Oraha ma oa la i wi tagoko o Yesus.

O Yesus wa olomo o Paskah ma inomo de i wi noé ni niki
(Mrk. 14:12-21; Luk. 22:7-14, 21-23; Yoh. 13:21-30)

7O wange ma do di hiraka o Roti i Ragi-ragi Ua ma
Rameanga ma goronaka, i wi n6 ni niki o Yesus ya ino
unangino. Onanga yo leha, “Kiaka Bapa n6 igo ngomi mi hi diai
o Paskah ma inomo mangale ngona Bapa?”

30 Yesus wo haluhu, “Ni oiki o kota ika, ni wi make wo ma
téngo de’ ni wi hi ngahu unangika, ‘Ma Bapa Guru wato, ahi

oraha yadonoka; ngohi to mau to hi amoko o Paskah ani tau
oka de 1 hi n6 ni niki ka ma moi.””

0O Yesus i wi n6 ni niki yo diai hokd o Yesus wd huloko
onangika. Onanga yoiki de hi diai o Paskah génanga ma inomo.

Yo hutuku, o Yesus de’ ya ngimoi de ya hinoto i wi nd ni
niki yo gogeruku yolomo. 'Yolomo ma go giriaka, o Yesus wi
temo. “Ni ihene; wo ma téngo mia hi dogoronaka aha wo setia
oka ua ngohi ino.”

2Yo ihene génanga o Yesus i wi nd ni niki manga hininga
duru i huha. Ho 6nanga muldenge i ma téngo-téngo i wi leha o
Yesus, “Marai ngohi ua Bapa ani hininga yo dagi?”

230 Yesus wo haluhu, “O nagona ya tono o roti o udo-
udomuku mi ma tuono de ngohi, ge unangala aha wo setia oka
ua ngohi ino. *Done o Nyawa manga Ngohaka aha wo honenge
hoka i tulihi o Buku i Tebi-tebini ma hiraka. Ma’ yo bodito o
nyawa ya setia oka ua o Nyawa manga Ngohakika! I holoi ya oa
0 nyawa génanga ngaro uha wo ma kilau o dunia ino!”

25PDe’ 0o Yudas wo so setia oka ua génanga wo temo, “Marai
ngohi Bapa Guru ani hininga yo dagi?”

O Yesus wi baluhu, “Hoko génanga hokd ani demoka!”

Ma Jou wo hi tita o ngolomo de o ngokere i tebi-tebini
ma doomu
(Mrk, 14:22-26; Luk. 22:15-20; 1Kor. 11:23-25)

%Ma Oraha onanga yolomo, o Yesus wa lé o roti, de’ wo
hubayanga wo sukur. I paha {linanga wa béla-bélaka o roti
génanga de ai giama de’ wa hi doaka i wi né ni nikika de wo
temo, “Nia Ié, de’ nia olomo; nénanga to ngohi ahi roehe.”

21T boto de génanga Unanga wa lé o angguru ma galahi o
gahumu moi, de’ wo hubayanga wo sukur ma Jou Madutu ika.
I paha iinanga wo hi déaka o galahi génanga i wi no ni nikika
de wo temo, “Ni okere ngini mata-mata. *Hababu nenangala
ahi awunu i hi goungu i tiai ma Jou Madutu ai jaji - 0 awunu
i kopodka mangale o nyawa manga ngde la 6nanga ya make
to Onanga manga baradoha ma apongo. ?Ni ngaku: Ngohi aha
tokeroka ua o angguru nénanga hi 4dono ma 6raha ngohi tokere
o angguru ma hungi de de ngini mata-mata ahi Ama ai Duma
ma Hungi oka.”

] paha O6nanga yo nyanyi i hi nyanyi o puji ma nyanyi moi.
De’ i boto de génanga onangd yoiki o Zaitun ma Doporonika.

Wo hi do demoka o Petrus aha wi hi pongono o Yesus
(Mrk. 14:27-31; Luk. 22:31-34; Yoh. 13:36-38)

'De’ o Yesus wd temo i wi nd ni nikika, “O hutu nénanga
dika ngini mata-mata aha ni oara ni hi mala ika ngohi; hababu
o Buku i Tebi-tebini ma goronaka i tulihi; ma Jou Madutu wo
temo, ‘Ngohi aha ti toma o duba ma go gbana génanga, de’ o
duba de ma tikaka aha i ma ko ki tingakoka.” ?Ma’ i paha de
ngohi to momikoka, ngohi aha toiki to ma ti hira de ngini o
Galilea 1ka.”

30 Petrus wi temo o Yesus ika, “Ngaro mata-mata ma
homoa i ni mala ika Bapa, ngohi ha kali-kali kowali!”

4“No ho hininga,” o Yesus wi temo unangika, “O hutu
nénanga dika, o kuru-kuru i horenowahi ngona no hi hi pongono
no hi gali ma hange.”

30O Petrus wo haluhu, “Ngarok6é ko kiani ngohi to honenge
de de ngona Bapa, ngohi aha ko to temo ua, ngohi to ni niko ua
Bapa!”

De’ mata-mata 1 wi nd ni niki ma homoa ma yo temo hoko
génanga.

O Yesus wo ma niata o Getsemani oka
(Mrk. 14:32-42; Luk. 22:39-46)

%] boto de génanga o Yesus de i wi nd ni niki yoiki o ngi
moi ika ma romanga o Getsemani. Dokengoka {inanga wi temo,
“Ni gogeruku nengoka dau jai-jai ngohi toiki to ma niata.” 3De’
unanga wa hi garo o Petrus de’ o Zebedeus ai ngohaka ya hinoto
yoiki de de i{inanga. Unanga muldenge wa mio ai hininga i huha
de’ wo baliha. *Unanga wé temo i wi nd ni nikika, “Ahi hininga
duru i huha, ta mdo hokd aha to honenge dika. Ni god gogere
ngini nenangoka, de’ ngini 6 ni mé gbéa-géana de de ngohi.”

#1 paha o Yesus woiki i holoi ma huhutulu i kurutika, de’
unanga wo ma hi tudukuku o tonakuku de wo mi niata. Wato,
“Bapa,” “nako ka yakunu, no hi rehene de de ngohi o huha de
o hangihara kiaka ngohi ko kiani ta tagongo. Ma’ uha i moteke
ahi mau, duga-duga i moteke dika ani mau Ama.”

“] boto de génanga o Yesus wo ma ki lioroli ya ruange i wi
nd ni nikino de’ wd mdike ino 6nanga i ma idu oka. Unanga
wl temo o Petrus ika, “Duga-duga o jam moi dika ngini i ni
ruange ni akunua ni gdana de de ngohi? “'Ni mi gda-gdana, de’

ni md niata hupaya ngini uha nia ohana o co coba. I goungu
nia womaha 1 mau ya diai o diai, ma’ ngimi ni akunua, karana o
nyawa génanga nanga biaha ho bole.”

2Ma moi oli o Yesus woiki wo ma niata, wato, ‘“Bapa, nako
o huha de o hangihara nénanga ko kiani ngohi ta tagongo, de’
yakunua i hi rehene, mala ika ani mau Ama i dadi.” I b6to de
genanga unanga wo ma ki lioroli i wi n6é ni nikino de’ wa méke
ino 1 wi nd ni niki ka i ma idu okahi, karana onanga duru ya
kioko. _

#Ma moi oli o Yesus wa mala ika 6nanga de’ ma hi gali ma
hange oka wo md niata, ma demo ka i ma tero de ma hinotoka.
4] boto de génanga (inanga wo ma ki lioroli i wi ndé ni nikino
de’ wi temo, “Ka ni ma idu okahi de’ ka ni ma hi batongohi?
Nio lega, ma o6raha yadonoka o Nyawa manga Ngohaka i wi hi
lapahi o nyawa yo b0 baradoha manga kuaha ika. ¥Ni momiki,
nia ino ngone hoiki. Nia lega! O nyawa yo so setia oka ua ngohi
ino yo boaka.”

O Yesus i wi tagoko
(Mrk. 14:43-50; Luk. 22:47-53; Yoh. 18:3-12)

0 Yesus ka wo temo-temohi, o Yudas 1 wi n6 ni niki manga
dodiawo linanga wa ino. I ma ko moteke de de iinanga, ya inoli
manga ngée o nyawa i mi gao o oworo de’ o boboha. Onanga
0 imam-imam manga hieke de’ o Yahudi oka manga tutuda yé
huloko. ¥0O Yudas wo so setiaka ua o Yesus ika, wa hi ngahu
oka onangika o nonako nénanga, ‘“O nyawa ngohi ti ame, ge
inanga doka ma nyawa. Unanga ni wi tagoko!”

“Ka de 1 ma hi 4dono genangika o Yudas gila-gila woiki o
Yesus ika de’ wi temo, “Tabea, Bapa Guru!” De’ unanga wi ame
0 Yesus.

QO Yesus wi baluhu, “Ria dodoto, mangale okia Ria dodoto
na ino nenangino?”

I paha o nyawa manga ngde génanga i wi dagi de’ i wi
tagoko o Yesus. *Wo ma téngo i wi ndé ni niki manga dodiawo
genangoka dau de o Yesus, wa rahuku ai oworo de’ wi hi gohara
ma imam wo mo mulia ai gilaongo, hi 4dono o gilaongo génanga
ai ngauku wa todaka. 20 Yesus wi temo wi ni nikika génanga,
“No hi ngohamoli ani oworo ma harunguku, hababu mata-mata
0 nyawa nako ya pake o oworo aha yo honenge de o oworo.
3Nato bote ngohi takunua to gahoko o ro riwo ahi Ama ika, de’

unanga de ma japati oka aha wo hi dingoto o tentara malaekat
o doomu ngimoi de hinoto? Ma’ nako hoko génanga, yakunua
i dadi hoka 1 hi ngahu oka o Buku 1 Tebi-tebini ma goronaka,
kiaka ko kiani i dadi hoka i dadi oka o oraha nénanga?”

De’ o Yesus wd temo o nyawa yo woe-wOe ika génanga,
“Boteka ngohi nénanga o nyawa ma dorou, hi ddono ngini nia
ino de ni ma gao o oworo de’ o boboha la ngohi ni hi tagoko? O
wange hi getongo ngohi to dotoko ma Jou Madutu ai Tau oka,
de’ ngini ni hi tagokua! %Ma’ i tiai oka ko kiani hoko génanga
hupaya i dadi hokd okia o nabi-nabi ya tulihoka o Buku i Tebi-
tebini ma goronaka.”

I paha de génanga, mata-mata i wi n6 ni niki yo piringana i
wi do gumala ika o Yesus.

O Yesus 0 Agama ma Juru Hakimi ma himangoka
(Mrk. 14:53-65; Luk. 22:54-55, 63-71; Yoh. 18:13-14, 19-24)

70 nyawa i wi tago-tagoko o Yesus i wi ao o Kayafas ma
Imam wo mo Mulia ai tau ika. Dokengoka o agama ma guru-
guru de’ o Yahudi oka manga tutuda-tutuda i ma toomu inoka.
30 Petrus ka i gurutika wi niki o Yesus hi 4dono ma imam wo
mo mulia ai l6a ika, daha o Petrus wo wohama o 10a ma gorona
ika génanga de’ wo gogeruku de yo gba-gdana. Unanga wo igo
wa nako sarakia aha mata-mata génanga hi d4dono ma baha.
(0 imam-imam manga hieke de’ mata-mata o Agama ma Juru
Hakimi i hi dailako ya mdke o hakihi yo elu-eluku la yakunu o
Yesus 1 wi hukumu, o honenge ma hukumanga. %Ma’ onanga
ya midke ua ma nyonyata i goungu o Yesus wa howono, ngaroka
manga ngoe ya tumutu yo dadi hokd o hakihi yo elu-eluku. Ma
baha naga ya hinoto ma himangoka ya ino. 'Onanga yo temo
yato, “O nyawa nénanga wo temo, ‘Ngohi takunu ta kilianga ma
Jou Madutu ai Tau, de’ o wange hange ma goronaka takunu to
hi gikoli.” ”

62De’ ma imam wo mo mulia wo ma oko, de’ wi temo o Yesus
ika, “Boteka ngona nakunua nd baluhu o galaki ma dumutu
ngona ika génanga?” %Ma’ o Yesus wo ma ri ridoka dika. Ma
moi oli ma imam wo mo mulia wi temo unangika, “De ma Jou
Madutu wo wango-wango, no hi ngahu ngomino, boteka ngona
ma Koano Wo hi ho halamati ma Jou Madutu ai Ngohaka?”

40O Yesus wi baluhu, “Hoko génanga ani demo. Ma’ ni
ngaku: muldenge o draha nénanga ngini aha ni wi midke o Nyawa
manga Ngohaka wo gogeruku ma Jou Madutu wo ko Kuaha ai
nirakoka, de’ wo boa o dihangoka o lobi-lobi ma Ioku oka!”

%De ma imam wo mo mulia génanga wa ki kakihi ai baju,
de’ wo temo, “Unanga ma Jou Madutu wi hi kauku. Paralu oka
ua de ma hakihi ohi. Ngini mata-mata ni ihenoka mahirete o
demo-demo i wi hi kauku ma Jou Madutu.

%(Oraha nénanga sarakia ngini ma da make?”

Onanga yo haluhu, “Unanga wa howono, de ko kiani wo
honenge.”

"Dahad Onanga ya obiri o Yesus ai biono, de’ i wi gohara.
Naga oli i wi poka, ¥de’ yo temo, “Beika na hetongo de’ no hi
ngahu ngomi no, hei ma Koano Wo hi ho halamati! O nagona i
ni poka ngona?”

O Petrus wi hi pongono o Yesus
(Mrk. 14:66-72; Luk. 22:56-62; Yoh. 18:15-18, 25-27)

%O Petrus wo gogeruku ohi ma poretoka o loaka. Mo ma
téngo mo 16 leleani ma ino, de’ mi temo o Petrus ika, “Mode
ko 1 goungua ngona O ni niki o Yesus o Galilea ma nyawa
génanga?”

™Ma’ o Petrus wo ma hi pongono dnanga mata-mata manga
himangoka. “Ngohi to hi orikua okia ma dungutu ani demo,”
o Petrus wo haluhu, 'de’ unanga woiki o l6a ma ngoramka.
Mo ma téngo mo 16 leleani ma homoali mi miake o Petrus, de’
ma temo ma nyawa genangoka dau, “O nyawa nénanga kangano
unango® wi niki de o Yesus o Nazaret ino génanga.”

2De’ o Petrus wi hi pongonoli, de’ wo koboto. “I gou-
goungu ngohi ti ndko ua o nyawa ge linanga!” o Petrus wato.

] boto de génanga i tedekanua, o nyawa i ma oko-oko ino
genangoka dau ya ika o Petrus ika, de’ i wi temo, “Marai oka
ngona nénanga o Yesus de i wi no ni niki manga dodiawo.
Génanga duru i ma tungii uku ani lugo.”

"De’ o Petrus wo mulidenge wo ma hi lolai de’ wo temo,
“Ngohi ti ndko ua o nyawa ge linanga!”

O oOraha genangé o kuru-kuru i horene. De’ o Petrus
wo mi hininga o Yesus wi temoka unangika, “O kuru-kuru

1 horenowahi, ngona no hi gali ma hange no hi hi pongono
ngohi.” De’ o Petrus wo .hupu, de’ wo ari de ai hininga i huha.

O Yesus o Pilatus ai himangoka
(Mrk. 15:1; Luk. 23:1-2; Yoh. 18:28-32)

27 Duru o ngoru-ngorumino, mata-mata o imam manga

hieke de’ o Yahudi oka manga tutuda ya putuhu la o
Yesus i wi toma. *Onanga ai giama va liko de o rante, de’ 1 wi
ao, de’ i wi hi lapahi o Pilatus ika, ma gubernur o Roma manga
po pareta.

O Yudas ai honenge
(Orr. 1:18-19)

3Ma oraha o Yudas wo so setia oka ua génanga wa make
o Yesus ai hukumanga ya putuhoka, ilinanga wo ma toduba.
-De’ unanga wo hi gi lio o tiwi hadka moruange génanga o
imam-imam manga hiekika de’ o Yahudi oka manga tutuda ika.
4Unanga wo temo, “Ngohi to baradohaka ti hininga dorou oka o
nyawa ai howono koiwa-iwa ika, hi 4dono linanga ai hukumanga
i wi ho honenge!”

Ma’ onanga i wi baluhu, “Mi haduli okia ngomi? Génanga
ani hi dailako ngona!”

50 Yudas wo hi kaweli o tiwi génanga ma Jou ai Tau ma
gorona ika, de’ woiki de wo ma liko ho wo honengoka.

60 imam-imam manga haeke wa kobu wa toomu o tiwi
génanga de’ wo temo, “O tiwi nénanga o awunu ma tiwi. I
moteke 0 agama ma tita, o tiwl nénanga yakunua i hi ngohama
o hu huba ma ngi uku ma Jou Madutu ai Tau oka.” "Ho mata-
mata 1 ma teke fakati oka, Odnanga ya pike o tiwi génanga i hi
ija o tonaka i hi romanga o Bohoko yo Do diai manga Tonaka.
O tonaka génanga ya pake o nyawa ma poretino manga jere.
8Génanga doka ma hababu hi d4dono o wange nénanga o tonaka
génanga i hi romanga “O Awunu ma Tonaka”.

°De génanga, i dadi hokd okia ma Nabi Yermia wo temoka,
ena génanga, “Onanga ya tarima o tiwi haika moruange, ena
génanga o ija o Israel ma nyawa ya fo fakati oka, hokd o bo
bangu unangika. *De’ o tiwi génanga O6nanga ya pike la hi ija o
bohoko yo do diai manga tonaka, hoka ma Jou wo hi paretaka
ngohino.”

O Pilatus wa tailako o Yesus ai parakara
(Mrk. 15:2-5; Luk. 23:3-5; Yoh. 18:33-38)

"Ma 6raha o Yesus wi himanga o Pilatus, o berera génanga
ma gubernur, o Pilatus wi leha, “Boteka ngona o Yahudi ma
nyawa manga koano?”

“Hoko génanga hoki ani demoka,” o Yesus wo haluhu. ?Ma’
ma oraha o imam-imam manga haeke de’ o Yahudi oka manga
tutuda, i hi doaka o galaki ma ngode o Yesus ika, linanga ko wo
haluhua.

BHababu génanga o Pilatus wi temo unangika, “Boteka
ngona no ihenua mata-mata, kiaka 6nanga i ni kalaki génanga?”

4Ma’ o Yesus ka ma huhutuléo de wo haluhua, hi adono ma
gubernur génanga duru wo héranga.

O Yesus ai hukumanga ya putuhu i wi ho honenge
(Mrk. 15:6-15; Luk. 23:13-25; Yoh. 18:39-19:16)

150 Paskah ma Rameanga ma gétongo, ma biaha ma gubernur
wi lapahi 1 ma téngo o bui ma nyawa 1 moteke o nyawa yo
woe-woe manga ngo ngiriki. O ¢6éraha génanga naga wo ma
téngo o hukumanga ma nyawa i wi heto-hetongo. Ai romanga
o Yesus Barabas. "Ho’, de o nyawa manga ngde i ma toomu
ino, o Pilatus wi leha onangika, “O nagona ngini nia mau ngohi
ti lapahi mangale ngini? O Yesus Barabas ekola o Yesus 1 wi
hetongo o Kristus?” ®O Pilatus wo temo hoko génanga hababu
tinanga wa ndko, o Yahudi oka yo ko kuaha i wi hi lapahi o
Yesus unangika karana onanga manga hininga i1 wi dohata.

YMa oraha o Pilatus wo gogeruku ohi o adili ma tau oka,
ngoi hekata mo hi dingoto o behehongo nénanga unangika,
“Uha ngona no sapuru o nyawa ai howono koiwa-iwa génanga
ai parakara, hababu mangale karana ilinanga, o wange nénanga
ngohi to nidnere, ahi ndnere génanga ho borohono.” *Ma’ o
imam-imam manga hieke de’ o Yahudi oka manga tutuda ka
hoko genangika ya hi ngohama o demo 1 to torou o nyawa
yo woe-woe ika génanga la yo gahoko o Pilatus ika hupaya o
Barabas i wi lapahi de’ o Yesus ai hukumanga 1 wi ho honenge.
21De’ ma gubernur génanga wi leha oli 6nanga, “Ya hinoto
0 nyawa ne onanga, o naguna ngini ni mau ngohi ti lapahi
mangale ngini?”

“Barabas,” onanga yo haluhu.

22«“Nako hoko génanga, okia ko kiani ngohi to diai de o Yesus
i wi heto-hetongo o Kristus?” o Pilatus wo leha onangika.

“Unanga ni wi salib!” mata-mata onanga yo haluhu.

B«“Ma’ okia a1 dorou?” o Pilatus wo leha.

De’ onanga yo poaka i holoi i kuatile oli, “Unanga ni wi
salib!”

4Ma baha o Pilatus wo ma ndko, linanga wakunoka ua okia
naga wo diai, de’ o nyawa manga ngde génanga yakunu aha yo
ngamo. Ho’ unanga wa Ié o akere, de’ o nyawa yo woe-woe
manga himangoka génanga (inanga ai giama wa ihoro de’ wo
temo, “Ngohi toluku to ma hi tagongo ma bo baluhu, mangale o
nyawa ne iinanga ai honenge! Génanga ngini ni hi dailako!”

»Mata-mata 0 nyawa yo woOe-wde génanga yo haluhu, “Ia,
mala ikala ngomi de’ to ngomi mia ngoha-ngohaka mia tagongo
ma hukumanga mangale ai honenge!”

%De’ o Pilatus wi lapahi o Barabas mangale 6nanga, de’ wi
huloko o nyawa i wi gohara o Yesus; de’ wi hi lapahi linanga la i
wi salib.

O tentara oka i ma hi gogule o Yesus
(Mrk. 15:16-20; Yoh. 19:2-3)

2] paha o Pilatus ai tentara oka i wi ao o Yesus yo wohama
ma gubernur ai kadato ika, de’ mata-mata o tentara oka manga
doomu i ma toomu o Yesus i wi kilolitino. 2Onanga ya huputu
o Yesus ai pakeanga, de’ i wi hi pdke unangika o juba ma
goguhurungu. ¥Onanga ya lé o gota ma raraga ma ho hihika,
de’ ya diai ai makota, de’ i hi tamunuku o Yesus ai haekuku. I
paha 6nanga i wi hi jojo o diki-diki o gahumu moi ai giama ma
nirakoka, de’ ya tilabuku ai himangoka, de’ i wi hohedu linanga.
“Tabea o Yahudi ma Nyawa manga Koano!” 6nanga yo temo.
%Onanga i wi obiri, de’ ya Ié o diki-diki génanga, de’ ya gohara
ai mumukuku de o diki-diki. *'I boto i ma hi gogule oka linanga,
dnanga ya huputu ma juba ma goguhurungu génanga, de’ 1 wi hi
pike oli ai pakeanga mahirete. I paha linanga i wi hi hupu i wi
ao la i wi salib.

O Yesus i wi salib
(Mrk. 15:21-32; Luk. 23:26-43; Yoh. 19:17-27)

20 ngékomo ma hoanoka, Onanga 1 ma ka mike de wo
ma téngo o Kirene ma nyawa ai romanga o Simon. Onanga

1 wi pakisa o nyawa génanga wa moku o Yesus ai salib. 31
paha onanga i ma hi ddono o ngi moi ma romanga o Golgota,
ma mangarati “O hdeke ma Kabelanga ma Ngi”. 3Genangoka
onanga i wi hi déaka o Yesus i wi hi okere o angguru hi sapurino
okia naga ma mali-mali. Ma’ o angguru génanga o Yesus wa
tailoka, linanga woluku wa okere.

%] paha Onanga i wi salib, de’ ai pakeanga i mid ko ke
regu i moteke o undi. *I paha de génanga Onanga yo gogeruku
dokengoka i wi gbana linanga. 7 Ai hieke ma loku ile 6nanga yo
nune uku o dulihi, ya korona o galaki unangika, ena génanga:
“Nenangala o Yesus, o Yahudi ma Nyawa manga Koano”. I hi
do moteke de de linanga 6nanga ya salib oli ya hinoto yo ora-ora
de’ yo toma-toma; wo ma téngo ai nirakoka, de’ wo ma tengoli
ai higiloka.

YO nyawa ya ko ka ino genangino manga hieke ya giwi-giwi,
de’ i wi hohedu o Yesus. “Onanga yato, “Ngona no mau na
kilianga ma Jou Madutu ai Tau, de’ o wange hange dika de no
hi gokokali! Nako ngona ma Jou Madutu ai Ngohaka, o salib
oka génanga de no uti, de’ no hi halamati ani diri!”

“Ko genangoli o imam-imam manga hieke de’ o agama ma
guru-guru inoli o Yahudi oka manga tutuda i wi hohedu o Yesus.
Onanga yo temo, “Unanga wa hi halamati o nyawa ma homoa,
ena hioko ai diri mahirete wakunua wo hi halamati. Nako o
Israel oka manga koano, ka ya oa de 6raha nénanga ngona
no uti o salib oka génanga, dahao ngomi mi ni ngaku ngona.
“Unanga wi ngaku ma Jou Madutu ika de wo ma hetongo
unanga ma Jou Madutu ai Ngohaka. Aa, nia ino ngone hi lega
boteka ma Jou Madutu wo mau Sraha nénanga wi hi halamati.”

“Yo ora-ora de yo toma-toma yi so salib de iinanga génanga
ka hoko genangoli i wi hohedu iinanga.

O Yesus ai honenge
(Mrk. 15:33-41; Luk. 23:44-49; Yoh. 19:28-30)

0 wange i korona, ma dékana o jam hange o Yerusalem ma
berera génanga mata-mata ika i hu hutu. ¥O takoro hange o
bimaoa, o Yesus wo pOaka de ai ilingi ka ha kuatile, “Eli, Eli,
lama sabakhtani?” ma mangarati, “Ya ahi Jou Madutu, ya ahi
Jou Madutu, ya dodoa ho ngona no hi mala ika ngohi?”

“”Ya muruono naga genangoka dau yo ihene o bdaka génanga,
de’ yo temo, “Unanga wi ahoko o Elia!” ¥Wo ma téngo manga

dodiawo wo ma tai-taiti woiki wo 1é o bunga karang, de’ wa
tono o angguru ma gogiohikuku. I paha linanga wo hi hakarika
o didipo ika, de’ wo hi peke o Yesus ai uru ma kaika.

¥Ma’ ma homoa yo temo yato, “Ho damai, nia ino ngone hi
lega boteka o Elia wa ino wi hi halamati iinanga!”

] paha o Yesus wo poakoli de ai ilingi ka ha kuatile, de’ wo
womaha wo hi bo baha.

510 guba i nii nune uku ma Jou ai Tau oka i kakihi 1 bélaka
hinoto daku de ya uku. O dunia i giwi de’ o loku ma helewo
i bélaka. 520 lungu-lungunu i helenga, de’ manga ngde ma Jou
Madutu ai umati yo hone-honengoka yo wango okali. I paha
de o Yesus wo momiki o honenge ma hi dogoronaka, Onanga
yo hone-honengoka yo hupu manga lungunino, de’ onanga yo
wohama o Yerusalem ma kota 1ika. De’ dokengoka manga ngoe o
nyawa ya méke dnanga.

540 tentara oka de manga doomu ma hieke 1 wi gda-gOana
o Yesus Onanga duru yo hawana, ma 6raha ya méke o ohu de
mata-mata i di dadi génanga. Onanga yo temo yato, “I goungu,
iinanga nénanga ma Jou Madutu ai Ngohaka!”

55Genangoka naga oli manga ngde o ngo ngoheka, ma
gurutoka de yoO lega-lega. Onanga génanga i wi nikoka o Yesus
la i wi riwo o Yesus ma dero ka o Galilea okahi. ¥Manga hi
dogoronaka genangala o ngo Maria Magdalena, o ngo Maria o
Yakobus ngoi ayo de’ o Yusuf, de’ o Zebedeus ai ngoha-ngohaka
manga ayo.

O Yesus i wi lungunu
(Mrk. 15:42-47; Luk. 23:50-56; Yoh. 19:38-42)

570 hutu génanga wo bda ino wo ma téngo wo kaya-kaya o
Arimatea ma kota ino ai romanga o Yusuf. Unangd o Yesus wi
nd ni niki. ¥Unanga woiki o Pilatus ika, de’ wo gahoko o Yesus
ai mayeti. Ho o Pilatus wo hi pareta hupaya o Yesus ai mayeti
i hi doéaka unangika. ¥®Ho o Yusuf wa 1€ o mayeti génanga,
de’ wo hi hawo ino de o ngOere ma gare-garche, o hutara ma
hungi. ®De’ o Yusuf wa kelenga o Yesus ai mayeti o lungunuku,
o lungunu génanga t6 Yusuf mahirete, de o lungunu génanga
ya diai o doporono i ho helewoka. I b6to génanga ilinanga wo
du lulu o helewo moi ma amo-amoko wo hi beno o lungunu
génanga ma ngorana, de’ o Yusuf wo ma joboka. O ngo Maria

Magdalena de’ o ngo Maria ma homoahi yo gogeruku genangoka
dau yo himangika ma lungunu génanga.

Yo goa-goana o lungunu

2Yarehino ma wange, o Yahudi oka manga Puji ma wange
oka, o imam-imam manga hieke de’ o Farisi ma nyawa yoiki
ka ma moi, o Pilatus i wi himanga ®de’ yo temo, “Tuanga,
ngomi mio hininga ma draha wo tipu-tipu génanga ka wo ma
ngango ikahi, unanga wo temoka, ‘I paha ika o wange hange
ngohi aha to momiki’. %Karana génanga, nd huloko o nyawa yo
goana o lungunu génanga i hi do diai, hi 4dono o wange hange
oka, hupaya i wi nd ni niki yakunua ya tohiki ai mayeti de’ ya
hetongo o nyawa ika, {inanga wo momikoka, o honenge ma hi
dogoronaka. De’ o tipu ma bo baha nénanga aha i holoi i torou
de ma do di hiraka.”

63“Ngini de ma énanga nia tentara yo gda-gdana,” o Pilatus
wa temo onangika, “ni oiki la nio géana o lungunu génanga, ka
genangd ma go gbéana.”

%Ho Onanga yoiki o lungunika de ya segeluku ma da damunu
0 helewo uku, de’ y0 géana ma himangoka, hupaya koiwa naga
ya burakiti o lungunu génanga.

O Yesus ai momiki
(Mrk. 16:1-10; Luk. 24:1-12; Yoh. 20:1-10)

2 Ma 6raha o Yahudi oka manga Puji ma wange ya tioka,
,0 Minggu ma wange oka duru o ngoru-ngorumino, o
ngo Maria Magdalena, de’ o ngo Maria ma homoahi génanga
yoiki yo lega o lungunu génanga. %I todokanino o ohu duru ka
ha giria. Ma Jou ai malaekat wo ma téngo, o horogaka de wo
uti, de’ wa lulu ma helewo o lungunu ma be beno génanga, de’
wo gogeruku ma helewo ma foku oka. 30 malaekat génanga ai
biono hoka o le letongo, de’ ai pakeanga duru ka ha ma garehe.
‘0O tentara yo gda-gbana genangoka, duru yo hawana hi adono
Onanga yo hahara, de’ i ma dadi hokid o nyawa yo honengoka.
O malaekat génanga wéd temo o ngo ngoheka ika génanga,
“Uha ni hawana! Ngohi to hi 6riki ngini ni wi lingiri o Yesus i
wi so salib oka génanga. *Unanga ko i wiwa nenangoka. Unanga
wo momikoka hokd ma hira wi ni hi ngahu oka. Nia ino nio lega

ai ngi linanga i wi kelenga. ’Oraha nénanga, ni oiki ni ma tai-
taiti, ni hi ngahu i wi nd ni nikika, ‘Unanga wo momikoka de
nénanga naga iinanga woiki wo hiraka o Galilea ika ngini ni wi
hi duru. Dokengoka ngini aha ni wi make iinanga!’ Nio hininga
okia wi ni hi ngahu oka nginika.”

80 ngo ngoheka génanga i ma tai-taiti ya mala o lungunu
génanga. De ya mido yo hawana 1 ma ganu yo moérene, onanga
i ma popita la i hi ngahu o hali génanga o Yesus i wi nd ni
nikika.

91 todokanino o Yesus wa ino i ma ka mike de o ngo ngoheka
génanga, de’ wi temo, “Tabea!” De’ onanga ya ino i ma hi tigi
unangika, i paha ai lou ya kololo de’ i wi huba iinanga. *“Uha
ni hawana,” o Yesus wi temo onangika, “ni oiki nia hi ngahu
ahi roria dodotika hupaya Onanga yoiki o Galilea ika; dokengoka
6nanga aha i hi make ngohi.”

O tentara yo goa-goana i hi ngahu

11O ngo ngoheka génanga yo soboka, ya muruono naga ma
tentara yo goa-gbana o lungunu génanga i ma ki lioro o kota
ika de’ i hi ngahu o imam-imam manga hiekika mata-mata okia
naga i di dadi oka. 20O imam-imam manga hieke génanga i ma
ka tatoro i hi dailako de o Yahudi oka manga tutuda, de’ ya
hi déaka o tiwi ka hd amoko o tentara yo gba-gdanika génanga,
Bde’ yi temo yato, “Ngini ko kiani nia hétongo, ngomi i mi
kiokoka de’ o Yesus i wi nd ni niki ya ino o hutu-hutu de’ ya
tohiki o Yesus ai mayeti. “De’ nako ma gubernur wo ihene o
hali génanga, ngomi aha mi wi baja iinanga hupaya ngini ma o
huha okia-kia ua nia méke.” _

5De’ o tentara yo gda-gbana génanga ya lé o tiwi génanga,
de’ vya diai hokd okia ya hi behehongo onangika. Mangale
karana génanga o ade-ade génanga ka hi ade-ade ohi o Yahudi
ma nyawa manga hi dogoronaka hi 4dono o wange nénanga.

O Yesus wo ma hi matoko ai diri i wi no ni nikika
(Mrk, 16:14-18; Luk. 24:36-49; Yoh. 20:19-23; Orr. 1:6-8)
16Ya ngimoi de moi i wi nd ni niki o Yesus génanga yoiki o
Galilea ma doporonika i ma moteke de o Yesus wa hi paretaka
onangika. "Ma oOraha 6nanga i wi make o Yesus dokengoka,
dnanga i ma ruku i wi huba iinanga. Ma’ naga manga hi
dogoronaka yo ngaku i kiria owahi. O Yesus wo ma hi tigi

onangika de’ wa temo, “I ngodumu o kuaha o horogaka de’
o duniaka i hi doakoka ngohi ino. 1?Hababu génanga ni oiki
hagala o hoana de o berera o dunia mata-mata ika, nia hi dadi
onanga i hi n6é ni niki. Nid ohiki 6nanga de nia hétongo ma Ama
ai romanga, de’ ma Ngohaka, de’ ma Jou Madutu ai Womaha.
¥ Nia dotoko O6nanga ya moteke mata-mata ti ni hi po paretaka
ngini ika. De’ nio hininga ngohi aha salalu ti ni to moteke ngini
hi adono o wange ma baha.”



O ABARI MA OA
O MARKUS WA TO TULI-TULIHI

MA NGONGOTAKA

O Abari ma Oa o Markus wa to tuli-tulihi wo muldenge de o
nyonyata: ‘“Nenangala o Abari ma Oa mangale o Yesus Kristus,
ma Jou Madutu ai Ngohaka”. O Abari ma Oa ma goronaka
génanga o Yesus i wi hi hi hira hoka o nyawa moi ma ngoe
okia naga wo diai de’ ai kuaha oka. Ai kuaha | nyata tinanga
wo dotoko ma do dagi ma goronaka, de ai kuaha o womaha ma
dorou tka, de’ o baradoha wa apongo. O Yesus wo hi hi hira
ai diri hoka o Nyvawa manga Ngohaka kiaka wo hi doaka ai wo
wango hupava o nyawa uha i ma hi tagongo manga baradoha.

O jarita mangale o Yesus o buku nénanga ma goronaka I hi
ngahu | hi to tiaika. Ai demo de’ ai do dotoko, ail manarama |
holoi | woe ya ka i goungu i hi ade-ade. De i paha o demo ma
di hira ma bo bolulu mangale o Yohanis Wo ohi-ohiki de’ ya
korona o Yesus i wi ohiki aha oli o co coba ai diri tka, o Markus
al buku nénanga gila-gila | hi jarita o Yesus ai leleani, ma bo
boloi mangale o Yesus wa hi togumu, de’ mangale ai do dotoko.
Ma hidoku-ma hidoku ma bo baha yo nda o jarita mangale o
hali i dd dadi, kiaka i dadi minggu ma bo baha ma Jou Yesus ai
ngango ma goronaka o duniaka nénanga, ma bo boloi mangale o
Yesus i wi salib, de’ wo honengoka de wo momiki.

O Markus ai Buku ma hidoku ma baha hinoto, kiaka | hi
ngohama o kurung ma amoko ma hi dogoronaka, biaha ya
nakoka o dulihi génanga o Markus ai Buku wa to tuli-tulihi, una
ua wo tullhi, duga-duga o nyawa ma homoall.

Ma dola
Ma do di hira 1:1-13
O Yesus at leleani o kawaha Galilea ina
hi dogoronaka 1:14-9:50
O Galileaka de o Yerusalem ika 10:1-52
O minggu ma bo baha o Yerusalem oka de’
mma datekino 11:1-15:47
O Yesus ai momiki 16:1-8
Wo ma hi matoko de’ o Yesus { wi goraka
0 horoga tka 16:9-20

O Yohanis Wo ohi-ohiki ai riwayati
(Mar. 3:1-12; Luk. 3:1-18; Yoh. 1:19-28)

Nenangala o Abari ma Oa mangale o Yesus Kristus, ma
Jou Madutu ai Ngohaka. 20O Abari ma Oa génanga i
muldenge hokd ma Nabi Yesaya wo tulihi, hoko nénanga,

“Ma Jou Madutu wo temo, ‘Ne iinanga ahi hu huloko,’

‘Ngohi ti huloko linanga wo hira de ngona,
hupaya unanga wa helenga o ngékomo mangale ngona.’
3 Naga o nyawa yo poa-poaka o tonaka 1 ko kakahaka,
‘Ma Jou ai ngékomo nia sadia; ni hi rata ma ngékomo aha
genangino wa ko ka ino.””

*Hoka génanga i tulihoka, ko genangoli o Yohanis wo hupu
wo ma hi nyata o tonaka i ko kakahaka. Unanga wd ohiki o
nyawa de’ wo hi ngahu o abari ma Jou Madutu ino. “Ngini ko
kiani ni toba yakunoka ua o baradoha ni diai, de’ ko kiani i
ni ohiki hupaya ma Jou Madutu wi ni apongo,” hoko génanga
0 Yohanis wo temo. O Yudea ma berera de’ o Yerusalem ma
nyawa mata-mata yoiki i hi gihene o Yohanis wo temo-temo.
Onanga 1 ma ngaku manga baradoha, de’ o Yohams wa ohiki
onanga o Yordan ma Ngairoka.

*0O onta 0 aiwani ma ago-agomo to énanga ma gogo de
ya diai o Yohanis ai pakeanga, génanga wo ma hi baju. Ai
gorona ma nimkutu o aiwani ma kai, de’ ai inomo o kahoho
de’ o ohungu honganika ma gula. "Unanga wo hi ngahu o abari
ncnanga, “Dahao ngohi de 1 boto, aha wo b6a wo ma téngo i
holoir wo lamoko de ngohi. To ma ruku ta hohe ai hapato ma

li liko, ka gangd dé to patutua. ®Ngohi ti ni ohiki ngini de o
akere, ma’ unanga aha wi ni ohiki ngini de ma Jou Madutu ai
Womaha.”

O Yohanis wi ohiki o Yesus
(Mat. 3:13-17; Luk. 3:21-22)

0O oOraha génanga o Yesus wo bO0a o Nazaret o Galilea ma
daeraka de wa ino, de’ o Yohanis wi ohiki linanga o Yordan ma
Ngairoka. "Hoko génanga o Yesus o ngairile wo puda de wo ma
boa, linanga wa make o dihanga 1 helenga de’ ma Jou Madutu
al Womaha 1 uti unanguku hoka o namo dara. "I paha yo ihene
ma Jou Madutu ai ilingi i hi ngahu, “Ngona ahi Ngohaka to ni
dora-dora. Ngona na sanangi ahi hininga.”

O Yesus o Ibilihi i wi taili
(Mat. 4:1-11; Luk. 4:1-13)

2Génanga 1 boto, de gila-gila ma Jou Madutu ai Womaha i wi
ao o Yesus yoiki o tonaka i1 ko kakaha ika. O wange moruata
inanga wo gogere genangoka dau, o Ibilihi 1 wi taili. O aiwani-
aiwani ma huhuhuko naga ka ma moi de de iinanga genangoka
dau, de’ o malaekat-malaekat 1 wi leleani inanga.

O Yesus wi ahoko o nawoko yo lingi-lingiri ya ruata
(Mat. 4:12-22; Luk. 4:14-15, 5:1-11)

40O Yohanis de i wi bui oka, o Yesus woiki o Galilea ika de’
dokengoka iinanga wo hi abar1 o Abari ma Oa ma Jou Madutu
ino. SWato, “Ma Jou Madutu i tedekanoka ua aha muldenge wo
pareta. Ni toba yakunoka ua o baradoha ni diai, de’ nia ngaku o
Abari ma Oa ma Jou Madutu ino!”

1Ma oOraha o Yesus wo towongi o Galilea ma Taaga ma
hohanino, iinanga wa maike ya hinoto o nawoko yo lingi-lingiri,
ena génanga o Simon de’ ai dodoto o Andreas. Onanga manga
go giriaka o nawoko yo tagoko o taagaka génanga de o homa.
17O Yesus wa temo onangika, “Ni hi niki ngohi. Ngohi aha ti ni
dotoko ngini o nyawa ni homa.” ®Gila-gila 6nanga ya mala ika
manga homa de 1 wi niki o Yesus.

YO Yesus wo towongi gila-gila, de wa make oli o ria dodoto
ya hinoto ma homoa, ena génanga o Yakobus de’ o Yohanis, o
Zebedeus ai ngoha-ngohaka. Onanga naga manga ngotiroka, de’

manga go giriaka yo boro manga homa. 0O Yesus gila-gila wa
ahoko 6nanga. De’ onanga i wi mala ika manga ama o ngotiroka
de to ona manga hewa ma nyawa. De’ o Yakobus de’ o Yohanis
yoiki 1 wi niki o Yesus.

Wo ma téngo i wi ngohamika 0 womaha ma dorou
(Luk. 4:31-37)

21O Yesus de’ 1 wi noO ni niki 1 ma hi ddono o Kapernaum ma
kota 1ka. O Yahudi oka manga Puji ma wange moi oli, 0 Yesus
wo wohama o pu puji ma tau ika de’ muldenge wo dotoko. 20
nyawa yo ihe-ihene, yo kiriri mangale linanga wo dotoko ma
do dagi. Hababu, linanga wo dotoko de ma kumati, 1 ma ko
howono de o guru-guru agama yo dotoko.

22O draha génanga wo ma téngo 1 wi ngohamika o womaha
ma dorou, wo wohama o pu puji ma tau ma gorona ika, de wo
pOoaka, ¥ “Hei Yesus, o Nazaret ma nvawa, ngona no mau okia
no diai de de ngomi? Ngona na ino 1a no mi binaha ngomi?
Ngohi to hi oriki ngona o nagona: Ngonala o hu huloko no tebi-
tebini ma Jou Madutu ino!”

BNo ma ridi!” o Yesus wo dorohu o womahika génanga,
“No hupu de o nyawa nénanga!”

*Ho ma womaha ma dorou genanga 1 wi giwi duru ya kua-
kuata, i paha o womaha ma dorou genanga i1 hupu ma nyawaka
genanga, de wo poaka. YMata-mata o nyawa duru yo héranga,
hi 4dono Onanga i ma ko ke temo, “Uwee, ka okia nenanga? O
do dotoko ma hungi oli! De ma kumati de’ ma kuaha linanga wa
pareta o0 womaha ma dorou 1 hupu, de’ onanga i wi hi moteke!”

®De’ o abari mangale o Yesus de ma japati yo do gilianga o
Galilea ma daera mata-mata ika.

O Yesus wa hi togumu manga ngoe o0 nyawa
(Mat. 8:14-17; Lukh. 4:38-41)

20 Yesus de’ i wi no ni niki ya mala o pu puji ma tau
genanga, de’ yoiki o Simon de’ o Andreas manga tau ika. O
Yakobus de’ o Yohanis onango yoiki i ma ki niki de de ona. %0
Simon ngoi toroa 1 mi1 gogama ma go giriaka ami ngidu-ngidu
oka. Ho’ ma oraha o Yesus de’ 1 wi no ni niki yo wohama o
tau genanga, o Yesus ika 1 wi hi ngahu o hali génanga. **Ho o
Yesus woiki o Simon ngoi toroa ika, de’ wa sO ami giama, de’

wo mi hi1 moteke miinanga mo momiki. Ami gogama 1 hihanga,
de’ munangé mo muldenge ma leleanmi 6nanga.

32 () bo bimaoa, o wange de i tumunoka, o nyawa manga
ngoe vd ao o Yesus ika mata-mata o nyawa yo po panyake de’
o womaha ma dorou ya ngohamika. ¥Mata-mata o kota oka
génanga 1 ma toomu ino o tau génanga ma himangoka. *De’
o Yesus wa hi togumu manga ngoe o nyawa ya (ago-tagongo
de yd dde-daene rupa-rupa o panyake, de’ wa duhu 6 ma ngoe
wo womaha ma dorou. Unanga wo hi gumala ua o womaha
ma dorou génanga yo temo, hababu 6nanga i1 hi 6riki iinanga o
naguna.

O Yesus wo riwayati o Galilea ma daeraka
(Luk. 4:42-44)

3Yarehino, ka ma ho hu hutu ohi, o Yesus wo momiki de’ wa
mala o tau génanga. Unanga woiki o ngi o gigoro koiwa-iwa ika
o kota ma poretoka, de’ dokengoka wo ma niata. **Ma’ o Simon
de’ ai dodiawo yoiki 1 wi lingin ilinanga. 3 De’ onanga 1 wi méake
oka, Oonanga i wi temo, ‘“Mata-mata o nyawa naga i m lingirn
Bapa.”

B¥BMa’ o Yesus wo haluhu, “Nia ino ngone ho hi gila-gila
nanga do dagi o kota-kota ma homoa ika ha kokiloliti o daera
nénanga. Ngohi ko kiani to riwayati genangoka ¢, hababu ma
dungutu ganga hé ngohi ta ino.”

¥Karana génanga o Yesus woiki o Galilea wa mode-modeke,
de’ wo riwayati o pu puji ma tau oka de wa duhu o womaha ma
do dorou.

O Yesus wi hi togumu wo ma téngo i wi pado-pado
(Mat. 8:1-4; Luk. 5:12-16)

M¥Wo ma téngo 1 wi pado-pado ho bo borohono wo boda o
Yesus ika. O nyawa génanga wa tilabuku de’ wo temo, “Nako
Bapa no modeke, Bapa yakunu ngohi no hi hi togumu.”

410 Yesus wi dora o nyawa génanga. Ho’, iinanga wi palanga
0 nyawa génanga de wo temo, “Ngohi to mau, no togumu!” #0O
oraha génanga dika ai panyake i hihanga de’ unanga wo togumu.
#Dahaod o Yesus wi huloko ilinanga woiki, wo hi ddaka o ho
hininga nénanga, *“Ka o nagona ika 0 de yakunua no hi ade-
ade, ma’ noiki ma imam ika, de’ no gahoko unangika la wo
hi goungu ngona no togumoka. Dahadé mangale no togumoka

génanga, no hi déaka o hu huba, i moteke 0 Musa wo hi po
pareta, hoka o nonako moi o nyawa ika i gou-goungu ngona no
togumoka.”

¥Ma’ o nyawa génanga woiki de’ gila-gila wo hi ade-ade kiaka
dika, okia i da dadi oka génanga, hi 4dono o Yesus wakunua wo
ma hi to tararonuku wo wohama o kota ika. Unanga duga-duga
wo g0 gogere o kota ma poretoka o ngi kiaka o gigoro koiwa.
Ma’ o nyawa gila-gila dika yo boa unangika okia ino honanga.

O Yesus wi hi togumu wo ma téngo wo lugu-lugu
(Mat. 9:1-8; Luk. 5:17-26

O wange muruono naga i paha ika o Yesus wo ma idulu o

Kapernaum ma kota ika. O abari ya ika ya ino yo ihene o
Yesus naga o tau oka. 2Ho manga ngde o nyawa yo boa. Onanga
i ma toomu dokengoka hi d4dono o ngi koiwaka. O ngoranoka
0 1 omanga 1 ehoto de o nyawa. Dahad o Yesus wo hi ngahu
onangika o abari ma Jou Madutu ino. *Unanga ma go giriaka
wO temo-temo, ya ruata 1 ma teke li goraka wo ma téngo wo
lugu-lugu la i wi ao o Yesus ika. *Ma’ karana o nyawa yo woe
holi, yakunua i ma hi tigi unangika. Ho’ onanga ya déa ma tau
de ya kilianga ma katu o Yesus i wi totanile. I paha de génanga
Onanga 1 wi wora 0 nyawa wo lugu-lugu génanga ka ma moi de
al tikara. *O Yesus wa mike hoko kia ma amoko to ona manga
ngongaku, (nanga wil temo wo lugu-lugu ika génanga, ‘“Ahi
ngohaka, ani baradoha mata-mata i apongoka.”

®Ya muruono naga 0 agama ma guru kanganohi yo gogeruku
genangoka muldenge manga hiningaka i leha-leha, 7“Duru wo
barani 0 nyawa né€nanga wo temo hoko génanga! Unanga wi
hi kauku ma Jou Madutu. Ma homoa de ma Jou Madutu, o
nagonahi yakunu ya apongo o baradoha?”

80 oOraha génanga dika o Yesus wo hi oOriki to dnanga manga
dibanga. Ho iinanga wi temo, “Ya dodoa ho nia hiningaka i
leha-leha hoko génanga? °Kiaka i1 holoi i gapanga: ma demo,
‘Ani baradoha 1 apongoka’, ekola ma demo ‘No momiki na
goraka ani tikara de’ no ma dagi’? ?Ma’ o 6raha nénanga ngohi
aha to hi matoko ma diai nginika, o dunia ma loku oka nénanga
o Nyawa manga Ngohaka wo kuaha wa apongo o baradoha.”
Dahad0 o Yesus wi temo o nyawa wo lugu-lugu ika génanga,
"“No momiki, na goraka ani tikara de’ no lio!”

2Unanga wo momiki de’ wo ma taiti wa Ié ai tikara daha
wo hupu de Onanga mata-mata ya hakihi. O nyawa manga ngoe
génanga yo kiriri de’ 1 wi hi giriri ma Jou Madutu. Onanga yato,
“Komaiwahi ngone ha médke hoko nénanga i dadi!”

O Yesus wi ahoko o Lewi
(Mat. 9:9-13; Luk. 5:27-32)

B3O Yesus wo ma ki lioroli o Galilea ma Taaga ma dowongino.
Manga ngbe o nyawa ya ino unangika, de’ unanga wid dotoko
Oonanga. “Ma go giriaka o Yesus wo tagi genangino, iinanga
wi mdke wo ma téngo o soungu wo gaho-gahoko ai romanga
o Lewi, o Alfeus ai ngohaka, wo gogeruku ohi o soungu ma
kantor oka. O Yesus wi temo unangika, “No hi niki ngohi.” Ho
o Lewi wo ma oko de’ wi niki o Yesus.

'5Ma oraha o Yesus wolomo ma go giriaka o Lewi ai tau oka,
yo bba ino manga ngde o soungu yo gaho-gahoko de’ manga
ngde 1 moteke o kawaha manga da mike 6nanga génanga i torou
manga wo wango, mata-mata yolomo i ma ko moteke de o Yesus
de’ 1 wi n6 ni niki, Hababu manga hi dogoronaka manga ngde i
wi niki 0 Yesus. "Ya muruono naga o agama ma guru o Farisi
ma nyawa ino i wi midke o Yesus wolomo i ma ko moteke de
o soungu yo gaho-gahoko de’ o nyawa manga wo wango i to
torou. Ho’ onanga yo leha o Yesus i wi nd ni nikika, “Ya dodoa
ho nia guru wolomo i1 ma ko moteke de o soungu yo gaho-
gahoko de’ o nyawa ma dorou génanga?”

170 Yesus wo ihene manga lo leha génanga, ho wa baluhu, “O
nyawa yo panyake ua yo paralu ua o dotere; duga-duga o nyawa
yo po panyake dika. Ngohi to bda ti ahokua o nyawa i ma méo
manga diri ya oaka, duga-duga o nyawa yi pulo-pulono 6nanga
génanga okia ua ya dédene.”

O lo leha mangale o puaha
(Mat. 9:14-17; Luk. 5:33-39)

BMa moi uku i wi ndé ni niki o Yohanis Wo ohi-ohiki de o
Farisi ma nyawa yo puaha ma go giriaka. De’ naga o nyawa ya
1ino o Yesus 1no de’ 1 wi leha, “Ya dodoa ho o Yohanis Wo ohi-
ohiki 1 wi né ni niki de’ ya ni niki o Farisi ma nyawa yo puaha,
ho’ de Bapa i ni nd ni niki kowali?”

0O Yesus wa baluhu, “O kawingi ma rameangoka, boteka o
nyawa ya ino-ino o kawingi ma rameangino ko yolomua? Nako

0 nauru wo kawi-kawingl ka de de onangohi, marai Onanga
yolomo. ¥Ma’ aha i boa to éna ma Oraha o nauru wo kawi-
kawingi génanga manga hi dogoronaka de i wi ngoho. O 6raha
génanga dahad onangd ko yolomua.

2'Koiwa o nyawa i mi dapa manga baju ma dorou de i hi
tapa de o ngbere ma hungi ma bélaka. Hababu ma da dapa
ma ngoere génanga aha ya tingi, hi ddono ma kakihi i holoi i
lamoko. 2?Hoko genangoli moi ua o angguru ma hungi ya uhe
0 angguru ma ngi hira-hira uku. Karana o angguru ma hungi
gé€nanga aha ya pooteke ma ngi 1 hira-hira. Ma baha hinot6 ka i
umo. O angguru ma hungi ko kiani y0 guhe o angguru ma ngi
ma hungi uku!”

O lo leha mangale o Yahudi oka manga Puji ma wange
(Mat. 12:1-8; Luk. 6:1-5)

BMa moi uku o Yahudi oka manga Puji ma wange oka, o
Yesus wa ka ino moi o pine ma dumule ino, i wi né ni niki yo
mulédenge ya utuku ma pine. ¥Ho o Farisi ma nyawa i wi temo o
Yesus ika, “Ya dodoa ho i ni n6 ni niki ya tilakuru nanga agama
ma tita, de’ ya diai okia i lara-laranga o Puji ma wange oka?”

0 Yesus wd baluhu, “Komaiwahi ngini nia basa okia o
Daud wa diai, ma 6raha o Abyatar wo dadi o imam wo mo
mulia. O O6raha génanga o Daud de’ ai nyawa yid hahini, de’
koiwa manga inomo, iinanga wo wohama ma Jou ai Tau ika,
de’ wa olomo ma roti i hi huba oka ma Jou Madutu ika.
De’ ma roti génanga wa hi dbakoli ai nyawa ika. Ena hioko i
moteke nanga agama, o imam-imam dika yakunu ya olomo o
rotl génanga.”

"De’ o Yesus wd temoli, “O Puji ma wange ya diai mangale
0 nyawa; ma’ ko nyawa ua mangale o Puji ma wange. ®Ho’,
o Nyawa manga Ngohaka wo kuaha ma bo boloi oli o Puji ma
wange ma wa kuaha.”

Wo ma téngo ai giama ma hononga i honenge
(Mat. 12:9-14; Luk. 6:6-11)

O Yesus wo ma ki lioroli o pu puji ma tau ika. Genangoka
naga wo ma téngo ai giama ma hononga 1 honenge.
?Genangoka naga o nyawa yo mau ya lingiri o Yesus ai howono,
hupaya yakunu ilinanga i wi kalaki. Ho’ onanga salalu i wi to
tailako unanga boteka ilinanga aha wa hi togumu o nyawa o

Yahudi oka manga Puji ma wange oka. *O Yesus wi temo o0
nyawa ai giama ma hononga i hone-honenge génanga, “Na ino
no ma oko ino nengoka dau, ma himangoka.” “Daha iinanga wa
leha genangoka dau ma nyawa, “l moteke nanga agama, ngone
yakunu okia ho diai o Puji ma wange oka? O oa ho diai ekola o
dorou ho diai? Ha hi halamati o nyawa ekola ha toma?”

Onanga ka i ma ri ridoka. 50O Yesus de ai dohata wo ma lega
i kilolitino ma’ unanga ai hininga ka i huha dika, karana Onanga
manga hieke ma dogowini. Ho wi temo o nyawa ika génanga,
“No hi ddakika ani giama.” O nyawa génanga ai giama wo hi
doakika, de’ ai giama ma i togumu. °O Farisi ma nyawa ya mala
0 pu puji ma tau génanga, de’ de ma japati i ma hi ka dailako
de o Herodes ai nyawa ya muruono naga, la’ 1 wi toma o Yesus.

O nyawa manga ngoe o taaga ma datekoka

70O Yesus de’ i wi n6 ni niki yoiki i ma dohuku o Galilea
ma Taaga ika. Duru ka manga ngde o Galilea ino ma nyawa
yoiki i wi niki o Yesus. Manga ngée oli o Yudea de ya ino, %o
Yerusalem ino, o Idumea ma daera ino, de’ o Yordan o wange
ma hiwaroko ma hononga ino, de’ o Tirus de’ o Sidon ma kota
ma gilolitino. Onanga mata-mata yo béa o Yesus ika, hababu
onanga yo ihene o hali ma ngde wa diai oka. *O nyawa yo boa-
bda génanga duru ka manga ngbe, hi ddono o Yesus wa huloko
i wi no ni niki ya sadia o ngotiri, hababu uha hi 4&dono o nyawa
manga ngoe génanga i wi hi dehoto. ®Unanga wa hi togumu
duru ka manga ngde o nyawa, hi ddono mata-mata o nyawa
yo po panyake i ma hi eho-ehoto i ma hi dailako i ma hi tigi
unangika la yakunu i wi s6 linanga. "De’ o nyawa ya ngoha-
ngohama o womaha ma dorou ka de i wi méke iinanga, gila-gila
i ma ruku ai himangoka de’ yo pdaka, “Ngona ma Jou Madutu
ai Ngohaka!”

2Ma’ o Yesus wo duhunu i kiria o womaha ma dorou
génanga 1 hi ngahu linanga o naguna.

O Yesus wo mé ngiriki i wi no ni niki ya ngimoi de ya hinoto
(Mat, 10:1-4; Luk. 6:12-16)

3] paha o Yesus wo doa o doporonile, de’ wid ahoko o nyawa
ya muruono naga i moteke ai mau. O nyawa génanga ya ino,
4daha manga hi dogoronaka iinanga wé iriki ya ngimoi de ya
hinoto. Wato, “Ngohi ti ni iriki ngini, hupaya ngini ni hi niki

ngohi, hupaya ngini ti ni huloko ni hi ngahu o Abari ma Oa ma
Jou Madutu ino, "de’ ngini aha ma maike o kuaha la nia duhu o
womaha ma dorou.”

16Nénanga ya ngimoi de ya hinoto génanga manga romanga:
o Simon (i wi hi ahokoli o Petrus), o Yakobus de’ ai dodoto
0 Yohanis ena génanga o Zebedeus ai ngoha-ngohaka (6nanga
nénanga ya hi romanga Boanerges ma mangarati “o dotereke ma
ngohaka”), o Andreas, o Filipus, o Bartolomeus, o Matius, 0
Tomas, o Yakobus, o Alfeus ai ngohaka, o Tadeus, o Simon o
berera ma Go godana, ""de’ o Yudas Iskariot wo so setia ua o
Yesus 1ka.

O Yesus de’ o Beelzebul
(Mat. 12:22-32; Luk. 11:14-23, 12:10)

2] paha o Yesus wo lio o tau ika. Ma’ o nyawa manga ngoe
yo boa oli 1 ma toomu, hi 4dono o Yesus de’ i wi n6 ni niki i ma
hi ddenua yolomo. 'O nyawa manga ngoe yo temo, “Unanga i
wi togohangoka!” De’ ai roria dodoto yo ihene o hali génanga,
onanga yoiki yo mau i wi ngoho linanga.

22 agama ma guru-guru o Yerusalem de ya ino-ino yo temo,
“Unanga o Beelzebul i wi ngohamika! O womaha ma dorou ma
dimono génanga 1 w1 hi doaka o kuaha unangika la wa duhu o
womaha ma dorou.”

B0 Yesus wd ahoko o nyawa yo woe-wioe génanga, de’ wo
ade-ade onangika o hi totero muruono naga. “Sarakia yakunu
o womaha ma dorou ya duhu o womaha ma dorou,” o Yesus
wato. 2*“Nako o negara moi, i regu-regu de i ma ko ka lawani, o
negara génanga aha i tedekanua. ¥*De’ nako o tau moi ma nyawa
de’ manga rimoi koiwa de’ i ma ko ka lawani, o tau moi ma
nyawa génanga aha yo kilianga. Nako o Ibililh ma pareta ma
goronaka i dadi o gi tingaka de’ o ga lawani, o pareta génanga i
tedekanua, de’ marai aha i1 hihanga.

"Moi ua o nyawa yakunu y6 ngohama wo ma téngo wo kua-
kuata ai tau de’ wa ora ai arata nako iinanga wo hira ua wi liko
0 nyawa wo kua-kuata génanga. Wi liko i boto, dahao linanga
yakunu wa ora ai arata.

2 Nia nako! Okiaka o nyawa o baradoha yo diai de’ i hi demo
o hi kauku, 6nanga yakunu yd apongo. *Ma’ kiaka 6nanga i hi
kauku ma Jou Madutu ai Womaha, dnanga yakunua ya apongo!
Hababu o hi kauku génanga ganga o baradoha i ko kakali.” (3**O

Yesus wa hetongo hoko génanga hababu naga o nyawa yo temo
0 Yesus i wi ngohamika o womaha ma dorou.)

0 Yesus ngoi ayo de’ ai ria dodoto
fMat. 12:46-50; Luk. 8:19-21)

*'1 paha de génanga o Yesus ngoi ayo de’ ai ria dodoto yo
boa. Onanga yo tamd ma poretoka de’ vid huloko o nyvawa i wi
ahoko o Yesus. 20 Oraha génanga manga ngde o nvawa ma go
giriaka vo gogeruku i wi hi gilolitino o Yesus. Onanga 1 wi temo
unangika, “Bapa, ngo ni ayo de’ ani ria ddodoto Bapa naga ma
poretoka. Onanga 1 ni lingiri Bapa.”

20O Yesus wo haluhu, “O nagona ngohi ayo? O nagona ahi ria
dddoto?” **] paha linanga wé pulono o nyawa yo g0 gogeruku i
wi hi go gilolitino de’ wo temo, “Ne O6nanga ngohi ayo de’ ahi
ria dodoto! ¥*O nyawa ya do diai ma Jou Madutu ai mau, ge
onanga ahi ria dédoto o nauru de' ahi biranga de’ ngohi ayo.”

O hi totero mangale wo ma téngo wo hi bari-barihi o gihihi
(Mas. 13:1-9; Luk. 8:4-8)

O Yesus wo dotokoli o Galilea ma Taaga ma hohanoka.
Duru manga ngoée o nyawa i wi hi doomu ino. Karana
geénanga o Yesus woiki wo harenuku o ngotiroka de ya hitomoko
o akeroka, de’ o nyawa yo woe-wOe génanga i ma oko ino o
taaga ma datekoka. *Daha o Yesus wd dotoko o hali ma ngoe
onangika de wa pdke o hi totero. Hoko nénanga {inanga wi
dotoko.
3“Ni ihene! Naga wo ma téngo wo to tumule woiki wo hi
barihi ai gihihi. *Ma O6raha ma go giriaka {inanga wo hi barihi,
naga ma gihihi i tifa o ngekomuku. Ho’ o totaleo ya ino de’
o gihihi génanga ya olomo ya matika. $Naga oli i tifa o ngi
i ho helewo uku ma tonaka i pirinua. O gihihi-gihihi génanga
1 tedekanua de i wangoka karana ma tonaka i pirinua, *ma’
de o wange i boa, i tori-tori oka génanga i muldenge i maai i
paha i toolenge de’ i honenge karana ma ngutuku i wohama i
kurutukua. "Naga oli ma gihihi 1 tifa 0 momo ma ho hihika uku.
O momo ma ho hihika génanga i wango de’ ya rakutu i tori-tori
oka génanga hi ddono ko 1 hohokua. ®Ma’ naga oli ma gihihi i
tifa o tonaka i bo burere uku. O gihihi génanga 1 wango, de’ i
dadi 1 pako de’ 1 hohoko, naga moruange, naga mori butanga,
de’ naga i dogo hi gali ma ratuhu moi.”



114 O MARKUS 4

°I b6to wo hi ade-ade o hi totero génanga, o Yesus wo temo,
“0O nagona de nia ngauku, ni ihene!”

Ya dodoa ho o Yesus wa pike o hi totero
(Mat. 13:10-17; Luk. 8:9-10)

WMa oraha o Yesus wo ma téngoka, o nyawa yo ihe-thenoka
ai do dotoko ya ino unangino 1 ma ko moteke de’ ya ngimoi
de ya hinoto 1 wi nd ni niki. Onanga yo gahoko iinanga wo hi
tararono o hi totero ma mangarati génanga. "De’ o Yesus wa
temo onangika, “Ngini 1 ni h1 déakoka o ngongike la’ nia ndko
o rahasia mangale sarakia ma Jou Madutu wo pareta. Ma’ o
nyawa ma pore-poretoka ya dotoko de’ o hi totero, hupaya

‘Onanga aha va tailako hoko genangika,

ma’ ya nako ua okia i da dadi,
onanga aha yo ihene hoko genangika,
ma’ 1 mangarati ua,

nénanga i dadi hupaya uha 6nanga ya méake de’ 1 mangarati

de’ uha yo béa ma Jou Madutu ika
de’ ma Jou Madutu wa apongo 6nanga.’”

O Yesus wo hi tararono o hi totero mangale wo ma téngo
o gihihi wo hi bari-barihi
(Mat. 13:18-23; Luk. 8:11-15)

3] paha o Yesus wid temo onangika, “Nako ngini ni mangarati
ua o hi totero génanga, sarakia ngini yakunu ni mangarati o hi
totero ma homoa? QO gihihi wo hi bari-barihi génanga ganga
o nyawa i hi ngahu-ngahu o abari ma Jou Madutu ino. 1O
gihihi 1 tifa o ngekomuku, ho hi tero o nyawa yo ihene o abarn
mangale sarakia ma Jou Madutu wo pareta. Hoko génanga yo
ihene, o Ibilihi i béa de’ ya Ié okia i hi barihoka manga hininga
ma goronaka. *Q gihihi 1 tifa o ngi i ho helewo uku, ho hi
tero o nyawa yo ihene o abari génanga, de’ gila-gila ya tarima
de manga hininga i sanangi. "Ma’ o abari génanga i ma hi
ngutukua manga hininga ma goronaka, hi adono i tongohonua.
Hoko génanga onanga ya tagongo o huha ekola o aniaya karana
o abari génanga, gila-gila 6nanga i ma dohuku de yo setia oka
ua. 0O gihihi i tifa 0 momo ma ho hihika uku génanga ho
hi tero o nyawa yo ihene o abari génanga, "ma’ yo hawatere
mangale to 6nanga manga wo wango de’ yo nahihu y6 wango
okia-kia ua yo kuranga. O nahihu mangale o hali ma ngoe i

wohama manga hininga ma goronaka. Karana génanga o abari
ma Jou Madutu ino ya rakutu manga hininga ma goronaka, hi
4dono i hohokua. 2De’ o gihihi i tifa o tonaka 1 bo burere uku
génanga ho hi tero o nyawa yo ihene o abari génanga de’ ya
tarima, 6nanga manga hohoko i wde, naga moruange, naga mori
butanga de’ naga i dogo i hi gali ma ratuhu moi manga hasili.”

O hilo i hi tamunuku de o rube
(Luk. 8:16-18)

21lnoli o Yesus wo temoli, “Ma muruono de o nyawa ya
tuhuku manga hilo de’ ya tamunuku de o rube, ekola ya kelenga
uku manga ngidu-ngidu ma timi oka? Boteka ilinanga wa kelenga
ukua o hilo génanga, o hilo ma totodengoka? ?!Koiwa 1 Iu-
iunu aha ko ya mike ua; de’ koiwa i rd rahasia, aha ko yo di
giliangua. 2*Hababu génanga, nako de nia ngaukoka, ni ihene!”

¥De’ o Yesus wo temoli, “Ni ihene ni hi do diai okia ngini ni
ihene nénanga! O duduga ngini nia hi pdke o nyawa ma homoa
ika, aha ma Jou Madutu wi ni hi pédke oli nginika - de’ 1 goungu
i holoi i woe oli. Hababu o nyawa de ma enangoka, aha ya hi
dbaka i holoi i wée oli; ma’ o nyawa koiwa onangoka, de ma
huhutulohi naga onangoka aha ya I€ oli.”

O hi totero mangale o gihihi i wango

260 Yesus wa dohangoli ai ade-ade, “Nako ma 6raha ma Jou
Madutu wo pareta hoka o koano, ma do dagi yakunu ho hi tero
hokd wo ma téngo wo hi barihi o gihihi ai dumule oka. Y0
hutu iinanga wo mi idu; o wange-wange iinanga wo momikino.
De’ hoko kia ua o gihihi génanga i wango de’ i dadi i pako. Ma’
sarakia ma do dagi o gihihi-gihihi génanga i wango de’ i dadi
i pako, o nyawa génanga wa nidko ua. O tonaka génanga €na
mahirete i hi hupu ma hasili: ma do di hiraka ma dubo, i paha i
réehe, dahaé ma hohoko. ¥De’ nako o pine génanga i ohakoka,
o nyawa génanga wo muldenge wo utuku karana ma Oraha o
gugutuku yadonoka.”

O hi totero o sawi ma gihihi
(Mat. 13:31-32, 34; Luk. 13:18-19)

0¢«Oraha okia ma Jou Madutu wo pareta, de okia ngone
yakunu ho hi totero?” o Yesus wo leha oli. “Ma rupa okia
yakunu ngone ha péke la’ ho hi tararono? *'Oraha okia ma Jou

Madutu wo pareta, ma do dagi hokid o hi totero nénanga: O
sawl ma mui 0 gahumu moi wo ma téngo wa 1é de’ wa datomo
O tonakuku. O sawi ma mui ganga o duniaka sowali ua énanga
0 gihithi ma alu-aluhu. **Ma’ nako i wangoka, o gota 1 dato-
datomo ma hi dogoronaka, sowali ua o sawi i holoi i lamoko ma
utu. Ma jaga-jaga duru i rubu hi 4dono o totaleo yakunu ya ino,
de’ i ma diai ma igutu ma hohongo ma timi uku.”

*Hoko génanga o Yesus wi dotoko o nyawa de wa pdke ma
ngoe o hi totero hokd hoko génanga, hoko kia ma gurutika
Onanga yakunu i mangarati. O Yesus salalu wa pike o hi totero
nako iinanga wd dotoko o nyawa manga ngoe génanga. Ma’
nako unanga mabhirete de i wi nd ni niki, {inanga wo hi déaka
ma mangale mata-mata onangika.

O Yesus wo hi ridi o rato
(Mat. 8:23-27; Luk. 8:22-25)

O wange génanga dika o bo bimaoa, o Yesus wi temo i wi
né ni nikika, “Nia ino ngone ho hidete o taaga ma hononga
ika.”

*O Yesus wo hérene o ngotirile, de’ i wi nd ni niki yi mala
O nyawa yo woOe-wOe o taaga ma datekoka, de yo hidrene ka
génanga ma ngotirile. O ngotiri ma homoa 6 naga génangoka
dau. De i paha o Yesus de’ i wi né ni niki yo muldenge yo
hidete. 7] paha ika i tedekanua o hidaloko i po puturungu i béa.
O moku-moku i muldenge i hi boha-boha manga ngotir1 de’ 1
harene ma gorona ile hi 4dono o ngotiri génanga ngade i dmanga
de o akere. #¥O ngotiri génanga ma di hiraka, o Yesus wo mi
idu oka de ai hdeke o gogerena ma loku oka. I wi né ni niki i
wi tbmanga linanga. Onanga yo temo, “Bapa Guru, boteka Bapa
no haduli ika ua ngone ho bodito?”

¥0O Yesus wo momiki, de’ wo dorohu o hidaloko génanga, de’
wa temo o taaga, “No ma ridi, no ogoro!” Ma hidaloko i ridi
de’ ma taaga i dadi duru i ogoro. ®De’ 0 Yesus wi temo i wi né
n nikika, “Ya dodoa ho ngini ni hawana? Ya dodoa ho ngini ni
ngakua ngohino?”

"Onanga yo hawana de’ i ma ke temo moi de moika, “I
moteke ma diai 0 naguna o nyawa nénanga, hi 4dono o hidaloko
de’ 0 moku-moku ma i wi hi moteke unangika.”

O Yesus wi hi togumu wo ma téngo o womaha ma dorou
i wi ngohamika
(Mat. 8:28-34; Luk. 8:26-39)

5 I paha o Yesus de’ 1 wi no ni niki i ma h1 4dono o Galilea

ma Taaga ma hononga ika, o Gerasa ma daera oka. 20
Yesus ka de wo uti o ngotiroka, wi ngino unangino O nauru wo
ma téngo o jere ma arukino de wo hupu. *O nyawa génanga o
womaha ma dorou i wi kuaha de’ wo gogere o jere oka. Unanga
i wi liko yakunoka ua; ngaro de o rante. *Ma ngaroka ai lou de’
ai giama ya liko de o rante, ma’ salalu ma rante-rante génanga
wa toaka, de’ o behi ai Iou oka wa tobiki. Unanga hoko génanga
ai kuata moi oka ua o nyawa yakunu i wi tatoko. 3O hutu de’ o
wange iinanga wa ka ika wa ka ino o jere ika de’ i to toporonika,
daha wo poa-poaka de’ ai roehe o helewo ika wo hi boha-boha
hi 4ddono 1 wi labo-labo.

*Ma gurutokahi linanga wi make o Yesus wo boa, unanga wo
ma popéta de wo ma ruku o Yesus ai himangoka. "De’ ai ilingi
ma kuatile iinanga wo poaka, “Yesus ma Jou Madutu wo ko
Kurutile ai Ngohaka! Aha ngona no hi dodoa ngohi nénanga?
De ma Jou Madutu ngohi to gahoko, uha no hi hangihara
ngohi!” (*O nyawa génanga wo temo hoko génanga hababu o
Yesus wi temo unangika, “Womaha ma dorou, no hupu de o
nyawa nénanga!”)

%De’ 0 Yesus wi leha unangika, “Ani romanga okia?”

O nyawa génanga wo haluhu, “Ahi romanga ‘Legiun’ -
hababu ngomi nénanga duru ka mia ngoe!” "Wo go gi lio
iinanga wo ributu wo gahoko hupaya o Yesus uha wa huloko o
womaha ma dorou génanga i hupu de o daera génanga.

T tigika de o ngi génanga naga duru ka hd ngoe o ode ma go
giriaka o inomo 1 ma lingiri o gelehoroka. *O womaha ma dorou
génanga 1 gahoko o Yesus ika, “No mi huloko ngomi miwohama
o ode ika génanga.” De’ o Yesus wo modeke. Ho’, o womaha
ma dorou génanga 1 hupu de o nyawa génanga de’ i wohama o
ode ika. Mata-mata o ode de ma tika génanga 1 piringana de’ 1
ma ngumo o bakoro ma datekoka de o taaga uku ho ya lutu -
mata-mata naga o dutu o ribuhu hinoto.

40 ode yo gba-gbana génanga yo piringana, de’ 1 hi ngahu o
abari génanga o kota ika de’ o desa-desa o kota ma gilolitino.
Ho o nyawa yo hupu la’ yo lega okia 1 dd dadi oka. "Onanga

ya ika o Yesus ika, ho i wi mdke o nyawa hoko kangano i wi
ngoha-ngohamika o womaha ma dorou génanga, wo gogeruku
genangoka. Unanga wo ma pakeangoka, de’ ai hininga i tiai
oka. Onanga mata-mata yo hawanoka. O nyawa ya make-mike
de manga lako mahirete i did dadi mangale o nyawa de’ o ode
genanga 1 hi ade-ade okia 1 da dadi oka. "Ho o daera génanga
ma nyawa yo gahoko hupaya o Yesus wa mala o daera génanga.

'*Ma oraha o Yesus wo harene o ngotirile, 0 nyawa ko
kangano i1 wi kuaha o womaha ma dorou génanga wo gahoko
0 Yesus ika, hupaya yakunu wo niki.

®Ma’ o Yesus wi hi gumala ua, w1 temo, “No lio de’ no hi
ngahu ani ria dodortika okia ma Jou wo diai oka mangale ngona
de’ hoko kia linanga ai oa ngona ika!”

YO nyawa génanga woiki, de’ muldenge wo ade-ade o Kota
Ngimo1 ma daera oka, okia o Yesus wo diai oka unangika. Mata-
mata o nyawa yo héranga yo ihene génanga.

O Yairus ngoi ora - O ngoheka mo ma téngo ma tigi
0 Yesus ai juba
(Mat. 9:18-26; Luk. 8:40-56)

2O Yesus wo ma ki lioroli o taaga ma hononga ika. O taaga
ma datekoka génanga manga ngde o nyawa i wi hi doomu i
wi kilolitino o Yesus. *Wo ma téngo ai romanga o Yairus wo
boa ino. Unanga ganga o pu puji ma tau ma tutuda o kota ma
goronaka génanga. Ma oOraha linanga wi mike o Yesus, linanga
wo ma ruku al himangoka, *de’ wo gahoko wo ributu, “Bapa,
ngohi ora mo panyake duru ka mi hiri. Ka ya oa de no boa
la’ no mi palanga, hupaya miinanga mo togumu de’ uha mo
honenge!”

Ho o Yesus de o Yairus yoiki i ma tuono. Manga ngde o
nyawa i wi niki unanga de’ i wi hi dehoto ai higili de ai niraka,
al himanga de ai porete.

*Manga hi dogoronaka naga oli mo ma téngo o ngoheka o
taongo ngimoi de hinoto ma dékana, mo panyake mo ko kopoa.
**Mata-mata ami tiwi de’ ami arata koiwaka ma matidka ma pike
ma hi fangu 1 mi hou-houru, ma’ ko moi ua yakunu i mi hi
togumu duga-duga ami panyake 1 dogo i tubuho. YO ngoheka
genanga mo ihenoka ma ngde mangale o Yesus. O nyawa yo
woe-woe manga hi dogoronaka génanga miinanga mo ma hi tigi

o Yesus ika ai poretino mo boa, ®karana muna ami hiningaka,
“It1 ngohi ta tigi dika ai juba ngohi aha to togumu!”

¥Miinanga ma tigi o Yesus al juba, de’ o 8raha génanga dika
ami awunu 1 togumu mo kopoa oka ua. Miinanga ma mao muna
mo togumoka. *O o6raha génanga dika o Yesus wa mao naga o
kuata 1 hupu ai diri ino. Unanga wo mé lega o nyawa vo woc-
woe 1ka génanga de’ wo leha, “O nagona ya tigi ahi juba?”

M1 wi nd ni niki yo temo, “Bapa ngona mahirete na make
naga hoko kia manga ngde o nyawa i ma ko kehoto. De’ Bapa
ka no lehahi, o nagona 1 ni tigi Bapa?”

2Ma’ o Yesus ka hoko genangika dika wo tailako ai gilolitino
de wi lingiri o nyawa i wi tigi-tigi oka génanga. ¥O ngoheka
génanga ma nako okia i dadi oka ami diri oka, mo hahara
de’ amn hawana mo ma ruku o Yesus ai himangoka de’ mo
ma ngaku mata-mata okia 1 dadi oka. *¥De o Yesus wo mi
temo ma ngoheka génanga, “Ngohi ora, karana ngona no ngaku
ngohino, ngona no togumu! Noiki de ma halamati. Ngona duru
no togumoka!”

¥Ma go giriaka o Yesus ka wo temo-temohi, o hu huloko va
muruono naga o Yairus ai tau oka de ya ino. “Ngo ni moholehe
Tuanga mo honengoka,” Onanga yo temo o Yairus jka. “Ngaro
uha Tuanga o huha ni dia1 oli ma Bapa Guru.”

¥Wo haduli ika ua okia i1 hi ngahu o nyawa génanga, o Yesus
wi temo o Yairus ika, “Uha no hawana, no ngaku dika!” 3De
o Yesus wo tagi gila-gila, ma’ moi ¢ de wa hi gumala ua i wi
niki, sowali ua o Petrus de o Yakobus de’ ai dodoto o Yohanis.
¥NMa oraha 1 ma hi 4dono o Yairus ai tau ika, o Yesus wa make
i burakituku, de’ wo ihene ¢ gari de o do dora ma kuatile. ¥De¢
o Yesus wo wohama de’ wid temo onangika, “Ya dodoa ho ni
gigoro de’ ni ar1? O ngohaka génanga mo honengua; muna duga-
duga mo ma 1du!”

®Onanga 1 wi go giete 0 Yesus. Unanga wéd huloko Onanga
mata-mata vo hupu. De linanga wid ao o ngohaka génanga ngo
mi ayo de ami ama de’ va ruange i1 wi nd ni niki yo wohama
o ngohaka génanga ami kamarika. 0 Yesus wa s0 o ngohaka
génanga ami giama de’ wo mi temo munangika, “Talita kum,”
ma mangarati, ‘“Ngohaka ngoheka, ngohi to ni temo ngona ika:
no momiki!”

0 ngohaka moholehe génanga de ma japati mo momiki de’
nio ma dagi. (Ami umuru o taongo ngimoi de hinoto i bdto.)

Mata-mata ya ho hakihi i dd dadi genanga duru yo kiriri! ¥Ma’
0 Yesus wa hi poma-poma ka moika 0 de yakunua i hi ngahu o
hali génanga. De’ wa temo, “Ni mi tofo o ngohaka génanga.”

O Nazaret ma bereraka o Yesus i wi oluku
(Mat. 13:53-58; Luk. 4:16-30)

Ka genangoka de o Yesus wo lio i ma ko moteke de i
wi nd ni niki, ai kapongika. *O Yahudi oka manga Puji
ma wange oka lnanga wo muldenge wo dotoko o pu puji ma
tau oka. Naga o nyawa manga ngoe genangoka dau. Ma Oraha
O nyawa génanga yo thene o Yesus ai do dotoko, onanga duru
yo héranga. Onanga yo temo, “O nyawa nénanga okia ino wa
make mata-mata nénanga? O sawaro ma rupa sarakia nénanga
naga unangoka? Sarakia ho iinanga wo diai i héra-héranga?
*Mode ko i1 goungua iinanga nénanga o gota ma tukanga, o ngo
Maria ami ngohaka, de’ ai dodoto o Yakobus, o Yosis, o Yudas
de’ o Simon? I goungu ai bira-biranga ma naga yo gogere ka
nenangoka dau.” Karana génanga dnanga i wi oluku iinanga.
*Ho o Yesus wéd temo onangika, “O nabi wo ma téngo okiaka
dika i wi horomati, sowali ua ai kapongoka, de’ ai ria dodoto de’
al ayo de ai biranga manga hi dogoronaka, i wi horomati ua.”
5O ngi genangoka o Yesus wakunua wo diai okia naga 1 hera-
herangd, sowali ua wa hi togumu ya muruono naga o nyawa yo
po panyake de wid gelenga ai giama manga loku oka. *O Yesus
woO héranga Onanga yo ngaku ua.

O Yesus wi huloko i wi no ni niki ya ngimoi de ya hinoto
(Mat. 10:5-15; Luk. 9:1-6)

I paha o Yesus woiki wo kiloliti o kapo-kapongika génanga,
de’” wo dotoko. 7Unanga wid ahoko i wi nd ni niki ya ngimoi
de ya hinoto, de wd huloko ©nanga yd ho hinoto de’ wa hi
doaka o kuaha onangika la’ ya duhu o womaha ma do dorou.
*Unanga wa hi déaka o hi dumutu nénanga onangika, “Ngaro
uha ni mi gao okia naga nia do dagi ma goronaka, sowali ua
o diki-diki. Uha ni ao o inomo ekola o hadaka ma popoje,
ekola o tiwi. *Nia pdke o hapato, ma’ uha ni mi gao o baju o
dobiki hinoto.” "Unangd wid temo, “Nako ngini ni wohama o
tau moika, ni gogere genangoka dau hi d4dono ngini nia mala o
kota génanga. ""Ma’ nako ngini ni 4dono o ngi moi oka, de’ o
nyawa genangoka dau yoluku i ni tarima de’ i ni hi gihene ngini,

O pu puji ma Tau ma goronaka. (6:2)

nia mala o ngi génanga. De’ o kafo nia lou oka nia hurero uku
hokd o ho hininga onangika!”

2De i wi n6 ni niki o Yesus ya ngimoi de ya hinoto génanga
1 ma goraka. Onanga yoiki de i1 hi ngahu o abari, o nyawa ko
kiani yo toba de ya mala o baradoha génanga. I wi no ni niki o
Yesus génanga ya duhu ma ngoe o womaha ma dorou, ya hi ehe
O zaitun ma minya o nyawa yo po panyake ika de’ ya hi togumu
onanga.

O Yohanis Wo ohi-ohiki ai honenge
(Mat. 14:1-12; Luk. 9:7-9)

4O abari-abari mangale mata-mata i d4 dadi oka génanga
yadonoli ma Koano Herodes ika, hababu o Yesus ai romanga i hi
orikoka kiaka dika. Naga o nyawa yo temo, “O Yohanis Wo ohi-
ohiki wo wangokali! Génanga ma hababu iinanga de ai kuaha
wo diai 1 héra-héranga génanga.”

¥¥Ma’ o nyawa ma homoa yato, “Unanga o Elia.”

Naga oli yato, “Unanga o nabi, hokd o nabi wo ma téngo
kahuruonino.”

Ma oraha o Herodes wo ihene génanga, linanga wo temo,
“Marai nénanga o Yohanis Wo ohi-ohiki, kiaka kahuruono ngohi
ta hulokoka ya tobiki a1 haeke. Oraha nénanga linanga wo
wangokali!”

"Hababu ko i dadi owahi génanga o Herodes wa hulokoka o
nyawa i wi tagoko o Yohanis, de’ i wi hi ngohama o buika. O
Herodes wo diai hoko génanga karana mangale o ngo Herodias,
al dodoto mahirete ngoi hekata, ena génanga o Filipus. Hababu
0 Herodes wo mi kawingoka o ngo Herodias, '®de’ ya korona de
o hali génanga o Yohanis w6 go gi lio wi taaere o Herodes hoko
nénanga, “Yakunua ngona no kawingi de ani dodoto ngoi hekata
génanga'”

YGénanga ma hababu o ngo Herodias mi janggutu o Yohanis
ika de’ mo nahihu o Yohanis 1 wi toma, ma’ munanga makunua
ma diai o halh génanga, karana o Herodes wo mi td tatoko.
YHababu o Herodes wd hulokoka o nyawa i wi goana i hi do
diai o Yohanis uha wo bodito, karana iinanga wi modongo o
Yohanis ika. Unanga wo hi oriki o Yohanis o nyawa ma oa moi,
wi hulokoka ma Jou Madutu. De’ hoko génanga o Yohanis wo
temo, o Herodes ka wo igo wo hi gihene, ngarokd linanga duru
wo baliha karana génanga.

!'Ma baha o ngo Herodias ma make o ngékomo o Herodes ai
wange wo ma kilau ma taongoka. O Oraha génanga o Herodes
wo diai o rame iti yo po pareta 1 kO kurutile, o pareta ma
kuahaka, de’ o kapita-kapita de’ o Galilea ma kawaha ma balu-
baluhu. 20 rame oka génanga o ngo Herodias ngo mi ora
moholehe mo sélo, de’ ami sélo génanga o Herodes ai hininga
ya sanangi de ai tamu-tamu. Ho’ o Herodes wo mi temo ma
moholehika génanga, ‘“Ngona okia no igo, no gahoko dika.
Ngohi aha to ni hi doaka ngona ika!” 2*Daha o Herodes wo
jaji o moholehika génanga de’ ma koboto. O Herodes wo mi
temo, “Okia dika ngona no gahoko aha to ni hi ddaka, i goungu
ngaroko ahi pareta ma hononga!”

*Ho o moholehe génanga mo hupu de’ mo mi leha ngo mi
ayo ika, “Avyo okia ya oa ko kiani ngohi to gahoko?”

Ngo mi ayo mo haluhu, “No gahoko o Yohanis Wo ohi-ohiki
ai haeke.”

250 moholehe génanga tai-taiti mo ma ki lioro o Herodes ika
de’ mo temo, “Ngohi to gahoko o Yohanis Wo ohi-ohiki ai

haeke no hi hi déaka ngohino 6raha nénanga dika moi o dulanga
ma loku oka!”

%Wo 1hene o go gahoko génanga o Herodes duru ai hininga
1 huha. Ma’ unanga wakunua wa tila o go gahoko génanga
karana linanga wo kobotoka ai tamu-tamu manga himangoka.
Ho’ unanga gila-gila wi pareta wo ma téngo ai go gdana wa
1é o Yohanis Wo ohi-ohiki ai hieke. De ma tentara oka génanga
woiki o buika, daha wa tobiki o Yohanis Wo ohi-ohiki ai hieke.
2] paha iinanga wao o hdeke génanga o dulanga ma Toku oka
de’ wo hi lapahi ma moholehika génanga. De’ o moholehe
génanga mo hi doakoli ngo mi ayo ika. ¥Ma o6raha 1 wi no
ni niki o Yohanis yo ihene o hali génanga, 6nanga yoiki ya [é o
Yohanis a1 mayeti, de’ ya lungunu.

O Yesus wa hi olomo o nyawa yi ribuhu motoa
(Mat. 14:13-21; Luk. 9:10-17; Yoh. 6:1-14)

30 rasul-rasul wéd hulo-huloko o Yesus génanga i paha i ma ki
lioroli, de’ i ma toomu de o Yesus. Onanga i hi ngahu unangika
mata-mata Onanga ya do diai oka, de’ yo dotokoka. 3'Manga
ngoée duru o nyawa yo boa de’ yoiki, hi ddono iti yolomo ma’ o
Yesus de’ i wi no ni niki yakunua. Hababu génanga o Yesus wi
temo 1 wi n6 ni nikika, “Nia ino la’ ngone hoiki o ngi ma gigoro
koiwa-iwa ika kiaka ngone yakunu ho ma téngoka de’ ngini
yakunu ni ma hi batongo jai-jai.” **Ho onangt i ma gdraka
yoiki de o ngotiri y0 dumutu o ngi ma gigoro koiwa-iwa ika.

3¥Ma’ manga ngoe o nyawa yi mike oka 6nanga ya mala o
ngi génanga, de’ yd nako Oonanga o nagona. Ho’, mata-mata o
kota ma daera génanga, ma nyawa i ma po popita ya niki o
dudungika ma ngékomo, yd rorebe o Yesus de’ i wi né ni niki.
3Ma oraha o Yesus o ngotiroka de wo uti, linanga wid make o
nyawa manga ngde. Unanga ai dora onangika, hababu Onanga
hoka o duba ma go gbana koiwa. Ho unangé wo muldenge wi
dotoko ma ngbe o hali onangika. *Ma oraha o bimaoaka, o
Yesus 1 w1 no ni niki yo temo unangika, “I tigi-tigi yo hutu de’
0 ngi nénanga i tingakino. ¢ holoi ya oa Bapa na huloko o
nyawa ne onanga yoiki, hupaya 6nanga yakunu i ma ija o0 inomo
0 desa-desa ika de’ o kapo-kapongo i kilolitino nénanga.”

’Ma’ o Yesus wo haluhu, “Ngini dika nia hi olomo 6nanga.”

“Owé, boteka ngomi ko kiani mi oiki mi ija o roti ma ija
o ratuhu hinoto o tiwi hadka iti mia hi olomo o nyawa ne
onanga?” yato hoko génanga o Yesus i wi né ni niki génanga.

®Daha o Yesus wé leha, “Naga o roti muruono ngini oka?
Beika ni oiki nio lega.”

I boto 6nanga yo lega, Onanga yato, “Naga o roti motoa de’
naga o0 nawoko o ngai hinoto.”

¥Daha o Yesus wa huloko o nyawa mata-mata génanga yo
gogere o doomu-doomu moi 0 momo ma ijo-ijjoka. *Onangd
genanga yo gogere de ma datoro, o doomu-o doomu moi. Naga
ya ratuhu moi o doomu moi, de’ naga 6 ya moritoa o doomu
moi. I paha o Yesus wa I¢ o roti motoa de’ o nawoko hinoto
génanga, de’ wo ma mataga o dihangile de’ wo temo tarima kasi
ma Jou Madutu ika. I boto de génanga, linanga wa béla-bélaka o
roti genanga de ai giama de’ wo hi ddaka i wi no ni nikika la’ hi
kodoku o0 nyawa yo woe-woe ika génanga. De’ o0 nawoko hinoto
génanga 1 hi kodoku oli onangika mata-mata. ¥Onanga yolomo
hi adono yd punuhu. *] paha o inomo ma boloi génanga o
Yesus 1 wi ndé ni niki ya toomu - mata-mata naga o karaja
ngimoi de hinoto i omanga. ““O nau-nauru ya olo-olomo o roti
génanga ya takihiri naga ya ribuhu motoa.

O Yesus wo ma dagi o akere ma loku ika
(Mat. 14:22-33; Yoh. 6:15-21)

] paha de génanga o Yesus wo ma taiti wid huloko i wi no
ni niki yo sobo yo ngotiri yo hira o Betsaida ika o taaga ma
honongaka, linanga ma go giriahi wid huloko o nyawa yo woe-
woOe génanga yo lio. ¥ O nyawa yo woe-woe génanga wa pidiloka,
0 Yesus woiki o tonaka i to toporonika la’ wo méa niata. ¥ Yo
hutu oka, 1 wi nd ni niki o Yesus manga ngotiri o taaga ma
hi dogoronaka ya ikaka, ho de o Yesus ka o dudungokahi.
“Unanga wi méke onanga ka manga hangihara de yo kangela ya
oru o ngotiri génanga, karana o hidaloko ya puhukika. Hababu
génanga, takihiri o takoro hange de’ o takoro butanga o hutu
inohi ma hi gorona, ilinanga wa ino onangino wo méi dagi o
akere ma loku ika. De’ unanga wo tagi wo gila-gila hokd aha
wa tilakuru 6nanga. ¥Ma oOraha Onanga 1 wi midke wo méa dagi
o akere ma loku ika, Onanga vato bote o tokata, 5hi ddono
onanga yo poOa-pdaka yo hawana. Hababu Onanga mata-mata i
wi mike linanga de’ onanga duru ya todokana.

Ma’ gila-gila o Yesus wid temo onangika, “Ni ma ri ridi!
Ngohi o Yesus. Uha ni hawana!” 3'Dahad (inanga wo dd0a manga
ngotirile, de’ ma hidaloko ma i ridi. I wi n® ni niki o Yesus duru
yo héranga. 53] héra-héranga de o roti motoa génanga kowahi
ohi 6dnanga 1 mangarati. Ma huhahi onangika la’ 1 mangarat.

O Yesus wa hi togumu o0 nyawa yo po panyake
o0 Genesaret ma bereraka
(Mat. 14:34-36)

*Ma Oraha 1 ma hi 4dono o taaga ma hononga ika, Onanga i
ma tapu o Genesaret ma hohanoka. ¥Ma oraha O6nanga yo hupu
o ngotirile, o nyawa ya mike ya ino-ino génanga o Yesus. Ho
Onanga 1 ma po popdta o daera génanga ya mode-modeke, de’
yo muldenge ya ao o nyawa yo po panyake o Yesus ika o tikara
ma loku oka. Nako 6nanga yo ihene o Yesus naga o ngi moi
oka, 6nanga yd ao o nyawa yo po panyake dokengika. Kiaka
dika o Yesus wo boa - ka ya oa o kapongoka, o kotaka ekola o
desaka - genangino o nyawa salalu ya ino de’ ya kelenga manga
nyawa yo po panyake o lapangoka. Daha0® 6nanga yo gahoko ya
gegoto hupaya o nyawa yo po panyake génanga ya hi gumala ya
tigi 0 Yesus ai juba, ngarokdé ma barenika dika. Mata-mata ya
tigi-tigi a1 juba, yo togumu.

O ete de o tohora manga adati de manga biaha
(Mat. 15:1-9)

O doomu mor o Farisi ma nyawa de’ ya muruono naga

0 agama ma guru o Yerusalem ino, yo bda o Yesus ika.
?Onanga ya mike ya muruono naga o Yesus i wi nd ni niki
yolomo de manga giama i tebinua moteke o agama, ena génanga
i hira ua ya thoro manga giama i moteke o agama ma datoro.

30 Farisi ma nyawa ko genangoli mata-mata o Yahudi ma
nyawa, duru yo setia ya niki manga ete de manga tohora manga
adati. Onanga aha yolomua, nako 1 hira ua manga giama ya
ihoro, 1 moteke ma do dagi 1 hi gogeroka. ‘Okia yo 1ja o
paharoka aha ko ya olomua, nako ya thorua 1 hira. De’ ma ngoe
o datoro ma homoahi manga ete de manga tohora ino kiaka
onanga ka 1 keketohi ya s6; hokd mangale ma datoro, o galahi
ya thoro, o udo-udomo, de’ o pakakaha o tabaga.

SHababu génanga o Farisi ma nyawa de’ o agama ma guru-
guru génanga yo leha o Yesus ika, “Ya dodoa ho 1 n1 n6 mi niki

génanga yolomo de manga giama ya ihorua? Ma hababu okia
Onanga ya motekua nanga ete de nanga tohora manga adati?”

0O Yesus wo haluhu, “Ngini o nyawa ni elu-eluku! Ya korona
duru okia o Yesaya wo hi ngahu oka mangale ngini, ena
génanga,

‘Ma Jou Madutu wato hoko nénanga,

O nyawa ge Onanga duga-duga de o demo-demo

ngohi 1 hi huba,
ma’ manga hininga i1 kurutika de ngohi.
7 Parahaja onanga 1 hi huba ngohi,
hababu o0 nyawa manga datoro 6nanga ya dotoko
ma tero-tero génanga ahi datoro!’

8Ma Jou Madutu ai pareta-pareta ngini nio lega ika ua, de o
nyawa manga dato-datoro ngini nia so6 nia ké kekete.”

De 0 Yesus wo temoli, “Nginmi duru ni sawaro nia tila ma
Jou Madutu ai pareta hupaya yakunu nia tumunguku nia do
dotoko mahirete. 'O Musa wo hi doakoka o pareta nénanga,
‘Nia horomati nia ama de nia ayo,” de’ ‘O nagona hdnanga
va te temo manga ama de manga ayo, ko kiani ya hukumu yo
honenge.” ""Ma’ ngini ni dotoko: Nako o nyawa yd temo manga
dimonika, ‘Okia ko kiani ngohi to hi doaka ahi ama de’ ngohi
ayo ika, ngoht to hi hubaka ma Jou Madutu ika,” '""ho manga
manarama ya riwo manga ama de manga ayo, ngini nia hi lapahi
oka o0 nyawa ge Onanga. “Ho’ de nia do dotoko mahirete kiaka
ngini nia hi doakoka o nyawa ge onangika, ngini mia ho hihanga
ma Jou Madutu ai demo. Ka ha ngoe ohi o hali hoko nénanga
ngini nia dia1.”

O hali kiaka o nyawa ya peseke
(Mat. 15:10-20)

HDe o Yesus wa ahoko wo hi gali oli o nyawa yo woe-woe
génanga de’ wa temo onangika, “Ni ihene hupaya ni mangarati!
SKoiwa naga okia naga moi ma poretino de i wohama o nyawa
manga gorona uku yakunu ya diai onanga vo peseke. Haidulu ya
ino, 1 hupu-hupu o nyawa moino genangala ya diai Onanga yo
peseke. [""Ho’, nako de nmia ngauku, ni ihene.]”

'"Ma oraha o Yesus wa mala o nyawa yo woe-woe génanga
de’ wo wohama o tau ika, i wi no ni niki yo leha unangika
mangale o hi totero génanga ma dungutu. ¥De o Yesus wa
temo onangika, “Mode ngini ni mangarati owahi? Mode ngini




O MARKUS 7 127

yakunua ni mangarati 1 w0 woha-wohama o nyawa mo1 nanga
gorona uku yakunua ya diai o nyawa génanga wo peseke?
YHababu i wo woha-wohama génanga ya nonu ua nanga
hininga, ma’ ya nonu nanga mamata, de’ i paha i hupu oli.” De
o demo-demo génanga o Yesus wo hi nyata mata-mata o inomo 1
halali.

2De 0 Yesus wo temoli, “I hupu-hupu o nyawa ino, génanga
doka i wi peseke linanga. ??Hababu ma gorona ile ena génanga
nanga hininga ile, i puda o diba-dibanga ma dorou, i dadi o
hababu o nyawa yo diai o manarama de o demo i s6 safarune,
yo tohiki, yo toma, 2yo howono, yo tipu, o nyawa ya hi ade-
ade i to torou, de’ ya diai hagala moi-moi i to torou, i dadi
yo kalilu, yo tingkai, yo taleana, i ma edenge, de’ i huha ya
dotoko. ¥*Mata-mata o dorou génanga 1 puda nanga gorona ile,
de’ genanga doka ya diai o nyawa yo peseke.”

O ngoheka mo ma téngo ami ngongaku
(Mat. 15:21-28)

4] paha o Yesus wa mala o ngi génanga, de’ woiki o daera
i tigi-tigika de o Tirus ma kota. Unanga wo wohama o tau
moi ma gorona ika de’ woluku o nyawa i hi Oriki linanga naga
genangoka. Ma’ unanga wakunua ai diri wa iunu. *O ayo mo
ma téngo, ngo mi ora 0 womaha ma dorou i mi ngohamika, mo
ihene mangale o Yesus. Miinanga ma ino o Yesus ino de’ mo ma
ruku ai himangoka, *de’ mo gahoko hupaya o Yesus wa duhu o
womaha ma dorou ngo mi oraka génanga. O ngoheka génanga o
Yahudi ma nyawa ua, mo ma kilau o Fenisia ma daeraka o Siria
oka. Y0 Yesus wo mi temo munangika, “O ngoha-ngohaka ko
kiani i hira ha hi olomo. I torou ha Ié¢ o ngoha-ngohaka manga
inomo de ho dotumo o kaho ika.”

8“Tuanga,” o ngoheka génanga mo haluhu, “hagala o kaho
0 meja ma timi uku ma ya olomo o inomo ma hou-hou kiaka o
ngoha-ngohaka ya tifa-tifa uku!”

¥Daha o Yesus wo mi temo munangika, ‘“Karana ani bo
baluhu génanga, no lio, o womaha ma dorou i hupu oka ngo m
ora ino!”

Ma ayo génanga mo lio. O tau oka, miinanga mo mi make
ino ngo mi ora mo ma hi ruba-ruba o dangiroka de’ o womaha
ma dorou i gou-goungu i hupu oka o ngohakino gé€nanga.

O Yesus wi hi togumu wo ma téngo wo mou de’ wi topongono

3] paha o Yesus wa mala o Tirus ma daera, de’ ai do dagi
wo hi gila-gila wa nonu o Sidon de o Galilea ma Taaga ika.
Unanga wa 1é o ngékomo wa tilakuru o Kota Ngimoi ma daera.
32 Genangoka dau o nyawa 1 wi ao unangika wo ma téngo wo
mou de wi topongono. Onanga yo gahoko o Yesus wo gelenga ai
giama o0 nyawa uku génanga. # O Yesus wi ao o nyawa génanga o
nyawa yo woe-woe oka de wi tingakika wo ma téngoka dahad o
Yesus wa kelenga ai hagarara o nyawa génanga ai ngauku hinotd
ma gorona ika. Daha o Yesus wobiri, de’ wa palanga o nyawa
génanga a1 akin. *I boto de génanga o Yesus wo ma mataga o
dihangile, daha wo womaha wa kua-kuata de’ wi temo 0 nyawa
ika génanga, “Efata,” ma mangarati, “I helenga!”

30 nyawa génanga ai ngauku i1 helenga de’ a1 akin 1 dadi
ya bole okali, de’ unanga wo muldenge wo temo-temo de ma
gapanga. **Daha o Yesus wa duhunu 6nanga mata-mata i hi ade-
ade o hali génanga o nagona ika dika. Ma’ 1 holoi o Yesus wa
duhunu, génanga hongoli 6nanga 1 hi ngahu-ngahu. ¥De’ mata-
mata o nyawa yo ithe-thene génanga duru yo héranga. Onanga yo
temo, “Mata-mata wo diai ka ya oa! I gou-goungu o nyawa ya
topongono 1 ma hihene de’ 0 nyawa yo mou yo temo-temo!”

O Yesus wa hi olomo o nyawa ya ribuhu iata
(Mat. 15:32-39)

8 I paha ika tedekanua, naga oli 0 nyawa manga ngbe o

doomu moi ya ino 1 ma toomu ino. Karana 6énanga manga
inomo koiwa, o Yesus wa ahoko 1 wi né ni niki de’ wa témo,
2“Ngohi td dora o nyawa manga ngoe nénanga. O wange hange
1 boto ma dekana Onanga de de ngohi, de’ o Oraha nénanga
onanga manga inomo koiwa. 3Nako ngohi td huloko 6nanga vo
lio de manga mamata ma dola koiwa, 6nanga aha yo kiditoko o
ngékomo ma hi goronaka. Daha oli manga hi dogoronaka naga
ma go gurutoka de ya ino.”

O Yesus 1 wi no ni niki yo haluhu, “O ngi ma hoanoka 1
tingakino nénanga kiaka o nyawa yakunu ya make o inomo la’
it1 ya wedono o nyawa manga ngoe nénanga?”’

5“Naga hoko kia ma ngoée o roti ngini oka?” o Yesus wé leha.

“Tumidi,” 6nanga yo haluhu.

6Ho o Yesus wd huloko o nyawa yo woOe-w0e génanga yo
gogeruku o tonaka ma loku oka, dahaé iinanga wa Ié o roti
tumidi génanga de’ wo temo sukur ma Jou Madutu ika. I paha
linanga wa béla-bélaka o roti génanga de ai giama de’ wo hi
doaka i wi no ni nikika la hi kodoku o nyawa ika. Ho i wi né ni
niki va diai hoko ganga. "Onanga manga nawoko ma alu-aluhu
o ngai muruono nagali. O Yesus wo temo sukur ma Jou Madutu
ika mangale o nawoko génanga, daha wa huloko 1 wi n6 ni niki
i hi kodoku ma nawokoli génanga. **Onanga yolomo hi adono
yd punuhu - ya takihiri naga o nyawa ya ribuhu iata yolomo. I
paha i wi no ni niki o Yesus ya toomu o inomo ma boloi - 0
karaja tumidi i 6manga. De’ o Yesus wa huloko o nyawa yo woe-
woe génanga yo lio, "de’ unanga de i wi nd ni niki yo harene o
ngotirile de’ yoiki o Dalmanuta ma daera ika.

O Farisi ma nyawa yo giahoko o Yesus wo diai nonako
i héra-héranga
(Mat. 16:1-4)

1Ya muruono naga o Farisi ma nyawa yo bda o Yesus ika,
de’ muldenge i ma teke ributu de iinanga 1a’ it1 ya lingi-lingiri ai
howono. Onanga yo gahoko o Yesus wo diai i héra-héranga hoka
o nonako iinanga ma Jou Madutu oka de wa ino. O Yesus wo
ma ri demo ho wo haluhu, “Okia ma hababu o nyawa o oOraha
nénanga yo gahoko ngohi to diai i héra-héranga? Kowali! Ngohi
aha ta hi déakua o nonako ma rupa hoko génanga onangika!”

BHo o Yesus wa mala ika 6nanga, de’ wo harene o ngotirile; i
paha i mi jobo o taaga génanga ma hononga ika.

O Farisi ma nyawa de’ o Herodes manga ragi
(Mar. 16:5-12)

4] wi no ni niki o Yesus ya wohanga 1 md gao o roti
yd wédono. Onanga duga-duga o gahumu moi manga roti o
ngotiroka. “Ni ma hi do diai itike o Farisi ma nyawa manga
ragi de’ o Herodes ai ragika,” o Yesus wa temo onangika.

Ho i wi nd ni niki o Yesus génanga muldenge i ma ko ke
temo mangale o hali génanga. Onanga yo temo, “Unanga wo
temo hoko génanga, hababu koiwa nanga roti.”

70O Yesus wa ndko okia 6nanga i ma ko ke leha. Hababu
génanga linanga wi leha onangika, “Ya dodoa ho ngini ni ma
ko ke leha mangale koiwa o roti? Boteka ngini nia ndko ua de’
ni mangarati owahi? Hoko génanga ma bongono nia dibanga?
#Ngini de nia lakoka - ya dodoa ho nia mike ua? Ngini de nia
ngaukoka - ya dodoa ho ni ihenua? Ngini nio hininga ua "“o
roti motoa génanga kiaka ngohi ta béla-bélaka la’ iti o nyawa ya
ribuhu motoa? O karaja muruono i 6manga ma inomo ma boloi
ngini nia toomu?”

“Ngimoi de hinoto,” 6nanga yo haluhu.

20“Pe’ ma Oraha ngohi ta béla-bélaka o roti tumidi 1a’ iti o
nyawa ya ribuhu iata,” o Yesus wi lehali, “o karaja muruono
ma inomo ma boloi ngini ma toomu?”

“Tumidi,” énanga yo haluhu.

21“Aa, ngini ko ni mangarati owahi?” o Yesus wi temoli.

O Yesus wi hi togumu wo pilo-piloko o Betsaida ma kota oka

220nanga 1 ma hi 4dono o Betsaida ma kota ika. Genangoka
dau o nyawa i wi a0 wo ma téngo wo pilo-piloko o Yesus ika, de’
yo gahoko hupaya iinanga wi palanga o nyawa wo pilo-piloko
génanga la’ wi hi togumu. 2*Ho o Yesus wa s6 o nyawa wo pilo-
piloko génanga ai giama de’ wi tuda iinanga o kota génanga
ma poretika. I paha o Yesus wa obiri o nyawa génanga ai lako.
Unanga wo gelenga ai giama o nyawa génanga ai lako uku, de’
wi leha unangika, “Ka yakunu ngona na mike okia naga o 6raha
nénanga?”

240 nyawa génanga wo mi lega ma himangika, dahadé wo
temo, “Ia. Ngohi td mdke o nyawa yo tagi-tagi; ma’ onanga ti
lega-lega hokd o gota.”

30 Yesus wo gelenga oli ai giama o nyawa génanga ai lako
uku. Nénanga ma moi o nyawa génanga wo hi dailako wo mai
lega wo hi do diaino. Ai lako i togumu, de’ unanga wa mdike
mata-mata de duru i tiai. ¥De 1ka o Yesus wi temo unangika,
“No lio, de’ uha no ma ki lioro o kota ika génanga.”

O Petrus ai ma ngaku mangale o Yesus
(Mat. 16:13-20; Luk, 9:18-21)

270 Yesus de’ 1 wi n6 ni niki yoiki o desa-desa ika o Kaisaria
Filipi ma gilolitino. O ngékomo ma hoanika o Yesus wéi leha
onangika, “I moteke o nyawa yato, o naguna ngohi nénanga?”

®QOnanga yo haluhu, “Naga yato: O Yohanis Wo ohi-ohiki;
naga oli yato o Elia, de’ ma homoali yato: o nabi moi.”

2<“Ma’ i moteke ngini mahirete, ngohi nénanga o naguna?” o
Yesus wo leha.

O Petrus wo haluhu, “Bapa ngona ganga o Koano Wo hi ho
halamat1!”

»De ika 0 Yesus wi poma Onanga, hupaya o nagona ika dika
ma uha i hi ngahu mangale ai diri.

O Yesus wo hi ade-ade mangale ai hangihara de’ ai honenge
(Mat. 16:21-28; Luk. 9:22-27)

3] paha de génanga, o Yesus wo muldenge wé dotoko i wi né
ni niki, ahad o Nyawa manga Ngohaka ko kiani wa tagongo o
hangihara ma ngoe, de’ o tutuda-tutuda, o imam-imam manga
hieke, de’ o agama ma guru-guru aha i wi lawani. Unanga aha
i wi toma, ma’ o wange hange oka ilinanga aha wo momikoli.
2De wo hi to tiaika duru o Yesus wo hi ngahu o hali génanga i
wi no ni nikika. De o Petrus wi tauru o Yesus ai datekoka, de’
wi taaere o Yesus. ¥Ma’ o Yesus wo mi lega ai poretoko de’
wi pulono i wi nd ni niki, ika de’ wi taaere o Petrus, “Noiki
nenangoka, No goda-goda! Ani dibanga génanga o nyawa ma
dibanga; ma Jou Madutu ua ai dibanga!”

M] paha o Yesus wd ahoko o nyawa yo woe-woe genangoka ka
ma moi de’ i wi n6 ni niki. Ika de wi temo onangika, “O nyawa
yo mau i hi niki ngohi, ko kiani ya wohanga manga paralu
mata-mata, i paha ya moku manga salib, de’ gila-gila i hi niki
ngohi. 3Hababu o nyawa yo mau y0 riwo manga ngango, aha i
hihanga manga ngango. Ma’ o nyawa i hi doaka manga ngango
iti ngohi de’ iti o Abari ma Oa ma Jou Madutu ino, aha ya hi
halamati. ¥Okia ma utumu o nyawa ika, nako mata-mata ika o
dunia nénanga i dadi ka to 6nanga, ma’ onanga manga Ngango 1
hihanga? ¥Ka yakunu o ngango génanga i hi tagali de okia naga
mo1?

3Nako wo ma téngo i wi maleke i hi hi goungu ngohi de’ ahi
do détoko de o dorou ma orahoka nénanga, o Nyawa manga
Ngohak$ aha i wi maleke wa hi goungu o nyawa génanga, ma
orahoka tinanga ahao wo béa de ai Ama ai kuaha, i ma ki niki
de o malaekat-malaekat yo tebi-tebini.”

9 “La ni hi 6riki!” o Yesus wato. “Ngini nia hi dogoronaka
nenangoka naga aha ko yo honengua, nako ya mike owahi
ma Jou Madutu wo pareta de ma kuaha!”

O Yesus wi hi mulia
(Mat. 17:1-13; Luk. 9:28-36)

!0 wange butanga i paha ika o Yesus wi ao o Petrus de o
Yakobus de’ ai dodoto o Yohanis, i ma tingaka, o Toku ile moi
ma g6 gurutile. Manga lako ma himangoka o Yesus ai rupa i
ngali. *Ai pakeanga i dadi i arehe i leto-letongo. Koiwa naga moi
yo foka-foka o duniaka nénanga yakunu yo foka hoko génanga
ma garehe. I paha ya ruange i wi né ni niki génanga i wi make
O Yesus i1 mé teke ade-ade de o Elia de’ o0 Musa. De o Petrus wo
temo o Yesus ika, “Bapa Guru, ngone nenangoka dau duru ho
sanangi. Ka ya oa de ngomi mi hi goko o tau-tau hange: moi iti
ngona Bapa, moi iti 0 Musa, de’ moi ohi iti o Elia.” ¢I moteke
ma diai o Petrus wo hi orikua okia ko kiani wo temo, hababu
unanga de’ ai dodiawo ya hinoto duru ma go giria yo hawana.

’l paha o lobi yd hawo onanga de’ o lobi ino génanga yo
ithene yato, “Nénanga ahi Ngohaka ti dora-dora. Ni wi hi gihene
unanga!” 3Tai-taiti 6nanga ya tailako manga gilolitino, de’ o
nagona ma Ya make oka ua genangoka de de Onanga, sowali ua
0 Yesus dika. *Ma oraha 6nanga yo uti o loku uku genanga, o
Yesus wd poma onanga, “Ka moi ika ¢ de uha nia hi ngahu okia
ngini nia méke-mike kangano, nako o Nyawa manga Ngohaka
w1 hi momikowahi o honengino.”

"Onanga i hi ngounu o behehongo génanga, ma’ manga hi
dogoronaka mahirete dnanga yo muldenge i ma teke ade-ade
okia ma dungutu o Yesus “wo wangokali o honengino”. '"Ho
onanga i wi leha unangika, “Ya dodoa ho o agama ma guru-guru
yo temo o Elia ko kiani i hira wo boa?”

20 Yesus wo haluhu, “O Elia i goungu i hira wo boa la’
iti wo hi diai hagala moi-moi. Ma’ sarakia de o Nyawa manga
Ngohaka ai hali? Hababu okia o Buku i Tebi-tebini ma goronaka
1 tulihi linanga aha wa tagongo i hii huha ma ngoe de’ o nyawa
1 wi hi kauku? ®Ma’ ngohi ti ni temo nginika: O Elia wo boaka,
ma o nyawa i wi diai linanga i moteke manga mau. Génanga |
tial i ma tero de i tuli-tulihoka o Buku i Tebi-tebini ma goronaka
mangale ai diri.”

O Yesus wi hi togumu o ngohaka wo ma téngo i wi ngohamika
o womaha ma dorou
(Mat. 17:14-21; Luk. 9:37-43a)

4“Ma Oraha o Yesus de’ ya ruange i wi no ni niki 1 ma
idulokali ka ma moi de i wi ndé ni niki ma homoa, Onanga
ya mike manga ngde o nyawa genangoka. Ya muruono naga o
agama ma guru-guru i ma teke ributu ma go giriaka de’ i wi no
ni niki o Yesus génanga. YHoko génanga o nyawa ge Onanga 1
wi mike o Yesus, Onanga yo héranga, ho i ma po popdita 1 wi
buhuku iinanga. *“QOkia ngini ni ma ko ke leha de o agama ma
guru-guru génanga?” o Yesus wé leha i wi n6 ni nikika.

Wo ma téngo o nyawa manga ngdée manga hi dogoronaka
génanga wo haluhu, “Bapa Guru, ngohi ti ao ahi ngohaka ngona
ika Bapa. Unanga wo mou karana o womaha ma dorou i wi
ngohamika. ®Nako o womaha génanga i wi dubukika, ai réehe
i hi boha-boha o tonakuku, ai uru i abo, ai ingir1 1 boriti, de’
ai roehe ma gahumu i tirthi. Ngohi to gahoko i ni n6 ni niki
ya duhu o womaha ma dorou génanga, ma’ onanga yakunua ya
diai.”

YDe 0 Yesus wa temo onangika, “Gogule ua ngini nénanga!
Ngini i gou-goungu o nyawa ni ngaku-ngaku ua. Hi ddono hoko
kia ngohi ko kiani to gogere de de ngini de’ to sabari nginika?
Ni ao o ngohaka génanga nengino!” *Onang6 i wi ao o ngohaka
génanga o Yesus ika.

Hoko génanga o womaha ma dorou génanga 1 wi mike o
Yesus, énanga ya diai o ngohaka génanga al roehe i topa-topa,
hi idono o ngohaka génanga wo ruba wo lii lulu o tonakika. Ai
uru i abo. De ika o Yesus wo leha ai ama ika, “Hoko kia ma
dékana tinanga hoko nénanga?”

“Unanga ka i ete-etekohi!” ai ama wo haluhu. #?*“Hara ma
ngde oka o womaha ma dorou génanga i hi dailako i wi tOma
inanga de’ o uku ma gorona uku i wi tifa ekola o akeruku. Ma’
nako Bapa yakunu no mi riwo, no modeke Bapa no mi dora
ngomi de’ no mi riwo ngomi!”

2¢“Okia nato? Nako Bapa yakunu?” o Yesus wo haluhu.
“Hagala mata-mata yakunu, iti o nyawa yo ngaku!”

24Gila-gila 0 ama génanga wo poaka, “Jou, ngohi to ngaku,
ma’ ahi ngongaku i kuranga. No hi riwo ngohi hupaya 1 holoi to
ngaku oli!”

**Ma oraha o Yesus wd mdke o nyawa manga ngde mulienge
yo bda i ma toomu, linanga wa pareta o womaha ma dorou
geénanga de’ wo temo, “O dopongono de’ o mou ma womaha,
ngohi to ni pareta ngona no hupu de o ngohaka nénanga de’ uha
ha kali-kali no wohamoli ai gorona ika!”

0O womaha ma dorou génanga i poaka, dahaé ya diai o
ngohaka génanga ai réehe i topa-topa, i paha i hupu de o
ngohaka génanga. O ngohaka génanga i wi lega-lega hokid o
mayeti hi d4dono mata-mata o nyawa yo temo, “Unanga wo
honengoka!” ?Ma’ o Yesus wa s6 ai giama de’ wi riwo unanga
wI momiki. O ngohaka génanga wo momiki.

0O Yesus o tau oka wa ikaka, i wi nd ni niki ya ino i ma
téngo-téngo unangika de’ yo leha, “Okia ma hababu ngomi mi
akunua mia duhu o womaha ma dorou génanga?”

PO Yesus wo haluhu, “O womaha ma dorou ma rupa hoko
génanga, ma homoa de o hubayanga, de ma do dagi okiali ma
yakunua nia duhu.”

O Yesus wo hi ade-ade oli mangale ai honenge
(Matr. 17:22-23; Luk. 9:43b-45)

%O Yesus de’ i wi né ni niki ya mala o ngi génanga de’ i
hi gila-gila manga do dagi ya nonu o Galilea. O Yesus woluku
o nyawa 1 hi Oriki kiaka linanga naga, *hababu ilinanga ma go
giriaka wd dotoko i1 wi nd ni niki. “O Nyawa manga Ngohaka
aha i wi hi lapahi o nyawa manga kuaha ika,” hoko génanga o
Yesus wato, “de’ unanga aha i wi téma, ma’ o wange hange oka
unanga aha wo momiki!”

2] wi n6 ni niki i mangarati ua okia wa dotoko o Yesus, ma’
onanga yo hawana i wi leha unangika.

O nagona i holoi yo lamoko?
(Mar. 18:1-5; Luk. 9:46-48)

¥Onanga i ma hi 4dono o Kapernaum ma kota ika. O tau oka
ya ikaka, o Yesus wé leha i wi no ni nikika, “Ngini okia ni ma
ko ke leha o ngékomo ma hoanino kangano?”

*Onanga yo haluhua, hababu o ngékomo ma hoanino onanga
1 ma teke ributu mangale o nagona i holoi yo lamoko. 30O Yesus
wo gogeruku, daha wad ahoko ya ngimoi de ya hinoto i wi né
ni niki génanga. Unanga wi temo onangika, “O nyawa wo mau
wo dadi ma do di hiraka, iinanga ko kiani wo dadi ma b6 bo

bahaka de’ ko kiani wo dadi mata-mata o nyawa wa 10 leleani.”
*] paha o Yesus wa 1é o ngohaka moi1 ma i teteke, de’ wa diai
o ngohaka génanga wo ma oko ino ¢dnanga mala-mata manga
himangoka. O Yesus wa kololo 0 ngohaka génanga de’ wd temo
1 wi nd ni nikika, 3“0 nyawa ya tarima o ngohaka mo1 hoki o
ngohaka nénanga karana ngohi, ma mangarati 1 hi tarima ngohi.
De’ 0 nyawa 1 hi tarima ngohi, tinanga ka ngohi ua dika wo hi
tarima, ma’ wi tarima ol tinanga wo hi hulo-huloko ngohi.”

O nagona i ni lawanua ngone i na hi boa ngone ino
fLuk. 9:49-50)

¥De ika o Yohanis wi temo o Yesus ika, “Bapa Guru, ngomi
mi wi mike wo ma téngo wa duhu o hetanga de to ngone Bapa
ani romanga. De’ ngomi mi wi duhunu ilinanga hababu ilinanga
ngone ino ua.”

¥Ma’ o Yesus wo temo, “Uha ni wi duhunu iinanga, hababu
mol ua o nyawa ya do dia1 i héra-héranga de to ngohi ahi
romanga, vakunu gila-gila ahi romanga va dadi dorou. ¥#Hababu
0 nyawa i na lawanua ngonc, ma mangarati i na hi boéa ngone.
“#Nijo ho hininga! O nyawa i ni hi oke-okere ngini karana ngini
ma Koano Wo hi ho halamati ni wi ni niki, iinanga marai oka
aha wa tanima ai hewa.”

O hali-o hali kiaka i dadi o hababu o nyawa o baradoha yo diai
(Mat. 18:6-9; Luk. 17:1-2)

240 nagona yo dadi hababu moi o ngoha-ngohaka manga
alu-aluhu nénanga yo ngaku oka ua ngohino, i holo1 ya 6a nako
o helewo ya bihi-bihi i hi di liko ino manga tomarino de’ ya
umo o ngodtuku. *Nako anmi giama 1 dial ngona no baradoha,
na tobiki ani giama génanga! I holol ya 0a ngona no wango
de ma Jou Madutu de ani giama ka ma hononga, nako ino de
ngona de ani giama hinotd no wohama o naraka ika, énanga
génanga o uku i ko kakali. [*Dokengoka o uku yakunua i
honenge, de' o gaili yakunua i honenge.] *De¢’ nako ani lou i
diai ngona no baradoha, na tobiki ani lou génanga. 1 holoi ya
6a ngona no wango de ma Jou Madutu ani lou ma hononga
koiwa, nako ino de ngona de am lou hinotd 1 ni umo o naraka
ika. [#Dokengoka o uku yakunua i honenge, de’ o gaili yakunua
i honenge.] “Nako ani lako 1 dadi hababu ngona no baradoha,
na tubalenge ant lako génanga! I holoi ya 6a ngona no wohama

ma Jou Madutu ai Dunia ma Hungi, de ani lako ma hononga
koiwa, nako ino de ngona de ani lako hinotd i ni umo o naraka
1ka. ¥Dokengoka o uku yakunua 1 honenge de’ o gaili yakunua i
honenge.

¥ nyawa mo moi aha ya tebini de o uku, hokd o hu huba i
hi tebini de o gahi.

%O gahi génanga ya 0a, ma’ nako i dadi 1 akere, ka vakunu i
gahi oli? Ho’, ko kiani ngini hokd o gahi - m1 wango n1 ma ko
moteke de’ n1 ma hi teke do diai.”

O Yesus ai do dotoko mangale o ngo ngoluku
(Mat. 19:1-12; Luk. 16:18)

10 I paha o Yesus wa mala o ngi génanga, de’ woiki

o Yudea ma daera ika de’ o Yordan ma Ngairi ma
honongaka ma daera. O nyawa manga ngoe yo bda oli yo toomu
o Yesus i wi kilolitino. De’ hokd biaha o Yesus wid dotoko
Onanga.

2Ya muruono naga o Farisi ma nyawa 0 ya ino la’ iti ya lingiri
o Yesus a1 howono. Onanga yo Ieha, “I moteke nanga agama ma
tita, boteka yakunu o nyawa vi oluku manga hekata?”

30 Yesus wo halubhu, “O Musa wo hi doaka o pareta okia
nginika?”

4“0 Musa wo hi gumala o nyawa ya oluku manga hekata, iti
yakunu 1 hira yo tulih1 o ngo ngoluku ma hurata,” 6nanga yo
haluhu.

0 Musa wa tulihi o pareta génanga hababu ngini i huha
holi 1 ni dotoko,” o Yesus wato onangika. ®“Ma’ ma do di
hiraka, ma 6raha ma Jou Madutu wo diai o nyawa, ya hetongo
‘Ma Jou Madutu wa hi dadi Onanga o nauru de’ o ngoheka.
"Génanga ma hababu o nauru aha ya mala manga ayo de’
manga ama de’ vo rimoi1 de ngoi hekata, ho’ ya hinoto yo dadi
moi.” ¥Ho’, Onanga o nyawa ya hinoto oka ua, duga-duga i ma
téngo. *Génanga ma hababu, okia ma Jou Madutu wo hi rimoi
oka, yakunua o nyawa i hi ki tingaka!”

WOnanga yo wohamoka o tau ika, i wi nd ni niki yo leha o
Yesus ika mangale o hali génanga. YO Yesus wé temo onangika,
“O nagona yd oluku manga hekata de’ yo kawingi de o ngoheka
ma homoa, 0 nyawa génanga wo howono ngoi hekata mo hira-
hira ika génanga. Ko genangoli o ngoheka mi oluku ami rokata
de’ mo kawingi de o nauru ma homoa, munangd mo howono.”

O Yesus wa hi barakati o ngoha-ngohaka
(Mat. 19:13-15; Luk. 18:15-17)

BNaga o nyawa yd ao manga ngoha-ngohaka o Yesus ika
hupaya iinanga wi palanga de’ wa hi barakati 6nanga. Ma’ i wi
nd ni niki o Yesus yd ngamo o nyawa ge oOnanga. '“Wa make
o hali génanga, o Yesus wo ngamo daha linanga wéd temo i wi
no ni nikika, “Nia mala ika o ngoha-ngohaka génanga ya ino
ngohino! Uha nia duhunu 6nanga, hababu o nyawa hokd hoko
nénanga yo dadi o ge getongo ma Jou Madutu ai umati. ®Nio
ho hininga nénanga! O nagona 1 wi himangua ma Jou Madutu
hoka o ngohaka moi, O0nanga aha yo dadi ua o ge getongo ma
Jou Madutu ai umati.” ] boto o Yesus wo temo hoko génanga,
o Yesus wéa kololo o ngoha-ngohaka génanga, 1 paha ilinanga wa
kelenga ai giama onanguku wa geto-getongo de’ wa hi barakati
onanga.

Mangale o kaya ma nyawa
(Mat. 19:16-30; Luk. 18:18-30)

"Ma oraha o Yesus wo hi gila-gila oli ai do dagi, wo ma
téngo wa ino wo ma po popdta o Yesus ika. O nyawa génanga
wo ma ruku o Yesus ai himangoka de’ wo leha, “Guru ma oa,
ngohi ko kiani okia to diai hupaya yakunu ta make o ngango ma
dutu de’ i kakali?”

B“Ya dodoa ho ngona nato ngohi ya oa?” o Yesus wo leha.
“Ma homoa de ma Jou Madutu mahirete, koiwa naga ya Oa.
¥Ngona na nakoka ma Jou Madutu ai pareta-pareta, ‘Uha no
toma, uha no howono, uha no tohiki, uha no hakihi 1 elu-eluku,
uha no tipu, na horomati ani ama de’ ngo ni ayo.””

2«Bapa Guru,” o nyawa génanga wato, ‘“Mata-mata o pareta
génanga ngohi ta motekoka ma dero ka to ma goduru ohi.”

210 Yesus wi pulono o nyawa génanga de’ ai hayanga daha
wi temo, “I kuranga o hali moi ohi ngona no paralu. Noiki na
hukunu mata-mata ani arata; la’ ma tiwi na hi doaka o nyawa
mihikinika, de’ ngona aha no ma mdike o arata o horogaka. I
boto de génanga na ino la’ no hi niki ngohi.” 2Wo ihene o
Yesus wo temo hoko génanga, o nyawa génanga wo liwolu, daha
wa tingaka o ngi génanga de ai hininga 1 huha karana ilinanga
duru wo kaya.

BDe o Yesus wd pulono i wi nd ni niki daha wid temo
onangika, “I huha duru itike 0 nyawa yo kaya-kaya yo dadi o ge
getongo ma Jou Madutu ai umati!”

#] wi no ni niki yo héranga yo ihene o Yesus ai demo
génanga. Ma’ o Yesus wa temoli, “Ahi ngoha-ngohaka i goungu
1 huha itike ho dadi o ge getongo ma Jou Madutu ai umati!
Gahumu moi o onta 1 wohama o populaki ma pidahika 1 holoi
gapanga de o nyawa yo kaya-kaya yo wohama ma Jou Madutu ai
Dunia ma Hungi ika.”

%0 Yesus ai demo-demo nénanga ya diai i wi nd6 ni niki
yo héranga, hi ddono 6nanga 1 ma ko ke leha, “Nako hoko
génanga, o nagona daha yakunu yo halamati?”

270 Yesus wi pulono O6nanga de’ wo haluhu, “Ka o nyawa
génanga de ma dudukoro ma’ ma Jou Madutu koiwa ma
dudukoro; ke ma Jou Madutu mata-mata ka 1 yakunu.” _

ZDaha o Petrus wo temo, “Na pulono, ngomi mia malaka
hagala mata-mata iti mi ni niki Bapa.”

20 Yesus wo temo, “Ni ngaku: o nyawa ya malaka manga tau
ma dola, ekola ai ria dodoto o nauru de’ ai biranga, ekola ngoi
ayo, ekola ai ama, ekola ai ngoha-ngohaka, ekola manga dumule
karana ngohi de’ karana o Abari ma Oa ma Jou Madutu ino,
%o nyawa génanga aha wa tarima i holoi i wde 6raha nénanga.
Unanga aha wa mdike i1 hi gali ma ratuhu moi ma tau i holoi
1 woe, ai ria dodoto o nauru, ai biranga, ngoi ayo, ai ngoha-
ngohaka, ai dumule - de’ o huha de hangihara 6. De’ aha o
Ooraha aha i bda-b6a génanga, o nyawa génanga aha wa tarima o
ngango ma dutu de’ 1 kakali. 3*Ma’ o nyawa manga ngde o 6raha
nénanga yo ho hi hira aha yo dadi yo to toturu de’ manga ngoe
oraha nénanga yo to toturu aha yo dadi yo ho hi hira.”

O Yesus wo hi ade-ade ma hi gali ma hange oka mangale
ai honenge
(Mat, 20:17-19; Luk. 18:31-34)

20 Yesus de’ i wi n6 ni niki naga manga do dagi ma
goronaka o Yerusalem ika. O Yesus wo méd dagi ma himangoka,
de’ i wi ndé ni niki mata-mata manga hininga i1 éteke. De’ o
nyawa yi ni niki manga poretino ma ya mio yo hawana. I paha
0 Yesus wd ahokoli 1 wi né ni niki wi tingakika de’ wa hi
ngahu onangika okia aha i dadi ai diri ika. 3¥“Ni ihene,” una
wo temo, ‘“ngone O6raha nénanga ho dumutu o Yerusalem ika.

Dokengoka o Nyawa manga Ngohaka aha i wi hi lapahi o imam-
imam manga hédekika, de’ o agama ma guru-guru. Unanga aha i
wi hukumu i1 wi ho honenge, i paha i wi hi lapahi o Yahudi ma
nyawa ika ua. **Onanga aha i wi hohedu iinanga, i wi obiri, 1 wi
hangihara, de’ unanga i wi salib. Ma’ de o wange hange linanga
aha wo momiki.”

O Yakobus de’ o Yohanis manga go gahoko
(Mat. 20:20-28)

3Daha o Yakobus de’ o Yohanis, ena génanga o Zebedeus
ai ngoha-ngohaka, yoiki o Yesus ika, “Bapa Guru,” O6nanga yo
temo, ‘“naga o hali moi ani ngomi mio nahihu Bapa no diai iti
ngomi.”

36¢“Okia ngini nio nahihu ngohi to diai iti ngini?” o Yesus wa
leha.

30Onanga yo haluhu, “Ngomi mio nahihu mi gogere ani
niraka de ani higili Bapa, ma o6raha okia Bapa no dadi o koano
de ani muha.”

B¥«Ngini ni hi orikua okia ngini ni gahoko,” o Yesus wa
temo onangika. “Ka ni akunu ngini nio ngokere o huha de o
hangihara ma galahi oko, kiaka aha ngohi t6 ngokere, de’ nio
ngohama o huha de o hangihara ma ngi ika kiaka aha ngohi t6
ngohama?”

¥«“Ka yakunu,” 6énanga yo haluhu.

De o Yesus wa temoli onangika, “I goungu ngini aha nio
ngokere o huha de o hangihara ma galahi oko kiaka aha ngohi
td ngokere, de’ nio ngohama o huha de o hangihara ma ngi ika
kiaka ngohi aha t6 ngohama. Ma’ i ma korona o nagona aha
yO gogere ahi niraka ekola ahi higiloka, génanga ngohi ua ahi
haku to hi gogere. Ma Jou Madutu wo hi gogere o nagona de o
nagona aha y6 gogere 0 ngi-o ngi génanga.”

41Ma oOraha ya ngimoi 1 wi né ni niki o Yesus ma homoa
génanga yo ihene o hali génanga, 6nanga ya ngamo o Yakobus
de’ o Yohanis. ¥Ho’ o Yesus wd ahoko 6nanga mata-mata, daha
wo temo, “Ngini ni hi oriki o hoana de o berera ma tutuda i wi
niko-ndko ua ma Jou Madutu manga rayati yd tuku. De’ manga
gikiri yo ago-agomo yi tuku Onanga. ¥Ma’ ngini yakunua hoko
génanga! Ngini hara moi oli, o0 nyawa yo mau yo dadi yo lamoko
nia hi dogoronaka, 6nanga ko kiani yo dadi i ni 16 leleani. “De’
o nagona yo mau yo dadi ma do di hiraka nia hi dogoronaka, ko

kiani yo dadi nia gilaongo. *Hababu o Nyawa manga Ngohaka
ma wa ino ua iti i wi leleani. Unanga wo b6éa wo ma hi lapahi ai
nyawa iti wa hi bebasi manga ngbe o nyawa.”

O Yesus wi hi togumu o Bartimeus wo pilo-piloko
(Mat. 20:29-34; Luk. 18:35-43)

“Onanga i ma hi 4dono o Yerikho ma kota ika. De’ ma Graha
o Yesus de i wi né ni niki inoli 0 nyawa yo woe-w3e ya mala o
kota génanga, wo ma téngo wo pilo-piloko ka wo gogeruku wo
gaho-gahoko o ngékomo ma datekoka. Ai romanga o Bartimeus,
o Timeus ai ngohaka. ¥Ma 6raha iinanga wo ihene ya ko ka ino
génanga ganga o Yesus o Nazaret ma nyawa, linanga wo pdaka,
“Yesus, o Daud ai Ngohaka! No hi dora ngohi!”

“#Unanga i wi ngamo manga ngde o nyawa, de’ i wi huloko
wo ma ridi. Ma’ unanga i holoi i kuatile oli wo ma pdaka,
“Daud ai Ngohaka, no hi dora ngohi!”

“De o Yesus wo ma togumu daha wa temo, “Ni wi ahoko
linanga.”

Ho’ onanga i wi ahoko o nyawa wo pilo-piloko génanga.
Onanga i wi temo unangika, “No ma ri ridi! Ngona o Yesus wo
ni ahoko, no momiki!”

0O nyawa wo pilo-piloko génanga wo hi kaweli ai juba, daha
WO ma tai-taiti wo ma oko de’ woiki o Yesus ika.

S1“QOkia ngona n6é nahihu ngohi to diai ngona ika?” o Yesus
wi leha unangika.

O nyawa wo pilo-piloko génanga wo haluhu, “Bapa Guru,
ngohi td nahihu to ma hi 6riki.”

52“Noiki,” o Yesus wi temo, “karana ngona no ngaku
ngohino, ngona no togumu.”

Ka oOraha génanga dika o nyawa wo pilo-piloko génanga
yakunu wo ma hi Oriki. Daha iinanga wi niki o Yesus o
ngekomika.

O Yesus wo wohama o Yerusalem ika hoka o koano
(Mat, 21:1-11; Luk. 19:28-40; Yoh. 12:12-19)

1 Ma d6raha yo tigi oka o Yerusalem ika, 6nanga 1 ma hi

adono o Betfage de’ o Betania ma kota ika, o Zaitun
ma Doporono ma gelehoroka. Gangoka ya hinoto i wi né ni
niki yo hira o Yesus wa huloko. 2“Ni oiki ma kapongo ho
hima-himangika génanga,” o Yesus wid temo onangika. “Hoko

génanga ngini ni wohama o kapongika génanga, ngini aha nia
maéake o keledai moi ma ngohaka ya liko ika, komaiwahi o nyawa
yO barene. Nia hohe o keledai génanga de’ ni ao nenangino. *De’
nako naga o nyawa i ni leha nginika okia ma hababu ho ngini
nia hohe o keledai génanga, nia hétongo, ‘Ma Jou wo paralu,
de’ unanga de ma japati aha wo hi gi lio.” ”

4Ya hinoto 6 i wi n6é ni niki o Yesus yoiki, de’ ya make ika
mo1 o keledai ma ngohaka ya liko ika o tau ma ngoranoka o
ngékomo ma datekoka. Onanga ya hohe o keledai génanga. 50
nyawa 1 ma oko-oko ino genangoka yd leha onangika, “Hei,
okia ngini ni diai? Ya dodoa ho nia hohe o keledai ma ngohaka
génanga?”

O Betania ma kota. (11:1)

®Onanga yo haluhu hoka sarakia o Yesus wa hetongoka
onangika. Ino ma nyawa génanga ya hi gumala 6nanga yao o
keledai génanga. "Ma 6raha i ma hi d4dono o Yesus ika, o keledai
ma porete génanga y0 nao de to 6nanga manga juba, daha o
Yesus wo barenuku. *Manga ngée o nyawa 1 hi hohe manga juba
o ngekomika, naga oli 1 hi hohe o ngékomo ma hi gorona oko o
gota ma jaga-jaga kiaka Onanga manga dumule oka de yo €. °O
nyawa yo tagi ma hima-himangoka, de’ o nyawa yo ni niki ma
poretino, mata-mata yo poa-poaka, “Ni wi puji ma Jou Madutu!

I wi hi barakati iinanga wa ino-ino de ma Jou ai romanga!
"] wango ai po pareta aha i bda-boa - o Daud nanga ete de
nanga tohora a1 po pareta! N1 wi pujyi ma Jou Madutu wo ko
Kurutile!”

"De ma bo baha o Yesus wo ma hi d4dono o Yerusalem ika,
daha wo wohama ma Jou ai Tau ika. Gangoka linanga wa to
tailako ma gilolitino. Ma’ karana ngade-ngade i hu hutu oka,
unanga 1 paha wo ma goraka o Betania ika ka ma moi de ya
ngimoi de ya hinoto 1 wi n6é m niki.

O Yesus wa lolai o ara ma gota
(Mat. 21:18-19)

IZYarehino ma wange, ma 6raha 6nanga yo tagi ma go giriaka
o Betaniaka de yo hupu, o Yesus i wi hahini. ®*Ma gurutikahi
unanga wa mdike o ara ma gota o utu moi de ma hoka ka hi
rubu. Ho’ unanga woiki ma utu ika génanga iti wo lega boteka
naga ma hohoko. Ma’ ma oOraha linanga wo ma hi d4dono ma
utu ika génanga, iinanga okia-kia ua wa mdike, sowali ua ma
hoka-hoka dika, hababu o 6raha génanga ma orahowahi o ara
i hohoko. “Daha o Yesus wa temo o ara ma utu ika génanga,
“Muldenge o oraha nénanga ka o nyawa moi 6 de koiwa naga
aha ya olomoli o hohoko ngona ino!”

I wi n6 ni niki o Yesus yo ihene o demo génanga.

O Yesus wo wohama ma Jou ai Tau ika
(Mat. 21:12-17: Luk. 19:45-48; Yoh. 2:13-22)

] paha Onanga i ma hi ddono o Yerusalem ika, de’ o
Yesus woikoli ma Jou ai Tau ika. Genangoka linanga muldenge
wd duhu mata-mata o nyawa i ma huku-hukunu de’ yo ija-
iJa gangoka. Unanga wa motumu bitikanga o tiwi yo to tururu
manga meja de’ o namo dara yo huku-hukunu manga bangku.
De’ ka o nyawa moi ¢ de wa hi gumala ua yo ao okia dika
ya nonu ma Jou ai Tau ma loéa ino génanga. "I paha o Yesus
wad dotoko o nyawa genangoka dau. Unanga wato, “O Buku 1
Tebi-tebini ma goronaka i tulihi hoko nénanga: ma Jou Madutu
wo temo, ‘Ahi Tau aha ya hetongo o tau o hoana de o berera
manga hubayanga ma ngi.” Ma’ ngini nia diai yo ora-ora manga
igutu!”

8O0 imam-imam manga hideke de’ o agama ma guru-guru yo
thene o demo génanga. Onanga yo muldenge o ngékomo yo

lingiri iti o Yesus i wi toma. Onanga i wi modongo unangika,
karana mata-mata o nyawa yo héranga de yo Kkiriri yo ihene ai do
dotoko.

9] tigi-tigi y6 hutu, o Yesus de’ i wi nd ni niki ya mala o kota
génanga.

O do dotoko o ara ma utu ino
(Mat. 21:20-22)

0Yarehino o ngoru-ngorumino, ma 6raha dnanga ya ka ino o
ara ma utu ino génanga, 6nanga ya mike o ara ma utu génanga
i honengoka hi d4dono ma ngutu-ngutukuku. ?'Daha o Petrus wo
ma hininga okia i dadi oka o wange moi i paha ika. De o Petrus
wl temo o Yesus ika, “Bapa Guru, beika né lega! O ara ma utu
kiaka Bapa na lolai génanga i honengoka!”

20 Yesus wo haluhu, “Ni ngaku ma Jou Madutu ika. 2]
goungu yakunu nia temo o tonaka i to toporonika génanga, ‘I
goraka de’ 1 umo o ngodtuku!’ done o hali génanga aha ngini
nia diai i dadi; iti yakunu ngini ni bingu ua, de’ ngini ni ngaku
okia ngini ni temoka génanga aha i gou-goungu i dadi. **Hababu
génanga nio ho hininga nénanga: O Oraha okia ngini ni mé niata
de’ ni gahoko okia naga moi, ni ngaku ma Jou Madutu wo hi
dbakoka nginika okia ngini ni gahoko, de ngini aha nia tarima.
»De’ nako ngini ni mi niata, ma’ nia hininga i sanangi ua o
nyawa moika, nia hi apongohi o nyawa ge 6nanga, hupaya nia
Ama o horogaka ¢ wa apongo nia baradoha. [*¥Nako ngini nia
hi apongua o nyawa ma homoa, nia Ama o horogaka 6 aha wa
apongua nia baradoha.}”

O lo leha mangale o Yesus ai haku
(Mat. 21:23-27; Luk. 20:1-8)

2?Onanga 1 ma ki lioroli o Yerusalem ika. De’ ma Oraha o
Yesus wo tagi wo kokiloliti ma Jou ai Tau ma goronaka, o
imam-imam manga hideke, de’ o agama ma guru-guru de’ o
Yahudi oka manga tutuda ya ino unangino. ®*Onanga yo leha,
“Okia ma titi ho ngona no diai mata-mata nénanga? O nagona i
ni hi déaka o haku génanga ngona ika?”

Y0 Yesus wo haluhu, “Ngohi ¢ to mau to leha ngini ika. Nio
baluhu de’ ngohi aha ta hetongo nginika de o nagona manga
haku ngohi ta diai o hali-hali nénanga. *¥O Yohanis wo ohiki de
o nagona manga haku, ma Jou Madutu eko o nyawa?”

'] paha o imam-imam manga hieke de’ o Yahudi oka manga
tutuda yo muldenge i1 hi ade-ade manga hi dogoronaka. Onanga
yato, “Nako ngone ha hetongo, ‘De ma Jou Madutu ai haku,’
unanga aha wo temo, ‘Ya dodoa ho ngini ni ngaku ua o Yohanis
ika?’ ?Ma’ ka i huha dika nako hato, ‘De o nyawa manga
haku.”” Hababu onanga yd modongo o nyawa yo woe-wée,
karana mata-mata o nyawa ya ndko o Yohanis o nabi moi.
Ho’, 6nanga yo haluhu, “Ngomi mia nako ua.”

I paha o Yesus wd temo onangika, “Nako hoko génanga,
ngohi 6 toluku ta hetongo nginika de o nagona manga haku
ngohi to diai mata-mata nénanga.”

O hi totero mangale yo mo manarama o angguru ma dumule oka
(Mat. 21:33-46; Luk. 20:9-19)

12 I paha o Yesus wo muldenge wo ade-ade de o hi totero

0 imam-imam manga hdeke, o agama ma guru-guru de’
o Yahudi manga tutuda ika. O Yesus wo temo, “Naga wo ma
téngo, wo datomo ai angguru ma dumule, daha w6 datomo o
pagara ya Kkilolitino. I boto génanga tlinanga wo haiti o guhu,
iti 0 angguru ma dedeo ma pakakaha, daha iinanga wo hi goko
yO mo manarama manga ngi. I paha de génanga iinanga wo hi
hewa o angguru ma dumule génanga ya muruono naga yo mo
manaramika, daha wo ma joboka o berera ma homoa ika. 2De
ma orahoka o angguru ma hohoko i pagele, ma dumule ma dutu
génanga, wi hi dingoto wo ma téngo wi 16 leleani, o dumule
yo mo manaramika génanga, iti wa tarima ai hidoku. *Ma’ yo
mo manarama génanga i wi tagoko wo 16 leleani génanga. I
paha onanga i wi gohara, daha i wi huloko wo lio de ai giama
i homoa. ‘Daha o dumule ma dutu génanga wi hi dingotoli
wo ma téngo wo 16 leleani ma homoa, daha yo mo manarama
genanga ya gohara wo 16 leleani génanga ai hieke, daha i wi
duhu de 1 wi doa-doana. 0O dumule ma dutu génanga wi hi
dingotoli wo ma téngo wo 16 leleani ma homoa. Ma’ onanga i
wi toma wo 16 leleani génanga. De’ hoko génanga ka i taurika
onanga ya hi diai manga ngoe yo 16 leleani ma homoali: naga ya
gohara de’ naga 6 yd toma. ¢Ka o nagonali ma dumule ma dutu
génanga, oOraha nénanga yakunu wa hi dingoto? Duga-duga ma
hou wo ma téngokahi, ena génanga ai ngohaka mahirete wi ho
hininga. Ho’ ma baha iinanga wi hi dingoto ai ngohaka génanga
0 dumule yo mo manaramika génanga. ‘Marai ahi ngohaka aha

O angguru ma dumule yo goa-goana manga ngi. (12:1)

i wi horomati,” ai hiningaka. "Ma’ yo mo manarama génanga i
wi mike wa ino, de i ma ke temo, ‘Ne iinanga ma puhaka ma
dutu. Nia ino ngone hi toma iinanga, hupaya ngone ha mike ai
puhaka.’ 8De ma ngohaka génanga i wi tagoko daha i wi toma.
Ai mayeti 6nanga ya umo o dumule génanga ma poretika.”
9Daha o Yesus wid leha, “Okia aha wo diai o dumule ma
dutu génanga? Marai iinanga aha wo boa de’ wid toma yo mo
manarama génanga, daha wo hi lapahi o dumule génanga yo mo
manarama ma homoa ika. ""Ngini marai nia basa oka o ayat
nénanga o Buku i Tebi-tebini ma goronaka,
‘O helewo ya pdke-pike ua o tau yo do diai
i dadi oka o helewo o liate ma hohole.
11 Nénanga ma Jou ai manarama,
duru ka héa hailoa!’ ”
2De o Yahudi oka manga balu-baluhu yo ihene o hi totero
génanga, i hi dailako i wi tagoko o Yesus, hababu Onanga ya
niko o hi totero génanga o Yesus wo hi dungutu onangika. Ma’
onanga yi modongo o nyawa yo woe-woe. Ho’, 6nanga yoiki i
wi mala o Yesus.

O soungu ma bo bangu ma lo leha
(Mat. 22:15-22; Luk. 20:20-26)

¥Ya muruono naga o Farisi ma nyawa de’ ya muruono naga o
Herodes ai doomu ino ya huloko ya lingiri o Yesus ai howono,
de o lo leha-o lo leha. “Onanga ya ino o Yesus ino de’ yo temo,
“Bapa Guru, ngomi mia niko Bapa no ma oko no to tiaile, de’
né lega ika ua o nagona dika manga da mike. Bapa no dotoko
no hi to tiaika i ma ddene de ma Jou Madutu ai mau itike o
nyawa ika, hababu Bapa ngona na pulonua o rupa. Aa, beika
Bapa na hé€tongo ngomino, ‘I moteke nanga agama ma datoro,
ka yakunu ho fangu o soungu ma Kaisar ika ekola yakunua? Ko
kiani ngone ho fangu o soungu génanga ekola ngaro uha?’”

50 Yesus wo hi oOriki manga toba lawani. Unanga wo haluhu,
“Okia ma hababu ngini ni mau ni hi budi ngohi? Beika ni hi hi
matoko ngohino o tiwi hadka o gahumu moi.”

'*De Onanga i hi déaka unangika o tiwi haika o gahumu moi.
Daha o Yesus wa leha, “O naguna ai dulada de’ ai romanga
nénanga?”

“Ma Kaisar,” 6nanga yo haluhu.

7“Aa, nako hoko génanga,” o Yesus wato, “ni hi déaka ma
Kaisar ika okia naga to ma Kaisar, de’ ma Jou Madutu ika okia

naga to ma Jou Madutu.” Onanga yo héranga yo ihene ai bo
baluhu.

Yo honengoka de yo momiki ma lo leha
(Mat. 22:23-33; Luk. 20:27-40)

BYa muruono naga o Saduki oka manga doomu ino yo boa
0 Yesus ika. (Onanga manga doomu ganga manga da maéke, o
nyawa yo honengoka aha ko yo momikoka ua.) ¥Y“Bapa Guru,”
onanga yo temo o Yesus ika, “O Musa wo tulihi o tita nénanga
itike ngone: ‘Nako o nauru wo ma téngo wo honenge de’ unanga
al ngohaka koiwa, done ai dodoto ko kiani wo kawingi de
ngoi fio, hupaya wo hi dbaka o ngohaka o nyawa wo hone-
honengoka ika génanga.” ] dadi oka naga vya tumidi o ria
dodoto. Ma riaka wo kawingi, i paha wo honenge ai ngohaka
koiwa. '] paha ai dodotuku wo kawingi de ngoi fio, ma’
unanglé wo honenge ai ngohaka koiwa. I ma tero i dadi oli de ai
dodoto a1 dodotuku 22de gila-gila hi 4dono ya tumid®. Ma baha
ma ngoheka génanga mahirete ka mo honenge. 20O nyawa yo

hone-honenge yo momikoli to éna ma wange oka, 0 naguna ngoi
hekata o ngoheka génanga? Hababu ya tumido yo kawingoka de
muna!”

240 Yesus wo haluhu, “Ngini nia pikiri i howono. Hababu
ngini ni mangarati ua o Buku 1 Tebi-tebini, de ma Jou Madutu
al kuaha ma ni mangarati ua. Hababu ma 6raha okia o nyawa
yo hone-honengoka yo momikoli, 6nanga aha yo kawingoka
ua, duga-duga Onanga aha yo wango hoka o malaekat o
horogaka. De’ mangale o nyawa yo hone-honenge yo momikoli,
komaiwahi ngini nia basa o Musa ai buku ma goronaka, ya
didene o momo de o gota ma alu-aluhu i toka-tokara génanga? O
ayat-ayat ma goronaka génanga 1 tulithi ma Jou Madutu wi temo
o Musa ika, ‘Ngohi o Abraham a1 Jou Madutu, o Ishak ai Jou
Madutu de’ o Yakub ai Jou Madutu.’” ?Ma Jou Madutu génanga
o nyawa yo hone-honengua manga Jou Madutu. Unanga o
nyawa yo wango-wango manga Jou Madutu. Ngini duru nia
pikiri 1 howono!”

O tita i lamo-amoko
(Mat. 22:34-40; Luk. 10:25-28)

2%Daha o agama ma guru wo ma téngo wa ino wo hi gihene o
Yesus de o nyawa Saduki manga doomu ino génanga manga ade-
ade. O agama ma guru génanga wa make o Yesus wi baluhoka o
nyawa ge Onanga ka ya oa. lka de unanga wo leha o Yesus ika,
“O tita okia duru i lamoko de hagala o tita?”

%0 Yesus wo haluhu, “O tita ma do di hiraka, genangala:
‘Ni ihene, hei o Israel ma nyawa! Nanga Jou Madutu, ma Jou
génanga wo ma téngo-téngoka. ¥Ni dora anmi Jou Madutu de
ani hininga ma gahumu, de ani jiwa ma gahumu, de ani akali
ma gahumu de’ de hagala ani kuata.’ 3O tita ma hinotoka ena
ganga: ‘Na dora ani dodiawo, hokad ngona no6 dora am din
mahirete.” Koiwaka o tita ma homoa 1 holoi 1 lamoko de o tita
hinoto génanga.”

2PDaha o agama ma guru génanga wi temo o Yesus ika, “Duru
ya koronaka, Bapa Guru! I goungu i tiai okia Bapa na hétongo:
Ma Jou Madutu wo ma téngo-téngoka, de’ koiwa naga ma Jou
Madutu ma homoahi. ¥De’ o nyawa ko kiani i wi dora ma
Jou Madutu de manga hininga ma gahumu de manga akali ma
gahumu de’ de hagala manga kuata. De’ unangdé ko kiani wi
dora ai dodiawo hoka ai diri mahirete. Génanga i holoi ya oa

ngaro 1 hi huba o hu huba ya tuhu-tuhuku de’ o hu huba-hu
huba ma homoahi ma Jou Madutu ika.”

*O Yesus wa mike 0 agama ma guru génanga duru ya oa wo
haluhu. De’ o Yesus wi temo unangika, “Ngona ngade-ngade no
dadi o ge getongo ma Jou Madutu ai umati.”

I bGto de génanga moi oka ua o nyawa yo barani oli i wi leha
0 Yesus i1ka.

O Koano Wo hi ho halamati ma lo leha
(Mat. 22:41-46; Luk. 20:41-44)

»Ma go giriaka wo dotoko ma Jou ai Tau oka, o Yesus wo
leha, “Sarakia ho o agama ma guru-guru yakunu ya hetongo ma
Koano Wo hi ho halamati génanga o Daud ai difa uku? *Ena
hioko o Daud mahirete - karana ma Jou Madutu ai Womaha i
w1 hi ngahu - wo temo,

‘Ma Jou wo temo ahi Jou ika:

no gogeruku ahi nirakoka
hi adono ngohi ta diai ani haturii-haturti
ngona ika 1 ma ponu.’
7Ho’ nako o Daud wi hétongo ma Koano Wo hi ho halamati
génanga ‘Ma Jou’, sarakia yakunu iinanga o Daud ai difa uku?”

O ho hininga hupaya i ma hi do diai 0 agama ma guru-guru ika
(Mat. 23:1-36; Luk. 20:45-47)

O nyawa yo wle-wbe génanga naga ma Jou ai Tau oka
g€nanga yo sanangi yo ihene o Yesus wo dotoko. ¥Unanga wi
temo onangika, “Ni ma hi do diai 0 agama ma guru-guru ika.
Onanga y6 igo yo tagi-tagi de manga juba i kurutuku, de’ yo
180 y& horomati o paha-paharoka. ¥Onanga yé igo o ngi 1 ho
horomati o pu puji ma tau oka de’ o rame-rame oka. #Onanga
ya tipu o bo bobao de’ yd ora manga tau. De’ iti hi tamunu
manga dorou génanga, onanga yo hubayanga ya kuru-kurutu. To
onanga manga hukumanga ahad i tubuho!”

O ngoheka o bobao ami hu huba
(Luk. 21:1-4)

“#"Ma oraha wo gogeruku wo ma hi totina de o huba ma
ngi ma Jou ai Tau oka, o Yesus wi lega-lega o nyawa yo noa
manga tiwi o huba ma ngi uku génanga. Manga ngde o nyawa
yo kaya-kaya y0 ndéa ma ngoe o tiwi: “*daha mo ma téngo o

bobao mo mo mihikini munangd mo boa. Miinanga md noda o
tiwi tabaga gahumu hinoto, ena génanga o tiwi ma gilianga ma
ija ma huhutulu. ¥*Daha o Yesus wi ahoko i wi nd ni niki, daha
wi temo onangika, “Nio lega ni hi do diai nénanga: O bobao
mo mo mihikini génanga mo noa o huba ma ngi uku génanga
i holoi i woe de y0 nda-nda mata-mata 0 nyawa ma homoa
génanga. ¥Hababu Onanga mata-mata i hi doaka de manga arata
ma boloi. Ma’ o bobao génanga ngaroké duru mo huha mo hi
doaka mata-mata okia naga munangoka - i ma korona de okia
minanga mo paralu itike ami wo wango.”

O Yesus wo hi ade-ade mangale ma Jou ai Tau aha i kilianga
Mar., 24:1-2; Luk. 21:5-6}

1 Ma oraha o Yesus wa mala ma Jou ai Tau, wo ma

téngo i wi nd ni niki wato, “Bapa Guru, beika no lega
0 tau i ma oko-oko ino génanga. Na tailako no hi do diai ma
helewo. Gogule ua ma rahai!”

20 Yesus wo haluhu, “Ngona na make o tau i ma hi goko-
goko ino ma pako-pako génanga? O tau 1 ma oko-oko ino
génanga ma helewo aha ka moi ¢ de i ma teke tapalukua ma ngi
oka. Mata-mata aha ya ruba.”

( huha de¢’ o aniaya
(Mar, 24:3-14; Luk. 21:7-19)

31 paha o Yesus woiki o Zaitun ma Doporonika, de’ wo
gogeruku i ma teke ri himanga de ma Jou ai Tau. Daha o
Petrus, o Yakobus, o Yohanis, de¢’ o Andreas ya ino unangino
iti i ma teke ade-ade 1 ma hi teke do diai. *“Beika Bapa no hi
ngahu ngomino,” 0nanga yo temo unangika, “Muruonoka mata-
mata génanga aha i dadi? De’ o nonako-nonako okia hokd i hi
dumutu ma 6raha yadonoka?”

5«Ni ma hi do diai,” o Yesus wo haluhu, “uha hi ddono ngini
i ni tipu. *O nyawa manga ngoe aha yo bda de ya pake ah
romanga de’ yo temo, ‘Ngohi nanga una!’ daha wa tipu manga
ngde o nyawa. 'Nako ngini ni ihene o kudoti ma ilingi de’ o
parangi ma abari, uha ni hawana. O hali-hali génanga ko kiani
i dadi, ma’ genanga koiwa ma mangarati 0 kiamati ma Oraha
yadonoka. *O hoana de o berera moi aha yd parangi yd lawani
o hoana de o berera ma homoa. O negara moi aha va ino ya
fawani o negara ma homoa. Okiaka dika aha i dadi o ohu de’

o habirokata. Mata-mata génanga daha ma muldenge dika, hoki
o hirl o ngoheka mo ma téngo ma mio, nako mo mau ami
ngohaka i ma kilau.

?Ngini ko kiani ni ma hi do diai, hababu ngini aha i ni tagoko
de’ i ni ta tauru o juru hakimika. Ngini aha i ni gohara o pu
puji ma tau oka. Ngini aha i ni ao ni ma teke ti himanga de
yo ko kuaha de’ o ko koano karana ngini ni hi né ni niki.
De’ genangala nia 6raha iti ni hi déaka o hakihi mangale ngohi
onangika. O Abari ma Oa ma Jou Madutu ino génanga ko
kiani 1 hi barihi i hira hagala o0 hoana de o berera ika. "'De’
nako ngini i ni tagoko de’ i ni ao o pengadilan ika, uha ni
hawatere mangale okia ko kiani ngini ni temo. Nako yadonoka
ma Oraha itike ni ade-ade, nia hetongo dika okia i ni hi ngahu
nginika to €na ma orahoka. Karana o demo-demo kiaka ngini
ni hi demo génanga, ganga ti ngini ua nia demo-demo, duga-
duga i béa ma Jou Madutu ai Womahoka de ya ino. 2O nyawa
aha yd diai o huha manga dodotika mahirete la’ iti yi toma.
Genangd aha i dadi o ama de o ngohaka ma hi dogoronaka. O
ngoha-ngohaka aha yd lawani manga ayo de manga ama, de’ ya
hi lapahi 6nanga la’ iti y4 toma. ®*Mata-mata o nyawa, aha i ni
dohata ngini, karana ngini ni hi né ni niki. Ma’ o nyawa yo to
tongohono hi 4dono ma baha, aha va hi halamati.”

O dorou ya hi wo wede-wedere
(Mat. 24:15-28; Luk. 21:20-24)

14“Ngini aha nia mike ‘O Dorou ya hi W& wede-wedere’ i
ma oko 1o o ngi i lara-laranga mangale éna. (O dulihi ma
dungutu yo basa-basa ika: Nia tailako okia ma mangarati!) O
oraha génanga o nagona naga o Yudea ma daera oka ko kiani
yo piringana i Ioku-loku ile. O nagona naga o katu ma loku
oka uha yo uti de’ yo wohama o tau ma gorona ika itike ya Ié
manga kia naga moi. O nagona o dumule oka uha i ma ki lioro
itike ya 1é manga juba. 7O ngoheka o ngohaka i hi ao-ao de’ o
ayo ka ya huhu ohi manga ngohaka, duru yi porohono o wange
génanga! ¥Ni mi niata hupaya o hali-hali génanga uha i dadi o
awa-awana ma Oraha. O wange yo b6 borohonoka génanga aha
naga o huha moi komaiwahi i dadi ka ma dero ma Jou Madutu
wo hi dadi o dunia hi #dono o 6raha nénanga, de’ komaiwaka
aha 1 dadi oli. *Ade-ade nako ma Jou Madutu wa tipoko ua
ma Oraha gé€nanga done ka moi 6 de koiwa naga o nyawa yo

halamati. Ma’ karana ai umati, ma Jou Madutu wa tipoko ma
oraha.

21Ma orahoka génanga nako 0 nyawa wo ma téngo wi ni temo
nginika, ‘Ni wi lega, ma Koano Wo hi ho halamati génanga naga
nenangoka!’ ekola ‘Ni wi lega, linanga naga dokengoka!” - uha
ni wi ngaku o nyawa génanga. ?Hababu wo hi ho halamati ma
dutua de’ o nabi-nabi ma dutua aha yo boa. Onanga aha yo diai
0 manarama-manarama biaha-biaha ua, de’ 1 héra-héranga 1t1 yo
tipu nako yakunu, ma Jou Madutu 0 al umati. ¥Ho’, n1 ma goa-
goana! Mata-mata génanga ngohi ti ni hi ngahu oka nginika 1
hira de o hali génanga i dadi.”

O Nyawa manga Ngohaka ai boa
(Mat. 24:29-31; Luk. 21:25-28)

24¢] paha de o huha ma Oraha génanga, o wange ma lako
aha i dadi i hu hutu, de’ o mede i tararonoka ua. *Hagala o
murumé aha o dihangoka de i tifa, de’ yo ko kuaha o gitawa ma
amokoka aha i1 dadi yo burakituku. 260 Oraha génanga o Nyawa
manga Ngohaka aha i wi médke wo boa o lobi-lobi ma goronaka
de’ ai kuaha i amoko de’ ai mulia. ? Unanga aha wa huloko o
malackat-malaekat iti ya toomu ai umati wa iri-irlkkoka o dunia

ma libuku iatino, o dunia ma bahaka hi 4dono o dihanga ma
baha-baha ika.”

O do dotoko o ara ma gota ino
(Mat. 24:32-35; Luk. 21:29-33)

<Nj ma 1é o do dotoko o ara ma utu ino. Nako ma jaga-
jaga i ijo de’ ya bole, de’ i muldenge i tubo, ngimi nia nako
o hiwara ma Oraha i tigi oka. ? Hoko genangoli nako ngini nia
mike o hali-hali génanga i dadi, ngini nia ndko duru 1 tigi oka
ma oraha. ®La nia niko! O nyawa yo wango-wango o Oraha
nénanga yo honengowahi mata-mata, okia naga i di dadi mata-
mata nénanga aha i dadi. 'O dihanga de’ o dunia aha 1 hihanga,
ma’ ahi demo i g6 gogere ka hi ado-adonika.”

Moi ua i hi oriki ma wange de’ ma jam
(Mat. 24:36-44)
2“Ngaro hoko génanga, moi ua o nyawa ya ndko ma wange
hoko kia ekola ma jam hoko kia. O malackat-malackat o
horogaka ya niko ua de’ ma Ngohaka ma kowali, duga-duga

ma Ama dika wa ndko. **Ho’ ngini ko kiani ni ma gda-gbana
de’ ni ma hitiari, hababu ngini nia niko ua ma 6éraha hoko kia.
“Ma do dagi ho hi tero o nyawa wo ma téngo wa mala ika
ai tau daha woiki o ngi ma gé gurutika. Unanga wi huloko i
wi 10 leleani yo gdana de’ ya tatoro ai tau de’ wo hi ddaka o
manarama onangika o nyawa moi-nyawa moi. O ngorana ma go
goanika, ilinanga wo hi behehongo hupaya wo goana wo hi do
diai. *Hababu génanga ngini ko kiani ni mi gba-gbana, hababu
ngini nia ndko ua muruonoka o tau ma dutu génanga aha wo ma
ki lioro ~ yakunu o bo bimaoa, yakunu o hutu gorona, yakunu
tigi-tigi 1 tebini ekola yakunu o wange i boa. ¥Nako iinanga i
todokanino wo bda, uhala hi 4dono iinanga wi ni mike ino ngini
nia gogiokoka. 37Okia ta hetongo nénanga nginika, nia hetongol
O nyawa mata-mata ika: ni ma goa-goana!”

O hi dailako ma dorou o Yesus ika
(Mat. 26:1-5; Luk. 22:1-2; Yoh. 11:45-53)

14 O wange hinotohi o Paskah ma Wange de’ o Roti

1 Ragi-ragi Ua ma Rameanga. O imam-imam manga
haeke de’ o agama ma guru-guru manga go giria yo lingiri o
ngékomo la’ iti i wi tagoko o Yesus ka ya pongono, de’ iti
unanga 1 wi toma. *“Ma’ uha ngone ha diai génanga o rameanga
ma orahoka,” 6nanga yato, “hababu done i puda o huru-hara.”

O Yesus i wi gopoa o minya ma bounu ma hémo-hémoro
0 Betania ma bereraka
(Mat. 26:6-13; Yoh. 12:1-8)

Ma oraha o Yesus naga o Betania ma kapongoka, o Simon
ma hira 1 wi pado-pado ai tau oka, o ngoheka mo ma téngo
mo boa o Yesus ika. Miinanga mo ao o boto gahumu moi ma
dola 0 minya ma bounu ma hémo-hémoro i hali-hali, o ngutuku
ma bounu ma hémo-hémoro de ya diai. Ma oraha o Yesus wo
gogeruku wolomo ma go giria, o ngoheka génanga ma pooteke o
boto génanga de’ ma uhe 0 minya ma bounu ma hémo-hémoro
geénanga o Yesus ai hdekuku. 4Ya muruono naga, genangoka dau
yo ngamo de’ 1 ma ko ke temo, “Okia ma faidi o minya ma
bounu ma hémo-hémoro génanga i hi gogule? 50 minya génanga
yakunu i hukunu de’ ma ija i holoi de o ratuhu hange o tiwi
hadka, de’ ma tiwi ya hi doaka o nyawa yo mé mihikinika!” De
onanga 1 mi ngamo ma ngoheka ika génanga.

O bohoko o dodai, o udo-udomo va do diai de
o helewo ma do dogowint. (14:3)

6Ma’ o Yesus wi témo, “Ni mi mala ika miinanga! Ya dodoa
ho ngini ni mi hi huha miinanga? Miinanga mo diai okia naga
moi ma oa-oa, de’ o hi giriri ngohino. 7O nyawa mihikini salalu
naga nia hi dogoronaka. Oraha hi geto-getongo nako ngini ni
mau, ngini yakunu nia riwo 6nanga. Ma’ ngohi salalua de de
ngini. 80 ngoheka nénanga mo diai oka okia yakunu muna mo
diai. Miinanga mo hi bo bGtoka ngohi de o minya ma bounu
ma hémo-hémoro iti i hi lungunu ngarok6 ma orahowahi. *Ni
ngaku! O dunia ma gilolitino, okiaka dika o Abari ma Oa ma
Jou Madutu ino i hi ngahu, o ngoheka nénanga ami manarama
aha i hi ade-ade oli hokd o ho hininga munangika.”

O Yudas wo ma hi moteke o Yesus i wi tagoko
(Mat. 26:14-16; Luk. 22:3-6)

1¥Daha o Yudas Iskariot, i wi nd ni niki o Yesus ya ngimoi de
ya hinoto manga dodiawo, woiki o imam-imam manga hédekika,
de ma dungutu o Yesus wi hi lapahi onangika. '""Onanga duru yo
sanangi yo ihene o doabutu génanga, de’ yo jaji aha o tiwi i wi
hi doaka o Yudas ika. De’ o Yudasoé wo muldenge wo lingiri o
6raha ma ro rahai la’ iti wi hininga dorou o Yesus.

O Yesus wa olomo o Paskah ma inomo de’ i wi no ni niki
(Mat. 26:17-25; Luk. 22:7-14, 21-23; Yoh. 13:21-30)

20 wange ma do di hiraka o Roti 1 Ragi-ragi Ua ma
Rameangoka - ma 6raha o nyawa ya téaka o Paskah ma duba -
i wi noé ni niki o Yesus yo leha unangika, “Kiaka Bapa no mau
ngomi mi hi diai o Paskah ma inomo iti ngona Bapa?”

13De’ 0 Yesus wia huloko onangino ya hinoto, “Ni oiki o kota
ika, dokengoka aha ngini ni ma ka mike de o nauru wo ma

téngo wo ao o rube gahumu moi ma dola o akere. Ni wi niki
linanga, "o tau ika kiaka inanga wo ngohama de’ nia hétongo
o tau ma dutu ika génanga, ‘Ma Bapa Guru wo leha, kiaka ma
ngi unanga de’ i wi né ni niki aha yolomo o Paskah ma inomo.’
*O nyawa génanga aha wo hi matoko nginika moi o ngi ma
amo-amoko daku i loku-loku ile. O ngi génanga i hi diai oka,
ma meja de ma homoahi 1 b6 botoka. Ni hi diai mata-mata
dokengoka 1t1 ngone.”

"*Daha ya hinoto 1 wi n0 ni niki o Yesus génanga yoiki o kota
ika. Dokengoka Onanga ya make inata-mata i tiai hokd o Yesus
wa heto-hetongoka. Daha onangé ya sadia o Paskah ma inomo.

Yo hutuku, o Yesus de va ngimoi de va hinoto i wi nd ni
niki yo boa. '"De’ onanga yo gogeruku yolomo ma go giriaka,
0 Yesus wa temo, “Ni thene: wo ma téngo nia hi dogoronaka,
kiaka o O0raha nénanga wolomo de de ngohi, aha wo hi hi lapahi
ngohi o nyawa ma dorou ika.”

Yo ihene génanga, i wi no ni niki o Yesus manga hininga
duru i1 dadi i huha. Ho i ma téngo-téngo vo muldenge yo leha o
Yesus ika, “Marai ngohino ua Bapa ani dungutu?”

*O Yesus wo haluhu, “Unanga ganga wo ma téngo i ni
ngimoi de hinoto nia hi dogoronaka nénanga, kiaka wolomo o
dodai moi de de ngohi. 2'] goungu o0 Nyawa manga Ngohaka aha
wo honenge hoka 1 tulihi o Buku i1 Tebi-tebini ma goronaka. Ma’
hoko kia manga bodito o nyawa i wi hi lo lapahi 0 nyawa ma
dorou 1ka, o Nyawa manga Ngohaka génanga' I holoi va oa o

nyawa ge linanga, nako ilinanga komaiwa wo ma kilau o dunia
ino!”

Ma Jou wo hi tita 0 ngolomo de o ngokere i tebi-tebini
ma doomu
(Mat. 26:26-30; Luk. 22:14-20; 1Kor. 11:23-25)

Ma Oraha Onanga manga go giriaka yolomo, o Yesus wa &
o roti de’ wo ma niata wo sukur ma Jou Madutu ika. I paha
unanga wa béla-bélaka o roti génanga de ai giama, daha wa hi
doaka 1 wi né ni nikika de wo temo, “Nia 1é de’ nia olomo,
nénanga ahi roehe.”

B3] boto de génanga linanga wa [é gahumu moi o angguru ma
galahi. Unanga wo ma niata wo sukur ma Jou Madutu ika, daha
wa hi doaka o galahi génanga i wi nd ni nikika. I paha onanga
mata-mata ya okere o angguru génanga. I boto génanga o

Yesus wo temo, ‘“Nénanga ahi awunu kiaka 1 hi goungu ma Jou
Madutu ai jaji, o awunu 1 ko kopoaka la’ it1 o nyawa manga
ngode. 3Ni ngaku: Ngohi aha tokeroka ua o angguru nénanga, hi
adono ma oraha ngohi tokere o angguru ma hungi de de ngini
ahi Ama ai Dunia ma Hungi oka.”

6] paha 6nanga i hi nyanyi o puji ma nyanyi moi. De’ 1 béto
génanga Onanga yoiki o Zaitun ma Doporonika.

Wo hi do demoka o Petrus aha wi hi pongono o Yesus
(Mat. 26:31-35; Luk. 22:31-34; Yoh. 13:36-38)

27] paha o Yesus wi temo onangika, “Ngini mata-mata aha ni
piringana ni hi mala ika ngohi. Hababu o Buku i Tebi-tebini ma
goronaka i tulihi, ‘Ma Jou Madutu aha wi toma ma go goana,
de’ ai duba de ma tikaka aha i kerewoto.” 2Ma’ i paha ika ngohi
1 hi hi momikokali, ngohi aha toiki to hira o Galilea 1ka.”

¥«“Kowali,” o Petrus wato, “mala la’ 6nanga mata-mata 1 ni
mala ika Bapa, ngohi ha kali-kali kowali.”

¥«“No ho hininga,” o Yesus wato, “o hutu nénanga dika, o
kuru-kuru i horenowahi ma hinoto, ngona no hi gali ma hange
no hi hi pongono ngohi.”

310 Petrus wo haluhu wa goungu, “Mala la ngohi ko kiani to
honenge de de ngona Bapa, ha kali-kali ngohi aha to temo ua
ngohi to ni nako ua Bapa!”

De’ i wi no ni niki ma homoa hoko genangoli, yo temo.

O Yesus wo mi niata o Getsemani oka
(Mat. 26:36-46; Luk. 22:39-46)

2Qnanga yadono o ngi moi ma romanga o Getsemani, de’ o
Yesus wd temo i wi no ni nikika, “Ni gogeruku nenangoka ngohi
to hi jai-jai toiki to ma niata.”

33Daha o Yesus wa hi garo o Petrus, o Yakobus, de’ o Yohanis
yoiki i ma ko moteke de de iinanga. Unanga 1 muldenge wa
mado ai hininga i huha de’ wo baliha. *“Ahi hininga duru ka
ha huha,” o Yesus wa temo onangika, “ta mao hoka to mau to
honenge dika. Ni g6 gogere nenangoka de’ ni ma géana!”

30 Yesus woiki i holoi i kurutika ma huhutulu daha wa
tilabukuku de wo ma hi tudukuku o tonakuku de’ wo ma niata.
Ai hubayanga ma goronaka iinanga wo gahoko nako yakunu
unanga ngaro uha wa mao o huha de o hangihara génanga.
¥%Una wo temo, “Ama, ya Ama,” “okia naga moi 6 de koiwa

naga nakunua na diai Ama. Na goraka ngohi oka o huha de o
hangihara nénanga. Duga-duga uha i moteke ahi mau duga-duga
ani mau Ama.”

7] boto de génanga o Yesus wo ma ki lioro de’ wi mike
mmo i wi ndé ni niki i mid idu oka. Unanga wi temo o Petrus
ika, “Simon, ngona ka no méi idu? Duga-duga o jam moi dika,
ngona nakunua no mid goa-goana?” *®Daha o Yesus wid temo
onangika, “Ni md gda-gdana, de’ ni hubayanga hupaya ngini nia
ohanua o co coba. I goungu nia womaha i mau ya diai o diai,
ma’ ngini ni akunua karana o nyawa nanga biaha génanga ya
bole.”

¥Ma moi oli o Yesus woiki wo mi niata de wa hetongo ma
betongo 1 ma tero. “I boto génanga iinanga wo ma ki lioroli i wi
no ni nikika de’ wé méke ino onanga, ka i ma idu okahi, karana
onanga kiria holi ya kioko. De 6nanga ya niko ua okia ko kiani
onanga yo temo o Yesus ika.

“"Ma oraha o Yesus wo ma ki lioro onangika wo hi gali ma
hange oka, tinanga wi temo, “Ka ni ma idu okahi ngini de’ ni
ma hi batongo? Ya oaka! Yadonoka ma 6raha o Nyawa manga
Ngohaka 1 wi hi lapahi o nyawa b6é baradoha manga giama ma
hoatika. “¥Ni momiki, nia ino ngone hoiki. Nia lega! O nyawa
wo hi hi lo lapahi o nyawa ma dorou ika wo bdaka!”

O Yesus i wi tagoko
(Mat. 26:47-56; Luk. 22:47-53; Yoh. 18:3-12)

¥0O Yesus ka wo temo-temohi, o Yudas wo boa, ya ngimoi
de ya hinoto i wi nd ni niki manga dodiawo génanga. I ma ko
moteke de de linanga yo bda 6 o nyawa manga ngde, i mi gao
o oworo de’ o boboha. Onanga o imam-imam manga hieke, o
agama ma guru-guru de’ o Yahudi oka manga tutuda ya huloko.
4“0 Yudas ai hininga i to torou génanga wo hi tantu oka moi o
nonako onangika. “O nyawa ngohi ti ame,” wi temo onangika,
“ge lnanga ma nyawa. Unanga ni wi tagoko de’ unanga ni wi ao
de ma go goana ni hi do diai duru.”

“Ma oraha o Yudas wa ino, iinanga gila-gila woiki o Yesus
ika de’ wo temo, “Bapa Guru!” i paha iinanga wi ame o Yesus.
%Daha o nyawa ya ino-ino de o Yudas génanga 1 wi tagoko o
Yesus de’ 1 wi liko de o rante. ¥Ma’ genangoka naga wo ma
téngo wa tauru ai oworo de’ wi hi boha ma imam wo mo mulia
a1 gilaongika hi ddono ai ngauku i pagele. ¥Daha o Yesus wi

temo onangika, ‘“Boteka ngohi nénanga o nyawa ma dorou, hi
adono ngini nia ino de nt ao o oworo de’ o boboha la’ ni hi
tagoko ngohi? ¥O wange hi getongo ngohi to dotoko ma Jou
al Tau oka nia himangoka, de’ ngini ni hi tagokua ngohi. Ma’
i goungu hoko génanga i1 boto ko kiani, hupaya i dadi okia 1
tulthoka o Buku i Tebi-tebint ma goronaka.”

S0Mata-mata i wi né ni niki yo piringana i wi mala ika o
Yesus.

TWo ma téngo o goduru, ka duga-duga wa pidke o ngodere ai
roehe wo hi hawo ino, wi nikt o Yesus. O nyawa yo mau 1t wi
tagoko, ?ma’ unanga wa huputu ai ngéere génanga, daha wo
piringana ka i hekonoka.

O Yesus 0 Agama ma Juru Hakimi ma himangoka
(Mat. 26:57-68; Luk. 22:54-55, 63-71: Yoh. 18:13-14, 19-24)

30O Yesus 1 wi a0 ma imam wo mo mulia ai tau ika.
Dokengoka mata-mata o imam manga hédeke, o Yahudi oka
manga tutuda, de’ o agama ma guru t ma toomu ma go giria.
40 Petrus ka ma go gurutoka de wi nikt o Yesus, ht ddono wo
wohama ma mmam wo mo mulia ai l6a tka. Dokengoka linanga
wo gogeruku wo ma rauku wo ma hi tigi-tigika o uku ika, 1 ma
ka ganu ino de yo goa-goana. ¥ O imam-imam manga hacke de’
mata-mata o Agama ma Juru Hakimi 1 hi1 dailako la ya make
1 nyata t goungu 1 wi hi howono o Yesus hupaya yakunu o
honenge ma hukumanga i wi hi tapalu unanguku. Ma’ onanga
ka moi 6 de ya make ua ma nyonyata. Manga ngoe o hakihi ya
ahoko la’ iti 1 hi doaka o hakihi 1 élu-€luku o Yesus ika, ma’ to
Onanga manga hakiht t ma ko ko howono.

"Daha o hakiht ya muruono naga it ma oko ino de’ i hi déaka
o hakiht yo é€lu-eluku nénanga mangale o Yesus, ®¥“Ngom: mi
thene 0 nyawa nénanga wo temo, ‘Ngoht aha ta kilianga ma Jou
Madutu a1 Tau nénanga, o nyawa ya do diai, de’ o wange hange
1 paha, ngohi aha to hi goko ma homoa, ko o nyawa ua yo
diai.”” ¥Ma’ o nyawa ge onangd ma manga hakiht 1 ma ko ko
howono.

®PDe ma imam wo mo mulia wo ma oko ino mata-mata
manga himangoka de’ wo leha o Yesus ika, “Okia ho ngona ni
baluhua t nt ko kalaki génanga?”

!Ma’ o Yesus wo ma ri ridi dika. Unanga wo haluhua
mata-mata. Daha ma imam wo mo mulia wi leha ma moi oli

unangika, “Boteka ngona ma Koano Wo hi ho halamati, ma Jou
Madutu a1 Ngohaka Wo Tebi-tebini?”

62¢“Ngohi nénanga,” o Yesus wo haluhu, “de’ ngini mata-mata
aha ni wi make o Nyawa manga Ngohaka wo gogeruku ma Jou
Madutu wo ko Kuaha ai nirakoka, de’ wo boa o lobi-lobi ma
goronaka o dihanguku!”

% De ma imam wo mo mulia wa ka kakihi ai pakeanga de’ wo
temo, “I paralu oka ua o hakihi! *Ngini ni ithenoka mahirete ai
demo-demo wi hi kauku ma Jou Madutu. Oraha nénanga okia
nia putuhu?”

Onanga mata-mata ya putuhu o Yesus wa howono de’ i1 patutu
1 wi hukumu 1 wi ho honenge.

65Daha ya muruono naga yo muldenge i wi obiri o Yesus, de’
al lako ya tamunoko de’ i wi gohara linanga, daha yo temo,
“Beika na hetongo, o nagona 1 nmi gohara?” Yo goa-goan® ma i
ma hi moteke i wi poka o Yesus.

O Petrus wi hi pongono o Yesus
(Mat. 26:69-75; Luk. 22:56-62; Yoh. 18:15-18, 25-27)

%0 Petrus naga ka o Ioa okahi, mo ma téngo mo 10 leleani
ma imam wo mo mulia oka ma 1no genangika. "Ma o6raha mi
make o Petrus wo ma rauku o uku ma datekoka, miinanga ma
tallako mo hi do diai o Petrus ai biono de’ mo temo, “Ko i
goungua ngona 6 ni ma ko ki niki de o Yesus o Nazaret ma
nyawa génanga?”

%8Ma’ o Petrus wo ma hi pongono, “Ngohi to hi orikua, de’
to mangarati ua okia ami dungutu,” wo temo mo |0 leleanika
génanga. Daha o Petrus woiki ma imam wo mo mulia ai tau ma
ngoranika. [O oraha génanga o kuru-kuru i horene.]

0O ngoheka mo 10 leleani génanga mi make oli o Petrus,
de’ ma temoli ma nyawa genangoka dau, ‘“Unanga marai oka
onanga manga dodiawo!” ®Ma’ o Petrus wo ma hi pongonoli.

Tedekanua 1 paha ika, ma nyawa genangoka yo temoli o
Petrus i1ka, “No ma hi pongono nakunoka ua, marai ngona
manga dodiawo, hababu ngona o Galilea ino!”

"Daha o Petrus wo muldenge wo ma hi lolai de’ wo temo,
“Ngohi ti nako ua ma nyawa kiaka ngini nia dungutu génanga!”

20 Oraha génanga dika o kuru-kuru i horene ma hinoto. De’
o Petrus wo ma hininga o Yesus wo temoka unangika, “O kuru-

kuru 1 horenowahi ma hinoto, ngona no hi gali ma hange no hi
hi pongono ngohi.” De o Petrus 6 wo ari i wi hé howo-howo.

O Yesus o Pilatus ai himangoka
(Mat, 27:1-2, 11-14; Luk. 23:1-5; Yoh. 18:28-38)

1 O ngoru-ngorumino duru, yo ngodumu o Agama ma

Juru Hakimi, o imam-imam manga hdeke, o Yahudi
oka manga tutuda de’ o agama ma guru-guru tai-taiti i ma hi ka
dailako. Onanga i wi rante ika o Yesus, i paha iinanga i wi ao de
i wi hi lapahi o Pilatus 1ka. *O Pilatus wi leha o Yesus ika, “I
goungu ngona o Yahudi oka manga koano?”

“Hoko génanga hokd ani demo,” o Yesus wo haluhu.

*O imam-imam manga hdeke yao ma ngoe o galaki o Yesus
ika. *Daha o Pilatus wo lehali o Yesus ika, “Ngona noluku no
haluhu? Beika no lega hoko kia ma ngd¢ o galaki dnanga yao
ani himangoka!”

$Ma' o Yesus wo haluhoka ua, hi ddono o Pilatus wo héranga.

O Yesus ai hukumanga ya putuhu i wi ho honenge
(Mat, 27:15-26; Luk, 23:13-25; Yoh. 18:39 - 19:16}

*O Paskah ma Rameanga ma hi geto-getongo, ma biaha o
Pilatus wi lapahi o bui ma nyawa i ma téngo i moteke o nyawa
yo woe-woOe manga ngo ngiriki. 7O bui ma goronaka, yo t0 toba
lawani yo do diai o doma o huru-hara ma orahoka manga hi
dogoronaka naga wo ma téngo ai romanga o Barabas. 30 nyawa
vO wie-woe 1 ma toomu de’ yo gahoko o Pilatus ika, hupaya
unanga wa lapahi o bui ma nyawa i ma téngo hokd biahali. °O
Pilatus wo leha onangika, *Ngini ka nié modeke, ngohi ti lapahi
o0 Yahudi manga koano génanga mangale ngini?” “Hababu o
Pilarus wa ndko 1 tiat o imam-imam manga hdeke i wi hi lapahi
o Yesus unangika karana manga hininga yo hiri.

""Ma’ o imam-imam tnanga hieke o demo ya hi ngohama o
nyawa yo woe-woe ika hupaya yo gahoko o Pilatus wi lapahi o
Barabas mangale Oonanga. 2De o Pilatus wd temoli 0 nyawa yo
woe-woe 1ka génanga, “Nako hoko génanga, ma nyawa ni wi
heto-hetongo o Yahudi oka manga koano, ngohi ko kiani okia to
dial de de tinanga?”

BOnanga yo poaka, “Unanga ni wi salib!”

H<Ma’ okia ai dorou?” o Pilatus wo l¢ha.

O Roma ma tentara wo ma téngo. (15:16)

Daha 6nanga yo podaka i holoi i kuatile oli, “Unanga ni wi
salib!”

O Pilatus wo mau o nyawa yo woe-woe génanga yo sanangi,
ho tnanga wi lapahi o Barabas mangale énanga. I paha onanga

wa huloko o nyawa i wi géhara o Yesus, daha wi hi lapahi la i wi
salib.

O tentara oka i ma hi gogule o Yesus
(Mat. 27:27-31; Yoh. 19:2-3)

*O tentara oka i wi ao o Yesus o pengadilan ma tau ika, ma
gubernur ai kadatoka. I paha mata-mata o tentara oka yi ahoko
1 ma toomu. "Daha 6nanga i wi hi pike o juba ma goguhurungu
0 Yesus ika, de’ o raraga ma ho hihika ya diai o makota, i
paha i hi n6a o Yesus ai hdekuku. ®I paha de génanga 6nanga
1 wi tabea, “Ani horomati o Yahudi ma Nyawa manga Koano!”
onanga yo temo. “Onanga ya gohara o Yesus ai hieke de o
diki-diki, daha 6nanga i wi obiri de’ yo huba ai himangoka. ]

boto 1 ma hi gogule o Yesus, O6nanga ya huputu ma juba ma
goguhurungu génanga daha i wi hi noali ai pakeanga mahirete. I
paha unanga i wi ao 1 wi hi hupu la i1 wi salib.

O Yesus i wi salib
(Mar. 27:32-44; Luk. 23:26-43; Yoh. 19:17-27)

210 ngékomo ma hoanoka 6nanga i wi pakisa wo ma téngo
wa moku o Yesus ai salib. O nyawa génanga i ma teke korona
génanga dahao desaka de wa ino wo mau wo wohama o kota
ika. (Ai romanga o Simon, - ai ahali o Kirene ma kapongino
- 0 Aleksander de’ o Rufus manga ama.) 20O Yesus i wi ao o
ngi moi ika ma romanga o Golgota, ma mangarati “O haeke ma
Kabelanga ma Ngi”. #Genangoka dau onanga yo mau 1 wi hi
dodaka unangika o angguru ya sapuroka de o mur, ma’ o Yesus
woluku wa okere o angguru génanga. *I paha onanga i wi salib
unanga de’ ai pakeanga 1 hi kodoku de o undi la i hi oriki
mol-mo1 manga hidoku. I wi salib génanga i dadi o takoro
hiwo ngorumino. 2 Aj salib ma Ioku ile ya nune uku o dulihi ya
korona o galaki unangika, ena génanga: “O Yahudi ma Nyawa
manga Koano”. ?’I ma ki niki de o Yesus Oonanga ya salib oli
yo toma-toma de yo ora-ora ya hinoto; wo ma téngo o nirakoka
de’ wo ma tengoli ai higiloka. [*De hoko génanga i dadi hoka i1
tulihoka o Buku i Tebi-tebini oka; ena génanga: “Unanga wo ma
dadi o nyawa ma dorou.”]

20 nyawa ya ko ka ino genangino manga haeke ya giwi-giwi
de’ i wi hohedu o Yesus. Onanga yo temo, “Hei, ngona no mau
na kilianga ma Jou Madutu a1 Tau, de’ no hi gokoli o wange
hange ma goronaka. ¥Beika o salib oka génanga de no uti de’ no
hi halamati ani diri!”

M'Hoko genangoli o imam-imam manga hieke de’ o agama ma
guru-guru 1 wi hohedu o Yesus. Onanga i ma ke temo, “Unanga
wa hi halamati o nyawa ma homoa, ma’ ai diri mahirete iinanga
wakunua wo hi halamati! 3?Nako iinanga o Israel oka manga
koano, ma Koano Wo hi ho halamati, ka ya oa de hoko
nenangohi tinanga o salib oka génanga de wo uti, hupaya ngomi
mi wi make de’ mi ngaku unangika!”

O nyawa ya so salib de o Yesus génanga ma i1 wi hohedu o
Yesus.

O Yesus ai honenge
(Mat. 27:45-56; Luk. 23:44-49; Yoh. 19:28-30}

30O wange 1 korona 1ha, ma dékana o jam hange ino o berera
génanga mata-mata ika i dadi i hu hutu. **De’ o takoro hange o
bimaoa, o Yesus wo pdaka de ai ilingi ka ha kuatile, “Eloi, Eloi,
lama sabakhtani?” ma mangarati, “Ya ahi Jou Madutu, ya ahi
Jou Madutu, ya dodoa ho ngona no hi mala ika ngohi?”

3Ya muruono naga genangoka yo ihene o boaka génanga, de’
yo temo, “Ni ihene, ilinanga wi ahoko o Elia!” 3Wo ma téngo
onangino wo ma tai-taiti woiki wo 1é o bunga karang daha wa
tono o angguru ma gogiohikuku. I paha o bunga karang génanga
wo hi bilatu ika o gota ma botika, daha wo hi péke o Yesus ai
uru ma kai ika, de wo temo, “No tama, nia 1no ngone hi lega o
Elia boteka wa ino, wi hi guti iinanga o salib oka génanga.”

Daha o Yesus wo p6aka, de’ wo honenge.

380 guba i ni nune uku ma Jou ai Tau ma goronaka i kakihi
i bélaka hinoto daku de ya uku hi d4dono daukuku. 3O tentara
oka manga baluhu wo ma oko-oko ino o salib ma himangoka
génanga, .wa make sarakia o Yesus wo honenge. O tentara oka
manga baluhu génanga wo temo, “Marai i tiai o0 nyawa nénanga
ma Jou Madutu ai Ngohaka!”

¥ Genangoka 0 naga o ngo ngoheka ya muruono naga, ka ma
gurutoka de ya make mata-mata génanga. Manga hi dogoronaka
naga o ngo Salome, o ngo Maria Magdalena, o ngo Marna o
Yakobus ma goduru de’ o Yosis manga ayo. “'Onangala o ngo
ngoheka 1 w1 no ni niki de’ 1 wi riwo o Yesus ma Ooraha unanga o
Galilea ma daeraka. De’ naga manga ngoe oli o ngo ngoheka ma

homoa genangoka yo boaka o Yerusalem ino, i ma ko moteke de
o Yesus.

O Yesus i wi lungunu
(Mat. 27:57-61; Luk. 23:50-56; Yoh. 19:38-42}

-4 Ma oraha o Yusuf o Arimatea ino wo bda o wange i
mulaenge yo hutu. Unanga o Agama ma Juru Hakimi ma ge
getongoka duru i1 wi horomati. Unangé wo do dama ma oOraha
ma Jou Madutu wo muldenge wo pareta hokd o Koano. O
wange génanga o Hidiai ma wange (ena génanga o Yahudi oka
manga Puji ma wange owahi). Hababu génanga o Yusuf de ai
barani wi himanga o Pilatus de’ wo gahoko o Yesus ai mayeti.

40O Pilatus wo héranga wo ihene o Yesus wo honengoka. Ho’
o Pilatus wid huloko o nyawa 1 w1 ahoko o tentara oka manga
baluhu de’ wi leha unangika boteka o Yesus ma dekanoka wo
honenge. “*Wo 1henoka o tentara oka manga baluhu génanga
al hi ngahu, o Pilatus wi hi gumala o Yusuf wa 1€ o Yesus
ai mayeti. ¥*Daha o Yusuf wo ija o ngoere ma gare-garehe ma
aluhu de’ wo hi guti oka o Yesus ai mayeti, iinanga wa hiwo de
o ngoere génanga. I paha linanga wa kelenga o mayeti génanga
o lungunuku, o lungunu génanga ya diai o helewo i to toporono
ma goronaka. I paha de génanga iinanga w6 du lulu o helewo
gahumu moi ma pako-pako i hi beno o lungunu génanga ma
ngorana. ¥ O oraha génanga o ngo Maria Magdalena de’ o ngo
Mana o Yosis ngoi ayo ya tailako hi do diai kiaka o Yesus i wi
kelenga.

O Yesus 2i momiki
(Mar. 28:1-8; Luk. 24:1-12; Yoh. 20:1-10)

1 Ma oraha o Yahudi oka manga Puji ma wange i

pahaka, o ngo Maria Magdalena, o ngo Mamna o
Yakobus ngoi ayo, de’ o ngo Salome yoiki yo ija 0 rampa-rampa
la iti ya minya o Yesus ai mayeti. 20 ngoru-ngorumino duru,
0 wange 1 boa, o wange ma do di hiraka o minggu génanga,
onanga yoiki o jere ika. ¥*O ngékomo ma hoanika Onanga i ma
ko ke temo, “O nagona yakunu 1 na riwo ngone ya heloro ma
helewo o lungunu ma pidaha ma dadamunu?” Hababu o helewo
génanga duru ka hd pako. Ma’ i ma hi adonika genangoka
onanga ya make o helewo génanga i lulu oka. sDaha Onanga
yo wohama o lungunu génanga ma gorona ika. Ma goronaka o
nirakoka, i wi make wo ma té€ngo o goduru wa pike o juba ma
gare-garehe wo gogeruku, de’ onanga yd todokana.

6O goduru génanga wid temo, “Uha ni hawana! Ngohi to hi
oriki nginm ni wi lingiri o Yesus o Nazaret ma nyawa i wi so salib
oka. Unanga ko 1 wiwa nenangoka. Unanga wo momikoka! Nio
lega dika, nénanga ma ngi onanga i wi idu. "Oraha nénanga ni
oiki, ni hi ngahu o abari nénanga 1 wi n6é ni nikika de o Petrus
ika 0. Nia hétongo, ‘Unanga woiki wo hira de ngini o Galilea
ika. Dokengoka ngini aha ni w1 méake linanga, hoka unanga wi ni
hi ngahu oka nginika.’ ”

3De Onanga o lungunoka de yo hupu daha i ma popata
karana yi todokana de’ yo hawana. Onanga ka moi ika 6 de
ya hetongua karana yo hawana.

O ABARI MA OA O MARKUS WA TO TULI-TULIHI MA
BO BAHA 1 MOTEKE MA DULIHI MA HIRA INO

O Yesus wo ma hi matoko ai diri o ngo Maria Magdalena ika
(Mat. 28:9-10; Yoh. 20:11-18)

[°’I paha ika o Yesus wo honenge de wo momiki o ngoru-
ngorumino o Minggu ma wange oka, linanga ma do di hiraka
wo ma hi matoko ai diri o ngo Mana Magdalena 1ka. (O ngo
Maria ino génanga o Yesus wo hi hupu oka tumidi 0 womaha ma
dorou.) YDe o0 ngo Maria Magdalena mo hi ngahu i dd dadi oka
génanga o Yesus ai dodiawo ika, ma go giria yo haharu de’ yo
ari. "Ma’ ma o6raha onanga yo ihene o Yesus wo wango de’ o
ngo Maria mi mike oka linanga ona yo ngakua.

O Yesus wo ma hi matoko ai diri i wi né ni nikika ya hinoto
(Luk. 24:13-35)

121 paha de génanga o Yesus wo ma hi matoko ai diri 1 wi no
ni nikika ya hinoto de ma do dagi hara mo1 oli. Génanga 1 dadi
ma Oraha o nyawa ya hinoto génanga yo tagi ma go giriaka o
kapongo moika. ®Ho’ onanga i ma ki lioro de’ i hi ngahu o hali
génanga ma homoa ika. Ma’ onanga yo ngakua.

O Yesus wo ma hi matoko ai diri i wi né ni nikika
(Mat. 28:16-20; Luk. 24:36-49; Yoh. 20:19-23; Orr. 1:6-8)

“Ma bo baha o Yesus wo ma hi matoko ai diri i wi no
ni nikika ya ngimoi de ya moi, ma 6raha 6nanga yolomo ma
go giriaka. Unanga wéa taaere Onanga hababu Onanga manga
ngongaku i kuranga de’ manga hédeke i togowini holi hi ddono
yd ngakua o nyawa 1 wi make-make oka o Yesus wo wango.
5Daha o Yesus wa temo onangika, ‘“Ni oiki o dunia nia mode-
modeke de’ ni hi nga ngahu o Abari ma Oa ma Jou Madutu
ino génanga o nyawa ika nia géto-gétongo mata-mata, 'O nyawa
yo ngaku ua aha yd hukumu. Ma’ o nyawa yo ngaku de’ ya
ohiki, aha yo halamati. YHoka ma nyonyata i goungu énanga yo
ngaku, o nyawa ge o6nanga aha ya duhu o womaha ma dorou




O MARKUS 16 165

de to ngohi ahi romanga; 6nanga aha yo temo-temo de o demo-
o demo kiaka ma hira 6nanga ya ndko ua. ¥Nako 6nanga ya so
o dodiha ekola ya okere o rasongo, 6nanga aha ya maike ua o
bodito. Nako onanga ya kelenga manga giama o nyawa yo po
panyake uku, o nyawa ge 6nanga aha yo togumu.”

O Yesus i wi goraka o horoga ile
(Luk. 24:50-53; Orr. 1:9-11)

PMa Jou Yesus wo ade-ade de de 6nanga i paha, iinanga i wi
goraka o horoga ika. Dokengoka iinanga wo pareta de ma Jou
Madutu. #*De’ 1 wi né ni niki yoiki de’ i hi ngahu o abari ma
Jou Madutu 1no o ngi yo géto-gétongo. De’ ma Jou 6 wo ma hi
moteke wo manarama de de 6nanga de’ o nonako i héra-héranga
1 dad1 ma nyonyata i goungu to 6nanga manga hi ngahu i tiai.]

O DULIHI MA HIRA INO MA HOMOA MA BO BAHA

[PO ngo ngoheka génanga yoiki o Petrus de’ ai dodiawo ika,
daha yo ade-ade de ma dipoko mata-mata wa hi ngahu-ngahu
oka onangika ma goduru génanga. I paha de génanga o Yesus
mahirete mangale de i wi né ni niki i hi abari o wange ma
hiwaroko hi ddono o wange ma dumuniha o abari ma debi-
debini de’ 1 ko kakali ya korona mangale o halamati i ko kakali.]



O ABARI MA OA
O LUKAS WA TO TULI-TULIHI

MA NGONGOTAKA

O Abari ma Oa ma buku o Lukas wa to tuli-tulihi wo hi hi
hira o Yesus hokd o Koano Wa hi ho halamati ma Jou Madutu
wo hi jd jaji oka la iti o Israel ma nyawa de’ iti o nyawa mata-
mata. Al buku ma goronaka nénanga o Lukas wo tulihi ma Jou
ai Womaha i hi doakoka o manarama o Yesus ika la wo hi ngahu
o Abari ma Oa ma Jou Madutu ino o nyawa mihikinika. O
Abari ma Oa nénanga i omanga de o ho hininga o nyawa ika de
ma ngoe to ona manga paralu. I make oli o morene ma ilingi
o Lukas ai buku ma goronaka nénanga, ma bo boloi o hidoku-
hidoku ma do di hiraka ya korona o Yesus ai boa, i paha ma
hidoku ma bo bahaka 0 ya korona i wi goraka o Yesus wo doa
o horoga ika. O jarita mangale i wango de’ yo do gilianga o
Harani ma agama i paha ika o Yesus wo dboa o horoga ika, o
buku wa to tuli-tulihi nénanga wo hi ade-ade oli o Rasul-rasul
manga Jarita ma Buku ma goronaka.

Ma hidoku 2 de’ 6 (nio lega o Buku ma dola ma timi oka
nénanga) ma dola ma ngée o jarita ma titi duga-duga i mdke
o Abari ma Oa ma Buku nénanga ma goronaka. Hokd o jarita
mangale o malaekat-malaekat manga nyanyi de o duba ma go
goana manga boa ino ma oraha o Yesus wo ma kilau, o Yesus
ma Jou ai Tau oka ma oraha ka o ngohakohi, de’ o hi totero
mangale o Samaria ma Nyawa ai Hininga | Ho hailoa de’ o
Ngohaka wo hi Hihanga. O buku nénanga duru i hi duku oli
mangale o hubayanga, ma Jou Madutu ai Womaha, de o ngo
ngoheka manga jojobo o Yesus ai leleani ma goronaka de’ o
baradoha ma apongo mangale ma Jou Madutu.

Ma dola
Ma do di hira 1:1-4
O Yohanis Wo ohi-ohiki de’ o Yesus i ma kilau de’
0 ngohakohi 1:5-2:52
O Yohanis Wo ohi-ohiki ai leleani  3:1-20
O Yesus i wi ohiki de’ o co coba ai dirika 3:21-4:13
O Yesus ai leleani o kawaha Galilea manga
hi dogoronaka 4:14-9:50
O Galilea de o Yerusalem ika 9:51-19:27
O Minggu ma bo baha o Yerusalemn oka de’
ma gilolitino  19:28-23:56
O Yesus wo honengoka de wo momiki, wo hi matoko ai diri
de’ i wi goraka o horoga ika 24:]1-53

Ma do di hira

Teofilus no bo barija,

Manga ngoe o nyawa 1 hi dailakoka ya tulih6 de yo datoro
hagala okia naga 1 da dadi oka nanga hi dogoronaka. ?Onanga
ya tulih1 1 ma ddene de o nyawa ya make-midke mahirete okia
naga 1 da dadi oka gé€nanga muldenge ma hira de 1 na ade-ade
ngone ino, de’ 1 paha 1 hi nga ngahu to €éna ma abari. *Ngohi ta
tailakoka to hi do diai mata-mata i di dadi oka génanga ma titi
oka de ya ino, de 1 paha, ngohi ta pulono ka ya oa ho ta tulihi
o buku ika to hi do diai ta tatoro la iti ngona Tuanga. *Ngohi ta
diai génanga hupaya Tuanga na niko, okia i ni dotokoka ngona
ika Tuanga, marai i tiai.

I hi ngahu o Yohanis Wo ohi-ohiki wo ma kilau

*Ma Ooraha o Herodes wo dadi o koano o Yudea ma bereraka,
naga wo ma téngo ma imam ai romanga o Zakharia. Unanga wo
wohama o Abia ma imam-imam manga do doomu. Ngoi hekata
ami romanga o ngo Elisabet, o imam manga difa uku oli. *O gia
hekata génanga manga wo wango ma Jou Madutu ai hininga ya
sanangi. Ya hinotd ya moteke mata-mata ma Jou ai pareta de’ ai
tita ya ngodumu. "Onanga manga ngohaka koiwa hababu o ngo
Elisabet mo fatua de’ onanga ya hinoto ya pereki oka.

80 wange moi uku, ma 6raha o Abia a1 do doomu ya maike
o hidoku, o Zakharia wo hi dagi o manarama hokd ma imam
ma Jou Madutu a1 himangoka. ?De o undi kiaka biaha o imam-
imam ya diai, o Zakharia 1 wi tumutu la wo wohama ma Jou ai
Tau ma gorona ika de’ wo tuhuku o manyanyi. ?"Ma go giriaka
0 manyanyi ma duhuku 1 diai, 0 nyawa yo woe-wde 1 ma mata
ma poretoka. 'O oOraha génanga ma Jou ai malaekat 1 ma hi
matoko ma diri o Zakharia ika. O malaekat génanga i ma oko
IN0 0 méja o manyanyi ya tuhu-tuhuku ma ngi ma nirakoka.
2Ma Oraha o Zakharia wa make o malaekat génanga, ilinanga
wo bingu de’ wo hawana. ¥Ma’ o malaekat génanga i wi temo,
“Uha no hawana, Zakharia! Ma Jou Madutu wo ihenoka ani
hubayanga. Ngo ni hekata o ngo Elisabet aha mo ma gilianga wo
ma téngo o ngohaka o nauru. Ngona ko kiani ni hi romanga o
Yohanis unangika. *Ngona aha duru no mérene de’ manga ngoe
o nyawa aha yo more-morene nako o ngohaka génanga wo ma
kilau! ®Unanga aha wo dadi o nyawa yo lago-agomo i moteke
ma Jou ai lo legaka, de’ unanga yakunua o angguru wokere
ekola o daluku i biha-biha. Ka de wo ma kilau iinanga aha ma
Jou Madutu ai Womaha 1 wi kuaha. *Manga ngoe o Israel ma
nyawa aha wa tuda i ma ki horo ma Jou Madutu ika, to 6nanga
manga Jou. "Unanga aha wo dadi ma Jou ai hu huloko wo kua-
kuata de’ wo kuaha hokd o Elia. Unanga aha wa hi ka dame o
ngohaka de o ama, de’ o nyawa yo to to motekua aha wa tuda i
ma ki lioro o dibanga ma diai ma ngekomika. De hoko génanga
unanga wa sadia o umati moi, kiaka i b6 botoka mangale ma
Jou.”

8“Sarakia ngohi to hi 6riki o hali génanga aha i dadi?” o
Zakharia wo leha o malaekat ika génanga. “Ngohi 1 hi pereki
oka, de’ ngohi hekata ma i mi pereki oka.”

0O malaekat génanga wo haluhu, “Ngohi nénanga o Gabriel.
Ngohi ti leleani ma Jou Madutu de’ unanga wo hi huloko ngohi
to hi 4dono o abari ma oa nénanga ngona ika. *QOkia ngohi ta
hetongo, aha i dadi ma orahoka. Ma’ karana ngona no ngakua,
ngona aha nakunua no temo; ngona aha no mou hi adono okia
ta héto-hétongoka génanga i dadi.”

210 oraha génanga, o nyawa ka i wi do dama ohi o Zakharia.
Onanga yo héranga ya dodoa ho linanga hoko génanga ai dékana
ma Jou ai Tau ma goronaka. 2De’ ma éraha linanga wo hupu,
unanga wakunua wo temo onangika. Unanga de ai giama wo

Moi o humu o Nazaret ma berera oka. (1:26)

tumu-tumutu, de’ ka hirahi wo mou. De o nyawa ge énanga ma
ya niko, iinanga wa mike oka okia naga moi i héra-héranga ma
Jou ai Tau ma goronaka.

2De i paha i matdka al manarama ma oraha ma Jou ai Tau
oka, o Zakharia 6 ma wo lio ai tau ika. I paha ika i tedekanua,
ngoi hekata o ngo Elisabet o ngohaka mo hi ao, daha ka mo ma
gd gogono o tau oka o mede motoa ino ma dékana. *®Miinanga
mo temo, “Ma bo bahaka ma Jou wo hi riwo ngohi de’ wa ehe
ahi maleke.”

I hi ngahu o Yesus wo ma kilaun

%Ma 6raha o ngo Elisabet. mo hi aoka o ngohaka o mede
butanga, ma Jou Madutu wa huloko o malaekat Gabriel i oiki o
Nazaret ika moi o kota o Galilea ma daera oka. 7O Gabriel i wi
huloko o moholehika mo ma téngo, ami romanga O ngo Maria.
O moholehe génanga mo mane oka de wo ma téngo ai romanga
o Yusuf ma Koano Daud ai difa uku. 20O malaekat génanga ya
ika 0 ngo Maria ika de’ i mi temo, “Halamati, ngona wo ni hi

barakati ma Jou de ma do dagi ka biaha ua! Ma Jou naga de de
ngona!”

Mo ihene o malaekat génanga ma demo, o ngo Maria 1 mi
todokana, hi d4dono ami hiningaka 1 leha-leha okia ma dungutu
o tabea nénanga. **De o malaekat génanga 1 mi temo 0O ngo
Maria ika, “Uha no hawana, Maria, hababu ngona ma Jou
Madutu ai hininga ya dédene. 3'Ngona aha o ngohaka no hi ao
de no ngohaka wo ma téngo o ngohaka, de ko kiani ngona ni
hi romanga o Yesus. 3¥Unanga aha wo dadi wo mulia de’ aha i
wi hetongo ma Jou Madutu wo ké Kurutile ai Ngohaka. Ma Jou
Madutu aha wi hi dadi iinanga o koano hokad ma Koano Daud,
a1 ete de a1 tohora. ¥De’ unanga aha wa pareta o Yakub ai difa
uku ka hi ado-adonika hokd o koano. Ai Pareta aha ma baha
koiwa.”

M“Ma’ ngohi o moholehe ma boro,” o ngo Maria mo temo o
malaekat 1ka génanga, “Sarakia o hali génangas yakunu i dadi?”

30 malaekat génanga i mi baluhu, “Ma Jou Madutu ai
Womaha aha 1 béa ngona ino, de’ ma Jou Madutu ai kuaha
aha 1 ni hawo ngona. Génanga ma hababu o ngohaka aha wo
ma ko kilau génanga aha i1 wi hetongo wo Tebini, ma Jou
Madutu ai Ngohaka. **No hininga: O ngo Elisabet, ngo ni ria
dodoto génanga o ngohaka mo hi aoka o mede butanga, ngarokd
miinanga i mi pereki oka de’ o nyawa yato mo fidtua. *’Hababu
ke ma Jou Madutu koiwa la naga 1 dadi ua.”

¥Daha o ngo Maria mo temo, “Ngohi nénanga ma Jou ai
gilaongo; mala ika la i dadi ngohino hokd ngona na hetongoka.”
Daha o malaekat génanga woiki wo mi mala ika o ngo Maria.

O ngo Maria mo mi adono o ngo Elisabet

¥1 boto de génanga mo ma taiti o ngo Maria moiki o kota
moika o Yudea ma daera i loku-loku oka. **Miinanga moiki o
Zakharia ai tau ika, de’ ma oraha mo wohama miinanga mo
mi tabea o ngo Elisabet. ¥ De’ hoko génanga o ngo Elisabet mo
ihene 0 ngo Maria ami tabea, o ngohaka doka o ngo Elisabet
ami roehoka génanga 1 ma kélu. De o ngo Elisabet ma Jou
Madutu ai Womaha 1 mi kuaha, *daha mo poaka, “Ngona duru
i ni hi barakati o ngo ngoheka mata-mata manga hi dogoronaka!
I wi hi barakati o ngohaka aha ngona ni hi ngohaka génanga!
¥0 nagona ngohi nénanga hi ddono ma Jou ngoi ayo no boa
ngohino? *Hoko génanga ngohi to ihene ani tabea, o ngohaka

ahi rdehe ma goronaka génanga i ma kélu i more-morene. *No
utumu ngona, karana no ngaku okia ma Jou wa hetongo ngona
ika génanga aha i dadi!”

O ngo Maria ami sukur ma demo

%0 ngo Maria mo temo,
“Ahi hininga ti puji ma Jou,
1 de’ ahi jiwa ka 1 more-morene karana ma Jou
Madutu ahi Juru Halamati.
#  Unanga wo hi hininga ngohi, ai gilaongo ko to b0
baraguna ua!
Muldenge o draha nénanga mata-mata o hoana de o berera,
ya hetongo ngohi to utumu.
#%  Karana ma Jou Madutu Duru wo ko Kuaha wo diai o hali
ma ago-agomo ngohino.
I Tebini ai romanga.
s0 O ahali de o ahaluku ma Jou de ai hayanga de ai dora
o nyawa ika i wi modo-modongo unangika.
st De ai giama i po puturungu linanga wa hi gerewoto 0 nyawa
manga hininga i ko kurutile,
de’ wa burakiti to 6nanga manga datoro.
52 O ko koano wa hi guti manga kuruhi i mo muliaka
de’ o nyawa yo bo baraguna ua wa hi kurutile.
$3 O nyawa ya hd hahini aha yd punuhu de hagala o oa-oa,
yo kaya-kaya wd duhu de manga kia-kia ua.
s+ Unanga wé riwo o Israel oka ai gilaongo,
i moteke ai jaji wa do diai de nanga ete de nanga tohora.
55 Ma Jou wa wohangua ai jaji, iinanga ai hininga 1 mura o
Abraham ika
de’ ai difa uku ka hi ado-adonika.”
ssDone ho mede hange ma dékana o ngo Maria mo gogere de
o ngo FElisabet, daha6é miinanga mo lio ami tau ika.

O Yohanis Wo ohi-ohiki wo ma kilau

SAmi o6raha yadonoka o ngo Elisabet mo méi gilianga.
Miinanga ami ngohaka i ma kilau o ngohaka o nauru. I ma
ko ka dateke de’ ami ria dodoto yo ihene hoko kia ma Jou ai oa
o ngo Elisabet ika, de’ onanga ma yo mérene de de minanga.




172 O LUKAS 1

Ma 6raha o ngohaka ma gilau génanga ma umuru o wange
tufange, 6nanga ya ino la ilinanga i wi huna. Onanga yo mau o
ngohaka ma gilau génanga i wi hi romanga o Zakharia i moteke
al ama ai romanga, ¥ma’ ngoi ayo mato, “Kowali! Unanga ko
kiani hi hi romanga o Yohanis.”

¢1“Moi ua ani ria dodotino manga romanga hoko génanga,”
onanga yo temo munangika. 2Ho’ 1 wi mou-mou 6nanga yo leha
o Zakharia ika o romanga okia 1 wi hi romanga a1 ngohakika.

0O Zakharia wo gahoko o aoto ma belaka de o du dulihi,
daha wo tulihi, “Ai romanga o Yohanis.” Onanga mata-mata
yo héranga. %Oraha génanga dika o Zakharia wakunoli wo temo
de’ ma Jou Madutu wi puji. %] ma ko ka dateke mata-mata yo
hawana, de’ o abari génanga yo do gilianga o Yudea i loku-loku
oka ma daera mata-mata ika. ¥Mata-mata o nyawa yo ihe-ihene
o hali génanga manga hiningaka i1 leha, “Aha wo dadi okia o
ngohaka génanga?” Hababu ma Jou i wi to moteke iinanga.

O Zakharia wo hi ngahu o abari ma Jou ino

67Q Zakharia o ngohaka génanga ai ama, ma Jou Madutu ai
Womaha i wi kuaha hi d4dono iinanga wo hi ngahu o behehongo
ma Jou ino, Unanga wo temo,
68 “Nia 1no ngone hi puji ma Jou, o Israel oka manga Jou
Madutu!
Unanga wo bdaka wé riwo ai umati de’ wé tuhuhu énanga.
¢ Unanga wo na hi doaka o juru halamati wo po puturungu,
ai gilaongo, o Daud ai difa uku.
ma Jou wo hi déakoka ai jaji
1 la wo na hi halamati ngone nanga haturii manga giama ma
hoatoka,
de’ o nyawa i nd doha-dohata manga kuaha ino.
2 La wo hi matoko ai hininga ma mura nanga ete de nanga
tohora ika,
al jaji 1 tebi-tebini génanga aha wa totomo.
13-4 Unanga wo koboto 0 Abraham nanga ama ika,
de’ wo jaji la wo na hi halamati nanga haturii manga giama
ma hoatoka,
hupaya ngone ho hawanua hi leleani iinanga

5 salalu ho ma gilaongo unangika de’ ha sanangi ai hininga
nanga wo wango ma gurutu.
% Ngona, heil ahi ngohaka, aha 1 n1 hetongo ma Jou Madutu wo
k6 Kurutile ai nabi.
Ngona i ni huloko ma Jou ni hi hira la no hi pairi ai
ngékomo,
77 la wo hi ngahu ai umatika 6nanga aha ya hi halamati,
nako ma Jou Madutu wa apongoka to ona manga
baradoha.
8 Nanga Jou ai hininga i mura de’ wo to dora;

uinanga wo boa ma titi wo na hi halamati ngone.

Hokd o wange ma lako i b6a o ngorumino,

%  hoko genangala unanga wo hi doaka ai dararono o nyawa
mata-mata ika
yo wango o hu hutu de’ o modongo ma goronaka.

Unanga wo na tuda ngone o ngekomika

ma dumutu o dame ika.”

(O Zakharia a1 ngohaka génanga i dogo wo lamoko de’ i
dogo 1 kuata a1 womaha. Unanga wo gogere o tonaka ma ko
kakahaka, h1 4ddono ma oraha yadono iinanga wo ma hi matoko
al diri o Israel ma nyawa ika.

O Yesus wo ma kilau
(Mat. 1:18-25)

O oraha génanga ma Kaisar Agustus wo hi pareta hupaya
mata-mata o rayati o Roma ma Po pareta ma goronaka
i hi ngohama manga romanga la yid etongo. *O ge getongo ma
do di hiraka nénanga 1 hi dagi ma Oraha o Kirenius wo dadi
gubernur o Siria ma bereraka. *Mata-mata o nyawa o Oraha
génanga yoiki moi-moi manga berera ika la 1 hi ngohama manga
romanga.
40 Yusuf 6 wo méd jobo o Nazaret o Galilea ma daera oka, de
o Betlehem ika o Yudea ma bereraka, ma Koano Daud ai ngi wo
ma kilau; hababu o Yusuf o Daud ai difa uku. 5O Yusuf wo hi
ngohama manga romanga, de o ngo Maria ngoi ma mane kiaka
miunanga o ngohaka mo hi aoka. *Ma Oraha Onanga 1 ma hi
ddono o Betlehem ika ami oraha 1 ma hi d4dono o ngo Maria mo
ma gilianga. "Miinanga mo ma gilianga moi o ngohaka o nauru,
ami ngohaka ma riaka. O ngohaka génanga 1 wi hawo ino de o

ngoere, daha i wi kelenga uku, o aiwani ma inomo ma ngi oka i
hi nao ile de o pine ma réehe; hababu 6nanga i mid mike ua do
dogumu ma ngf.

O aiwani ma go goana de’ 0 malaekat

O hutu génanga naga o aiwani yo gda-g6ana ma go giria
yo gbana manga duba-duba o daera génanga ma golowaka. °I
todokanino ma Jou ai malaekat i ma hi matoko onangika, de’
o dararono ma Jou ino ma letongo ya di hiwara ya hi tararono
onanga de’ onanga duru yo hawana. ®*Ma’ o malaekat génanga i
temo, “Uha ni hawana! Hababu ngohi to bda ti ni gao o abari
ma oa mangale ngini - o abari génanga ya diai mata-mata o
nyawa duru yo morene. "O wange nénanga o Daud ai bereraka
wo ma kilau oka ma Koano Wi ni hi ho halamati ena génanga o
Kristus, ma Jou. ?Nénanga ai nonako: Ngini aha ni wi mike wo
ma téngo o ngohaka ma gilau i wi hawo ino de o ngoere, de’ wo
ma idu o aiwani ma inomo ma ngi ma goronaka.”

1 todokanino o malaekat génanga ya nikino ma ngbe o
malaekat ma homoa i wi puji ma Jou Madutu. Onanga yo temo,
4“0 puji ma Jou Madutu ika o dihanga i ko kurutile oka!

De’ o dunia ma loku oka, yo halamati o nyawa ya so
sanangi ma Jou ai hininga!”

*1 paha o malaekat-malaekat ya mala o aiwani yo gba-gbana
de’ i ma ki lioro o horoga ika, o aiwani yo gda-gbana génanga
i ma ke temo, “Nia ino ngone hoiki o Betlehem ika de’ hd lega
okia naga i di dadi génanga, kiaka ma Jou wo na hi ngahu
ngone ino.”

*Onanga 1 ma taiti yoiki, daha yi mike o ngo Maria de’ o
Yusuf, de ma ngohaka ma gilau génanga wo mi idu iha o aiwani
ma inomo ma ngi ma goronaka.

"Ma o6raha o aiwani yo gba-gdana i wi mike o ngohaka ma
gilau génanga, O6nanga yo ade-ade okia o malaekat-malaekat ya
hetongoka mangale o ngohaka ma gilau génanga. “De’ mata-
mata 0 nyawa yo héranga yo ihene o aiwani yo goa-gbana manga
ade-ade génanga. “Ma’ o ngo Maria ma gogono mata-mata
génanga ami hininga ma goronaka de’ ma t6 takihiri. 2O aiwani
yo goa-goana génanga i ma ki lioro 0 momo i go golowa ika
daha i wi puji de’ i wi hi mulia ma Jou Madutu, karana mata-
mata okia yo ithenoka de’ ya mike oka, i tiai hokd o malaekat ya
hetongo.

O Yesus ai romanga i hi doaka

21 Aj umuru o wange tufange i boto, o ngohaka génanga 1 wi
huna. De’ onanga i wi hi romanga o Yesus, o romanga kiaka o
malaekat 1 hi déaka unangika, i hira de ngoi ayo mi hi ao unanga
ami roehoka.

O Yesus i wi hi lapahi ma Jou ika ma Jou ai Tau oka

2Yadonoka ma oraha o Yusuf de’ o ngo Maria ya dial o
debini ma adati i moteke o Musa ai tita. Ho’ onanga 1 w1 ao o
ngohaka génanga o Yerusalem ika la i wi hi lapahi ma Jou 1ka.
2 Hababu ma Jou ai Tita oka i tulihi hoko nénanga, “O ngohaka
0 nauru ma riaka ma hi getongo, ko kiani i hi lapahi ma Jou
ika.” ®Onangé manga dungutu i hi huba manga hu huba, ena
génanga o habi moi o pombo furu ekola o dutu hinoto o namo
dara ma ngohaka, hoka hi gogeroka ma Jou ai Tita oka.

25Qraha génanga o Yerusalem oka naga wo ma téngo o bereki
ai romanga o Simeon. Unanga o nyawa ma oa, de wi modongo
ma Jou Madutu de’ wo to tamd ma Oraha ma Jou Madutu wa
hi halamati o Israel ma nyawa. Ma Jou Madutu ai Womaha
de de iinanga *de’ ma Jou Madutu ai Womaha 1 wi ‘h1 ngahu
oka unangika, iinanga aha wo honengua, nako wi méike owahi o
Koano Wo hi ho halamati ma Jou wa hi ji jaji oka. *’Mangale
ma Jou Madutu ai Womaha ma tutuda, o Simeon wo wohama
ma Jou ai Tau ika. Oraha génanga o Yusuf de’ o ngo Maria 1 wi
a0 i wi hi ngohama o Yesus, ka ai ete-etekohi génanga la ya diai
0 agama ma mau-mau, kiaka hi paretaka o agama ma tita oka.
%0 Simeon wi 1é¢ o ngohaka génanga de’ wi totiri daha wi puji
ma Jou Madutu,

29 “Qraha nénanga, Jou, ngona na totomoka ani jaji.
Mala ikala ani gilaongo nénanga to honenge de ahi hininga 1
ridi.
Hababu ahi lako mahirete ngohi ta mike oka o Juru Halamati
ngona ino.
31 O Juru Halamati génanga ngona na sadiaka hagala o hoana
de o berera ma nyawa manga himangoka:
hoki o dararono ya tararono o héana de o berera ma homoa
mangale yo boa ngona ika;

o dararono genangala o horomati i ao ani umati o Israel ma

nyawa ika.”

3 Al ama de’ ngoi ayo o ngohaka génanga, yo héranga okia
0 Simeon wo temo mangale to Onanga manga ngohaka. 3O
Simeon wa hi barakati onanga, de’ o ngo Maria o ngohaka
génanga ngoi ayo ika wo mi temo, “O ngohaka nénanga ma Jou
Madutu wi irikoka la wa hi binaha de’ wa hi halamati o Israel
ma nyawa manga ngoée. Unanga aha wo dadi o nonako ma Jou
ino, aha 1 wi lawani manga ngoe o nyawa, *de’ hoko génanga 1
kilianga to 6nanga manga hininga ma dola. O hininga ma huha
aha ya tohoko ani hininga hokd o oworo ma doto-doto.”

%Naga mo ma tengoli ma nabi o ngoheka duru i mi pereki
oka. Ami romanga o ngo Hana o Fanuel ngor ora o Asyer ai
batuku. O taongo tumidi mo kawingino, *’o ngo Hana mo féo,
de’ oraha génanga ami umuru o taongo mori tufange de iata.
Komaiwa miinanga ma tingaka ma Jou ai Tau. O hutu de’ o
wange munanga mo lelean1 genangoka ma Jou Madutu ika, de
mo mé niata de’ mo puaha. I ma teke korona oraha genango
minanga mo bda, daha mi puji ma Jou Madutu de’ mo hi ade-
ade mangale o ngohaka génanga o nyawa mata-mata ika, kiaka
yo do dama ma 6raha ma Jou Madutu wa lapahi o Yerusalem.

I ma ki lioro o Nazaret ika

*] paha o Yusuf de’ o ngo Maria ya diai oka mata-mata ma
Jou ai Tita ya hi patu-patutoka, 6nanga yo lio o Nazaret ika o
Galilea oka. ¥O ngohaka génanga 1 dogo-dogo wo lamoko de’
wo kuata. Unanga duru wo sawaro de’ ma Jou Madutu duru wi
dora tunanga.

O Yesus ma Jou ai Tau oka

YO taongo hi géto-gétongo o Yesus ai dimono yoiki o
Yerusalem ika la i hi rame o Paskah ma Wange ma Amoko.
“2De’ ma Oraha o Yesus ai umuru o taongo ngimoi de hinoto,
Onanga yoiki o rame ika génanga i moteke ma biaha. ¥O
rame geénanga 1 paha O6nanga yo lio, ma’ o Yesus o ngohaka
génanga ka wo g6 gogerohi o Yerusalem oka, de’ ai ama de
ngoi ayo 1 hi orikua. ¥Onanga yato bote iinanga wd nikoka
a1 dodiawo yo woe-woe. Yo tagi o wange moi i boto de ahad
onanga 1 wi lingiri iinanga manga ria dodoto de’ 1 ma ko ka
nako manga hi dogoronaka. ¥Ma’ onanga 1 wi miake ua ho’
onanga 1 ma ki lioro o Yerusalem ika 1 wi lingiri iinanga. ¥O
wange hange 1 boto 1 wi lingiri de ahadé 1 w1 make i{inanga ma

Jou ai Tau ma goronaka. Unanga ma go giria wo gogeruku
wo hi gihene o agama ma guru-guru de’ manga lo leha-lo
leha unangika. ¥Mata-mata o nyawa yo ihe-ihene ai bo baluhu
génanga yo héranga karana wo sawaro wo baluhu. *®Ai dimono
ma yo héranga i wi mike ilinanga. Ngoi ayo mi temo unangika,
“Ngohaka ya dodoa ho no diai hoko nénanga ngomino? Ani
ama de’ ngo ni ayo mia hininga i huha mi ni lingiri ngona!”

YO Yesus wo haluhu, “Ya dodoa ho ahi ama de’ ngohi ayo
ni hi lingiri ngohi? Okia ho ahi ama de’ ngohi ayo nia niko
ua ngohi ko kiani naga ahi Ama ai tau ma goronaka?” Ma’
onanga i mangarati ua o Yesus ai bo baluhu.

'] paha o Yesus wo lio de de Onanga o Nazaret ika, de’
wa hi moteke onangika. Mata-mata o hali nénanga ngoi ayo ma
gogono ami hiningaka. 520 Yesus i dogo-dogo wo lamoko de’
i dogo wo sawaro, de ma Jou Madutu wi dora iinanga de’ o
nyawa i wi igo.

O Yohanis Wo ohi-ohiki ai abari
(Mat. 3:1-12; Mrk. 1:1-8; Yoh. 1:19-28)

Ma taongo ngimoi de motoaka ma Kaisar Tiberius ai
pareta, o Pontius Pilatus wo dadi gubernur o Yudeaka,
de’ o Herodes wo pareta o Galileaka. O Filipus o Herodes ai
dodoto wo pareta o Iturea de’ o Trakhonitis ma daeraka, ma o
Lisanias wo pareta o Abilene oka. 2Yo dadi o imam-imam wo
mo mulia genangala o Hanas de’ o Kayafas. O taongo génanga
ma goronaka ma Jou Madutu wi temo Yohanis ika, o Zakharia
al ngohaka o tonaka i ko kakahaka. *De o Yohanis woiki o
Yordan ma Ngairi ma daera mata-mata ika, wa mode-modeke
de’ wo hi ngahu o abari ma Jou Madutu ino. O Yohanis wo
pdaka, “Ni toba bétohi o baradoha ni diai, de’ ngini ko kiani i
ni ohiki, hupaya ma Jou Madutu wi ni apongo.” 4Génanga i ma
déaene de i tuli-tulihi ma Nabi Yesaya ai buku oka:
“Naga o nyawa yo pda-pdaka o tonaka i ko kakahaka,

‘N1 hi diai o ngékomo la iti ma Jou,

mangale linanga o ngékomo ni hi rata.
5 Moi-moi o wai ko kiani nio pohuku,

moi-moi o loku de’ o doporono ko kiani ni hi rata.

O ngékomo i po peleoko ko kiani ni hi rikoto,

de’ o ngékomo i guhu-guhu ni hi rata.

¢ O nyawa o dunia mata-mata ika aha ya mike

ma Jou Madutu o nyawa wa hi halamati!’”

Manga ngée o nyawa yo boa o Yohanis ika la wd ohiki.
O Yohanis wid temo onangika, “Ngini o nyawa ma dorou! O
nagona ya hetongo, ngini yakunu i ni rehene o hukumanga ma
Jou Madutu ino aha i bda-boa génanga? *Ni hi matoko de nia
manarama bari ngini ni tobaka de ni diai oka ua o baradoha!
Uha ni muldenge ni temo bari o Abraham ganga nia ete de nia
tohora. Nio ho hininga: O helewo-helewo nénanga ma ma Jou
Madutu wakunu wa diai o Abraham ai difa uku! *O bahuku 1
kelenga uku oka la ya tolanga ma gota ma utu hi ddono ma
ngutu-ngutuku. Moi-moi o gota ma utu i hohokua o hohoko ma
oa aha i tolanga de’ i umo o uku ma gorona ika.”

w«Ho’, okia ko kiani ngomi mi diai?” o nyawa i wi leha o
Yohanis ika. 'O Yohanis wo haluhu, “O nyawa nagona manga
baju hinoto, ko kiani i hi déaka moi o nyawa koiwa-iwa ika; de’
0 nyawa nagona de manga inomoka, ko kiani i hi kodoku koiwa-
iwa 1ka.”

20 soungu yo gaho-gahokd yo bda o Yohanis ika la wé ohiki.
Onanga yo leha, “Bapa Guru, okia ko kiani ngomi mi diai?” “O
Yohanis wo haluhu, “Uha ni gahoko i holoi i lamoko de okia i
hi tatapu oka.”

4Naga 6 o tentara oka yo leha, “Sarakia de ngomi? Okia ko
kiani ngomi mi diai?”

O Yohanis wo haluhu, “O nagona dika uha nia hokoto de’
uha nia ora manga tiwi de nia galaki i tiai ua. Ni hi tero-tero
uku de nia gaji!”

150 ¢raha génanga o nyawa yo muldenge yo leha-leha, boteka
o Yohanis o Koano Wo hi ho halamati 6nanga i wi do damai.
16Génanga ma hababu o Yohanis wd temo onangika mata-mata,
“Ngohi ti ni ohiki ngini de o akere, ma’ ni tamd aha wo boa wo
ma téngo i holoi wo lamoko de ngohi. Ta hohe ai hapato ma li
liko & ma ngohi to patutua. Unanga aha wi ni ohiki ngini de ma
Jou Madutu ai Womaha de’ o uku. 7 Ai giamoka naga o tatapa
la wa taloko ma pine mata-mata hi ddono i tebini. O pine aha ya
toomu O pine ma tau ika, ma’ mata-mata ma afa aha ya tuhuku
o uku ika, ma uku i hone-honengua!”

B8Hoko génanga o Yohanis wa nasihati o nyawa de ma do
dagi ma ngée, ma Oraha linanga wo hi ngahu o Abari ma Oa.
YMa’ o Herodes, o Galilea wa ko kuaha, o Yohanis wi taaere
i ma korona ai gogilaka de o ngo Herodias, ai dodoto ngoi

hekata, de’ ya korona mata-mata o dorou ma homoa wa do diai
oka. ®Ma’ o Herodes ka wo dogo ai dorou de o Yohanis wi hi
ngohama o bui i1ka.

O Yesus i wi ohiki
(Mai. 3:13-17; Mrk. 1:9-11)

2] pahaka mata-mata o nyawa génanga wa ohiki, o Yesus
0 wi ohiki. De’ ma Oraha unanga ma go giriaka wo méa niata
o dihanga 1 helenga, **de’ ma Jou Madutu ai Womaha 1 uti
unanguku ma rupa o namo dara. Daha yo ihene ma Jou Madutu
ai ilingi 1 h1 ngahu, “Ngona ahi Ngohaka to ni dora-dora. Ngona
na sanangi ahi hininga.”

O Yesus Kristus ai ete de ai tohora manga roma-romanga
(Mat. 1:1-17)

Ma oOraha o Yesus wa muldenge ai manarama, unanga ai
umuru takihiri o taongo moruange. I moteke o nyawa manga da
mike, linanga o Yusuf ai ngohaka, o Eli ai ngohaka, *o Matat
al ngohaka, o Lewi ai ngohaka, o Malkhi ai ngohaka, o Yanai ai
ngohaka, o Yusuf ai ngohaka, *o Matica ai ngohaka, o Amos ai
ngohaka, o Nahum ai ngohaka, o Hesli a1 ngohaka, o Nagai ai
ngohaka, o Maat ai ngohaka, o Matica ai ngohaka, o Simei ai
ngohaka, o Yosekh ai ngohaka, o Yoda ai ngohaka, *’o Yohanan
al ngohaka, o Resa ai ngohaka, o Zerubabel ai ngohaka, o
Sealtiel ai ngohaka, o Neri ai ngohaka, o0 Malkhi ai ngohaka, o
Adi ai ngohaka, o Kosam ai ngohaka, o Elmadam ai ngohaka,
o Er ai ngohaka, *0 Yesua ai ngohaka, o Eliezer ai ngohaka, o
Yorim ai ngohaka, o Matat ai ngohaka, o Lewi ai ngohaka, *o
Simeon ai ngohaka, o Yehuda ai ngohaka, o Yusuf ai ngohaka, o
Yonam ai ngohaka, o Elyakim ai ngohaka, *'o Melea ai ngohaka,
o Mina ai ngohaka, o Matata ai ngohaka, o Natan ai ngohaka,
o Daud ai ngohaka, 3?0 Isai ai ngohaka, o Obed ai ngohaka, o
Boas ai ngohaka, o Salmon ai ngohaka, o Nahason ai ngohaka,
30 Aminadab ai ngohaka, o Admin ai ngohaka, o Armi ai
ngohaka, o Hezron ai ngohaka, o Peres a1 ngohaka, o Yehuda ai
ngohaka, *o Yakub ai ngohaka, o Ishak ai ngohaka, o Abraham
al ngohaka, o Terah ai ngohaka, o Nahor al ngohaka, 0 Serug
ai ngohaka, o Rehu ai ngohaka, o Peleg ai ngohaka, o Eber
al ngohaka, o Salmon ai ngohaka, **o Kenan ai ngohaka, o
Arpakhsad ai ngohaka, o Sem ai ngohaka, o Nuh ai ngohaka,

o Lamekh ai ngohaka, 0 Metusalah ai ngohaka, o Henokh ai
ngohaka, o Yared ai ngohaka, o Mahalaleel ai ngohaka, o Kenan
ai ngohaka, %o Enos ai ngohaka, o Set ai ngohaka, o Adam ai
ngohaka, ma Jou Madutu ai ngohaka.

O Yesus o Ibilihi i wi taili
(Mat. 4:1-11; Mrk. 1:12-13)

4 O Yesus i wi kuaha ma Jou Madutu ai Womaha ma Oraha

{inanga wa mala o Yordan ma Ngairi. Ma Jou Madutu ai
Womaha i wi ao iinanga o tonaka i ko kakaha ika. *Genangoka
inanga o Ibilihi i wi taili o wange moruata ma dékana. O Oraha
ma dékana génanga, iinanga okia-kia ua wa olomo. Ho’ ma
baha ilinanga wa mé&o i wi hahini.

30 Ibilihi i wi temo unangika, “Bari ngona ma Jou Madutu ai
Ngohaka? Ho’, na huloko o helewo nénanga i ma dadi o roti.”

10 Yesus wo haluhu, “O Buku i Tebi-tebini ma goronaka i
tulihi, ‘O nyawa yakunua yo wango ka de o roti dika.””

5Daha o Ibilihi i wi ao o Yesus o ngi ma go gurutile oka,
de’ o lako dadawi o Ibilihi wi hi dumutu unangika mata-mata o
kuaha o po pareta o duniaka de ma karamata. ®“Mata-mata o
kuaha de’ o kaya nénanga aha ngohi to ni hi déaka ngona ika,”
o Ibilihi i temo o Yesus ika, “Hababu mata-mata nénanga i hi hi
ddakoka ngohino, de’ ngohi takunu to hi déaka nagona ika dika,
ngohi to mau ta hi déaka. ’Mata-mata génanga aha i dadi ka to
ngona, nako ngona no ma ruku no hi huba ngohi.”

80 Yesus wo haluhu, “O Buku i Tebi-tebini ma goronaka i
tulihi, ‘Ni wi huba nia Jou Madutu de’ ni wi leleani iinanga
dika.’”

9Daha o Ibilihi i wi ao o Yesus o Yerusalem ika de’ 1 wi
kelenga iinanga ma Jou ai Tau ma ponatoka de’ i wi temo
unangika, “Bari ngona ma Jou Madutu ai Ngohaka? Ho’
nenangoka de no ma ngumo. "“Hababu o Buku i Tebi-tebini ma
goronaka i tulihi, ‘Ma Jou Madutu aha wa huloko ai malaekat-
malaekat 1 ni gbana ngona i hi do diail.” "De’ ikali, ‘O malaekat-
malaekat aha i ni legono ngona de manga giama, hupaya ani lou
ma uha i peleke o helewo ika.””

120 Yesus wo haluhu, “O Buku i Tebi-tebini ma goronaka i
tulihi, ‘Uha ni wi taili nia Jou Madutu.’”

] pahaka o Ibiliki i wi taili o Yesus de hagala rupa ma do
dagi, énanga i wi malaka o Yesus, de’ yo dama o Oraha ma oa.

Mot o buku 1 lu luiu ino. (4:17)

O Yesus wo muldenge ai manarama o Galilea ma daeraka
(Mar. 4:12-17; Mrk. 1:14-15)

4] paha o Yesus wo ma ki lioro o Galilea ika; de’ unanga ma
Jou Madutu ai Womaha i1 wi kuaha. O abari mangale ai diri yo
do gilianga o dacra génanga mata-mata ika. Unanga wo dotoko
O pu puji ma tau oka, de’ mata-mata o nyawa i wi hi giriri
unanga.

O Yesus i1 wi tarima ua o0 Nazaret ma bereraka
(Mat. 13:53-58; Mrk. 6:1-6)

160 Yesus woikoli o Nazaret ika, o ngi unanga i wi paliara hi
adono wo lamoko. O Yahudi oka manga Puji ma wange oka i
moteke ma biaha linanga woiki o pu puji ma tau 1ka. Unanga wo
ma oko la wa basa o Buku i Tebi-tebini, de’ 1 wi hi doaka ma
Nabi Yesaya ai buku. Unanga wa helenga o buku i lu lulu ino
génanga, daha wa make o hidoku nénanga,

18 “Ma Jou ai Womaha naga ngohi oka,
hababu tinanga wo hi gorakoka ngohi la to hi ngahu
o Abari ma Oa o nyawa mihikinika.
Unanga wo hi huloko ngohi la to hi ngahu
o du duhuhu o nyawa yi tago-tagokika
de’ o nyawa yo piloko i ma hi orikoli;

la ta hohe o nyawa ya hi dapara i to torou
19 de’ to hi ngahu ma Jou ai b6a ma Oraha

wa hi halamati to una ai umati.”

200 Yesus wa lulu okali o buku génanga, de’ wo hi gi lio wo 16
leleanika, daha wo gogere. Mata-mata o0 nyawa O pu puji ma tau
ma goronaka génanga i wi pulono. *'De’ o Yesus wo mulédenge
wo ade-ade onangika hoko nénanga, “O Buku i Tebi-tebini ma
dola kangano ni ihe-ihene génanga o wange nénanga i ganapu
oka ma 6raha ngini ni hi gihene.”

22(0) demo-demo wo hi d6 demo-demo génanga duru i rahai, hi
ddono 6nanga yo kiriri de’ i wi hi goungu tlinanga. Onanga yo
temo, “Mode ko i goungua iinanga o Yusuf ai ngohaka?”

BDe o Yesus wid temo onangika, ‘“Marai ngini aha nia
pike o hi totero ma demo né€nanga ngohino ‘Dotere, no hi
togumu ani diri mahirete. Ngomi mi ihene 1 héra-héranga no
diai o Kapernaum oka, no diai oli ani kapongoka mabhirete.””
40 Yesus wo dogo, “Nio ho hininga, koiwa naga o nabi i
wi horomati ai kapongoka mahirete. *Ma’ ni ihene: o Elia ai
orahoka, ma orahoka i awanua o taongo hange de ma hononga
ma dékana, i dadi o habirokata duru ka ha giria o berera
mata-mata ika. O Oraha génanga naga manga ngde o ngoheka
bobao o Israel oka. 2Ngarokoé hoko génanga, ka moika 6 de ma
Jou Madutu wi hulokua o Elia woiki o bo bobao ika génanga
ma’ duga-duga woiki o bobao ika mo ma téngo, o Sarfat ma
bereraka o Sidon ma daera oka. ¥Ko genangoli ma Nabi Elisa
ai orahoka naga manga ngde o nyawa o Israel oka yd pado 1 to
torou, ma’ manga hi dogoronaka ka moi 6 de wa hi togumua,
sowali ua o Naaman o Siria ma nyawa génanga.”

*Mata-mata o nyawa o pu puji ma tau oka génanga duru
yo ngamo, yo ihene o hali génanga. 2"Onanga i ma oko daha
i wi duhu o Yesus o kota ma poretika, de’ i wi ao o loku ma
bakorika, kiaka genangoka i hi goko manga kota. Onanga yo
mau i wi tila inanga o wai uku. **Ma’ o Yesus wo ma hi bilatu o
nyawa manga ngoe ika gila-gila woiki.

Wo ma téngo i wi ngohamika 0 womaha ma dorou
(Mrk. 1:21-28)

3] paha o Yesus woiki o Kapernaum ma kota ika o Galileaka.
Dokengoka ilinanga wd dotoko o nyawa o Yahudi manga Puji
ma wange oka. *?Onanga yo kiriri ya mike ma do dagi iinanga
wo dotoko, hababu tnanga wo temo-temo de ma kumati.
¥ Genangoka o pu puji ma tau oka wo ma téngo o womaha ma
dorou 1 wi kuaha. O nyawa génanga wo ma pOa-poaka, *“Hei
Yesus, o Nazaret ma nyawa, ngona no mau okia no diai de
de ngomi? Ngona na ino la no mi binaha ngomi? Ngohi to hi
Oriki ngona o nagona: ngona o hu huloko no tebi-tebini ma Jou
Madutu ino!”

%“No ma ridi!” o Yesus wo dorohu o womaha ma dorou ika
génanga. “No hupu de o nyawa nénanga!” Daha o womaha ma
dorou génanga i wi hi paka o nyawa génanga manga himanguku
mata-mata, 1 paha 1 hupu de o nyawa génanga de wo hiri ua.

%Mata-mata o nyawa yo héranga, de’ i ma ke temo, “Gogule
ua ai demo-demo. De ma kumati de’ ma kuaha, lnanga wa
pareta o womaha ma do dorou i hupu, de’ onanga ma yo
hupu!” 3De o abari mangale o Yesus yo do gilianga o daera
génanga mata-mata ika.

O Yesus wa hi togumu manga ngoe o nyawa
(Mat. 8:14-17; Mrk. 1:29-34)

B0 Yesus wa mala o pu puji ma tau génanga, daha woiki o
Simon ai tau ika. O Simon ngoi toroa ma go giria 1 mi gogama
mo panyake, de’ o nyawa i hi ngahu o hali génanga o Yesus ika.
¥0O Yesus woiki o ayo génanga ami dangirika, daha o Yesus wa
duhu o gogama génanga. O gogama génanga i hihanga, de’ o
Simon ngoi toroa gila-gila mo momiki de’ mé leleani 6nanga.

©®0 wange tigi-tigi 1 tumunu, mata-mata 0 nyawa yia ao o
Yesus ika manga ria dodoto yd dae-ddene o panyake i rupa-rupa.
O Yesus wa kelenga ai giama onanguku moi-moi de’ onanga
wa hi togumu. ¥O womaha ma do dorou ma i hupu o nyawa
yo woe-wOe ino génanga, de yo poa-pbéaka, “Ngona ma Jou
Madutu ai Ngohaka!” _

Ma’ o Yesus wa dorohu énanga de’ wa hi gumala ua Onanga
yo ade-ade, hababu 6nanga ya ndko bari iunanga ma Koano Wo
hi ho halamati.

O Yesus wo riwayati o pu puji ma tau ma goronaka
(Mrk. 1:35-39)

20 wange tigi-tigi i b6a o Yesus wa mala o kota génanga de
woiki 0 ngi moika ma gigoro koiwa-iwa. O nyawa yo muldenge i
wi lingiri linanga, de’ onanga i wi midke oka, Onanga i hi dailako
hupaya iinanga uha wd mala 6nanga. ¥Ma’ o Yesus wé temo,
“O Abari ma Oa mangale sarakia ma Jou Madutu wo pareta, ko
kiani ngohi to hi ngahu oli, o kota-kota ma homoa ika, hababu
ma titi génanga ma Jou Madutu wo hi huloko ngohi o dunia
ino.”

#Karana génanga o Yesus wo riwayati 0 pu puji ma tau ma
goronaka o Yudea ma berera mata-mata ika.

O Yesus wo mi ngiriki i wi né ni niki ma do di hiraka
(Mat. 4:18-22; Mrk. 1:16-20)

Ma moi uku, o Yesus wo ma oko ino o Genesaret ma

Taaga ma dowongi oka. Manga ngde o nyawa 1 ma ko
kehoto la iti yo ihene o abari ma Jou Madutu ino. 20 Yesus wa
mike hinoto o ngotiri o0 hohanoka génanga; ma nawoko yo lingi-
lingiri yo uti oka de’ manga go giria manga homa ya ihoro. *O
Yesus wO barene moi o ngotiri, genangala o Simon ai ngotiri,
daha o Simon wi huloko wa tila oko ai ngotiri génanga hatoli
i kurutika de o hohana. O Yesus wo gogeruku o ngotiri ma
goronaka génanga de’ wd dotoko 0 nyawa manga ngoe.

1Ho de wo dotoko i boto, linanga wi temo o Simon ika, “No
hi oru i luku-luku oko, de’ no do tumo ani homa la no tagoko o
nawoko.”

S“Bapa Guru,” o Simon wo haluhu, “0 hutu moi I mi
haiwatiki ngomi mi karajanga ka ha giria, ma’ okia-kia ua mia
tagoko! Ma’ karana Bapa no huloko, ka ya oa; ngohi aha
ma homa to do tumoli.” °Onanga i boto ya diai oka génanga,
O6nanga ya mike o nawoko hoko génanga ma ngbe hi ddono
manga homa i muldenge i kakihi. "Hababu génanga 6nanga 1 ma
gahoko o ro riwo manga dodiawo ika o ngotiri ma homoaka.
Manga dodiawo génanga ya ino daha 6nanga i md ki niwo
yO0 noa o ngotiri hinoto génanga i Omanga de o nawoko hi
adono ngotiri génanga ngade i woro. *O Simon ka de wa maike
génanga, linanga wo ma rukuku o Yesus ai himangoka, daha

Moi o homa de o ngotiri o nawoko yo lingi-lingiri. (5:2)

wo temo, “No hi mala ngohi Jou! Hababu ngohi o nyawa
baradoha!”

0O Simon de’ mata-mata 1 ma ko moteke de ilinanga yo
héranga ya make ma ngoe o nawoko 6nanga ya tagoko. ""Hoko
genangoli o Simon de ai dodiawo, génanga o Yakobus de’ o
Yohanis, o Zebedeus ai ngoha-ngohaka. O Yesus wi temo o
Simon i1ka, “Uha no hawana! Muldenge o 6raha nénanga aha no
dadi no homa-homa o nyawa.”

1O Simon de’ ai dodiawo ya tauru manga ngotiri genanga o
hohaniha, i paha ya mala ika mata-mata ganga, daha i wi niki o
Yesus.

O Yesus wi hi togumu wo ma téngo i wi pado-pado
(Mat. 8:1-4; Mrk. 1:40-45)

120 wange moi uku, o Yesus naga o kota moi oka. Dokengoka
naga wo ma téngo o nauru ai roehe ya dmanga de o pado. Ma
Oraha unanga wi mdke o Yesus, linanga wo ma rukuku o Yesus

al himangoka de wo gahoko, “Bapa, nako Bapa no modeke,
Bapa yakunu no hi hi togumu ngohi!”

130 Yesus wi palanga o nyawa génanga de wi temo, “Ngohi
td modeke, no togumu!” O o6raha génanga dika ai panyake i
hihanga. “Daha o Yesus wi duhunu o nyawa génanga wo hi ade-
ade o hali génanga, o nagona ika dika, wato, “Noiki ma imam
ika, de’ no gahoko iinanga wo hi goungu ngona no togumoka.
Daha noiki no hi huba ani hu huba hokd o Musa wo hi pd
paretaka, hokd ma nyonyata i goungu o nyawa ika ngona i gou-
goungu no togumoka.”

SMa’ o abari mangale o Yesus i dogo-dogo yo do gilianga,
kiaka dika, de’ manga ngde o nyawa yo boa iti yo ihene de’ iti to
ona manga panyake i togumu. '*I paha de génanga o Yesus woiki
w0 md niata o ngi ma gigoro koiwa-iwa ika.

O Yesus wi hi togumu wo ma téngo wo lugu-lugu
(Mat. 9:1-8; Mrk. 2:1-12)

70 wange moi1 uku o Yesus ai go giria wo dotoko, naga
o Farisi oka ya muruono naga de’ o agama ma guru-guru yo
gogeruku genangoka. Onanga o Yerusalem oka de ya ino, de o
Galilea de’ o Yudea ma kotaka de ya ino. Ma Jou ai kuaha
naga o Yesus oka la wa hi togumu o nyawa yo po panyake. *QO
Oraha génanga ya muruono naga yo bda ino i wi ao wo ma téngo
wo lugu-lugu wo lulu iha o tikara ma loku oka. Onanga i hi
dailako 1 wi ao o nyawa génanga o tau ma gorona ika hupaya
yakunu iinanga i wi kelenga o Yesus ai himangoka. "Ma’ karana
o nyawa yo woe holi dokengoka, 6nanga yakunua i wi ao i wi hi
ngohama. Ho mangale génanga 6nanga i wi hi doa iinanga o tau
ma katu ma loku ino. Daha 6nanga ya kilianga ma katu, de’ i
wi hi guti linanga ka ma moi de ai tikara o Yesus ai himanguku
0 nyawa yo woe-wOe génanga manga hi dogorona uku. ?*Ho
de’ o Yesus wa mike hoko kia ma amoko manga ngongaku,
unanga wi temo o nyawa ika génanga, “To ngona ani baradoha i
apongoka.”

21) agama ma guru-guru de’ o Farisi ma nyawa yo muldenge
i ma ko ke temo, “O naguna o nyawa nénanga wo barani
wi hi kauku ma Jou Madutu? Ma homoa de ma Jou Madutu

mahirete, o nagona yakunu ya apongo o baradoha?”

20 Yesus wo hi oOriki manga lo leha. Ho’ unanga wi
temo, ‘“Ya dodoa ho ngini nia leha-leha hoko génanga nia
hiningaka? »Kiaka i holoi i gapanga, ta hetongo, ‘Ani baradoha
1 apongoka’, eko to temo, ‘No momiki de’ no méa dagi!’? 2*Ma
Oraha nénanga ngohi aha to hi matoko ma goungu nginika, o
dunia ma loku oka nénanga o Nyawa manga Ngohaka wo kuaha
wa apongo o baradoha.” Daha o Yesus wi temo o nyawa wo
lugu-lugu ika génanga, “No momiki, na goraka ani dangiri, de’
no lio!”

2Wo ma taiti1 0 nyawa génanga wo momiki manga himangoka
mata-mata, daha wa goraka ai dangiri, de’ wo lio daha wi hi
giriri ma Jou Madutu.

Onanga mata-mata duru yo héranga daha i wi hi giriri ma
Jou Madutu. De’ manga modongo, Onanga yo temo, “l héranga
duru okia i1 dd dadi oka o wange nénanga ngone ha hakihi!”

O Yesus wi ahoko o Lewi
(Mat. 9:9-13; Mrk. 2:13-17)

2] paha de génanga o Yesus wo hupu de’ wi make wo
ma téngo o soungu wo gaho-gahoko, ai romanga o Lewi, wo
gogeruku ai kantor oka. O Yesus wi temo unangika, “No hi niki
ngohi.” 20O Lewi wo ma oko de’ wa mala ika mata-mata, gila-
gila wi niki o Yesus.

291 boto génanga o Lewi wo diai o rame ai tau oka mangale
o Yesus. Manga ngde o soungu yo gaho-gahoko de’ o nyawa ma
homoa yolomo ka ma moi de de 6nanga. ¥Ya muruono naga o
Farisi ma nyawa de’ o agama ma guru-guru ya mao yo sanangi
ua, ho yo temo o Yesus i wi n6 ni nikika, “Ya dodoa ho ngini
mata-mata ni olomo de’ ni okere de o soungu yo gaho-gahoko
de’ o nyawa ma dorou?”

30O Yesus wo haluhu, “O nyawa yo to tumuloa yo paralua o
dotere; duga-duga o nyawa yo po panyake dika. **Ngohi to bda
ta ahokua o nyawa ya niko manga diri o nyawa ma oa, duga-
duga o nyawa yo b6 baradoha hupaya 6nanga yo toba de Onanga
yo diai oka ua o baradoha.”

O lo leha mangale o puaha
(Mat. 9:14-17; Mrk. 2:18-22)

30 nyawa i wi temo o Yesus ika, “I wi no ni niki o Yohanis
de’ yd nd ni niki o Farisi ma nyawa hara ma ngée yo puaha de’ i
mé niata. Ma’ i ni né ni niki yolomo de’ yokere.”

30O Yesus wo haluhu, “Mode ngini yakunu nid huloko yo
puaha o nyawa yo hima-himangika, o kawingi ma rameanga,
nako ma nauru wo kawi-kawingi naga ka de de onangohi? Marai
kowali! *Ma’ aha ma o6raha i b6éa o nauru wo kawi-kawingi
geénanga manga hi dogoronaka de i wi ngoho. Oraha génanga
aha 6nanga yo puaha.”

*PDaha o Yesus wo ade-ade onangika o hi totero nénanga,
“Koiwa naga o nyawa o baju ma dorou yo tapa de yo kakihi
0 baju ma hungi de i hi tapa. Hababu énanga ya kakihi o baju
ma hungi. Inoli o da dapa o ngdere ma hungi i ma ka ddenua
de o baju ma dorou. ¥Ko genangoli koiwa naga o nyawa yo
guhe o angguru ma hungi o angguru ma ngi ma dorouku, karana
0 angguru ma hungi génanga aha ya répa o angguru ma ngi
génanga. Ho ma angguru i kopoa, de ma ngi i répa. 0O angguru
ma hungi ko kiani y6 guhe o angguru ma ngi ma hungi uku oli.
YKo genangoli koiwa naga o nyawa yo mau ya okere o angguru
ma hungi, nako ya okeroka o angguru i hira-hira. ‘O angguru i
hira-hira génanga i holoi i hémoro,’ linanga wato.”

O lo leha mangale o Yahudi oka manga Puji ma wange
(Mat. 12:1-8; Mrk, 2:23-28)

Ma moi uku o Yahudi oka manga Puji ma wange oka, o

Yesus wa ka ino moi o pine ma dumule ino, i wi né ni niki
ya utuku ma pine. Onanga ya hidoro ma pine génanga de manga
giama, daha ya olomo. ?Ya muruono naga o Farisi ma nyawa yo
temo, “Ya dodoa ho ngini nia tilakuru nanga agama ma tita de
nia diai y6 duhu-duhunu ha diai nanga Puji ma wange oka?”

30 Yesus wo haluhu, “Komaiwahi ngini nia basa mangale
wa do diai o Daud, ma o6raha iinanga de ai nyawa yi hahini?
‘Unanga wo wohama ma Jou ai Tau ma gorona ika, de’ wa Ié o
roti i hi hubaka ma Jou Madutu ika, gila-gila wa olomo. I paha
wa hi doakoli o roti génanga ai nyawa ika. Ena hioko moteke
nanga agama ma tita, o imam-imam dika yakunu ya olomo o
roti génanga.”

*Daha o Yesus wa temo, “O Nyawa manga Ngohaka wa
kuaha o Puji ma wange!”

Wo ma téngo ai giama ma hononga i honenge
(Mar. 12:9-14; Mrk. 3:1-6)

¢0O wange moi uku o Yahudi oka manga Puji ma wange moi
oli, o Yesus woiki wo dotoko 0 pu puji ma tau oka. Genangoka
naga o nyawa ai giama ma hononga 1 honenge. "Ya muruono
naga o agama ma guru de’ o Farisi ma nyawa yo mau ya lingiri
0 Yesus ai howono hupaya yakunu ilinanga 1 wi kalaki. Ho’
onanga ka hoko genangika yo td taillako boteka iinanga aha wa
hi togumu o nyawa o Puji ma wange oka. *Ma’ o Yesus wa
nako to Onanga manga dibanga. Ho ilnanga wi temo o nyawa
al giama ma hononga i hone-honengika génanga, “Na ino no
ma oko ile nengoka dau ma himangoka!” O nyawa génanga wo
momiki daha wo ma oko ile genangoka dau. °I paha o Yesus
wa leha genangoka dau ma nyawa, “lI moteke o agama, ngone
yakunu okia ho diai o Puji ma wange oka? Ho diai o oa ekola
ho diai o dorou? Ha hi halamati o nyawa ekola ha hi bodito?”
0O Yesus wo ma lega wa kiloliti onangika mata-mata, daha wi
temo o nyawa ika génanga, “Na toakika ani giama.” O nyawa
génanga wa toakika ai giama, de’ ai giama i togumu.

"Ma’ o agama ma guru-guru de’ o Farisi ma nyawa duru yo
ngamo, de’ yo muldenge i ma hi ka dailako, okia 6nanga yakunu
yo diai o Yesus ika.

O Yesus wi iriki o rasul ya ngimoi de ya hinoto
(Mar. 10:1-4; Mrk. 3:13-19)

20 oOraha génanga o Yesus wa dda moi o doporono la wo
méa niata. Genangoka ilinanga wo hubayanga ma Jou Madutu ika
o hutu moi 1 wi haiwatiki. ®De o wange 1 tararonoka, linanga
wa ahoko 1 wi ndé ni niki, daha wi iriki ya ngimoi de ya
hinoto onangino. Unanga wa hi romanga ya ngimoi de ya hinoto
génanga o rasul-rasul. Onanga ganga: O Simon (i wi hetongoli
o Petrus), de’ o Andreas o Simon ai dodoto; o Yakobus de’ o
Yohanis, o Filipus de’ o Bartolomeus, o Matius de’ o Tomas,
0 Yakobus o Alfeus ai ngohaka, de’ o Simon (o berera ma Go
gbana), %o Yudas o Yakobus ai ngohaka de’ o Yudas Iskariot, i
paha ika wo setia oka ua.

O Yesus wo dotoko de’ wa hi togumu 0 nyawa
(Mat. 4:23-25)

7] paha o Yesus o doporonuku génanga de wo uti i ma ko
moteke de o rasul-rasul génanga, daha 1 ma togumu de’ i ma oko
ino o ngi ma do diai oka. Genangoka naga 6 ka manga ngde 1 wi
no ni niki ma homoa de’ manga ngoe yo boa okia ino honanga o
Yudea ma daera ino, o Yerusalem ino, de’ o Tirus ma kota-kota
ino, de’ o Sidon o gah1 ma datekoka. ¥Onanga yo b6a mangale
yo i1hene o Yesus wo dotoko, de’ wa hi togumu to onanga manga
panyake. Ya ngoha-ngohama o womaha ma dorou onango ma
yo boa de’ wa hi togumu. YMata-mata o nyawa 1 ma hi dailako i
wi palanga o Yesus, karana naga o kuaha i hupu ai diri ino de ya
hi togumu Onanga mata-mata.

O morene de’ 0 hininga ma huha
(Mat. 5:1-12)

200 Yesus wi pulono 1 wi n6é ni niki de wa temo,
“Ni utumu ngini o nyawa ni mo mihikini,
karana ngini ganga ma Jou Madutu ai umati!
21 Nj utumu ngini i ni ha hahini o 6raha nénanga,
ngini aha i ni punuhu!
Ni utumu ngini ni ari-ari o oraha nénanga;
ngini aha ni iete!
22Ni utumu ngini nako i ni dohata, i ni oluku, i ni hohedu de’
0 romanga ma dorou 1 ni diai, karana o Nyawa manga Ngohaka!
30 nabi-nabi yo hira-hira ko genangoli ya hi diai. Nako o hali
génanga i dadi ko kiani ngini nia hininga i sanangi de’ ni hola
de’ nia morene, hababu o hewa ma amoko ya sadia o horogaka
mangale ngini.
24 Ma’ ni bodito ngini ni kaya-kaya o oraha nénanga;
hababu ngini nia maoka o sanangi!
25 Ni bodito ngini i ni punu-punuhu o 6raha nénanga;
hababu ngini aha i ni hahini!
Ni bodito ngini ni 1e-1ete 0 6raha nénanga,
hababu ngini aha nia hininga 1 huha de’ ni arn!
Ni bodito ngini, nako mata-mata o nyawa 1 ni hi giriri;
hababu hoko genango nia ete de’ nia tohora onanga ya hi giriri o
nabi yo elu-eluku ma hira ino.”

Nia dora nia haturu
(Mat. 5:38-48, 7:12a)

27¢Ma’ ni hi hi gihe-gihene ngohi o 6raha nénanga, ngohi to
hi doaka nginika o behehongo nénanga: nid dora nia haturt,
de’ ni diai o oa o nyawa 1 ni doha-dohatika. ®Nia hi barakati
o nyawa 1 ni lo lolai, de’ nmia hi hubayanga o nyawa manga
hininga i to torou nginika. ¥ Nako o nyawa ya poka nia gotoaka
ma hononga, mala ika Onanga ya poka oli nia gotoaka ma
honongahi. Nako ya ora nia juba nia baju 6 ma hi dobaka.
¥Nako o nyawa yo gahoko okia naga ngini ika, nia hi doaka
génanga onangika; de’ nako ti ngini de ya 6ra, uha nio gahoko
i hi gi lioli. ¥'Nia hi diai o nyawa ma homoa hoka ngini nio 1go
Onanga yo diai nginika.

2 Nako ngini nid dora o nyawa ka i ni dora-dora dika, okia
nia pahala? O nyawa yo b6 baradoha ma ka yd dora o nyawa
vi dora-dora 6nanga! ¥De’ nako ngini ni diai o oa ka o nyawa
yo do diai o oa nginika dika, okia nia pahala? O nyawa yo bd
baradoha ma hoko génanga yo diai. ¥De’ nako ngini nia hi bau
o tiwi duga-duga ka o nyawa yaku-akunika i hi gi lio nia tiwi,
okia nia pahala? O nyawa baradoha 6 ya hi bau manga tiwi o
nyawa yo bo baradoha ika, daha yo gahokoli i hi gi lio! ¥Ko
kiani uha hoko génanga! I lio ya ino ngini ko kiani nia dora
nia haturii de’ ni diai o oa onangika. Ko kiani ngini nia hi bau,
de’ uha nio nganono yakunu i hi gi lio. Nako hoko génanga nia
hewa aha i lamoko, de’ ngini aha ni dadi ma Jou Madutu wo ko
Kurutile ai ngoha-ngohaka. Hababu ma Jou Madutu ai hininga
ya oa 0 nyawa ya ndko-nako ua ika yo tarima kasi, de’ o nyawa
ma dorou ika 0. ¥Ko kiani ngini de nia dora de nia hayanga,
hoka nia Ama 6 de ai dora de ai hayanga.”

Hoka o hakimi o nyawa ika
(Mat. 7:1-5)

¥<«Uha ni ma dadi hoka o hakimi o nyawa ma homoa ika,
hupaya nginika 6 ma Jou Madutu uha hoka o hakimi. Uha nia
hukumu o nyawa ma homoa, hupaya ngini 6 ma Jou Madutu
uha wi ni hukumu. Nia hi apongo o nyawa ma homoa, hupaya
ma Jou Madutu 6 wi ni apongo ngini. *¥Nia hi déaka o nyawa
ma homoa ika, hupaya ma Jou Madutu 6 wi ni hi ddaka
nginika; ngini aha nia tarima o ngongike de ma bo boloi1 ya

tugaka de y6 duku-dukuku ti ngini. Hababu o duduga kiaka
ngini nia hi tugaka o nyawa ma homoa, ma Jou Madutu aha wa
pake wi ni hi tuga ngini.”

¥1 paha o Yesus wo ade-ade onangika o hi totero nénanga,
“Nako o nyawa yo pilo-piloko ya tuda o nyawa yo pilo-piloko
ma homoa, marai oka ya hinoto aha va otaka o goti uku.
WKoiwa naga o hakola ma nyawa 1 holoi wo amoko de ai guru.
Ma’ o hakola ma nyawa nako hi do dogumoka 1 ma dotoko, aha
yo dadi i ma ka ddene hokd ai guru. _

1Ya dodoa ho ngini ma tailako o gota ma wale nia ria dodoto
al lako ma goronaka, ena hioko o balaki nia lakoka mahirete
ngini nia tailako ua? #Sarakia ngini ni akunu ni temo nia ria
dodotika, ‘Na ino ria dodoto, ngohi to hi hupu o gota ma wale
ani lakoka génanga,’ ena hioko ani lako ma goronaka mabhirete
naga o balaki kiaka ngini nia make ua? Hei tengeluku! Ni hi
hupu 1 hira o balaki naga nia lakoka mahirete. Dahaé ngini ni
akunu nio léga de ma diai de’ yakunu ni hi hupu o gota ma wale
nia ria dodoto ai lakoka.”

O gota ma utu de’ ma hohoko
(Mat. 7:16-20, 12:33-35)

$¢0O gota ma utu i bo burere 1 hohokua o hohoko ma do
dorou. Ko genangoli o gota ma utu i bo burere ua 1 hohokua
o hohoko ma oa-oa. ¥0O gota ma utu yo getongo ha ndko ma
hohokoka. O gota ma ho hihika i hohokua o ara, de’ o momo
ma ho hihika i1 hohokua o angguru. ¥O nyawa ma oa i hi hupu
o hali ma oa-oa karana manga hiningaka 1 oma-omanga de o oa.
O nyawa ma dorou i hi hupu o hali ma dorou, karana manga
hininga i omanga de o dorou. Hababu okia o uru i hi demo
genangala o hininga ino 1 kopoa.”

O tau yo do diai yo so sawaro de’ o tau yo do diai
yo bodo-bodo
(Mat, 7:24-27)

%“Ya dodoa ho ngini ni hi ahoko ngohi, ‘Jou, Jou,” ma’
nia diai ua okia ta heto-hetongo nginika? *"De o nagona yakunu
ngone ha hi tero o nyawa ya ino-ino ngohino de’ yo ihene ahi
demo, de ya diai? - Ka ya oa de ngohi ti ni hi matoko nginika
- “Unanga hokd o nyawa ma 6raha 1 hi goko manga tau ya
fa1t1 ya luku-lukuku, daha yo diai ma hohole o helewo ma loku

oka. Ma oOraha naga o nguihi, de’ o ngairi ma akere ya olu o
tau genanga, o tau génanga ya ké€lu yakunua, hababu hi gokoka
o hohole ma oa-oa ma loku oka. ¥Ma’ o nyawa yo ihe-ihene ahi
demo de’ ya diai ua, ganga hokd o nyawa i hi goko manga tau
de ma hohole koiwa. Nako o nguihi ya olu o tau génanga i taiti i
ruba; de’ ma gilianga duru ka ha giria!”

O Yesus wi hi togumu wo ma téngo o Roma ma tentara manga
kapita ai gilaongo
(Mat. 8:5-13)

7 I paha wo hi ade-ade 1 boto o hali génanga o nyawa yo

woe-woe ika, o Yesus woiki o Kapernaum ika. *Gangoka
naga o Roma ma nyawa manga kapita ai gilaongo duru wi dora-
dora. O gilaongo génanga wo panyake de’ ngade wo honenge.
30O oraha ma kapita génanga wo ithene mangale o Yesus, iinanga
wéa huloko ya muruono naga o Yahudi oka manga tutuda yoiki o
Yesus ika la yo gahoko hupaya ilinanga wa ino de’ wi hi togumu
ai gilaongo. *Ma oraha i ma hi d4dono o Yesus ika, Onanga
yo gahoko ya gou-goungu hupaya iinanga wi riwo ma kapita
génanga. “Ma kapita nénanga i patutu Bapa ni riwo,” 6nanga yo
temo o Yesus ika, 3“hababu linanga wa dora nanga nyawa de’
wo hi gokoka to ngomi mia pu puji ma tau.”

De o Yesus woiki i ma ki niki de de 6nanga. Ngade-ngade o
Yesus wa ddono o tau génanga, ma kapita génanga wéa huloko
ai dodiawo o Yesus ika la yo temo, “Ngaro uha Bapa no ma hi
huha to ngohi ahi tau ika. Ngohi to patutua Bapa to ni tarima
ahi tau oka. "Génanga ma hababu ngohi mahirete i hi moroénua
to ni himanga Bapa. Ho’ o pareta dika no hi déaka hupaya ahi
gilaongo wo togumu. *Hababu ngohi ma ka to ihenoli ahi loku
ile manga pareta de’ ahi timi uku naga 0 o tentara oka ko kiani
yo 1thene ahi pareta ika. Nako ngohi ti huloko o tentara oka wo
ma téngo, ‘Noiki!” unangdé woiki; de’ nako ngohi td temo ma
homoa ika, ‘Nia ino nengino!’” unangé wa ino. De’ nako ngohi
ta pareta ahi gilaongo, ‘Na diail nénanga!’ unang6 wa diai.”

0O Yesus wo héranga wo ihene génanga. Unanga wo ma lega
ai poretoko de’ wa temo o nyawa yo woe-wde ika ma go giria i
wi niki, “Gogule ua o nyawa nénanga. O Israel ma nyawa manga
hi dogoronaka ma komaiwahi ngohi ta make o ngongaku ma
amoko nénanga!”’

WMa Oraha o nyawa ya hulo-huloko génanga i ma idulu ma
kapita génanga ai tau ika, o gilaongo génanga wo togumoka.

O Yesus wi hi wangokali o ngoheka bobao ami ngohaka

"Tedekanua i paha ika, o Yesus woiki o Nain ma kota ika.
| wi né ni niki de’ o nyawa yo woe-woe yoiki i ma ko moteke
de de linanga. *Ma 6raha o Yesus wadono i tigi oka o kota ma
ngoranika, naga o nyawa yo totaka o mayeti o kota ma poretika.
Wo hone-honenge ganga o bobao mo ma téngo ami ngohaka o
nauru wo ma téngo-téngoka. Manga ngbe o kota ma nyawa i mi
niki o ayo bobao génanga. “Ma o6raha o Yesus wo mi méke o
ngoheka bobao génanga, iinanga wo mi dora de wo temo, “Uha
no ari, Ayo!” "I paha o Yesus wo ma hi tigi o0 mayeti ma mo
moku ika génanga de’ wa palanga. De yo moku-moku ¢ i ma
togumu. O Yesus wo temo, “Hei goduru, ngohi to ni huloko no
momiki!” “Ma goduru wo hone-honengoka génanga, wo momiki
wo gogeruku de’ wo muldenge wo ade-ade. De o Yesus wi hi
lapahi ngoi ayo ika.

®*Mata-mata o nyawa yo hawana de’ yo muldenge i wi hi giriri
ma Jou Madutu. Onanga yo temo, “Wo ma téngo ma nabi wo
lamo-amoko wo boaka nanga hi dogoronaka! Ma Jou Madutu
wo boaka la wa hi halamati ai umati!”

7O abari mangale o Yesus nénanga yo do gilianga o Yudea
ma berera mata-mata ika de’ ma daera ya kilolitino.

O Yohanis Wo ohi-ohiki ai hu huloko
(Mat. 11:2-19)

BO Yohanis i wi n6 ni niki i hi ngahu o Yohanis ika mata-
mata okia 1 dd dadi oka génanga. De o Yohams wid ahoko ya
hinoto i wi n6 ni niki daha wa huloko o6nanga yoiki ma Jou
Yesus ika de’ yo leha, “Bapa ngona ma nyawa aha no boda-boa
i moteke ma Jou Madutu ai jaji, ekola ko kiani ngomi mi wi
dami wo ma tengoli ma homoa?”

YYa hinoto o Yohanis i wi nd ni niki génanga yoiki o Yesus
ika de’ yo temo, “O Yohanis Wo ohi-ohiki wo mi huloko mi ni
leha ngona ika Bapa, boteka Bapa ngona ma nyawa aha wo bda-
boa i moteke ma Jou Madutu ai jaji, ekola ko kiani ngomi mi wi
dami wo ma tengoli ma homoa?”

'O Oraha génanga o Yesus wa hi togumu manga ngbe o
nyawa, de’ wa duhu o womaha ma dorou ma ngoée inoli wa diai

manga ngoe o nyawa yo pilo-piloko yakunu i ma hi oriki. 22Ho’
o Yesus wo haluhu, “Ni ma ki lioro o Yohanis ika de’ ni hi
ngahu okia ngini ni thene de’ nia mike: o nyawa yo pilo-piloko
i ma hi oriki, o nyawa yo lugu-lugu i mi dagi, o nyawa yd
pado-pado yo togumu, o nyawa yi to topongono i ma hihene, o
nyawa yo honengoka yo wangokali, de’ o Abari ma Oa ma Jou
Madutu ino i hi ngahu o nyawa yo mé mihikinika. Yo utumu
0 nyawa nagona ma hababu i hi mike ua mangale i hi oluku
ngohi.”

241 paha o Yohanis wad hulo-huloko génanga yoiki, o Yesus wo
muldenge wo ade-ade o nyawa yo woe-wie ika, wato, “Ngini ni
oiki o tonaka 1 ko kakaha ika la okia nio lega? O tiba o ngahiri
moi o hidaloko ya wii wuwu? ¥»Ngini ni oiki la okia nio lega?
Wo ma téngo ai pakeanga ma ro rahai? O nyawa ya pidke-pdke o
pakeanga ma ro rahai, de’ yolomo de yokere ka i hémo-hémoro
yo gogere o kadatoka! Ho’, ngini ni hupu okia nio lega? La ni
wi lega ma nabi wo ma téngo? I goungu, ma’ unanga wo holoi
de o nabi moi. ¥ Hababu o Yohanis génanga hokid o Buku i Tebi-
tebini ma goronaka 1 tulihoka hoko nénanga,

‘Nénanga ahi hu huloko,” ma Jou Madutu wato,

‘Ngohi aha ti huloko, de ngona iinanga wo hira,

hupaya ilinanga wo ni hi pairi ani ngékomo!’”

2“Njo ho hininga,” o Yesus wo temoli, “o duniaka nénanga
komaiwa naga o nyawa 1 holoi yo amoko de o Yohanis Wo ohi-
ohiki. Ma’ o nyawa yo ete-eteke ma Jou Madutu ai umati manga
hi dogoronaka, 1 holoi yo amoko de o Yohanis Wo ohi-ohiki.”

2YMata-mata 0 nyawa - de o soungu yo gaho-gahoko - yo
ihene o Yesus wo temo-temo o hali génanga; ge Onanga ma
nyawa ya mote-moteke ma Jou Madutu ai huloko de’ y0 modeke
o Yohanis wid ohiki. ¥*Ma’ o Farisi ma nyawa de’ o agama ma
guru-guru yoluku ya tarima ma Jou Madutu ai datoro mangale
manga diri. Onanga yoluku o Yohanis wéa ohiki.

1Daha o Yesus wo ade-ade oli, wato, “De okia ko kiani
ngohi ta hi tero o 6raha nénanga ma nyawa? Hoka okia 6nanga?
32Onanga hokd o ngoha-ngohaka yo g6 gogeruku o paharoka;
o doomu moi yd boaka, ma homoa ika, ‘Ngomi mi hi nyanyi
oka o0 rame-rame ma nyanyi, ma’ ngini ni oluku ni selo! Ngomi
mi hi nyanyi oka o huha ma nyanyi mia inga-ingara, de’ ngini
ni ari ua!” ¥O Yohanis Wo ohi-ohiki wo bda - linanga wo
puaha de’ o angguru wokerua - de’ ngini mi temo, ‘Unanga

o tokata wi ngohamika!” ¥O Nyawa manga Ngohaka wo bda
- ilinanga wolomo de’ wokere - daha ngini ni temo, ‘Ni wi
lega o nyawa génanga! Wo kalilu, wo toba daluku, o soungu
yo gaho-gahoko manga dodiawo, o baradoha ma nyawa manga
dodiawo.” ¥Ngaroko hoko génanga, ma Jou Madutu ai sawaro
ma nyonyata i goungu o nyawa oka ya to tarima mata-mata
génanga.”

O Yesus o0 Simon ai tau oka

%O Farisi ma nyawa wo ma téngo, ai romanga o Simon,
wi ahoko o Yesus yolomo. O Yesus woiki ai tau ika de’ wo
gogeruku yolomo. ¥O kota ka génanga nagali mo ma téngo
o ngoheka mo wango o baradoha ma goronaka. Ma 6raha
munanga mo ihene o Yesus ma go giria wolomo o Farisi ma
nyawa ai tau oka génanga, miinanga ma ino de mo ao o
boto gahumu moi ma dola o minya ma bounu 1 hémo-hémoro.
¥Miinanga mo ma oko ino o Yesus ai poretoko ai lou ma
datekoka daha ma péhaka o Yesus ai lou de ami kongo. I paha
0 Yesus ai lou ma toraha ma dudungu de ami tadauru daha ma
ame de’ ma tuagi de o minya ma bounu i hémo-hémoro. ¥0O
Farisi ma nyawa wi aho-ahoko o Yesus wa mike o hali génanga,
unanga wo temo ai hiningaka, ‘“Ade-ade o nyawa nénanga o
nabi, marai linanga wo mi nako o ngo kia o ngoheka génanga,
mi peke-peke iinanga, de’ o ngoheka génanga mo wango o
baradoha ma goronaka!”

“Daha o Yesus wi temo o Simon ika, “Simon naga okia naga
mol to mau ta hetongo ngona ika.”

“Ia, Bapa Guru,” o Simon wo haluhu, “na hetongo dika.”

10O Yesus wo temo, “Naga o nyawa ya hinoto manga nagimi
o tiwi wa hi bau-bau ika. Wo ma téngo wo nagimi o ratuhu
motoa o tiwi hadka, de’ wo ma tengoli moritoa o tiwi hadka.
“2Ya hinotd yakunua ya fangu manga nagimi génanga, ho manga
nagimi wa ehe oka. Aa, ya hinoto génanga o nagona aha i holoi
1 wi dora o tiwi wa hi bau-bau ika génanga?”

4 “Ngohi tato o nyawa ai nagimi duru i lamo-amoko ya ehe!”
o Simon wo haluhu.

“Ani da mdke i tiai,” o Yesus wo haluhu. “Daha o Yesus wo
mi lega o ngoheka gé€nanga de’ wi temo o Simon ika, “Ngona
no mi mike o ngoheka nénanga? Ngohi to béa ani tau ino, de’
ngona na sadia ua o akere la ta tebini ahi lou; ma’ o ngoheka

nénanga ma tebinoka ahi lou de ami kongo, de’ ma dudungu ma
toraha de ami tadauru. ¥Ngona no hi buhukua de no hi ame
ua ngohi, ma’ o ngoheka nénanga mo ma togumua ma ame-ame
ahi lou ka de to boa nenangino. ¥Ngona n6é gopoa ua o minya
aht hdekuku, ma’ o ngoheka nénanga mo gopoaka o minya
ma bounu i hémo-hémoro ahi louku. I goungu: ami dora ma
amoko génanga 1 hi matoko ami baradoha ma ngde génanga i
apongoka! Nako o nyawa ya hi apongo ma huhutulu, unangd
aha a1 dora ma huhutulu dika.”

®Daha o Yesus wo mi temo ma ngoheka ika génanga, “Ani
baradoha i1 apongoka.”

¥0 nyawa ma homoa yo go gogeruku yolomo de o Yesus, i
ma ko ke temo, “O naguna o nyawa nénanga hi ddono wakunu
o baradoha wa apongo?”

*Ma’ o Yesus wo mi temo ma ngoheka ika génanga, “Karana
ngona no ngaku ngohino, ngona no halamati. Noiki de o
dame!”

O ngo ngoheka i wi riwo-riwo o Yesus

8 I paha ika i tedekanua, o Yesus woiki o kota-kota ika de’

o kapo-kapongika, la wo hi ngahu o Abari ma Oa ma Jou
Madutu wo muldaenge wo pareta hokd o Koano. Ya ngimoi de
ya hinoto 1 wi ndé ni niki i ma ki niki de de ilinanga. 2Hoko
genangoli o ngoheka ya muruono naga wa hi togu-togumoka
manga panyake de’ wa duhu oka o womaha ma dorou onangoka.
Onanga ganga o ngo Maria i mi hetongo o ngo Magdalena (wo
hi hupu oka munangino tumidi o womaha ma dorou); 30 ngo
Yohana, o Khuza ngoi hekata, wo mo manarama o Herodes ai
kadatoka 0 ngo Susana, de’ manga ngoe ohi o ngoheka ma
homoa. De to ona mahirete manga tiwi, 6nanga i wi riwo o
Yesus de’ i wi no ni niki.

O hi totero mangale wo ma téngo wo hi bari-barihi o gihihi
(Mat. 13:1-9; Mrk. 4:1-9)

4O nyawa ka hoko genangika dika, o kota-kota ino, ya ino o
Yesus 1no. De’ ma oraha manga ngoe oka o nyawa i ma toomu,
0 Yesus wd ade-ade onangika o hi totero nénanga: “Wo ma
téngo wo to tumule woiki wo hi barihi o gihihi. Unanga ma go
giriaka wo hi barihi, naga o gihihi 1 tifa o ngekomuku. Utu o
nyawa ya doko-doko, de utu oli o totaleo ya olomo. *Naga 6

i tifa o tonaka 1 ho helewo uku. Ma oOraha o gihihi génanga 1
tori, 1 taiti i maai hababu ma tonaka ma dii dudungu. ?Naga oli
ma gihihi 1 tifa 0 momo ma ho hihika ma hi dogorona uku. O
momo ma ho hihika génanga i wango ka ma moi de ma gihihi
génanga, de’ ya rakutu hi ddono ma gihihi i honenge. ¥Ma’
nagali ma gihihi i tifa o tonaka i bo burere uku ho 1 wango de’ i
hi hasili ma hohoko 1 lape 1 hara ma ratuhu moi.”

I b6to o Yesus wo hi ade-ade o hi totero génanga o Yesus wa
temo, “Nako de nia ngauku, ni ithene!”

Ya dodoa ho o Yesus wa pike o hi totero
(Mat. 13:10-17; Mrk. 4:10-12)

°T wi no ni niki o Yesus i wi leha unangika ma mangarati o
hi totero génanga. O Yesus wo haluhu, “Ngini 1 ni hi déakoka
o ngongike la nia ndko ma rahasia mangale sarakia ma Jou
Madutu wo pareta hokd o Koano. Ma’ o0 nyawa ma homoa ti
dotoko de o hi totero, hupaya 6nanga ya t6 tailako, ma’ ya ndko
ua okia i1 dadi; de’ onanga yo ihene, ma’ i mangarati ua.”

O Yesus wo hi tararono o hi totero mangale wo ma téngo
o gihihi wo hi bari-barihi
(Mat. 13:18-23; Mrk. 4:13-20)

N“Neénanga o hi totero génanga ma mangarati: O gihihi
génanga ganga ma Jou Madutu ai demo. O gihihi i tifa-tifa
o ngekomuku ho hi tero hokd o nyawa yo ihe-ihene ma Jou
Madutu ai demo génanga. Ma’ o Ibilihi ya ino de ya ora o
abari génanga manga hiningaka, hupaya 6nanga uha yo ngaku
de’ yo halamati. 3O gihihi i tifa-tifa o ngi i ho helewo uku, ho
hi tero o nyawa ma Oraha yo ihene o abar1 génanga, ya tarima
de manga hininga 1 so sanangi. Ma’ o abari génanga i ma hi
ngutukua manga hininga ma goronaka. Onanga yo ngaku 1 hi
jai-jai dika, de’ ma 6raha o co coba i boéa, énanga i ma dohuku
de yo setia oka ua. 'O gihihi i tifa-tifa o momo 1 ho hihika
uku, ho hi tero hokd o nyawa yo ihene o abari génanga, ma’ yo
hawatere mangale manga ngango inoli y6 nahithu yo wango okia-
kia ua yo kuranga de’ yo sanangi o dunia ma goronaka nénanga.
Mata-mata génanga ya hi dehoto 6nanga hi ddono koiwa manga
hohoko ma ro rahai. O gihihi 1 tifa-tifa o tonaka 1 bo burere
uku ho hi tero hokd o nyawa yo ihene o abari génanga, daha ya

gogono manga hininga ya oa-oa, de i riko-rikoto ma goronaka.
Onanga yo tongohono hi ddono yo hohoko.”

O hilo i hi tamunuku de o rube
(Mrk. 4:21-23)

1<“Koiwa naga o nyawa ya tuhuku o hilo daha ya tamunuku
de o rube, ekola ya kelenga uku manga dangiri ma timi
uku. Unanga aha wa kelenga o hilo génanga o hilo ma
totodengoka, hupaya o nyawa yo woha-wohama yakunu ya méake
ma dararono. ""Koiwa naga i ma ngiu-ngiunika aha ko ya méike
ua; de’ koiwa naga o rahasia aha i kiliangua de’ i hi orikua.

BHababu génanga ni hi gihene ni hi do diai okia ngini ni
ihene. Hababu o nyawa de ma ena-enangoka, aha ya hi doaka i
holoi 1 woe oli, ma’ o nyawa manga kia-kia ua, ma huhutulohi
naga onangoka, aha ya ¢ oli.”

O Yesus ngoi ayo de’ ai ria dodoto
(Mat. 12:46-50; Mrk. 3:31-35)

O Yesus ngoi ayo de’ ai ria dodoto, yo boa o Yesus ika, ma’
onanga yakunua i wi d4dono unangika karana o nyawa yo woe
holi. 2De naga wo ma téngo wi temo o Yesus ika, “Bapa, ngo ni
ayo de’ ani ria dodoto naga ma poretoka. Onanga yo mau ni ma
ka mike de ngona Bapa.”

2Ma’ o Yesus wid temo onangika, “O nyawa yo ihe-ihene ma
Jou Madutu ai demo de’ ya diai génanga, ge 6nanga ngohi ayo
de’ ahi ria dodoto.”

O Yesus wo hi ridi o rato
(Mat, 8:23-27; Mrk. 4:35-41)

2() wange moi uku o Yesus de’ i wi ndé ni niki yo harene
manga ngotirile. “Nia ino ngone hoiki o taaga ma hononga
ika,” o Yesus wid temo onangika. De onangd i mi jobo. **Ma
oraha 6nanga yo hidetile ma go giriaka, o Yesus i wi kiokoka.
I todokanino o rato yo du guti o taaga uku génanga. O akere
i muldenge i wohama manga ngotirile, hi d4dono yakunu ya hi
bodito 6nanga mata-mata. I wi n6é ni niki o Yesus yoiki o
Yesus ika de’ i wi tomanga iinanga. Onanga yo temo, “Bapa
Guru, Bapa Guru, ngone ho bodito!” ~

O Yesus wo momiki de wo dorohu ma hidaloko de’ ma moku-
moku ma ago-agomo génanga. Ma hidaloko de’ ma moku-moku
0 génanga i ma togumu daha ma taaga génanga duru i dadi ma
ngogo-ngogoro. »Paha o Yesus wd temo i wi né ni nikika, “Ya
dodoa ho ngini ni ngakua ngohino?”

Onanga i dadi yo héranga de’ yo hawana. De’ onanga 1 ma ko
ke temo, “I moteke ma diai 0 naguna o nyawa nénanga hi adono
wo hi pareta o hidaloko de’ o moku-moku ika, de’ enangd i wi
hi moteke!”’

O Yesus wi hi togumu o0 nyawa i wi ngoha-ngohamika
o0 womaha ma dorou
(Mat. 8:28-34; Mrk. 5:1-20)
%0 Yesus de’ i wi ndé ni niki yo hidete yo gila-gila hi d4dono
o Gerasa ma daera ika o Galilea ma Taaga ma honongaka. *’Ma

Oraha o Yesus wo uti o dudungiha, o nauru wo ma téngo O
womaha ma dorou wi ngohamika wa ino o Yesus ino. O nyawa

génanga o kota ino. Ma dekanoka linanga wo ma pakeangua de’
woluku wo gogere o tau oka. Unanga duga-duga wo mau wo
gogere o aru-arukoka o jere ma ngi oka. *Ma oOraha wi make
o Yesus, iinanga wo poaka daha wo ma rukuku o Yesus ai
himangoka de’ wo pdaka, “Yesus, ma Jou Madutu ai Ngohaka
wo ko Kurutile! Aha no hi dodoa ngohi nénanga? Ngohi to
gahoko uha no hi hangihara ngohi!” O nyawa g€nanga wo
temo hoko génanga hababu o Yesus wo hi pareta o womaha ma
dorou génanga i hupu unangoka. Ka ha manaroka linanga 1 wi
kuaha o womaha ma dorou geénanga hi adono ngaroko ai giama
de’ ai Tou ya likoka de o rante de’ unanga i wi gbana i hi do diay,
iinanga ka wakunohi wa tdaka o rante génanga daha o womaha
ma dorou i wi ao iinanga o tonaka i ko kakaha ika.

30 Yesus wi leha ma nyawa ika génanga, “O naguna ani
romanga?”

“Ahi romanga o ‘Legiun’,” o nyawa génanga wo haluhu -
hababu naga ma ngde o womaha ma dorou i wohamoka ai diri
ika. 3O womaha ma dorou génanga i gahoko de ma giria hupaya
o Yesus uha wid duhu 6nanga o Honenge ma Wai ma gorona
uku.

32] ma hi tigi-tigika de o ngi génanga naga duru ka ha ngoe o
ode ma go giria o inomo i mé lingiri o doporono ma gelehoroka.
O womaha ma dorou génanga yo gegoto yo gahoko o Yesus
ika hupaya wa hi gumala yo wohama o ode ika génanga. D¢’
o Yesus wo modeke. ¥*Daha o womaha ma dorou génanga o
nyawaka génanga de i hupu de i wohama o ode ika génanga.
Daha o ode génanga i piringana de’ o wai ma datekoka de 1 ma
ngumo o taaga ma gorona uku, i paha ya lutu.

340 ode yo gda-gdana génanga ya miéke okia i dd dadi oka.
De’ onanga yo piringana de’ i hi ngahu o abari génanga o kota
de’ o desa ma gilolitino. ¥Daha o nyawa yo ko ki hupu la
yo lega okia i dd dadi oka. Onanga yo bba o Yesus ika de’
genangoka onanga i wi midke o nyawa wo lo lapahi oka de o
womaha ma dorou ge€nanga wo gogeruku wo ma hi tigi-tigika o
Yesus ai lou ika. Unanga wo ma pakeangoka de’ ai dibanga i tial
oka. Onanga yo hawana. *Onanga ya m6 mike-mike i da dadi
oka génanga, yo ade-ade o nyawa ika sarakia o nyawa génanga 1
wi hi togumu. ¥Daha mata-mata o Gerasa ma daera ma nyawa
génanga yo gegoto yo gahoko hupaya o Yesus wa mala o ngl
génanga, hababu 6nanga duru yo hawana. Ho’ o Yesus wo

harene manga ngotirile wo mau wo lio. ¥O nyawa wo lo lapahi
oka de o womaha ma dorou génanga, wo gahoko o Yesus ika
hupaya tinanga yakunu wo niki.

Ma’ o Yesus wi huloko {inanga woiki, wi temo, ¥ “No lio de’
no hi abari okia ma Jou Madutu wo diai oka ngona ika.”

De 0 nyawa génanga wo hi ngahu o ngi yo getongo o kota ma
goronaka, okia o Yesus wo diai oka unangika.

O Yairus ngoi ora - O ngoheka mi peke-peke o Yesus
(Mat. 9:18-26; Mrk. 5:21-43)

“Ma oraha o Yesus wo ma ki lioro o taaga ma hononga ika, o
nyawa 1 wi buhuku iinanga de manga morene karana onanga ma
go giriaka i wi do dami linanga. *'Daha wo bda wo ma téngo
0 pu puji ma tau genangoka ma baluhu. Al romanga o Yairus.
Unanga wo ma rukuku o Yesus ai himangoka de’ wo gahoko de
ma giria hupaya o Yesus wo boa ai tau ika, **karana ngoi ora mo
ma téngo-téngoka ami umuru o taongo ngimoi de hinoto ngade-
ngade mo honenge.

Ma go giriaka o Yesus wo ma dagi o Yairus ai tau ika, o
nyawa i wi hi dehoto iinanga okia ino honanga. *#Manga hi
dogoronaka naga oli o ngoheka mo ma téngo mo panyake mo
ko kopoa o taongo ngimoi de hinoto i béto, i ma dohanga de
ami mede yadono. Miinanga ma mataka hagala ami tiwi de ami
arata moi-moi ma titi mo ma houru ma doterika, ma’ koiwa
naga yakunu i mi togumu. *¥O ngoheka génanga mo ma hi tigi
o Yesus ai poretino, daha ma tigi 0 Yesus ai juba ma barene. O
oraha génanga o ngoheka mo ko kopoa génanga i togumu. *O
Yesus wo leha, “O nagona i hi tigi ngohi?”

O nyawa mata-mata i ma hi pongono. De o Petrus wo temo,
“‘Bapa naga o nyawa duru manga ngoe i ni kilolitino; 6énanga 1 ni
cho-ehoto Bapa!”

*O Yesus wo temo, “Ma’ naga o nyawa 1 hi tigi ngohi. Ngohi
to hi oriki génanga, hababu naga o kuata i1 hupu ngohi oka.”
70 ngoheka génanga mo ma ndko ami manarama i hi orikoka.
Ho’ munanga ma 1ino de mo hahara daha mo ma rukuku o
Yesus ai himangoka. De miinanga mo hi ade-ade 0 nyawa mata-
mata manga himangoka, ya dodoa ho miinanga mi tigi o Yesus,
de’ ami panyake i togumu o 6raha génanga dika. ®*O Yesus
w0 mi temo munangika, ‘“Ngohi ora, karana ngona no ngaku
ngohino ngona no togumu. Noiki de ma halamati.”

¥Ma go giria o Yesus ka wo temo-temohi, wo ma téngo o hu
huloko o Yairus ai tau oka de wa ino. Unanga wi temo o Yairus
ika, “Ngo ni ora Tuanga mo honengoka. Ngaro uha Tuanga ni hi
dadi huhali ma Bapa Guru.”

50Ma Oraha o Yesus wo ihene génanga, linanga wi temo O
Yairus ika, “Uha no hawana. No ngaku dika, de’ ngo ni ora aha
mo togumu.”’

511 ma hi adonika o Yairus ai tau oka, ka o nyawa mo1 0 de
0 Yesus wa hi gumala ua yo wohama de de iinanga sowali ua o
Petrus, o Yohanis, o Yakobus de’ o ngohaka génanga ngo mi ayo
de ami ama dika. ®Mata-mata o nyawa manga go giria yo ari
de’ yo do dora karana o ngohaka génanga ami honenge. Ma’ o
Yesus wi temo, “Uha ni ari. O ngohaka génanga mo honengua,
miinanga duga duga mo ma idu!”

530nanga i wi go giete o Yesus, hababu Onanga 1 hi oriki o
ngohaka o ngoheka génanga mo honengoka. I paha o Yesus wa
s6 0 ngohaka génanga ami giama de’ wo temo, “No momiki,
Ngohaka!” %0 ngohaka génanga ami nyawa i lioli munangika,
de’ o oraha génanga dika miinanga mo momiki. 1 boto de
génanga o Yesus wi huloko i mi tofo o ngohaka génanga. *O
ngohaka génanga ami dimono duru yo heranga O nagona ika
dika o Yesus wid duhunu ami dimono i hi ngahu i dd dadi
génanga.

O Yesus wi huloko i wi no ni niki ya ngimoi de ya hinoto
(Mat. 10:5-15; Mrk. 6:7-13}

O Yesus wid ahoko i wi nd ni niki ya ngimoi de ya hinoto,

daha wa hi déaka onangika o kuaha la ya duhu o womaha
ma dorou de’ i hi togumu o panyake. *I paha linanga wi huloko
onanga yoiki ya hi togumu o nyawa yo po panyake de’ i hi
ngahu o abari mangale sarakia ma Jou Madutu wo pareta hoka
o Koano. 3“Uha ni ao okia naga nia do dagi oka,” o Yesus wa
temo onangika. “Uha ni md gao o diki-diki, ekola o hadaka ma
popoje, ekola o inomo, ekola o tiwi, ekola o pakeanga hinoto.
‘Kiaka dika ngini i ni tarima, ni gogere genangoka hi adono
ngini nia mala o kota génanga. ’De’ kiaka ngini i ni tarima ua,
ma Oraha ngini nia mala o kota génanga, nia parihuku nia Tou
ma hoatile ma kafo, hokd o ho hininga onangika.”

°I wi n6 ni niki o Yesus i mi jobo, daha yoiki o desa-desa ika
la 1 hi ngahu o Abari ma Oa génanga de’ ya hi togumu o nyawa
yo po panyake kiaka de kiaka dika.

O Herodes wo bingu
(Mat. 14:1-12; Mrk. 6:14-29)

’Ma o6raha o Herodes, wo po pareta o GGalileaka, wo
thene mangale mata-mata i di dadi génanga, iinanga wo
bingu. Hababu naga utu yo temo o Yohanis Wo ohi-ohiki wo
wangokali. #Naga oli yo temo o Elia wo béakali. O nyawa ma
homoali yo temo, o nabi-nabi kahuruonino wo ma téngo wo
wangoli. O Herodes wo temo, “Ngohi ti hulokoka o nyawa
ya tobiki 0 Yohanis ai hdeke. Ma’ o nyawa nénanga 1 moteke
ma diai 0o naguna inanga génanga? Naga ma ngoe to ihenoka
mangale iinanga.” De o Herodes wo hi dailako la iti wi mike o
Yesus.

O Yesus wa hi olomo o nyawa yi ribuhu motoa
(Mat. 14:13-21; Mrk. 6:30-44; Yoh. 6:1-14)

YO Yesus ai rasul-rasul i ma ki lioro de’ yo ade-ade o Yesus
itka mata-mata Onanga ya do diai oka. O Yesus wa hi garo
onanga, la woiki de de 6nanga i ma tingaka o Betsaida ma
kota 1ka. ""Ma’ ma o6raha o nyawa i hi 6riki mangale o hali
génanga, Onanga i wi niki o Yesus. Unanga wi tarima onanga,
daha wa ade-ade onangika mangale sarakia ma Jou Madutu wo
pareta hokd o Koano. De’ unangé wa hi togumu o nyawa yo po
panyake manga hi dogoronaka.

?Ma 6raha o wange i mulienge i tumunu, ya ngimoi de ya
hinoto o Yesus i wi no ni niki ya ino o Yesus ino de’ yo temo,
“Bapa, o ngi nénanga i ma tingakino. I holoi ya oa Bapa néa
huloko o nyawa ne 6nanga yoiki, hupaya 6nanga yakunu i mi
lingiri 0 inomo de’ o do dogumu o kapo-kapongika de’ o desa-
desa ika i kilolitino nénanga.”

"Ma’ o Yesus wo haluhu, “Ngini dika nia hi olomo énanga.”

I wi no ni niki o Yesus yato, “Ngomi duga-duga mia roti
motoa de’ o nawoko ngai hinoto. Boteka ngomi ko kiani mi
oiki mi ija o inomo la iti o nyawa mata-mata nénanga?” (*Ya
takihiri naga ya ribuhu motoa o nau-nauru genangoka.)

O Yesus wa temo 1 wi no ni nikika, “Nid huloko o nyawa
ne 6nanga yo gogere i ma to toomu, ya takihiri ya moritoa o
doomu moi.”

ST wi nOo ni nki o Yesus génanga ya diai okia o Yesus wa
hetongoka onangika. '*Daha o Yesus wa 1é o roti motoa de’
o nawoko o ngai hinoto génanga, 1 paha wo ma mataga o
dihangile de’ wo temo tarima kasi ma Jou Madutu ika. I paha
de génanga linanga wa béla-bélaka o roti de’ o nawoko génanga
de ai giama daha wo hi doaka 1 wi n6é ni nikika la i hi kodoku
0 nyawa yo woe-woe ika génanga. '"Onanga mata-mata yolomo
hi 4dono yd punuhu. Daha 1 wi nd ni niki 0 Yesus ya toomu o
inomo génanga ma boloi ma ngoe o karaja ngimoi de hinoto.

O Petrus ai ma ngaku mangale o Yesus
(Mat. 16:13-19; Mrk. 8:27-29)

80 wange moi uku, ma o6raha o Yesus ma go giriaka wo ma
niata wo ma téngoka, de 1 paha i wi nd ni niki ya ino unangino.
O Yesus wi leha onangika, “I moteke o nyawa yato, ngohi
nénanga o naguna?”

¥Onanga yo haluhu, “Naga yato o Yohanis Wo ohi-ohiki.
Naga 0 yato o Elia, ma homoali yato o nabi kahuruonino wo ma
téngo wo wangoli.”

20“Ma’ i moteke ngini mahirete, ngohi nénanga o naguna?” o
Yesus wo leha.

O Petrus wo haluhu, “Bapa ngona o Koano Wo hi ho
halamati ma Jou Madutu wo hi ja jaji oka.”

O Yesus wo hi ade-ade mangale ai hangihara de’ ai honenge
(Mar. 16:21-28; Mrk. 8:31 - 9:1)

21Daha o Yesus wid temo i wi nO ni nikika, “O nagona ika
dika ma ha kali-kali uha ni hi ngahu o hali génanga.” 22O Yesus
wo temoli, “O nyawa manga Ngohaka marai ko kiani ma ngoe o
huha wa tagongo de’ o tutuda-tutuda de’ o imam-imam manga
hieke, daha o agama ma guru-guru aha i wi lawani 1 ma teke
ributu. Unanga aha i wi toma, ma’ o wange hange oka aha i wi
hi momikoli.”

23] paha o Yesus wd temo 0 nyawa ika mata-mata naga 1
ma toomu ino genangoka, “O nyawa yo mau 1 hi niki ngohi,
ko kiani ya wohanga manga diri mahirete ma paralu, ya moku
manga salib o wange hi geto-getongo, de’ ma do dogumua i hi
niki ngohi. *Hababu o nyawa yo mau y0 riwo manga ngango,
aha manga ngango i1 hihanga. Ma’ o nyawa i hi huba manga
ngango mangale ngohi ahi paralu, aha manga ngango 1 halamati.
»0Okia ai utumu wo ma téngo nako dunia mata-mata nénanga i
dadi ka to linanga, ma’ unanga ai ngango i bodito de’ i hihanga?
Nako o nyawa yd maleke i ma ngaku mangale ngohi de’ ahi do
dotoko, o Nyawa manga Ngohako aha 1 wi maleke wo ma ngaku
0 nyawa ge Onanga, ma Oraha iinanga wo bda aha de ai kuaha,
de’ ai Ama ai kuaha, de o malaekat-malaekat yo tebi-tebini
manga kuaha! *La ni hi oriki: nengoka dau nia hi dogoronaka
naga yo honengua nako 6nanga ya miake owahi ma Jou Madutu
woO pareta.”

O Yesus wi hi mulia
(Mat. 17:1-8; Mrk. 9:2-8)

B0 Yesus wd dotoko o hali génanga done o minggu moi i
paha ika iinanga wd ao o Petrus, o Yohanis de’ o Yakobus o
loku ile la wo mid niata. ¥Ma go giria 0 Yesus wo méi niata
genangoka ai biono i ngali, de’ ai pakeanga i1 arehe de i leto-
letongo. %31 todokanino o nyawa ya hinoto, génanga o Musa
de’ o Elia 1 hi matoko manga diri de o horoga ma cahaya.
Onanga 1 ma teke ade-ade de o Yesus mangale ai honenge kiaka i
tedekanoka ua aha i dadi o Yerusalem oka. 32O Oraha génanga o
Petrus de’ a1 dodiawo yi kiokoka, ma’ i todokanino yo momiki,
de’ 1 wi mdke o Yesus wo cahaya, de’ o nyawa ya hinoto génanga
1 ma oko ino de de iinanga. *»Ma o6raha o nyawa ya hinoto
génanga yo mau i wi mala o Yesus, o Petrus wo temo o Yesus
ika, “Bapa Guru, duru i rahai ngone nenangoka. Ka ya oa de
ngomi mi hi goko o tau gahumu hange: moi to ngona Tuanga,
moi to Musa de’ moi oli to Elia.” (O Petrus wo temo hoko
génanga ma wo mangarati ua okia wo temo.)

0O Petrus ma go giria ka wo temo-temohi, moi o lobi i
boa, de’ yd hawo 6nanga hi d4dono o Petrus de ai dodiawo yo
hawana. ¥1 paha o lobino génanga yo ihene o ilingi ma betongo,

30 ilingi génanga i ma togumu i paha, Oonanga 1 wi make o
Yesus wo ma téngokahi genangoka. I wi nd ni niki o Yesus 1 ma
ri ridoka mangale mata-mata génanga, de’ o nagona ika 0 de 1 hi
ngahua, okia O6nanga ya make-méke oka.

O Yesus wi hi togumu o ngohaka wo ma téngo i wi ngohamika
o womaha ma dorou
(Mat. 17:14-18; Mrk. 9:14-27)

Yarehino ma wange o Yesus de’ 1 wi nO0 ni niki ya ruange
génanga o lokuku de yo uti, de’ o nyawa yo woe-wde yo bda o
Yesus ika. *Wo ma téngo o nauru yo woe-woOe gé€nanga manga
hi dogoronaka wo poaka, “Bapa Guru, no hi riwo ni lega ahi
ngohaka - iinanga wo ma téngo-téngoka ahi ngohaka! *Nako o
womaha ma dorou i wi ngino, linanga i todokanino wo poaka
de’ ai roehe i tiri-tirihoka hi ddono ai uru i1 abo. O womaha
ma dorou génanga ka hoko genangika i wi hangihara uUnanga
de’ 1 oluku i hupu unangoka! “Ngohi to gahokoka i ni né ni
niki Bapa ya duhu o womaha ma dorou génanga, ma’ onanga
yakunua.”

410 Yesus wo haluhu, “Gogule ua ngini nénanga. Ngini duru
0 nyawa ni to toba lawani de’ ni ngakua! Hi d4dono muruonoka
ngohi ko kiani to gogere de de ngini de’ to sabari nginika? Ni ao
nengino ani ngohaka génanga!”

2De o ngohaka génanga wo ma dagi wi dumutu o Yesus, o
womaha ma dorou génanga i wi hi boha de’ ai roehe 1 tirl-
tirihoka. Ma’ o Yesus wa pareta o womaha ma dorou génanga i
hupu de’ o ngohaka génanga wo togumu. De o ngohaka génanga
wi hi lapahi oli ai ama ika. ¥Mata-mata o nyawa yo héranga ya
mike ma Jou Madutu ai kuaha hoko génanga ma amoko.

O Yesus wo hi ade-ade oli mangale ai honenge
(Mat. 17:22-23; Mrk. 9:30-32)

Ma 6raha o nyawa ka yo héra-hérangohi ya make mata-mata
wa do diai, o Yesus wa temo i wi né ni nikika, *“Nia tailako
ni hi do diai de uha nia wohanga ahi demo-demo nénanga. O
Nyawa manga Ngohaka aha i wi hi lapahi o nyawa manga kuaha
ika.” 4Ma’ i wi nd® ni niki o Yesus génanga i mangarati ua
ai demo génanga. O hali génanga wa rahasia onangika hupaya
onanga i mangarati ua. Ma’ onanga yo hawana yo leha o hali
génanga unangika.

O nagona i holoi yo lamoko?
(Mat. 18:1-5; Mrk. 9:33-37)

%] wi n6 ni niki o Yesus manga hi dogoronaka i puda o ributu
mangale manga hi dogoronaka o nagona i holoi yo lamoko. ¥ O
Yesus wo hi Oriki to 6nanga manga dibanga, hababu génanga
{inanga wa l¢ o ngohaka ma i teteke wo ma téngo, de’ o ngohaka
génanga wi oko ile ai datekoka. #Daha iinanga wid temo 1 wi
nod ni nikika, “O nyawa ya tarima o ngohaka nénanga karana
ngohi, ma mangarati i hi tarima ngohi. De’ o nyawa hi to tarima
ngohi, 1 wi tarima iinanga wo hi ho hulo-huloko ngohi. Hababu
0 nyawa yo ete-eteke nia hi dogoronaka, ge linanga 1 holor wo
amoko!”

O nyawa i ni lawanua ngini, i ni hi boa nginika
(Mrk. 9:38-40)

®0O Yohanis wo temo, “Tuanga, ngomi mid make o nyawa
ya duhu o hetanga de to ngona ani1 romanga, de’ ngomi mi wi
duhunu iinanga, hababu ilinanga ngone ino ua.”

“Uha ni wi duhunu ilinanga,” o Yesus wi temo o Yohanis ika
de’ 1 wi nd ni niki 0 Yesus ma homoahi, “hababu o nyawa i1 ni
lawanua, ma mangarati i ni hi boa ngini.”

Moi o kapongo o Samaria ma bereraka yoluku i wi
tarima o Yesus

IMa oOraha 1 tigi oka o Yesus i wi goraka o horoga ika,
unanga wa putuhu la woiki o Yerusalem ika. *Ho iinanga wa
huloko o nyawa yoiki yo hira, linanga wo turu. O nyawa wa
hulo-huloko génanga yoiki, de yo wohama o kapongo moi o
Samaria ma bereraka la ya sadia o Yesus ai kia honanga. *Ma’ o
nyawa o kapongoka génanga yoluku 1 wi tarima o Yesus, hababu
i nyata-nyata duru iinanga ai dumutu o Yerusalem ika. *Ma
oraha 1 wi n6é ni niki o Yesus ena génanga o Yakobus de’ o
Yohanis 1 hi oriki o hali génanga, Onanga yo temo, “Jou, bot¢ka
Jou no mau, ngomi mi gahoko o uku i uti o dihanguku la ya
binahaka o nyawa ne 6nanga?”

50 Yesus wo ma iduloko, daha wa ngamo Onanga. ] paha
de genanga Oonanga yoiki 0 kapongo ma homoa ika.

(O nyawa yo mau yo dadi i wi no ni niki o Yesus
(Mat. 8:19-22)

570 Yesus de’ i wi n6 ni niki ma go giria i hi gila-gila manga
do dagi, naga o nyawa i wi temo 0 Yesus ika, “Bapa, ngohi to
mau to ni niki Bapa kia ika dika!”

30 Yesus wo haluhu, “O kaho honganika de ma arukoka, de’
o totaleo de ma igutoka, ma’ o Nyawa manga Ngohaka koiwa
al ngi wo ma hi ruba-ruba.” ¥Daha o Yesus wi temo wo ma
tengoli, “No hi niki ngohi.”

Ma’ o nyawa génanga wo temo, “Bapa no hi hi gumala ngohi
to liohi la ti lungunohi ahi ama.”

(O Yesus wo haluhu, “Mala ika o0 nyawa yo hone-honengoka
yd lungunu mahirete manga nyawa yo hone-honengoka. Ma’
ngona, noiki de’ no hi ngahu-ngahu o abari ma Jou Madutu wo
mulaengoka wo pareta.”

61Naga o wo ma téngo ma homoa wo temo, “Bapa ngohi to
mau to ni niki Bapa, ma’ no hi hi gumala ngohi to liohi la to ma
hi ngahu ohi.”

620 Yesus wi temo o nyawa ika génanga, “O nyawa yo
mulaengoka yo pajeko, de i ma lega manga poretoko, i patutua
yo dadi o ge getongo ma Jou Madutu ai umati.”

O Yesus wi huloko i wi no ni niki ya mori tumidi

10 I paha génanga ma Jou wi iriki ya mori tumidoli i wi

noé ni niki, daha wa huloko ya ho hinoto, Onanga yo
hira o kota yo getongo de’ o ngi kiaka o Yesus wo mau wo¢ dulu.
2«“Ma hasili aha ya utu-utuku i woe,” wi temo onangika, “ma’
yo ko karajanga yo utuku duga-duga manga huhutulu. Hababu
génanga, ni gahoko ma dumule ma dutu ika hupaya linanga wo
hi dingoto yo mo manarama la ya utuku ma joro ma hasili.
3Aa, ni ma jobo! Ngohi ti ni huloko ngini hokd o duba o kaho
honganika ma hi dogoronaka. “Uha ni ao o tiwi ma ngi ekola o
bilaono, ekola o hapato. O ngékomo ma hoanika, ka o nyawa
moika 6 de uha ni ma togumu nid horomati. >Nako ngini ni
wohama o tau moika, 1 hira ni temohi, ‘Tanu naga o dame o tau
nénanga ma goronaka.’ *Nako genangoka naga o nyawa yo igo o
dame, nia dame ma tabea génanga aha i gogere onangoka; nako
kowali, nia ki lioli nia dame ma tabea génanga. "Ni gogere o tau
moi oka dika. Nia tarima okia i ni hi ddaka nginika genangoka,

hababu o nyawa yo manarama manga haku ya tarima manga
hewa. Uha ni ma to tururu o tau moi oka de o tau moika. ®*Nako
ngini nia ika o kota moi oka de’ dokengoka ngini 1 ni buhuku
ka i ro rahai, nia olomo okia i ni hi déaka nginika genangoka.
°Nia hi togumu o nyawa yo po panyake o kota génanga ma
goronaka, de’ nia hi ngahu genangoka dau ma nyawa, ‘Ma Jou
Madutu de ma japati aha wo muldenge wo pareta hokd o Koano
nia hi dogoronaka.” "Ma’ nako ngini nia 1ka o kota moi oka
de’ genangoka dau i ni tarima ua ngini, ni hupu o ngekomika
de’ nia hetongo, ''‘I goungu nia kota ma kafo ya tau-taulika
mia lou oka, ngomi mia hurero hokd o ho hininga nginika. Ma’
ni hi oriki i tigi oka ma 6raha ma Jou Madutu wo muldenge
wo pareta hokd o Koano, ngini nia hi dogoronaka!’ ?Nio ho
hininga, o kiamati ma wange oka, ngaro de o kota génanga ma
nyawa, ma o Sodom ma nyawa ohi aha i holoi i gapanga ma Jou
Madutu wa apongo!”

O kota i ngaku-ngaku ua
(Mat, 11:20-24)

B“Ni bodito ngini, o Korazim ma kota! De’ ni bodito ngini
o Betsaida ma kota! Ho hi ade i1 héra-héranga 1 do diai nia
hi dogoronaka génanga nako i diai oka o Tirus de’ o Sidon
ma kotaka, marai ma nyawa genangoka ma dekanoka yo toba
yo diai oka ua o baradoha, de’ ya pdke o huha ma pakeanga
de inoli o kafo yo gelenga manga mumukoka. O kiamati ma
wange oka, nako de ngini, o Tirus de’ o Sidon ohi ma nyawa
aha i holoi 1 gapanga ma Jou Madutu wéi apongo. *De’ ngini, o
Kapernaum ma kota! Ngini ni ato bote, ngini aha i ni tede ile hi
adono o horoga ika? Kowali! Ma’ ngini aha i ni umo o naraka
ika!”

1Daha o Yesus wid temo i wi né ni nikika, “O nyawa i ni hi
gihene ngini, 1 hi hi gihene ngohi. O nyawa i ni tila ngini, i hi tila
ngohi. De’ o nyawa i hi tila ngohi, i wi tila 6 {inanga wo hi hulo-
huloko ngohi.”

! wi no ni niki ya mori tumidi i ma ki lioro
"Ya mori tumidi 1 wi nd ni niki 1 ma ki lioro de manga
morene duru. “Jou,” 6nanga yo temo, “o womaha ma dorou ma

i mi hi moteke ngomino nako ngomi mia pareta 6nanga de to
ngona ani romanga Jou!” T~

Mot o kokakatama. (10:19)

8O Yesus wo haluhu, “Ngohi ta make o Ibilihi 1 tifa o
dihanguku hoka o leletongo. ™La ni hi oOriki! Ngini ti ni hi
doakoka o kuaha hupaya ngini yakunu nia doko o dodiha de’
o kokakatama de inoli nia tobiki hagala o haturii manga kuata,
de koiwa naga okia naga moi 6 de yakunu i ni bodito ngini.
®WNgaro hoko génanga ma uha ni morene karana o womaha ma
dorou 1 ni hi moteke nginika. I holoi ya oa ngini ni mérene
karana nia romanga ya tulith1 o horogaka.”

O Yesus wo morene
(Mat. 11:25-27, 13:16-17)

210 o¢oraha genangd, o Yesus wo morene karana ma Jou
Madutu ai Womaha 1 wi kuaha. O Yesus wo temo, “Ama, o
Jou na ko kuaha o dihanga de’ o dunmia! Ngohi to tarima kasi
ngona ika karana mata-mata génanga ngona na rahasia 0 nyawa
yo so sawaro ika de’ de manga do dotokoka ika, ma’ ngona no
hi matoko o nyawa yo ho hakola ika ua. Genangala ya sanangi
ani hininga Ama.

2Hagala mata-mata no hi déakoka ngohino Ama. Ma homoa
de ngona Ama, ka o nyawa moi1 0 de koiwa 1 wi ndko ma
Ngohaka, ma homoa de ma Ngohaka ka o nyawa moi 0 de
koiwa 1 ni nako ngona Ama.”

BDaha o Yesus wo ma lega i wi nd ni nikika, i paha wi
temo onangika mahirete, “Ni utumu ngini karana nia make oka
okia nia mike-midke o Oraha nénanga. ¥*Hababu ni ma hininga:
Manga ngde o nabi de’ o koano yo0 nahihu ya mdke ngini nia
make-make o 6raha nénanga, ma’ onanga ya mike ua. Onanga

yo nahihu yo ihene ngini ni ihe-thene o Oraha nénanga, ma’
onanga yo thenua.”

O hi totero o Samaria ma nyawa ai hininga ya oa-oa

5] paha wo ma téngo o agama ma guru wo ma oko de wi taili
0 Yesus. Unanga wo leha, “Bapa Guru, ngohi ko kiani okia to
diai hupaya yakunu ta tarima o ngango ma dutu de’ i kakali?”

%0 Yesus wo haluhu, “Okia i tulihoka o Buku i Tebi-tebini
ma goronaka? Sarakia ani da médke mangale o hali génanga?”

270 nyawa génanga wo haluhu, “‘Ni dora ani Jou Madutu de
anl hininga ma gahumu, de’ ani jiwa ma gahumu, de ani kuata
mata-mata, de’ de ani akali 1 to tiai,” de’ ‘Na dora ani dodiawo
hoké ngona no dora ani diri mahirete.”” ,

B“Ani bo baluhu génanga i tiai,” o Yesus wato. “Na diai
geénanga, done ngona aha no wango.”

¥Ma’ 0 agama ma guru génanga wo mau ai diri i tiai. Unanga
wo leha, “O nagona to ngohi ahi dodiawo génanga?”

%0 Yesus wo haluhu, “Naga 0 nauru wo ma téngo o
Yerusalem oka de wo uti o Yerikho uku. O ngékomo ma
hoanoka ilinanga i wi tagoko o nyawa ma dorou oka yo ora-
ora, de ya ora mata-mata ai kia honanga, i wi gohara ngade wo
honenge daha i wi mala ika wo bitikangile o ngekomoka de ai
nabo ma ago-agomo. '] ma teke korona ma imam wo ma téngo
wa ka inoli o ngekomino génanga. De wi mike o nyawa génanga
wo bitikangile, inanga wo rehene o ngékomo ma hononga ika,
daha ka wo gila-gila. ? Ko genangoli de o Lewi ma nyawa wo
ma téngo, wa ka ino genangino; de wi mike o nyawa génanga,
unanga wo ma hi tigi-tigika la wi tailako. Ma’ unanga ma ka
wo rehene o ngékomo ma hononga ika, daha ka wo gila-gila.
Ma’ i1 paha o Samaria ma nyawa wo ma téngo, ai do dagi ma
go giriaka, genangino wa ka inoli. Ma 6raha wi mike o nyawa
geénanga wo bitikangile, ai hininga duru i wi tora karana wi dora.
3O Samaria ma nyawa génanga wo ma togumu, de wi ukeruku
0 nyawa génanga daha wa tebini ai nabo-nabo de o angguru de’
wa houru de o minya, i paha wa pakiti ai nabo-nabo genanga
I boto génanga ilinanga wi hi déa o nyawa génanga ai jara ile,
daha wi ao o du dulu ma tau ika de’ wi paliara. 35Yarehm0
ma wange ilinanga wa lé o tiwi o rupia ribuhu hinoto de’ wo hi
doaka o du dulu ma tau ma dutu ika de wo temo, ‘Ni paliara
ne iinanga, de’ nako ni paliara de ma tiwi nénanga yadonua, na

pake ohi dika ani tiwi, aha ngohi ta fangu dami nako ngohi to
ma ki lioro nengino.’ ”

%] paha o Yesus wo hi bo baha o ade-ade génanga de o lo
leha nénanga, “O nyawa ya ruange nénanga, 1 moteke ani da
mdidke o nagona yo dial hoki ai dodiawo o nyawa i wi ora-ora ika
génanga?”

30 agama ma guru i wi leha-leha génanga wo haluhu, “O
nyawa 1 wi riwo-riwoka o nyawa 1 wi ora-ora génanga.”

“Aa, noiki de na diai hokd hoko genangoli!” o Yesus wo
temo. )

O Yesus wa dulu o ngo Marta de’ o ngo Maria

] paha o Yesus de’ 1 wi né ni niki i hi gila-gila manga do
dagi, de 1 ma hi ddono o desa moi oka. Genangoka o ngoheka
mo ma téngo ami romanga o ngo Marta, mi ahoko o Yesus wo
tulu manga tau ika. *O ngo Marta ngo mi dodoto mo ma téngo
ami romanga o ngo Maria. O ngo Maria nénanga mo gogeruku
mo ma hi tigi-tigika ma Jou Yesus ika mo hi gihene ai do
dotoko. ¥*“Ma o ngo Marta duru mo ka ika mo ka ino mo leleani
manga tau oka. Miinanga moiki o Yesus ika de’ mo temo, “Jou
boteka Jou no haduli ua o ngo Maria mo hi mala ika ngohi dika
mahirete to karajanga? No mi huloko miinanga mo hi riwo!”

M<Marta, Marta!” ma Jou wo haluhu. “Ngona no hawatere
de’ no tasibu na pikiri nénanga de’ genanga; **ena hioko duru i
paralu duga-duga moi. De’ o ngo Maria ma irikoka ma oa-oa,
de aha yakunua ya 1€ munangoka.”

O Yesus wi dotoko o0 hubayanga
(Mat. 6:9-13, 7:7-11)

11 O wange moi uku o ngi moi oka o Yesus wo ma niata.
[ boto wo ma niata wo ma téngo 1 wi no ni niki manga
dodiawo wo temo, “Jou, abe ika no mi dotoko ngomi mi mi
niata hokd o Yohanis wa dotoko 1 wi n0d ni niki 1 ma niata.”
2De o0 Yesus wid temo onangika, “Nako ngini ni mi niata, ni
temo hoko nénanga,
‘Ama,
Ngona ma Jou Madutu no ma Téngo-téngoka.
Tanu ngona 1 ni huba de’ 1 ni horomati.
3 No mi hi doaka o wange hi getongo
o0 inomo ngomi mi po paralu.

4+ No hi apongo mia baradoha,
hababu ngomi 6 mia hi apongo o nyawa ya howo-howonoka
ngomino.

De’ uha no hi gumala ngomi i hihanga mia ngongaku ma

6raha ngomi i mi taili.””

O Yesus wi temo 1 wi no ni nikika, “Ade-ade ngini nia hi
dogoronaka wo ma téngo woiki al dodiawo ai tau ika o hutu i
gorona ika, de’ wo temo, ‘Hobata, no hi hi bau ohi ani roti o
gahumu hange, ¢hababu ahi dodiawo ai do dagi ma goronaka,
nénanga dahad wo tulu ahi tau ino de’ ngohi ahi inomo koiwa
ti hi doaka unangika!’ "Ade-ade ani dodiawo na ika-ika unangika
génanga ai tau ma goronaka de wo haluhu hoko nénanga, ‘Uha
no hi diai o huha! O ngorana i kusi oka de’ ngohi de ahi ngoha-
ngohaka mi ma idu oka. Ngohi takunua to momiki de’ to ni hi
dbéaka okia naga ngona ika.’ ”

8“Daha sarakia?” o Yesus wo temoli. “Ngohi tato, i goungu
hoko génanga! Ngarokd ngona ganga ai dodiawo, linanga aha
woluku wo momiki de’ wo ni hi déaka okia naga moi ngona
ika. Ma’ i ma teke korona karana ngona i ni malekua no gahoko
unangika no go gi lio, ho’ unanga aha ka wo momiki de’ wo
ni hi déaka ngona ika okia ngona no p6 paralu. *Ho’, ngohi ti
ni temo nginika: Ni gahoko, ngini aha i ni hi déaka; nia lingiri,
ngini aha nia mike; ni tolo, o ngorana aha i ni do belenga
nginika. YKarana o nyawa yo gaho-gahoko aha ya tarima; o
nyawa ya lingi-lingiri aha ya méake, de’ o nyawa yo tolo-tolo aha
yva do belenga o ngorana. '"Ngini nia hi dogoronaka naga o ama
wo hi déaka o dodiha ai ngohakika nako wo gahoko o nawoko?
ZEkola wo hi doaka o kokakatama, nako wo gahoko o gohi?
BNgaroko ngini 1 torou, ngini ka ni hi 6riki nia hi doaka ma oa-
oa nia ngohakika. Okiali o Ama o horogaka! Unanga aha wa hi
doaka ai Womaha onangika yo g6 gaho-gahoko unangika!”

O Yesus de o Beelzebul
(Mat. 12:22-30; Mrk. 3:20-27)

O wange moi uku o Yesus wa duhu o womaha ma dorou
w0 mou-mou oka wo ma téngo de 1 hupu. O womaha ma dorou
génanga 1 hupu oka, o nyawa génanga muldenge wo temo-temo.
Manga ngoe yo héranga, “ma’ naga utu yo temo, “Unanga
wakunu wa duhu o womaha ma dorou karana o Beelzebul o
womaha ma dorou genanga manga haeke ai kuaha.”

'*Naga 0 o nyawa ma homoa yo mau i wi taili o Yesus, ho’
onanga yo gahoko tinanga wo diai 1 héra-héranga moi hokd o
nonako iinanga wo bda ma Jou Madutu ino. "Ma’ o Yesus
wo hi Oriki to Onanga manga dungutu. De iinanga wd temo
onangika, “Nako o negara moi 1 tinga-tingaka o doomu moi-
doomu moi 1 ma teke haturli, o negara génanga aha i tedekanua.
De’ o tau moi ma dola i ma tinga-tingaka de i ma teke
haturii, aha yo kilianga. "*Hoko genangoli o Ibilih1 ma pareta
ma goronaka; nako o doomu moi 1 ma ka ngamo de o doomu
ma homoa, ma pareta génanga aha 1 kilianga. Ngini ni ato bari
ngohi ta duhu o womaha ma dorou karana o Beelzebul ma
kuaha. "Nako hoko génanga, de o nagona manga kuaha i ni ni
niki ya duhu o womaha ma dorou génanga? I ni ni niki génanga
mahirete 1 hi nyata 1 goungu ngini ma howono! *Ma’ ngohi
ta duhu o womaha ma dorou de ma Jou Madutu ai kuaha,
de’ genanga ma mangarati ma Jou Madutu wo mulaengoka wo
pareta ti ngini nia hi dogoronaka.

2INako wo ma téngo wo kua-kuata, de a1 daé 1 ngodu-
ngodumu, wé goana a1 tau mahirete, done mata-mata ai kia
honanga aha 1 halamati. 2?Ma’ nako wo ma téngo wo ora-ora
1 holoi wo kuata de’ wi utumu, done o nyawa 1 holoi wo kua-
kuata génanga aha wa ora mata-mata ai daé¢ o tau ma dutu
génanga wo ngano-nganono, daha wo hi ko kodoku mata-mata
ai kia honanga.

20 nyawa 1 hi hi bda ua ngohi, 1 gou-goungu i hi lawani
ngohi, de’ o nyawa i hi riwo ua ngohi, i gou-goungu ya kilianga
ahi manarama!'”

0O womaha ma dorou i lioli
(Mat. 12:43-45)

2%“Nako o womaha ma dorou yd malaka i ma téngo ani, o
womaha ma dorou génanga i kokiloliti o ngi ma du dudungoka
mangale i méd lingiri o do dogumu, ma €nanga i md méike ua.
Mangale o hababu génanga, €nanga 1 temo, ‘O tau ta mala-
malaka genangika aha ngohi td gi lio!” Ma o6raha énanga i ma
hi adonika dokengoka, €nanga ya maike ika o tau génanga ma
debi-debini de’ 1 hi diai oka. *Daha éenanga i oiki de’ yao o
womaha ma dorou ma homoa gahumu tumidi de 1 holo1 1 torou
de €nanga. 1 paha Onanga yo wohama ma nyawa ika génanga

daha yo gogere genangoka. De’ ma baha o nyawa génanga wo
dadi 1 holoi 1 torou de ma do di hiraka de.”

O utumu ma dutu

70 Yesus wo temo hoko génanga 1 paha, o ngoheka mo ma
téngo yo woOe-woe manga hi dogoronaka génanga mi temo o
Yesus 1ka, “I goungu mo utumu o ngoheka mo ni hi ngoha-
ngohaka de’ mo ni hu huhu ngona!”

Ma’ o Yesus wo haluhu, “I holoi oli yo utumu o nyawa yo
ithe-ihene ma Jou Madutu ai demo de’ ya diai!”

Manga ngoe o nyawa yo gahoko o Yesus wo diai i héra-héranga
(Mat. 12:38-42)

PManga ngoe o nyawa ka wi hi doomu inohi o Yesus, inanga
wo hi gila-gila ai demo, wato, “I torou holi o nyawa o oOraha
nénanga. Onanga yo gahoko okia naga 1 héra-héranga hupaya
onanga yakunu i hi ngaku, ma’ aha ka moi ¢ de ya hi doakua
1 héra-héranga onangika, sowali ua i héra-héranga mangale ma
Nabi Yunus. *Hokd ma Nabi Yunus i ma hi rupa i héra-héranga
o Niniwe ma nyawa ika, ko genangoli o Nyawa manga Ngohaka
aha 1 dadi okia naga i héra-héranga mangale o nyawa o oOraha
nénanga. 30O kiamati ma wange oka, ma Jou Boki (o koano
ngoheka) o Korehara ma berera uku aha mo momiki de o nyawa
o Oraha nénanga, de’ mo hi daaere manga howono. Hababu,
iti mo ihene o Salomo wo so sawaro ai do dotoko, ma Koano
ngoheka génanga mo diai o do dagi ma go gurutika o dunia ma
batingoka de ma ino. Ma’ oraha nénanga nenangoka naga 1 holoi
wo lamoko de ma Salomo! 320 kiamati ma wange oka, o Niniwe
ma nyawa aha yo momiki de o nyawa o Oraha nénanga, de’ i
hi daaere manga howono, hababu o Niniwe ma nyawa yo toba
de’ o baradoha yo diai oka ua ma 6raha o Yunus wo riwayati
onangika. Ma’ oraha nénanga nengoka naga i1 holoi wo lamoko
de 0 Yunus!”

O dararono de’ o hu hutu
(Mat. 5:15, 6:22-23)

3“Moi ua o nyawa ya tuhuku manga hilo de ya iunika ekola
ya tamunuku de o rube. Unanga aha wa kelenga o hilo génanga
ma totodengoka, hupaya o nyawa yo woha-wohama yakunu ya
make ma dararono. 3O lako ganga o réehe ma hilo. Nako ani

lako 1 dodono, ani réehe ma gahumu i to tararono. Ma’ nako
ani lako i gawa, ani roehe ma gahumu i hu hutu. *Hababu
génanga, ni ma hi do diai, uha hi 4dono o dararono ngonaka
génanga 1 dadi i hu hutu. Nako ani réehe ma gahumu 1
tararono, de’ ma hononga 6 ma i hu hutua, done ani réehe ma
gahumu génanga ka i to tararono hokd o hilo ma dararono yo di
hiwarino.”

O Yesus wa hi daaere o Farisi ma nyawa de’ 0 agama ma
guru-guru
(Mat. 23:1-36; Mrk. 12:38-40)

30 Yesus wo ade-ade i b6to, o Farisi ma nyawa wo ma téngo
wi ahoko o Yesus wolomo ai tau oka. O Yesus woiki wolomo
genangika. ¥O Farisi ma nyawa génanga wo héranga wi midke o
Yesus wolomo de ai giama wa ihorua i hira i moteke 0 agama ma
datoro. ¥Hababu génanga ma Jou wi temo unangika, “I goungu
ngini o Farisi ma nyawa biaha nia tebini nia udo-udomo de’ nia
dodai ma poretino, ma’ nia diri mahirete ma goronaka 1 6manga
de o biaha ni ora-ora de’ o dorou. *Ngini ni bodo! Mode ko
i goungua ma Jou Madutu wa do diai ma poretino génanga wa
diai oka ma goronaka 0? 4'Naga nia udo-udomo de’ nia dodai
ma goronaka génanga, ko kiani génanga doka nia hi dbaka o
nyawa yo mo mihikini ika. De hoko génanga ma do dagi mata-
mata aha i dadi i tebini mangale ngini.

2Ni bodito ngini, o Farisi ma nyawa! Ni dato-datomo ma
hasili hokda o hulahi, de’ o bawa de’ o gau-gauku ma homoabhi,
o regu ngimoi, ngini ni hi doaka ma Jou Madutu ika o regu
moi, ma’ o adili de’ o dora ma Jou Madutu ika ngini ni ma lega
ika ua. Ena hioko génanga doka ko kiani ngini nia diai, de ma
homoahi yakunua ni alipa.

#4Ni bodito ngini, o Farisi ma nyawa! Ngini nio igo o ngi-o
ngi duru de ma horomati o pu puji ma tau ma goronaka, de’
nio igo i ni horomati o paha-paharoka. #Ni bodito ngin! Ngini
hokd o lungunu o jere oka, koiwa ma nonako kiaka ya mao ua o
nyawa ya doko-doko ma ko i hi do dogumua.”

$Wo ma téngo o agama ma guru wi temo o Yesus 1ka,
“Bapa Guru, de o demo-demo génanga, Bapa ngomi 6 no mi hi
kauku!”

4% Yesus wo haluhu, “Ni bodito ngini 6, 0 agama ma guru-
guru! Ngini nia hi patutu o hali ma hii huha de’ ni hi doaka o

datoro ma do dubuho, ma’ ngini mahirete ka ma huhutuldé ma
ni oluku nid riwo o nyawa i hi dagi-dagi o datoro génanga. ¥'Ni
bodito ngini! Ngini ni hi goko o nabi-nabi manga jere, kiaka
nia ete de nia tohora mahirete yi toma. *Ho’ ngini mahirete ni
ma ngaku kiaka ngini ni hi moteke okia nia ete de nia tohora
ya do diai oka; hababu i goungu Onanga ya tomaka o nabi-
nabi génanga de nginila nia oko manga jere. ¥ Hababu génanga
ma Jou Madutu ai Sawaro i temo, ‘Ngohi aha to hi dingoto
onangika o nabi-nabi de’ ahi hu huloko-hu huloko; o hidoku
mo1 aha y3a toma de’ o hidoku moi aha ya aniaya!” $Ma Jou
Madutu wo diai génanga hupaya o nyawa o oraha nénanga vi
hukumu karana o doma ya do diai oka o nabi mata-mata ika ka
de ma dero o dunia i dadi, 'muldenge de o Habel i wi téma hi
adono o Zakharia i wi toma, kiaka i ma dadi o hu huba ma ngi
de’ ma Jou ai Tau ma hi dogorona. Ni ngaku: O nyawa o draha
nenanga marai aha ya hukumu karana mata-mata génanga.

2Ni bodito ngini, 0 agama ma guru-guru! O kusi la i hi
helenga o sawaro ma ngorana i gogonika ngini oka, ma’ ngini
mahirete ni oluku ni wohama ma gorona ika la nia lingiri o
sawaro génanga. I lio ya ino ngini nia td tatoko o nyawa i ma hi
do dailako yo wohama ma gorona ika!”

*Ma o6raha o Yesus wa mala o ngi génanga, 0 agama ma
guru-guru de’ o Farisi ma nyawa i wi ngélo o Yesus de ma giria.
Onanga yo muldenge manga demo ya umo-umo o Yesus ika
hupaya linanga wo mau wo ade-ade o hali ma ngoe. 3 De’ oraha
génanga Onanga 1 wi tailako i hi do diai la ya tagoko iti moi wo
hi demo i hé howo-howono.

O ho hininga o nyawa yo elu-elukika
(Mat. 10:26-27)

1 O nyawa de ma ribu-ribuhu i ma kehoto hi ddono

naga 1 ma ko doko manga lou. O nyawa manga ngoe
génanga ma go giriaka 1 ma toomu, o Yesus wi temo 1 wi no
ni mkika, “Ni ma hi do diai mangale o Farisi ma nyawa manga
ragi, ahi dungutu, to 6nanga manga tengeluku. 2Koiwa naga i
iu-lunu aha ko 1 make ua, de’ koiwa i ro rahasia de aha ko
1 kiliangua. 3O hutu-hutu ngini nia hetongo, aha yo ihene o
wange-wange; de’ ngini ni hi hudu o nyawa manga ngaukika o
kamari 1 beno-beno ino ma goronaka, aha i hi ngahu-ngahu kia
1ka honanga.”

Ni wi modongo ma Jou
{Mat. 10:28-31)

4“Nio ho hininga, ahi dodiawo! Uha nid modongo onangika
ya toma-toma nia roehe ma’ yakunua yo diai 1 holoi de génanga.
SKa ya oa de ngohi ti ni hi dumutu nginika o naguna ko kiani
ngini ni wi modongo. Ni wi modongo ma Jou Madutu ika!
Hababu wi ni toma i béto, linanga wo kuaha 0 wi ni umo o
naraka ika! Ni ngaku, linanga ko kiani ngini ni wi modongo.

*Gahumu motoa o totoai ya hukunu o rupia ratuhu hinoto.
Ngarok0 hoko génanga ka moi 6 de ma Jou Madutu wa
wohangua. 7Nia tadauru nia hdekoka 0 ma i etongoka mata-
mata, hababu génanga uha ni hawana; ngini nia 1ja 1 holoi i
kurutile de o totoai!”

Hi hi goungu o Kristus o kawaha manga himangoka
(Mat. 10:32-33, 12:32, 10:19-20)

8“Nio hininga ni hi do diai: O nyawa i ma hi nyata o
kawaha manga himangoka i1 goungu onanga 1 hi nd ni niki, o
Nyawa manga Ngohaké aha wa hi goungu ma Jou Madutu ai
malaekat-malaekat manga himangoka. *Ma’ o nyawa 1 ma hi
pongono o kawaha manga himangoka 6nanga 1 hi n6é ni niki, o
Nyawa manga Ngohako aha wa hi pongono ma Jou Madutu ai
malaekat-malaekat manga himangoka.

®Nako o nyawa okia naga moi yo temo i wi lawani o
Nyawa manga Ngohaka, unanga yakunu i wi hi apongo; ma’
nako unanga wo hi kauku ma Jou Madutu ai Womaha, linanga
yakunua i wi hi apongo.

1Nako ngini i ni a0 o pu puji ma tau ika la ya lingiri nia
howono ekola nia diai o po pareta ekola yo ko kuaha manga
himangoka, uha ni hawatere mangale aha sarakia nia diri nio
riwo ekola mangale okia ko kiani ngini ni temo. ?Hababu okia
ko kiani ngini ni temo génanga ma orahoka aha ma Jou Madutu
al Womaha 1 ni dotoko nginika.”

O hi totero o kaya ma nyawa wo bodo-bodo

BYo woe-woe manga hi dogoronaka wo ma téngo wi temo o
Yesus ika, “Bapa Guru, no hi taili Bapa ni huloko ahi dodoto
wo hi hi déaka ngohino o arata o hidoku moi mia ama wa mala-
mala ika.”

40O Yesus wo haluhu, “Ria dodoto, o nagona i hi goraka
ngohi to dadi o hakimi ekola to hi ko kodoku 1 ni hinoto nia
puhaka?” Y] paha genangoka dau ma nyawa mata-mata o Yesus
wa temo, “Ni ma hi do diai de’ ni ma géana, uha hi 4dono ngini
ni kalilu. Hababu o nyawa manga wo wango i ma hi gagao ua de
ai kaya, ngaroko ai arata durué 1 woe.”

“Daha o Yesus wo ade-ade o hi totero nénanga, “Naga wo
ma téngo wo kaya. Unanga de ai tonakoka, de ma hasili 1 woe.
70O nyawa kaya génanga muldenge wo ma pikiri ai hiningaka,
“Tato ta gogono ahi tonaka ma hasili koiwakali o ngi. Okia to
hi akali o 6raha nénanga?’ ] paha iinanga wa pikiroli de’ wa
temo ai dirika mahirete, ‘Aa, ngohi naga ahi akali; ahi gudanga
aha td huloko ya kilianga daha to hi goko 1 holoi i lamoko.
La genangoka aha ta gogono mata-mata ahi pine de ahi bara-
baranga ma homoa.’ ] paha aha ta temo ahi dirika mahirete,
‘Ngona no utumu! Hagala ma oa-oa ngona na paretaka, de’ aha
ko 1 mata ua de ma tao-taongo. No ma hi batongo o oOraha
nénanga! Nokere de nolomo de’ no ma hi so sanangi!” ®Ma’ ma
Jou Madutu wi temo unangika, ‘Hei bodo! O hutu nénanga dika
ngona aha no honenge, daha o nagona aha ya puhaka ani kaya
mata-mata ngona na to toomu oka mangale ani diri génanga?’

'Hoko génanga 1 ma dadi de o nyawa moi-nyawa moi kiaka i
ma hi dailako yo dadi kaya mangale manga diri mahirete, ma’ i
ma hi dailako ua yo dadi kaya ma Jou Madutu ai lakoka.”

Ni wi ngaku ma Jou Madutu ika
(Mat. 6:25-34}

220 Yesus wid temo 1 wi no ni nikika, “Génanga ma hababu
ngohi to temo, ‘Uha ni hawatere mangale nia ngango, ena
génanga okia aha ngini nia olomo, ekola okia aha ngini nia
pake.” *O ngango ganga i holoi de o inomo, de’ o roehe i
holoi de o pakeanga. **Nia tailako o totaleo o wogono! Enanga
1 datomua, 1 utukua, ma gudanga ekola ma inomo ma tau
0 ma koiwa. Ma’ ma Jou Madutu wa paliara énanga'! Ngini
i holoi i kurutile nia ragane de o totaleo! O nagona ngini
nia hi dogoronaka de ai hawatere yakunu wa kurutu ai umuru
ngaroka ma huhutulu? *¥Nako o hali ma i teteke génanga dika ni
akunoka ua nia diai, ya dodoa ho ni hawatere mangale o hali ma
homoa? #’Nia tailako sarakia o bunga i wango; o bunga-bunga
génanga 1 manaramua, o baju 1 uriti ma kowali. Ma’ ma Koano

Salomo hoko génanga ai kaya ma wa pdke ua o pakeanga ma
hailoa hokd o bunga génanga! 20O momo o golowaka i wango o
wange nénanga de’ yarehino ya tuhuku i1 matika. Ma’ ma Jou
Madutu hoko génanga ma hailoa wa pake wo hi do diai 0 momo
génanga. Okiali ngini! Ma’ ngini kuranga ni ngaku! *»Ho’ uha ni
hawatere de’ ni bingu mangale okia aha ngini nia olomo de nia
okere. 30O hali hoko génanga o nyawa 1 wi ndko-ndko ua ma Jou
Madutu ya ni niki ya lingiri. Ena hioko nia Ama wa nako mata-
mata génanga ngini ni paralu. *'Ma’ ngini ko kiani ni ma hi
dailako hupaya ma Jou Madutu wa pareta nia ngango, done ma
homoahi génanga aha ma Jou Madutu wi ni hi doakoli nginika.”

O arata o horogaka
(Mat. 6:19-21)

32¢“Ngini duga-duga o doomu ma i teteke, uha ni hawana!
Hababu nia Ama wo sanangi wo hi doaka nginika o barakati ai
Po pareta ino. ¥*Nia hukunu nia arata de’ nia hi doaka ma tiwi o
nyawa mihikinika. Ni mid diai mangale nia diri o tiwi ma popoje
i ba babitua, ena gé€nanga o arata 1 g6 gogono o horogaka. O
arata génanga yakunua 1 hihanga, karana yo tohi-tohiki yakunua
ya lé¢ de’ o buteteke yakunua ya bodito. **Hababu kiaka nia
arata genangoka O nia hininga!”

Yo 10 leleani i mi go goa-goana

33¢“Nji méd gOa-gbana nio himanga o hali moi-moi. Ngini ko
kiani ka hoko genangika ni ma gOana ni ma pakeanguku de’ nia
hilo ka i wango-wango, i ma tero hoka yo 10 leleani manga go
giria yo gdana i wi damd manga tuanga wo ma ki lioro o kawingi
ma rameangino. Nako ma tuanga génanga wo ma ki lioro de’ o
ngorana wo tolo, 6nanga aha de ma japati 0 ngorana ya helenga.
37Hoko kia manga utumu yo [0 leleani ma 6raha ma tuanga wo
boa de wid mike ino ma go giria yo tama. Ni ngaku: o tuanga
génanga aha wo ma hi diai de’ wa huloko 1 wi 10 leleani génanga
yo gogeruku, daha iinanga wi leleani 0nanga. **Hoko kia manga
utumu yo 10 leleani génanga nako to ona manga tuanga génanga
wid make ino Onanga manga go giria 1 ma sadia 1 wi dama,
ngaroko iinanga wo bda o hutu gorona ekola i holoi 1 tedekana
de génanga! *Nio ho hininga nénanga! Ade-ade o tau ma dutu
wo hi oriki o takoro muruono yo tohi-tohiki aha yo bda, unanga
aha wo mi goana hupaya yo tohi-tohiki yakunua yo wohama ai

tau ma gorona ika. *Hababu génanga ngimi 6 ko kiani ni ma
gba-goana, karana o Nyawa manga Ngohaka aha wo bda ma
oraha ngini nia niko-nako ua.”

Wo 10 leleani wo so setia de’ wo lo leleani wo so setia ua
(Mat. 24:45-51)

#4Jou, boteka o do dotoko génanga Jou no hi dungutu
ngomino ekola o nyawa mata-mata ika?” o Petrus wo leha.

“Ma Jou wo haluhu, “O nagona yo 1o leleani yo setia de’
yo sawaro hi ddono ai tuanga wi goraka wo dadi yo 10 leleani
ma homoa manga hdeke hupaya linanga wa hi doaka 6nanga o
inomo ma orahoka? **Hoko kia ai utumu wo 16 leleani génanga
nako ma orahoka ai tuanga wo ma ki lioro de wi make ino ai go
giria wa dial al manarama! #Ni ngaku: O tuanga génanga aha
wi hl go goana hagala ai arata wo 10 leleanika génanga. Ma’
nako wo 10 leleani génanga wo temo ai hiningaka, ‘Ahi tuanga
ma dekanohi dahaé wo ma ki lioro,” de linanga wi gohara yo 16
leleani mata-mata de’ wolomo de wokere hi d4dono i wi daluku,
%done ai tuanga aha wo ma ki lioro ma wange de’ ma oraha wa
nako-ndko ua. De’ wo 10 leleani génanga ai tuanga wi duhu wo
hupu wi diai 1 ma ke tero manga hangihara de o nyawa yo to to
motekua ma Jou Madutu ika.

"Wo 10 leleani wa ndko ai tuanga ai mau, ma’ wo mi goa-
gbéanua de’ wa diai ua ai tuanga ai mau génanga, aha i wi
gohara ka ha kuata. ¥Ma’ wo 10 leleani wa ndko ua ai tuanga
al mau, i paha wa diai okia naga moi i howono hi d4dono ko
kiani i wi gohara aha i wi gohara ma huhutulu dika. Hababu o
nyawa ya hi doakoka i woe, onangino aha y6 gahoko i woe. De’
0 nyawa ya hi go goanoka i woe, onangino aha yda gahoko 1 woe
oli.”

O dame ua ma’ o ga lawani
(Mat. 10:34-36)

#4“Ngohi to boa la ta puda o nguku o duniaka nénanga. Duru
vya oa nako ma uku i tokaroka! *Ka naga ohi o huha de o
hangihara ma ago-agomo ko kiani ngohi ta toku-toku. De’ ahi
hininga duru 1 huha i hira de génanga i ma dadi. 5'Boteka ngini
ni ato bote ngohi to béa mangale to ao o dame o dunia ino?
Kowali, 0 dame ua duga-duga o ga lawani. *Muldenge Oraha
nénanga, 0 tau moi ma dola ya motoaka aha i ma teke ributu, ya

ruange ya lawani ya hinoto ekola ya hinoto ya lawani ya ruange.
*() ama aha wi lawani ai ngohaka o nauru, de’ o ngohaka o
nauru aha wi lawani ai ama. O ayo mo mi lawani ngo mi ora de’
0 ngohaka o ngoheka mo mi lawani ngo mi ayo. Ma dunungu o
ngoheka aha mo mi lawani ngo mi moloka, de’ ma moloka aha
mo mi lawani ngo mi hunungu.”

Ya ndko o oraha ma nonako
(Mat. 16:2-3)

M0 Yesus wa temoli o nyawa yo woe-woe ika, “Nako ngini
nia make o lobi i doa o wange ma dumuniha, gila-gila ngini ni
temo, ‘Aha o awana.’ De’ i gou-goungu o awana. »Nako ngini
nia mado o hidaloko i bdéa o korehara uku, ngini ni ato, ‘Aha 1
hiwara.” De’ 1 gou-goungu i hiwara. Ngini o nyawa nio igo ni
ma do diai! De nio lega o dihanga de’ o dunia ma do dagi o
gitawa aha i dadi ngini ni akunu ni hi ngahu. Ya dodoa ho o

oraha nénanga ma nonako ngini ni akunua ni hi ngahu okia aha
1 dadi?”

Ni ma ka dame de nia haturii
(Mat. 5:25-26)

7“Ya dodoa ho ngini nia akunua nia putuhu okia naga ma
diai? ¥ Nako naga o nyawa i ni kalaki ngini o hakimika, ni hi
dailako nia gou-goungu la nia tiai nia parakara génanga de de
una, kiaka ngini ka o ngékomo ma hoanikahi. Nako kowali,
done iinanga wi ni tauru ngini o hakimi manga himangoka, de’ o
hakimi génanga aha wi ni hi lapahi ngini o polisika, de’ o polisi
wi ni hi ngohama ngini o bui ma gorona ika. Ni ngaku! Ngini
aha ni hupua o bui oka nako nia bo bangu nia mata uahi ni
fangu.”

Nako nia mala ua o baradoha done ni binaha

1 O oraha génanga o nyawa 1 wi ade-ade o Yesus ika, ya

korona o Galilea ma nyawa ya muruono naga o Pilatus
wd toma, ma Oraha O6nanga i hi huba manga hu huba ma Jou
Madutu ika. 2Wa t6 takihiri o ade-ade génanga, o Yesus wato,
“Karana o Galilea ma nyawa yd toma hoko génanga, ngini ni ato
bote génanga ma nyonyata i goungu onanga i holoi yo baradoha
de mata-mata o Galilea ma nyawa ma homoa? *Ha kali-kali
kowali! Ma’ nio ho hininga: Nako ngini ni toba ua o baradoha

ka ni diai ohi, ngini mata-mata aha ni honenge, hoka onangoli.
*Sarakiali de ya ngimoi de ya tufange yo hone-honenge o Siloam
oka, ma oraha o candi génanga yi tapalu ©6nanga? Ngini ni
ato bote génanga i hi dumutu 6nanga i holoi 1 lamoko manga
baradoha de mata-mata o nyawa ma homoa yo g0 gogere o
Yerusalem oka? SHa kali-kali kowali! Ma moi ohi ngohi to temo:
Nako ngini ni toba ua o baradoha ka ni diai ohi, ngini mata-
mata aha ni honenge hoka onangoli.”

O hi totero o ara ma utu i ho hohokua

6] boto génanga o Yesus wo hi ade-ade 6 o hi totero nénanga,
“Naga wo ma téngo ai ara ma utu ai angguru ma dumule oka.
O wange moi uku linanga woiki wo mé lingiri o ara ma hohoko
ma utu ika génanga, ma’ gahumu moi 6 de wa make ua. "Ho’,
unanga wi temo o dumule wo goa-gdanika, ‘Na mike, o taongo
hange 1 boto ngohi ta ino ta lingiri 0 ara ma hohoko ma utu
oka nénanga, ma’ ka mo1 0 de ta make ua. Na tolangoka dika
o ara ma utu génanga! Enanga duga-duga ya mata o tonaka ma
haki!” 8Ma’ o dumule wo gba-gbana génanga wo haluhu, ‘Mala
ikala €nanga i wango o taongo moi ohi nénanga, Tuanga. Ngohi
aha ta pasolo ma tonaka i kilolitino de’ ta houru ma tonaka.
*Mudukua é€nanga done 1 hohoko o taongo nanga himangoka.
Ma’ nako kowali ka i dadi Tuanga ni huloko ya tolanga.’”

O Yesus wo mi hi togumu mo ma téngo mo hugu-hugu o Yahudi
oka manga Puji ma wange oka

“Ma moi uku o Yahudi oka manga Puji ma wange oka, o
Yesus wo dotoko o pu puji ma tau moi oka. '"Genangoka naga
o ngoheka mo ma téngo o taongo ngimoi de tufange i boto
mo panyake, karana naga o womaha ma dorou ami diri oka.
O ngoheka génanga mo hugu de’ ha kali-kali makunua mo ma
oko mo ma to tiaile. ?Ma Oraha o Yesus wo mi mike, wo mi
ahoko de wo mi temo munangika, “Ayo, to ngona ani panyake
1 togumoka!” Daha o Yesus wa kelenga ai giama munanguku
génanga, de’ o 6raha génanga dika miinanga mo ma oko mo ma
to tiaile daha mi puji ma Jou Madutu.

“O pu puji ma tau ma baluhu génanga wo ngamo, hababu
0 Yesus wa hi togumu o nyawa o Yahudi oka manga Puji ma
wange oka, karana génanga ilinanga wid temo O nyawa yo woe-
woe ika, “Naga o wange butanga la ho manarama; ni bda o

wange butanga ino la i ni hi togumu, uha o Puji ma wange
oka!”

15Ma Jou wo haluhu, “Ni elu-eluku ngini nénanga! O Puj:
ma wange oka o nyawa mata-mata i hi hupu manga hapi ekola
manga keledai ma kurungaka de’ yao i hi hupu la i hi okere.
6Aa o Oraha nénanga nengoka naga o ngoheka mo ma téngo
o Abraham ai difa uku, o taongo ngimoi de tufange 1 béto o
Ibilihi i mi liko ika. Ya dodoa ho miinanga yakunua 1 mi hohe
ami li liko génanga o Puji ma wange oka?” O Yesus ai bo
baluhu génanga vya diai o Yesus i wi lawa-lawani duru ya maleke;
ma’ 0 nyawa ma homoa mata-mata yo sanangi ya mike hagala i
héra-héranga o Yesus wa do diai.

O hi totero o sawi ma mui
(Mat. 13:31-32; Mrk. 4:30-32)

80O Yesus wo leha, “Ma orahoka ma Jou Madutu wo pareta,
ka sarakia ma do dagi? De okia yakunu ngohi to hi tero? “Ma
do dagi hokd o hi totero nénanga. Wo ma téngo wa Ié o sawi
ma mui gahumu moi daha wa datomo ai dumule oka. O mu
génanga i wango daha i dadi o gota ma utu, de’ o totaleo 1 ma
diai ma igutu o gota génanga ma jaga-jaga ika.”

O hi totero o ragi
(Mat. 13:33)

20Ma moi oli o Yesus wo leha, “Nako ma Jou Madutu wo
pareta, de okia yakunu to hi tero ma do dagi? **Ma do dagi
hokd o ragi o ngoheka mo ma téngo ma 1é¢ de mo h1 ruae de o
tarigu o litere moruata, hi &dono mata-mata i héro.’

O ngorana i po peneto
(Mat. 7:13-14, 21-23)

20 do dagi ma goronaka o Yerusalem ika, o Yesus wa ka ino
o kota-kota de’ o kapo-kapongino de wo dotoko. *De naga o
nyawa i wi leha unangika, “Bapa, boteka duga-duga ka manga
huhutulu dika o nyawa aha ya hi halamati?”

240) Yesus wo haluhu, “Ni ma hi dailako la ni wohama nia
nonu o ngorana i po peneto. Hababu, nio hininga! O nyawa
manga ngoe i ma hi dailako yo wohama ma’ ya make ua. **Ma
orahoka o tau ma dutu wo momiki de’ wa beno ai ngorana,
ngini ni ma oko ino ma poretoka de’ muldenge ni tolo-tolo daha

ni temo, ‘Tuanga o ngorana no mi belenga!” Ma Tuanga génanga
aha wo haluhu, ‘Ngohi ti ni nidko ua ngini okia ino!” Ngini
aha ni haluhu, ‘Ngomi mi okere de’ mi olomoka de de ngona
Tuanga, de’ Tuanga no dotokoka mia kota ma ngekomoka 6!’
?’Ma’ ma Tuanga génanga aha wo temoli, ‘Ngohi ti ni niko ua
ngini okia ino. Ni oiki nenangoka, ngini ni do diai o dorou!’
2Ma orahoka ngini nia midke o Abraham, o Ishak de’ o Yakub
de o nabi mata-mata yo more-morene ma Jou Madutu ai Dunia
ma Hungi oka, ngini aha ni ari de’ nia tagongo o huha de o
hangihara, karana ngini mabhirete i ni duhu ni hupu. *O nyawa
manga ngOe aha yo bba o wange ma hiwariha, de’ o wange
ma dumunoko, o koremiele de’ o korehara uku, de’ aha yo
more-morene ma Jou Madutu al Dunia ma Hungi oka. *I gou-
goungu, naga o0 nyawa yo to to turu aha vo dadi ma do di
hiraka, de’ naga o nyawa ma do di hiraka aha yo dadi yo to to
turu.”

O Yesus ai dora o Yerusalem ika
(Mat. 23:37-39)

1O oraha génanga dika, naga o Farisi ma nyawa ya muruono
naga yo boa o Yesus ino de’ yato, “Uha nenangoka no gogere!
Noiki o ngi ma homoa ika, hababu o Herodes wo mau wo ni
toma.”

20 Yesus wo haluhu, “Ni oiki ni wi hi ngahu o nyawa ai
fo faidd ua ika génanga, ‘O wange nénanga de’ yarehe ngohi
ta duhu o womaha ma dorou de’ ta hi togumu o nyawa yo
po panyake, ma’ o wange ma hange oka, ngohi aha to hi
do dogumu ahi manarama.’ 3Ngarok6é hoko génanga ngohi ko
kiani to hi gila-gila dika ahi do dagi o wange nénanga, yarehe
de’ midiringi, hababu i torou o nabi wo ma téngo i wi toma o
Yerusalem ma poretoka.

Yerusalem, Yerusalem! O nabi-nabi nd toma! Ma Jou
Madutu ai hu huloko-hu huloko ngona ni kaweli de o helewo hi
ddono yo honenge. Ma muruono i bdto ngohi to mau ti toomu
mata-mata ani nyawa hokd o kuru-kuru ma ayo ya gogono ma
ngohaka ma gahuhu ma timi oka, ma’ ngona noluku! 3*Karana
genanga ma Jou Madutu de de ngona oka ua. La no hi oriki,
muldenge o oraha nénanga ngona aha no hi mike oka ua ngohi,
hi adono ngohi to temo, ‘Ni wi hi barakati iinanga wo boa-boa
de ma Jou ai romanga.’”

O Yesus wi hi togumu wo ma téngo wo po panyake

1 O Yahudi oka manga Puji ma wange ma moi uku o
Yesus woiki wolomo wo ma téngo o Farisi ma nyawa

inanga baluhu ai tau oka. Genangoka o nyawa manga ngoc 1 wi
to tailako o Yesus i hi do diai. *Wo ma téngo 1 wi rube ai giama
de’ ai Tou i lobo-loboho wa ino o Yesus ino. *Daha o Yesus
wa leha 0 agama ma guru-guru ika de’ o Farisi ma nyawa naga
genangoka, “l moteke nanga agama ma tita, ka 1 dadi ngone ha
hi togumu o0 nyawa yo po panyake 0 Puji ma wange oka ekola i
dadi ua?”

‘O agama 1na guru-guru de’ o Farisi ma nyawa genanga ka
i ma r1 ridoka. Daha o Yesus wi ahoko o nyawa génanga de
wi hi togumu, 1 paha w1 huloko iinanga woiki. 51 boto génanga
o Yesus wa temo O nyawa yo woOe-woOe ika, “Ade-ade nia hi
dogoronaka wo ma tengo ai ngohaka wo ma téngo, ekola ai hapi
gahumu mo1 ya otaka o humuku o Puji ma wange oka, botcka
unanga de ai japati oka ua wi tauru wi hi hupu ai ngohaka
genanga ekola o hapi génanga ka o wange génanga dika?”

*Ma' ka o nyawa moi 0 de yakunua 1 wi baluhu o Yesus
mangale o hali génanga.

O hininga i poluluku de’ yo igo i hi doaka

70 Yesus wa make naga o tamu-tamu 1 ma ngiriki o ngi duru
ma oa-oa. Hababu génanga iunanga wo hi doaka o do dotoko
nénanga o nyawa mata-mata ika. *“Nako ngini i ni ahoko o
kawingi ma rameangika, uha ni oiki ni gogere o kuruhi 1 ho
horomati uku. Hababu uha-uha ma homoa wo ma téngo i wi
ahokoli 1 holoi i wi horomati de ngona, *hi 4ddono ma tau ma
dutu i ni aho-ahokoka i ni hinoto génanga, pakisa wa ino ngona
ino de’ wato, ‘Uha am hininga i kuranga, o ngi nénanga 1
sadiaka mangale o tamu génanga.’ Done duru de ani maleke
pakisa ngona no gogere o ngi ma pore-poretoka. '"Hababu
génanga, nako ma orahoka ngini i ni ahoko o ngolomika, nia
iriki o ngi ma pore-poretoka, hupaya o tau ma dutu aha wa ino
de’ wo ni temo ngona ika, ‘Hobata, na ino nd gogere o ngi i
holoi ya oa-oa.” De hoko génanga ngini 1 ni horomati o tamu
ma homoa mata-mata manga himangoka. '"Hababu moi-mo1 o

nyawa i hi kurutile manga diri aha ya hi tipoko uku, ma’ i hi
tipoko uku manga diri aha ya hi kurutile.”

2Daha o Yesus wi temo o tau ma dutu ika, “Ma oraha
okia ngona nid ahoko o nyawa o wange oka ma ngolomo ma
rameangika ekola o hutu-hutu ma ngolomo, uha ni ahoko ani
dodiawo ekola ani dodoto, ekola ani roria dodoto, ekola ni ma
ko kukere yo kaya-kaya. Hababu done 6nanga aha i ni ahokoli
ngona, de’ hoko génanga ngona na tarimaka ma balahi mangale
ani manarama. YHo’, ma G6raha okia ngona no diai o rameanga,
nd ahoko o mihikini ma nyawa, o nyawa manga rdehe 1 to
totomua, o nyawa yo lugu-lugu de’ o nyawa yo pilo-piloko.
“Ngona aha i ni hi barakati, hababu o nyawa ge 6nanga aha
yakunua ya balahi ani oa-oa. Ani oa-oa aha ma Jou Madutu wa
balahi ma orahoka o nyawa ma oa-oa yo hone-honengoka de yo
momikoli.”

O hi totero o rameanga i lago-agomo
(Mat. 22:1-10)

'SWo ma téngo i ma ko ngolomo moi genangoka dau, ma
oraha wo ihene o Yesus ai demo, iinanga wo temo, “Duru yo
utumu o nyawa aha yo olo-olomo de ma Jou Madutu nako ma
oraha unanga wo boa hokd o Koano!”

®Ma’ 0 Yesus wi temo o nyawa ika génanga, “Oraha ma
mo1 uku naga wo ma téngo wo diai o rame i lago-agomo de’
wd ahoko o nyawa manga ngoe. 7O 6raha yadonoka ma Oraha
yo muldenge yo rameanga, o nyawa génanga wi huloko 1 wi 16
leleani yoiki o go gahoko ya miake-méke ika de’ yd temo, ‘De ma
horomati mi gahoko ni béa, mata-mata hi diai uku oka!” ¥Ma’
onanga mata-mata moi-moi 1 ma hi looa. Ma do di hiraka wo
temo yo 10 leleanika génanga, ‘Ngohi nénanga dahao to ija ino o
tonaka o dumule moi, de’ i paralu toiki ta tailakohi. Uha ni hi
ngamo.” YMa homoa yato, ‘Ngohi daha to ija ino o hapi habi
motoa, de’ to mau to hi taili o hapi génanga. Uha ni hi ngamo.’
Ma homoali yato, ‘Ngohi nénanga dahad to kawingi, karana
génanga ngohi takunua to boa.’

Yo 16 leleani génanga yo lio de’ i1 hi ngahu o hali génanga
manga tuangika. Ma tuanga génanga duru wo ngamo de’ wi
temo 1 wi l0 leleanika, ‘Taiti ni oiki o ngeko-ngekomika de’ o
ngékomo i po peneto ika o kota ma goronaka. Nia ao nengino

dau o mihikini ma nyawa, o nyawa manga roehe 1 t0 totomua,
o nyawa yo pilo-piloko de’ o nyawa yo lugu-lugu.’ 2?I paha yo
16 leleani génanga yo temo, ‘Tuanga, ami pareta Tuanga mi hi
dagi oka, ma’ ka ha ngbe ohi o ngi.” #Daha o tuanga gé€nanga
wi temo, ‘Ni oiki o ngékomo i ago-agomika de’ o ngékomo ma
hoa-hoanika o kota ma poretika de’ mid gégoto o nyawa ya ino,
hupaya ahi tau i1 dmanga. **Nio ho hininga! O nyawa td aho-
ahokoka ya ino génanga ka moi ¢ de moi ua aha ya jame ma
hémoro ahi rameanga nénanga ma inomo!’”

I ma téngo i wi né ni niki i ma hi doaka de manga hininga
ma gahumu
(Mat. 10:37-38)

50 nyawa manga ngde yo tagi i ma ki niki de o Yesus. O
Yesus wo mi lega ai poretoko de’ wid temo onangika, *“Nako o
nyawa yo boa ngohino, ma’ i holoi 1 mi dora manga ayo, manga
ama, manga hekata, manga ngoha-ngohaka, manga ria dodoto,
ma bo boloi manga diri mahirete, Onanga yakunua yo dadi 1 hi
nd ni niki. O nyawa yolu-oluku ya moku manga salib de’ 1 hi
niki ngohi, yakunua yo dadi i hi né ni niki. 2 Nako ngini oka wo
ma téngo wo mau wo hi goko o dumule yo gda-gbana manga ngi
o gahumu moi, marai iinanga aha wo gogeruku wa etongo 1 hira
hoko kia ma amoko ai tiwi wo hi pdke, hupaya linanga wa ndko
boteka ai tiwi ka yadono hi 4dono wa boto yo gda-g6ana manga
ngi génanga ekola kowali. ?Hababu nako 1 nyata iinanga wa
botua, ena hioko ma hohole i diai oka, done 0 nyawa mata-mata
ya mike o manarama génanga aha yo go giete. ¥Onanga aha
yo temo, ‘Ei, o nyawa nénanga wo hi goko, ma’ ko wa botua!’
31Nako o koano wo ma téngo ai tentara ya ribuhu ngimoi wo
mau wo parangi de ma koano ma homoa de ai tentara ya ribuhu
monaoko, marai ma koano génanga aha wo gogeruku wa tiba-
tibanga i hira, boteka iinanga ai kuata ka ya oa wi lawani ai
haturii génanga. 3Nako iinanga wo hi oriki linanga wo kuatua,
marai ma Oraha ai haturi génanga manga gurutikahi, una aha
wo hi dingoto ai hu huloko la wo gahoko i ma ka dame.” ¥Wo
hi bo baha o Yesus wo temo, “Hoko genangoli de ngini. Moi ua
ngini oka wo ma téngo wakunu wo dadi i hi n6 ni niki, nako
iinanga wo ma hi doakua hagala mata-mata de a1 hininga ma
gahumu.”

O zahi ma waja i ake-akere
tMar 5-13; Mrk 9:50)

¥*O gani ma waja génanga ya ca, ma’ nako i dadi i akere,
ka i dadi i gahi oli? *Koiwaka ma rajda ka ya oa 0 dumule 1 hi
pake ka ya oa o tonaka ma houru. Ho’ ka ya umo dika. Nako de
aia ngauku, ni thene!”

O duba i hi hihanga
(Mat. 18:12-14

15 O wange moi uku, o soungu yo gaho-gahoko manga

ngoe de’ o nyawa o kawaha yi pulono o nyawa ma oa-
0a ua, yo bda i wi ht gihene o Yesus. O Farisi ma nyawa de’
O agama ma guru-guru yo muldenge yo kurubungu. Onanga yo
temo, “Cel, 0 nyawa nénanga wi tarima o nyawa ma dorou de’
inoli wolomo de de dnanga!” *Ma hababu génanga o Yesus wi
ade-ade onangika o hi totero nénanga,

*“Ade-ade ngini oka wo ma téngo ai duba o ratuhu moi, Ino
de gahumu moi 1_hihanga - okia aha ilinanga wo diai? Marai
unanga aha wa mala ika ma duba mori hiwo de hiwo o momoka,
de’ woiki wa lingiri i hi hihanga génanga hi ddono wa mike.
SDe’ nako tnanga wa maike okali ai duba génanga, linanga hoko
génanga wo mdrene hi ddono o duba génanga wa moku ino
ai belekaka, ®daha wo lio wao. I paha iinanga wi ahoko ai
dodiawo de’ i ma ko kukekere, de’ wi temo, ‘Nia Ino ngone
ho more-morene. Ahi duba i hi hihanga ta mike okali!’ TAa,
hoko genangoli o horogaka hababu i ma téngo o nyawa yo bo
baradoha yo toba naga o mérene i holoi i lamoko, de ya mori
hiwo de hiwo o nyawa ma oa de’ i paralu ua yo toba.”

O tiwi i hi hihanga

"“Ekola ade-ade, mo ma tengo o ngoheka ami tiwi hadka
0 gahumu ngimoi, d2 ino moi i hihanga - okia aha mo diai?
Munanga aha ami hilo ma wango de’ ma hehara ami tau daha
ma lingir1 kia ika honanga hi adono ma maike o tiwi genanga.
"Ma o6raha miinanga ma méike oka o tiwi génanga, minanga ma
ahoko ami dodiawo de’ i ma ko kukere, daha mato, ‘Ngohi duru
to sanangi to méke okali ahi tiwi i hi hihanga. Nia ino ngone
ho more-morene!” ""Hoko genangoli ma Jou Madutu ai malaekat

O duba 1 ht hihanga. (15:4)

yo morene nako naga o nyawa ma dorou i ma téngo yo toba o
baradoha yo diai oka ua. Ni ngaku!”

O ngohaka wo ho hi hihanga

"O Yesus wo temoli, “Naga o ama wo ma téngo ai ngohaka
0 nauru ya hinoto. "Ma dodoto ma kiditoko wo temo ai ama
ika, ‘Ama, to ngone nanga kaya no hi hi ddaka ngohino o oraha
nénanga ahi hidoku.” Ho manga kaya génanga ai ama wa hidoku
al ngohaka ya hinoto. YO wange muruono naga i paha ika ma
ngohaka ma dodoto ma kiditoko génanga ai hidoku génanga
wa hukunu daha woiki o berera ma go gurutika. Dokengoka
unanga wo hi gogule ai tiwi de wo wango ka wo rame-rame.
“Ma o6raha ai tiwi i mataka mata-mata, o habirokata ma amoko
i dadi o bereraka génanga, hi d4dono linanga wo muldenge wo
huha. ®Daha unanga woiki wo karajanga o berera génanga ma
nyawaka wo ma téngo, kiaka Unanga wi huloko o dumule ika

wO goana ai ode. "*Unanga hoko génanga i wi hahini hi d4dono
wo nahihu wa dola ai midmata de o ode ma inomo génanga.
Ngarokd hoko génanga iinanga i wi hahini, koiwa moi 0 nyawa
1 wi hi doaka o inomo unangika. '"Ma baha linanga wo ma mao
de wo temo, ‘O nyawa yo mo manarama ahi ama oka manga
inomo ka de ma bo boloi, de’ ngohi nenangoka ngade o hahini
to hi honenge! ¥Ngohi aha to ma goraka de’ toiki ahi ama ika
de’ to temo unangika: Ama, ngohi to baradoha ma Jou Madutu
ika de’ ahi Ama ika. "I patutoka ua ngohi no hi hetongo am
ngohaka Ama. No hi pulono ngohi hokd wo ma téngo wo ni ko
karajanga.’ **De wo ma goraka linanga wo lio ai ama ika.

O tau oka de ma gurutikahi, ai ama wi make oka linanga. Ai
ama wo ma popdta wi mike linanga de duru 1 wi tora, daha wi
kololo de’ w1 ame. 2O ngohaka génanga wato, ‘Ama,’ ‘ngohi to
baradohaka ma Jou Madutu ika de’ ngona ika Ama. I patutoka
ua ngohi no hi hetongo ani ngohaka Ama.’ *Ma’ ai ama wi
ahoko i wi 16 leleani de’ wi temo, ‘I taiti! Nia ¢ o pakeanga
duru i r6 ro rahai, de’ ni wi hi pake unangika. Ni hi noa o ali-
ali ai hagarara oko, de’ o hapato ai lou ile. 1 béto génanga nia
1€ 0 hapi ma ngohaka 1 b6 bo burere de’ nia tdaka. Ngone aha
holomo de’ ho more-morene. **Hababu ahi ngohaka nénanga
wo honengoka, o Oraha nénanga wo wangokali; iinanga wo
hihangoka, o 6raha nénanga ti méake okali.’ Daha yo muldenge
yO rame-rame.

2O oraha génanga ma ngohaka o riaka naga o dumule oka.
Ma oraha tinanga wo lio de wo tigi oka o tau ika, iinanga
wo thene o musik ma ilingi de’ o selo-selo. *Unanga w1 ahoko
yo 16 lelean1 wo ma téngo, de wo leha, ‘Naga okia o tau
oka né€nanga?’ ¥Wo 10 leleani génanga wo haluhu, ‘Tuanga ani
dodoto wo bdaka! De’ Tuanga ani ama wa hulokoka yo tdaka o
hapi ma ngohaka i bé bo burere, hababu iinanga wi make okali
al ngohaka ka wo ho halamati!’

0 ngohaka ma riaka génanga duru 1 wi tohata hi ddono
tinanga woluku wo wohama o tau ika. Ho ai ama wo hupu de’
wi baja iinanga wo wohama. »Ma’ unanga wato, ‘Ma dekana de
ma tao-taongo ngohi to karajanga to ma ho honenguku mangale
ngona Ama. Komaiwa ngohi ta lawani ani pareta Ama. De’ okia
no hi déaka Ama ngohino? O kabingi moi 6 ma komaiwa Ama
no hi hi déaka ngohino la to rame-rame de ahi dodiawo! ¥ Ama
ani ngohaka génanga wa matdka ani kaya Ama, de o ngoheka

manga wo wango i to torou, ma’ hoko génanga iinanga wo lio,
Ama ngona na tdaka o hapi ma ngohaka i b bo burere mangale
una!’ 3'Ai ama wi baluhu, ‘Ahi ngohaka,” ‘ngona salalu naga
nengoka dau de de ngohi. Mata-mata o arata ngohi oka, ganga
ka to ngona ani arata. *Ma’ ngone ko kiani ho rame-rame de’
ho morene, hababu ani dodoto génanga wo honengoka, ma’
oraha nénanga wo wangoli; linanga wo hihangoka ma’ oraha
nénanga hi make okali.” ”

O tiwi ma jojo w0 S0 sawaro

1 O Yesus wid temoli i wi nd ni nikika, “Naga wo ma

téngo o kaya ma nyawa. Al tiwi ma joj0 wo ma té€ngo,
wo hi do dailako ai kaya. O nyawa wo kaya-kaya gé€nanga wo
ihene o nyawa 1 wi hi ngahu, ai tiwi ma jojo, wo hi gogule
ai tiwi. 2Ho’ unanga wi ahoko ai tiwi ma jojo génanga de’ wi
temo, ‘Ngohi to ihene ya korona ngona okia nénanga? O Oraha
nénanga, no hi déaka ngohino o hi ngahu i t6 totomo ya korona
ani manarama no hi do dailako ahi arata. Ngona yakunoka ua
no dadi ahi tiwi ma jojo.” 3De o tiwi ma jojo génanga wo
ma pikiri, ‘Okia ko kiani ngohi to diai o 6raha nénanga? Ahi
tuanga wo mau wo hi aiki. To pasolo ngohi to kuatua; to gaho-
gahoko o nyawa ika i hi maleke. *Ngohi naga ahi akali; nako
ngohi wo hi aikoka, ko kiani ngohi ahi dodiawo yo woe kiaka
yo modeke manga tau oka to ma hi do dogumu!” *Ho’ o tiw
ma jojo génanga wi ahoko o nyawa moi-moi yo nagi-nagimoka
ai tuangika. Wo hira-hira ika, iinanga wi temo, ‘Okia mo1 ani
nagimi ahi tuangika?’ O nyawa génanga wo haluhu, ‘O igono
ma gohaka o rube ratuhu moi.’” O tiwi ma joj0 génanga wi temo
unangika, ‘Nénanga ani nagimi ma hurata. No gogeruku de’ 1
taiti na tulihi: moritoa.” 7I paha ilinanga wi temo 0 nyawa ma
hinoto ika, ‘De’ ahi dodoto, okia moi ani nagimi?’ O nyawa
génanga wo haluhu, ‘O pine o karongo o ribuhu moi.” O tiwi ma
j0j6 génanga wi temo unangika, ‘Nénanga ani nagimi ma hurata.
Na tulihi: o ratuhu tufange.’

8O tiwl ma jojo ai hininga i riko-rikotua génanga ai tuanga
wi hi giriri ai tiwi ma joj0 génanga karana wo sawaro wo hi
dailako; hababu o dunia nénanga ma nyawa ya tatoro o hi
dailako i holoi yo sawaro ngaro de 0 nyawa yo w0 wango-wango
o dararono ma goronaka.”

?Daha o Yesus wo ade-ade oli, wato, “Ni ihene! Nia piake o
dunia nénanga ma arata de ma tiwi la iti ni ma méake o dodiawo,
hupaya nako o dunia nénanga ma arata de ma tiwi koiwaka
ma ija, ngini aha i ni tarima o ngi i ko kakali oka. YO nyawa
kiaka yakunu ya hi go goana o hali ma alu-aluhu ma goronaka,
yakunu ya hi go goanoli o hali ma ago-agomo ma goronaka.
1Ho’, nako ya korona o dunia nénanga ma arata de ma tiwi
ngini yakunoka ua i ni ngaku i ni hi go gbana, o nagona yo
mau 1 ni ngaku i ni hi go gdana o rohani ma arata de ma tiwi?
'2De’ nako ya korona o nyawa ma homoa manga arata, ngini ma
nyonyata i goungu i ni ngaku oka ua i ni hi go gdana, o nagona
yo modeke i ni hi doaka nginika, okia i dadi ti ngini nia arata?

BMoi ua o nyawa yakunu yo karajanga o tuanga ya hinoto
ika; hababu wo ma téngo ilinanga aha i holoi wi dora, de ma
homoa, ekola linanga aha i holoi wo setia ai tuanga moi ika de o
tuanga ma homoa. Hoko genangoli de ngini. Ngini ni akunua ni
manarama ma Jou Madutu ika de’ o arata ika 6.”

O Yesus ai demo-demo
(Matr. 11:12-13, 5:31-32; Mrk. 10:11-12)

B0 Farisi ma nyawa yo ihene mata-mata o Yesus wa hd heto-
hetongo. De Onanga i wi go giete, hababu onanga yo igo o tiwi.
"Ma’ o Yesus wé temo onangika, “O nyawa ma homoa manga
himangoka ngini i ni lega-lega ni tiai, ma’ ma Jou Madutu wo
hi 6riki nia hininga ma dola. Hababu o nyawa ya pulono okia i
kurutile, ma Jou Madutu wa pulono i tipoko uku.

O tita o Musa wo hi dda-doaka de’ o nabi-nabi manga
do dotoko ka ya motekohi hi 4dono o Yohanis Wo ohi-ohiki
al Oraha. Mulaenge o Oraha génanga o Abari ma Oa mangale
sarakia ma Jou Madutu wo pareta hokd o Koano i hi ngahu i
hi gila-gila. De’ o nyawa ya pakisa manga diri la yo dadi o ge
getongo ma Jou Madutu ai umati. "Ma’ i holoi i gapanga o
dihanga de’ o dunia i hihanga, de o dulihi moi ma Jou Madutu
ai Tita i hihanga.

8O nagona yd oluku manga hekata de yo kawingi de o
ngoheka ma homoa, o nyawa génanga yo howono. De o nagona
yo kawingi de o ngoheka i mi olu-olukika génanga, onangd yo
howono.”

() kaya ma nyawa de’ o Lazarus

“Naga wo ma téngo wo kava. Ai paxeanga : hali-hal:, de’ ai
ngango de ma bolol 0 wange hi getongo. ®Ai rau ma ngorana
ma himangoka | wi kelenga uku wo mc militkia: wo ma tengo
ai romanga v Lazarus. O ngako-agako ya dmanga ai roehe. 1O
inomo ma wale 1 :ifa-tifa 0 kaya ma nyawa ai meja uku genanga,
wo nzh.hu ai mamata wo hi dola. O kaho ma ya noli ya aleine
ai ngako-ngako.

0O nyawa mihikini génanga 1 paha wo honenge, daha o
malackat 1 wi ao o ngi ma ho haiioa ika o horogaka o Abraham
ai daiekoka. O xaya ma nvawa ¢ wo honenge de’ 1 w: lungunu.
(O nyawa vo hone-honenge manga ngi oka linanga duru wo
aangihara. De’ ma Oraha unanga wo ma lega wa ka ile, unanga
wi mahke o Abraham ka ha gzurutika ai ngi, de’ o Lazarus naga
o Abraham a1 datekoka. **0O kaya ina nyawa génanga wo pdaxa,
‘Bapa Abraham!’ ‘No hi dora ngohi. Ni auloko o Lazaras ai
huagarara wa tono o akeruku daha wa ino wa pcehaka ahi akirt.
Ngohi duru to hangihara o uku nenanga ma goronaka'’

**Ma’ o Abraham wo haluhu, *Ahi ngohaka no ma hininga:
ant wmuru no wango, na make oka ma oa-oa mata-mata, e¢na
hioko o Lazarus wa make ma do dorou. O 3raha nénanga
unanga wo sanangi nenangoka, de’ ngona no hangihara. *Ma
homoali de génanga ngona de’ ngomi nanga hi dogorona i diai
oha o wai moi ka ha amoko, hupaya nenangoka ma nyawa
vakunua ya ika dokengika, de’ dokengoka ma nyawa yakunua ya
ino nenangino!’ O kaya ma nyawa génanga wato, ‘Nako hoko
genanga, Bapa,’ ‘ngohi ta goungu to gahoko, Bapa ni huloko
o Lazarus ahi ama ai tau ika. ?*Naga ahi dodoto ya motoa
genangoka. Ni huloko o Lazarus wa hi doaka o ho hininga
onangika, hupaya uha hi adono onangod yo tifa o hangihara ma
ngl uku nénanga.’

#( Abraham wo haluhu, ‘Onangoka de ma énanga o Musa ai
buku-buku, de’ o nabi-nabi manga buku! Mala ikala dnanga ya
moteke okia i tuli-tulihoka o buku genanga ma goronaka.’ ¥*Ma’
o kaya ma nyvawa génanga wo haluhu, *Génanga ko i ngodumua,
Bapa Abraham. Ma’ nako naga o nyawa yo hone-honenge yo
wangolt de’ yo boa onangika, dnanga aha yo toba yo diai oka
ua o baradoha.’” **Ma’ o Abraham wato, ‘Nako onanga yo lega
ika ua o Musa al pareta de’ o nabi-nabi, marai oka dnanga aha

yo ngakua dika, ngaroké naga o nyawa yo honengoka de yo
wangoli.’ ”

O hali-o hali i dadi o hababu o nyawa o baradoha yo diai
(Mat. 18:6-7, 21-22; Mrk. 9:42)

1 O Yesus wi temo i wi no ni nikika, “O hali-o hali i

dadi o hababu o nyawa o baradoha yo diai marai oka
aha de ma énanga. Ma’ yo bodito o nyawa yo dadi hababu.
’I holo1 ya oa nako manga tomarino 1 hi liko o tapu de ma
guminoka de yi doda o ngoto ma luku-luku uku, nako Onanga
yo dadi o hababu 1 ma téngo o nyawa yo ho hu mujuru nénanga
o baradoha yo diai. 3Hababu génanga ni ma hi do diai!

Nako ani dodoto wo baradoha, iinanga ni taaere. Nako
iinanga wo ma toduba, ni hi apongo. *Nako iinanga wo
baradoha ngona ika wo hi gali ma tumidi o wange mo1 de’
wa Ino wo hi geto-getongo ngona ino de’ wo temo, ‘Ngohi to
gahoko maaf,’ linanga ni hi apongo.”

Mangale o ngongaku

50O rasul-rasul yo temo ma Jou Yesus ika, “Jou no hi kuata
mia ngongaku.” Ma Jou wia baluhu, “Nako ngini de ma énanga
nia ngongaku ho sawi ma mui ani, ngini yakunu nia temo o
gota o waringi nénanga, ‘Ngona no rahuku de’ o ngétuku no ma
datomo,’ marai oka o gota génanga aha i hi moteke ani pareta.”

Wo 16 leleani wo ma téngo wo diai wa do diai

"“Ade-ade nia nyawa wo ma téngo, de a1 10 lelean: ai dumule
wo po pajeko ekola ai duba ma go godana. O oOraha okia wo
10 leleani génanga wo lio, mode iinanga wi temo unangika, ‘Na
ino i taiti nolomo’? #Marai oka kowali! Ma done iinanga aha
wi temo unangika, ‘No hi hi diai ahi inomo. No ma hi noa
0 pakeanga ma debi-debini, de no hi géana ngohi tolomo de’
tokere ma go giriaka; i boto de génanga yakunu ngona nolomo!’
Ko 1 goungua wo 10 lelean1 génanga 1 paralu ua i wi hi giriri,
karana wa motekoka ai tuanga ai pareta? “Hoko genangol
ngini. Nako ngini nia diai oka mata-mata okia i ni hi po pareta
ngini ika, ni temo, ‘Ngomi duga-duga 16 leleani biaha, ngomi
duga-duga mia diai okia naga i mi hulo-huloko ngomi ino.’ ”

O Yesus wa hi togumu ya ngimoi

0O do dagi ma goronaka o Yerusalem ika, o Yesus wa ka ino
o Samaria de’ o Galilea ma batingi ma daera ino. ?Ma 0Oraha
w0 ngohama moi o kapongo, ya ngimoi yid pado-pado ya ino
unangino. Onanga i ma oko ino manga gurutika, “de’ yo pdaka,
“Yesus! Tuanga! No mi dora ngomi!”

“Ma Oraha o Yesus wd mike Onanga, iinanga wi temo, “Ni
oiki o imam-imam ika, ni gahoko Onanga ya tailako nia roehe.”

Ma go giriaka Onanga yo tagi, manga panyake i1 hihangoka.
5Ma Oraha wo ma téngo manga dodiawo wa mao iinanga wo
togumoka, unanga wo ma ki lioro wo uli-ulili de wo morene wi
hi giriri ma Jou Madutu. 'Gila-gila o Yesus ai himangoka, wo
ma rukuku de’ wo temo tarima kasi unangika. O nyawa génanga
0 Samaria ma nyawa wo ma téngo. "I paha o Yesus wo temo,
“Mode ko 1 goungua naga i n1 ngimoi ni togumu? Kiaka ya hiwo
ohi? ®Ya dodoa ho duga-duga o nyawa ma poretino nénanga wo
ma ki lioro wo temo tarima kasi ma Jou Madutu 1ka?” "“Daha
o Yesus wi temo o nyawa ika génanga, “No momiki, de’ noiki.
Karana ngona no ngaku ngohi ino, ngona no togumu.”

Ma Jou Madutu ai éraha wo boa la wo pareta
(Mat. 24:23-28, 37-41)

20 Farist ma nyawa ya muruono naga yo leha o Yesus ika
muruonoka ma Jou Madutu wo bda la wo pareta. O Yesus
wo haluhu, “Ma Jou Madutu ai po pareta i mulaengua de
o nonako-nonako o nyawa ya mo make-médke, 2'hi ddono o
nyawa yakunu yo temo, ‘Nia ino nio lega, nénanga una!’ ekola,
‘Dokena linanga!” Hababu ma Jou Madutu wo mulaengoka wo
pareta nia hi dogoronaka.”

21 paha de génanga o Yesus wd temo 1 wi nd ni nikika,
“Ma oOraha aha 1 bOa ngini nio i1go nia midke moi o wange o
Nyawa manga Ngohaka ai wange, ma’ ngini yakunua nia méke.
3 Ahao o nyawa aha yo temo ngini ika, ‘Nio lega, genangoka!’
ekola, ‘Nio lega, nengoka dau!’ Ma’ ngini uha ni hupu nia lingiri
énanga. ¥Hoka sarakia o leletongo 1 hi hupu ma dararono o
dihangoka, de’ ya tararono ma barenoka de ma barenika, hoko
genangoli ahao ma do dagi o Nyawa manga Ngohaka ai wange
oka. *®Ma’ i hira ko kiani iinanga wa tagongo o huha de o
hangihara de’ o nyawa o Oraha nénanga 1 wi tarima ua. ¥ Ahao



238 O LUKAS 17, 18

1 hi nyata o Nyawa manga Ngohaka ai wange oka, ma do dagi
hokd ma hira o Nuh a1 orahoka. 2O nyawa yokere yolomo, de
yo kawingi; hoko génanga-ka hoko gzenangika hi adono o Nuh
wo woltama 0 kKapa ma gorona ika de” o nguih. i boa de maia-
mata o nyawa génanga yo honenge. ®Hoko genangoii o Lot ai
orahoka. O nyawa yokere d¢’ yolomo, yo ija de i ma hukunu, yo
datomo d¢ o tau yo diai. **Ma’ ma oraha o Sodom ma bereraka
de o Lot wo hupu, o0 wange genanga o uku de’ o walira 1 uti
o dihanguku de’ ya binaha dnanga mata-mata. ** Hoko genangoli
ahadé ma do dagi ma wange i hi nyata o Nyawa manga Ngohaka.

*'Ma wange oka génanga 0 nyawa naga o tau ma katu ma
loku oka uha yo uti va I¢é manga kia honanga o tau ma
goronaka. Ko genangoli o nyawa naga o dumule oka uha i ma ki
lioro manga tau ika. *Ni ma ho hininga okia i da dadi oka de o
Lot ngoi hekata! **O nyawa yo riwo i hi halamati manga ngango,
aha 1 hihanga manga ngango. Ma’ o nyawa manga ngango i
hihanga aha ya hi halamati. 3*Ni ngaku: O hutu génanga, ya
hinoto 1 ma idu oka o dangiri moi, wo ma téngo aha i wi ao
de’ wo ma tengoli i wi mala ika. 3O ngoheka ya hinoto ma go
giriaka o pine yo tutuku, mo ma téngo aha i mi ao, de’ mo ma
tengoli i mi mala ika. [*¥Ya hinoto yo karajanga ma go giriaka
0 dumule oka, wo ma téngo aha 1 wi ao de’ wo ma tengoli 1 wi
mala ika.]”

370 Yesus 1 wi no ni niki yo leha, “Kiaka génanga aha i dadi,
Jou?”

O Yesus wo haluhu, “Kiaka naga o aiwani ma honenge
genangoka naga o totaleo i olo-olomo o aiwani ma honenge.”

O hi totero o ngoheka bobao de ma hakimi

18 I paha de génanga o Yesus wo ade-ade moi o hi totero

la wa dotoko 1 wi nd ni niki hupaya 6nanga salalu yo
hubayanga de’ uha manga nganono 1 tdaka. *O Yesus wato, “O
berera moi oka naga wo ma téngo ma hakimi wi modongua ma
Jou Madutu ika, de’ o nagona ika dika ma wo haduli ua. 30O
bereraka génanga naga oli mo ma téngo o bobao, mo hi gali-
gali mi himanga ma hakimi génanga mo gahoko ami parakara
woO riwo. ‘No hi riwo ngohi nd himanga to ngohi ahi lawani,’
o bobao génanga mato. *O 6raha muruono naga ma dekana

ma hakimi génanga woluku wo mi riwo o bobao génanga. Ma’
ma baha ma hakimi génanga wo ma pikiri, ‘Ngarokd ngohi ti
modongua ma Jou Madutu ika de’ ka moika 6 de to haduli
ua, *ma’ karana o bobao nénanga ka hoko genangika dika mo
hi burakiti, 1 holoi ya oa ngohi t6 riwo ami parakara. Nako
kowali, aha miinanga ka hoko genangika ma ino de’ mo hi diai o
huha.’”

*De ma Jou wo temo, “Nia tailako okia ma hakimi wo adi-
adilua génanga wo temo! Aa, boteka ma Jou Madutu aha ko
wa riwo ua al umati mahirete manga parakara kiaka yo pda-
poaka unangika o hutu de’ o wange? Boteka linanga aha ma
oraha wa dohu-dohuku mangale wd riwo Onanga? *Ni ngaku:
Unanga aha de ma japati oka wd riwo manga parakara! Ma’ ma
oraha o Nyawa manga Ngohaka wo boa, boteka ka wia mike ohi
0 duniaka nenanga o nyawa yo ngaku-ngaku unangika?”

O hi totero o Farisi ma nyawa de o soungu wo gaho-gahoko

O Yesus wo hi ade-ade 6 o hi totero nénanga wo hi dungutu
0 nyawa ika kiaka yd pulono o nyawa ma homoa okia ua ya
daene, ma’ ya ndko de ma diai manga diri mahirete ya oa. QO
Yesus wato, “Naga o nyawa ya hinoto yoiki ma Jou ai Tau ika
la yo ma niata. Wo ma téngo o Farisi ma nyawa, de’ ma homoa
w0 ma téngo o soungu wo gaho-gahoko. O Farisi ma nyawa
genanga wo ma oko ino wo ma téngoka de’ wo hubayanga,
‘Ya Jou Madutu, ngohi to temo tarima kasi ngona ika, hababu
ngohi hokd o nyawa ma homoa ua, yo ko kalilu, yo rusi-rusi,
ekola vo howo-howono. Ngohi to sukur karana ngohi hokd o
soungu wo gaho-gahokua génanga. *Ngohi to puaha ma hinoto
0 minggu moi, de’ ngohi to hi huba ngona ika, o regu ngimoi
okia naga ngohi ta mike-mike ino.” ¥*Ma’ o soungu wo gaho-
gahoko génanga wo ma oko ino ma gurutika de’ wo ma mataga
o dihangile ma ko wi moroénua. Ino de ai ale ma ngunungu wa
tino de unanga wo temo, ‘Ya Jou Madutu, no hi dora ngohi, o
baradoha ma nyawa nénanga!’ ”

HO Yesus wato, “Ni ngaku,” “ma oraha yo lio o tau ika, o
soungu wo gaho-gahoko génanga ma Jou Madutu w1 tarima de’
o Farisi ma nyawa ua génanga. Hababu o nyawa moi-o nyawa
moi i hi kurutile manga diri aha yi hi tipoko uku; de’ o nyawa
mol1-0 nyawa moi 1 hi tipoko uku manga diri aha ya hi kurutile.”

O Yesus wa hi barakati o ngoha-ngohaka
(Mat. 19:13-15; Mrk. 10:13-16)

SNaga o nyawa ya ao manga ngoha-ngohaka ma ho hu
mujuru o Yesus ika hupaya iinanga wia palanga de’ wa hi
barakati dnanga. Ma oraha o Yesus i wi nd ni niki génanga ya
make, o nyawa ge Onanga ya ngamo. '“Ma’ o Yesus wa ahoko
o ngoha-ngohaka génanga daha wi temo i wi nd ni nikika, “Nia
mala ika o ngoha-ngohaka ya ino ngohi ino! Uha nia duhunu
onanga, hababu o nyawa hoko nénanga ma rupa yo dadi o
ge getongo ma Jou Madutu ai umati. YNi ma ho hininga! O
nyawa i wi himangua ma Jou Madutu, hoka o ngohaka moi, aha
yakunua yo dadi o ge getongo ma Jou Madutu ai umati.”

Mangale o kaya ma nyawa
(Mat. 19:16-30; Mrk. 10:17-31)

BWo ma téngo o Yahudi oka manga tutuda wo leha o Yesus
ika, “Bapa Guru ma oa, ngohi ko kiani okia to diai hupaya
yakunu ta tarima o ngango ma dutu de’ i kakali?”

¥“Ya dodoa ho ngona nato ngohi ya oa?” o Yesus wi leha
unangika. “Ma homoa de ma Jou Madutu mahirete, koiwa naga
ma oa. Ngona na nakdka ma Jou Madutu wo hi po pareta:
‘Uha ni howono, uha ni toma, uha ni tohiki, uha ni hakihi ni
elu-eluku, de’ nia horomati nia ayo de’ nia ama.’”

2¢O pareta génanga mata-mata ngohi ta motekoka ka to ma
goduru ikahi,” o nyawa génanga wo haluhu.

22Wo 1hene génanga o Yesus wi temo, “Ka naga ohi o hali
moi ko kiani ngona na diai: Na hukunu mata-mata ani arata, ma
tiwi na hi déaka o nyawa mihikini ika, de’ ngona aha na mike
o arata o horogaka. I boto génanga no bda no hi niki ngohi.”
B3Ma’ o nyawa génanga ma Oraha wo ihene génanga, iinanga ai
hininga 1 huha karana linanga duru wo kaya.

240 Yesus wo hi oriki o nyawa génanga ai hininga 1 huha,
hababu génanga unanga wo temo, “I huha holi o kaya ma nyawa
yo dadi o ge getongo ma Jou Madutu ai umati! *I holoi i
gapanga o onta o aiwani ma ago-agomo i wohama o populaki
ma pidahika, de o kaya ma nyawa wo ma téngo wo wohama ma
Jou Madutu a1 Dunia ma Hungi 1ka.”

260 nyawa yo ihe-ihene o Yesus wa hetongo hoko génanga yo
leha, “Nako hoko génanga, o nagona yakunu yo halamati?”

270 Yesus wo haluhu, “Ka o nyawa 1 dadi ua, ma’ ma Jou
Madutu ka i dadi!”

Daha o Petrus wo temo, “Na make! Ngomi mia malaka mia
tau ma dola la mangale mi ni niki Bapa.”

9 “Ni ngaku!” o Yesus wato. “O nyawa ya malaka manga tau
ekola manga hekata, ekola manga ria dodoto ekola manga ayo
de’ manga ama ekola manga ngoha-ngohaka karana i wi leleani
ma Jou Madutu, o nyawa génanga aha wa mike ma balaha de
i lape-lape o Oraha nénanga, de’ o oraha aha i boa-bda linanga 1
wi hi doaka o ngango ma dutu de’ i kakali.”

O Yesus wo hi ade-ade ma hi gali ma hange oka
mangale ai honenge
(Mat. 20:17-19; Mrk. 10:32-34)

310 Yesus wa toomu 1 wi nd ni niki ya ngimoi de ya hinoto
wa tingakika, daha wa temo, “Ni ihene! Ngone o draha nénanga
ho dumutu o Yerusalem ika. Dokengoka, o nabi-nabi ya tuli-
tulihi mata-mata ya korona o Nyawa manga Ngohaka aha i dadi.
32Unanga aha i wi hi lapahi o Yahudi ma nyawa ika ua, aha i
wi hohedu, i wi hi kauku, de’ unanga i wi obiri. ¥Onanga aha
i wi hangihara de’ unanga i wi toma, ma’ o wange hange oka,
iinanga aha wo momiki.”

3Mata-mata i wi nd ni niki o Yesus génanga, ka ma huhutuld
de i mangarati va. Ai demo-demo ma mangarati génanga wa
rahasia onangika. Onanga yo hi orikua mangale okia iinanga wo
ade-ade.

O Yesus wi hi togumu wo ma téngo wo gaho-gahoko
de wo piloko
(Mat. 20:29-34; Mrk. 10:46-52)

33Ma oraha o Yesus tigi-tigi wo ma hi d4dono o Yerikho ma
berera ika, wo ma téngo wo pilo-piloko wo gogeruku o ngékomo
ma datekoka wo gaho-gahoko. ¥Ma oOraha ilinanga wo ihene o
nyawa manga ngode génanga ya ka ino tinanga wo leha, “Naga
okia?”

370 Yesus o Nazaret ma nyawa génanga, wa ka ino,”” dnanga
yato unangika.

3De o0 nyawa wo pilo-piloko génanga wo poaka, “Yesus, o
Daud ai ngohaka! No hi dora ngohi!”




242 O LUKAS 18, 19

O nyawa ma hima-himangoka, i wi ngamo de’ i wi huloko
unanga wo ma ridi. Ma’ unanga wo pdaka i holoi i kuatile oli,
“Daud ai ngohaka! No hi dora ngohi!”

YO Yesus wo ma togumu de’ wo huloko o nyawa i wi ao
o nyawa wo pilo-piloko génanga unangika. Unanga wo ma hi
adonika, o Yesus wi leha, 41“QOkia ngona no mau ngohi to diai
ngona ika?”

“Tuanga,” o nyawa wo pilo-piloko génanga wo haluhu,
“ngohi to mau to ma hi 6riki.”

Daha o Yesus wo temo, “Nako hoko génanga, nd lega!
Karana ngona no ngaku ngohi ino, ngona no togumu.”

+0 oraha génanga dika iinanga yakunu wo ma hi Oriki, daha
unanga wi niki o Yesus inoli wo temo tarima kasi ma Jou
Madutu ika. Ma 6raha o nyawa manga ngde génanga ya mike o
hall génanga, 6nanga mata-mata i wi hi giriri ma Jou Madutu.

O Yesus de o Zakheus

19 Ma o6raha o Yesus wo ma hi ddono o Yerikho ma

berera ika, inanga wo tagi gila-gila wa tilakuru o
berera génanga. 20O bereraka génanga naga wo ma téngo o
soungu wo gaho-gahoko manga haeke wo kaya-kaya. Ai romanga
o Zakheus. *Unanga wo 1go wi make o Yesus o0 naguna génanga,
ma’ karana o nyawa yo woe holi de’ unanga mahirete wo
poluluku, ho unanga wakunua wi mike o Yesus. *Ho’, iinanga
WO ma popéata wa rorebe o nyawa manga ngde, daha wa doa
0 gota o utu moi, hupaya yakunu wi mike o Yesus kiaka ma
hutu ohi aha wa ka ino genangino. 5Ma 6raha o Yesus wadono o
gota génanga, iunanga wo mi lega wo ma mataga daha wo temo,
“Zakheus, no uti i taiti! Hababu ngohi ko kiani to tulu ani tau
ika o0 wange nénanga.”

60 Zakheus wo ma tai-taiti wo uti de’ wi buhuku o Yesus
de ai morene. O nyawa mata-mata ya make o hali génanga
mulaenge yo kurubungu. Onanga yo temo, “Hedeke! Unanga
woiki wo tamu o nyawa ma dorou manga tau ika!”

8] paha ai tau oka, o Zakheus wo ma oko de’ wo temo o
Yesus ika, “Jou, ahi arata ma hononga aha ngohi ta hi hadaka o
mihikini ma nyawa ika; de’ o nagona dika ta rusi oka, aha ngohi
to fangu to hi gi lio onangika hi gali ma iata!”

*Daha o Yesus wato, “O wange nénanga ngona de’ mata-mata
ani tau ma dola ma Jou Madutu wi ni hi halamati de’ wi ni hi

O ara ma utu ma jaga-jaga. (19:4)

doaka o ngango ma hungi, hababu ngona 6 0 Abraham ai difa
uku. YO Nyawa manga Ngohaka wa ino la wéi lingiri de’ wa hi
halamati o nyawa yo hi hihanga o ngékomo.”

O hi totero o tiwi gurasi
(Mat. 25:14-30)

Ma go giria 0 nyawa ka yo ihe-ihenohi o Yesus wo ade-ade,
unanga wo hi ade-ade moi o hi totero. Hababu, o 6raha génanga
unanga naga wa tigi ikaka o Yerusalem ika, de’ o nyawa yato
bote ma Jou Madutu de ma japati oka aha wo pareta hokia o
Koano o duniaka. 20O Yesus wato, “Naga wo ma téngo o ko
koano manga ngohaka woiki o berera ma go gurutika la i wi tede
wo dadi o koano, i paha wo lioli. ®*Wo sobo uahi, iinanga wi
ahoko 1 wi 16 leleani ya ngimoi, daha wa hi déaka onangika o
tiwl 0 gurasi 0 nyawa moi o gahumu moi. ‘Ngohi toikohi ho ni
ma hukunu de o tiwi nénanga,’ linanga wéd temo onangika. ¥Ma’
ai berera ma nyawa génanga i wi dohata unangika. Ho’, iinanga
de wo soboka, Onanga i hi dingoto manga hu huloko la i hi
ngahu, ‘Ngomi mi oluku o nyawa nénanga wo dadi mia koano.’

’Ma’ o koano ma ngohaka génanga i wi tede wo dadi o
koano, 1 paha wo lioli ai berera ika. De ma japati iinanga wa
ahoko i wi 16 leleani i wi himanga la wo hi 6riki okia moi ma
utumu Onanga ya midke oka. *Wo 16 leleani ma do di hiraka wa

ino de’ wo temo, ‘Tuanga, o tiwi o gurasi o gahumu moi Tuanga
no hi hi déa-ddakoka génanga, ta dadi oka ngimoi.” ‘I rahai,’
ma tuanga génanga wato, ‘ngona yo 10 leleani ma oa! Karana
o hali ma ho hu mujuroka ngona yakunu ho ni ngaku, ngohi
aha to ni goraka o kota ngimoi ma po pareta.” ®Wo 10 leleani
ma hinotoka wa ino de’ wo temo, ‘Tuanga, o tiwi O gurasi o
gahumu moi no hi doa-doakoka génanga, ta dadi oka motoa.’
YWo 10 leleani 1ka génanga ma koano génanga wi temo, ‘Ngona
aha no dadi o kota motoa ma po pareta.” **Wo 10 leleani ma
homoa wa ino de’ wo temo, ‘Tuanga, nénanga ani tiwl Tuanga;
ngohi ta gogono o leso oka. *'Ngohi to ni modongo Tuanga,
hababu Tuanga o nyawa no to togowini. Tuanga na lé okia naga
ko to ngona ua, de’ Tuanga na lé o hasili 0 ngi kiaka no dato-
datomua.’ 2?Ma koano génanga wi temo unangika, ‘Ngona yo 10
leleani ma dorou! I ma ddene de ani demo-demo mahirete ngohi
aha to ni hukumu ngona. Ngona no hi Oriki ngohi o nyawa yo
to togowini; ngohi ta Ié¢ okia naga ko to ngohi ua, de’ ta [¢
ma hasili o ngi kiaka to dato-datomua. **Nako hoko génanga
ya dodoa ho ngona no hi ngohamua o tiwi génanga O bang
ika hupaya o Oraha kia ngohi to lioli ngohi yakunu ta tarima
ahi tiwi de ma bunga?’ ] paha ma koano génanga wa temo
o nyawa 1 ma oko-oko ino genangoka, ‘Nia I¢ o tiwl génanga
unangoka de’ ni hi déaka wo 16 leleanika wa mo make-mike o
tiwli 0 gurasi ngimoi génanga.’ *Ma’ o nyawa génanga yo temo,
‘Tuanga, tinanga wa make oka ngimoi.” ¥Ma koano génanga wo
haluhu, ‘Nio ho hininga: o nyawa de ma enangoka, unangika
aha i holoi i woe oli i wi hi doaka. Ma’ o nyawa manga kia-kia
ua, okia naga unangoka aha ya [é oli unangoka. ¥?De’ o Oraha
nénanga nia ao ino nengino ahi haturii-haturi génanga yo olu-
oluku ngohi to dadi manga koano. Nid toma Onanga mata-mata
ahi himangoka!’”

O Yesus wo wohama o Yerusalem ika hoka o koano
(Mat. 21:1-11; Mrk. 11:1-11; Yoh. 12:12-19)

2] paha o Yesus wo temoka mata-mata génanga manga
himangoka ilinanga wo mi jobo wo dumutu o Yerusalem ika.
%Ma oraha 1 tigi-tigi yadono o Betfage de’ o Betania ma
berera o Zaitun ma Doporonoka, iinanga wi huloko ya hinoto
i wi n0 ni niki yoiki yo hira. 3“0 kapongo nanga himangika
genangika ni oiki,” o Yesus wid temo onangika, “Oraha okia

O keledai ma ngohaka o dutu moi. (19:30)

ngini ni wohama dokengika, ngini aha nia midke moi o keledai
ma ngohaka i liko ika. O keledai génanga komaiwahi o nyawa
yO barene. Nia hohe o keledai génanga de’ ni ao nenangino.
3Nako o nyawa i ni leha ngini ika, ‘Ya dodoa ho ngini nia hohe
o keledai génanga?’ nia hetongo, ‘Ma Jou wo paralu.’”

32Ya hinoto i wi n6 ni niki génanga yoiki, de’ ya mike
ika mata-mata 1 ma tero hokd wa heto-hetongoka. 3¥Ma go
giriaka Onanga ya hohe o keledai ma ngohaka génanga, ma dutu
wid temo onangika, “Ya dodoa ho ngini nia hohe o keledai
génanga?”

M0Onanga yo haluhu, “Ma Jou w0 paralu.” *Daha Onanga
yao o keledai ma ngohaka génanga o Yesus ika. I paha Onanga
i hi parono manga juba o keledai génanga ma poretuku, de’ o
Yesus i wi hi doa o keledai ile. 3Ma go giriaka o Yesus wa ka ino
de wo barenuku o keledai génanga, o nyawa manga ngde manga
juba i hi hohe o ngekomika.

3Ma oraha o Yesus ngade wo ma hi ddono o Yerusalem ika, o

Zaitun ma Doporonoka ma ngékomo i uti-uti, mata-mata 1 wi no
ni niki yo woe-wde gé€nanga yo muldenge yo poa-pdaka 1 wi hi
giriri ma Jou Madutu de’ yo temo tarima kasi unangika karana
mata-mata 1 héra-héranga Onanga ya hakihi oka. ¥Onanga yo
poaka, “I wi hi barakati ma Koano wo boa-bba de ma Jou ai
romanga! O lola o horogaka, de’ i wi hi giriri ma Jou Madutu!”

¥0O nyawa yo woe-woe manga hi dogoronaka génanga ya
muruono naga o Farisi ma nyawa 1 wi temo o Yesus ika, ‘“Bapa
Guru, 1 ni n6 ni niki Bapa na huloko i ma ridi.”

O Yesus wo haluhu, “Ni ngaku! Nako 6nanga i ma ridi, o
helewo-o helewo nénanga aha i pdaka.”

O Yesus wo gari o Yerusalem

4"Ma oraha o Yesus ka wo tigimonga de o Yerusalem, de’ wo
lega o berera génanga, unanga w0 gari. “*Wato, “Hioko, hoko
kia ma oa nako o wange nénanga ngona no hi oriki okia yakunu
1 n1 gao o dame! Ma’ oraha nénanga ngona ko na méke ua.
$Ngona aha na mido moi ma oOraha, kiaka ani haturii yo diai o
da datoko-da datoko i ni hi gilolitino; 6nanga aha i ni hi giloliti
de’ 1 ni hi dehoto de hagala o libuku. ¥Onanga aha i ni wedere
ngona ka ma moi de ani berera ma nyawa; de’ koiwa moi o
helewo aha ©6nanga ya mala ika i ma teke tapaluku ma rioka,
hababu ngona no lega ika ua o 6raha ma Jou Madutu wo boa la
wo ni hi halamati ngona!”

O Yesus wo wohama ma Jou ai Tau ika
(Mat. 21:12-17; Mrk. 11:15-19; Yoh. 2:13-22)

50 Yesus wo wohama ma Jou ai Tau ika de’ muldenge wa
duhu i ma ho huku-hukunu genangoka. #“0O Buku i Tebi-tebini
ma goronaka,” wa temo onangika, “1 tulihi hoko nénanga: Ma
Jou Madutu wo temo, ‘Ahi tau aha i dadi o ni niata ma ngi ma
tau.” Ma’ ngini nia diai yo ora-ora manga igutu!”

0 wange hi getongo o Yesus wo dotoko ma Jou ai Tau ma
goronaka. O imam-imam manga haeke, de’ o0 agama ma guru-
guru, de o Yahudi oka manga tutuda, yo mau 1 wi toma linanga,
¥ma’ ya mike ua ma ngékomo la ya dial o hali génanga, karana
0 nyawa mata-mata hoko genangika dika i wi hi gihene tinanga,
de’ ya tauru manga hininga ai demo-demo ika.

O lo leha mangale o Yesus ai haku
(Mat. 21:23-27; Mrk. 11:27-33)

2 O wange moi uku, o Yesus wo dotoko ma go giriaka

de’ wo hi ngahu o Abari ma Oa ma Jou Madutu ino
0 nyawa yo wOe-w0e ika ma Jou ai Tau ma goronaka. O imam-
imam manga hdeke, o agama ma guru-guru, de o Yahudi oka
manga tutuda, yo bda 2de’ i wi temo o Yesus ika, “Beika no mi
hi ngahu ngomi ino okia i dadi ma titi ngona no diai nénanga
mata-mata? O nagona i ni hi déaka o haku génanga ngona ika?”

30 Yesus wo haluhu, “Ngohi to igo to leha. Beika ni hi ngahu
ngohi ino, *0 Yohanis wo ohiki de o nagona manga haku? Ma
Jou Madutu ekola o nyawa?”

Onanga yo muldenge i ma ki tibanga, “Nako ngone hato,
‘De ma Jou Madutu ai haku,’ linanga aha wo temo, ‘Nako hoko
genanga, ya dodoa ho ngini ni wi ngaku ua unangika?’ ¢Ma’
nako ngone hato, ‘De o nyawa manga haku,” o nyawa manga
ngoe aha 1 na kaweli ngone de o helewo, hababu 6nanga yo
ngaku o Yohanis ganga o nabi moi.” "Ho’ onanga yo haluhu,
“Ngomi mi hi orikua.”

O Yesus wa temo onangika, “Nako hoko génanga ngohi 6
aha ta hetongua ngini ika de o nagona manga haku ngohi ta diai
mata-mata nénanga.”

O hi totero yo mo manarama o angguru ma dumule
(Mat. 21:33-46; Mrk. 12:1-12)

°0O Yesus wo ade-ade o nyawa ika génanga, o hi totero moi
oli, “Naga wo ma téngo w0 datomo ai angguru ma dumule,
0 dumule moi. Unanga wo hi hewa o dumule génanga yo mo
manaramika ya muruono naga daha wo sobo o0 berera ma
homoa ika de’ ka i dekana dokengoka wo gogere. '*Ma oOraha
yadonoka yo pagele o angguru ma hohoko, ma dumule ma
dutu génanga wa hi dingoto 1 wi 16 leleani, yo mo manaramika
génanga la ya tarima ai hidoku. Ma’ yo mo manarama génanga
yd gohara yo 10 leleani génanga de’ yd huloko 6nanga yo lio
de manga giama i homoa. "De o dumule ma dutu génanga wa
hi dingotoli ma homoa wo ma téngo 1 wi 16 leleani; ma’ wo
16 leleani genangd yo mo manarama 1 wi goharoli de’ i wi hi
kauku, daha 1 wi huloko wo lio de ai giama i1 homoa. 1?] paha o
dumule ma dutu génanga wi hi dingotoli wo 16 leleani ma hange

oka. Ma’ yo mo manarama génanga 1 wi goharoli de’ 1 wi umo
o dumule génanga ma poretika. *Ma baha o dumule ma dutu
génanga wato, ‘Ngohi ko kiani okia oli to diai? Ngohi aha ti hi
dingoto ahi ngohaka mahirete ti dora-dora. Marai oka iinanga
aha 6nanga 1 wi horomati!” “Ma’ ma 6raha yo mo manarama
o dumule génanga i wi mdke ma dumule ma dutu génanga ai
ngohaka, Onanga i ma ke temo, ‘Nénanga una ma puhaka ma
dutu. Nia ino ngone hi toma linanga, la ngone ha mdike ai
puhaka.’ ®De 6nanga i wi li liara linanga o dumule génanga ma
poretika daha i wi toma.”

De o Yesus wo leha, “Aa, nako ma dumule ma dutu génanga
wo lioli, iinanga aha okia wo diai yo mo manaramika génanga?
Marail oka ilinanga aha wa ino de’ wid toma yo mo manarama
génanga, daha o dumule génanga wo hi lapahi yo mo manarama
ma homoa ika.”

Yo ihene génanga, o nyawa yo woe-woOe i wi temo o Yesus ika,
“Ha kali-kali kowali!”

0O Yesus wid pulono O6nanga de wo temo, ‘“Nako hoko
génanga, okia ma mangarati o Buku 1 Tebi-tebin1 ma demo
nénanga?

‘O helewo ya pike-pake ua o tau yo do diai, 1 dadi oka o

helewo vya iri-irikika.’
B8O nyawa mata-mata yo tifa-tifa o helewo uku génanga aha yo
wedere; de’ o0 nagona yi tapalu o helewo génanga aha yi kiroiti
yo dadi o kafo.”

O soungu ma bo bangu ma lo leha
(Mat, 22:15-22; Mrk, 12:13-17)

9O agama ma guru-guru de’ o imam-imam manga hieke 1
hi 6riki o hi totero génanga o Yesus wa hi dungutu onangika.
Karana génanga Onanga y0 igo ilinanga i wi tagoko o o©raha
génanga dika, ma’ onanga yi modongo 0 nyawa yo woe-woie,
®Ho 6nanga yo lingiri o 6raha ma oa. Onanga y3d hewa o0 nyawa
la i ma diai hokd o nyawa manga hininga i tebini, de’ o nyawa
ge Onanga yd huloko i wi budi o Yesus de o lo leha-lo leha
hupaya 6nanga yakunu i1 wi hi lapahi linanga ma gubernur ai
wewenanga de’ ai kuaha 1ka. 2O nyawa ya hewa-hewaka geénanga
1 wi temo o Yesus ika, “Bapa Guru, ngomi mi hi Oriki na heto-
hetongoka de’ no doto-dotokoka génanga mata-mata Bapa i tiai.
Ngomi mia ndko oli Bapa no dotoko no hi to tiaika ya korona

ma Jou Madutu ai mau mangale o nyawa, hababu Bapa na
pulonua ma nyawa. 2Karana génanga beika Bapa na hetongo
ngomi ino, i moteke nanga agama ma datoro, ka yakunu o
soungu ho fangu ma Kaisar ika ekola uha?”

3Ma’ o Yesus wo hi oriki manga hininga ma dorou. Karana
génanga inanga wi temo, *“Beika ni hi hi matoko ngohi ino o
tiwi o hadka o gahumu moi. O dulada de’ o romanga nénanga to
naguna?”

“Ma Kaisar,” 6nanga yo haluhu.

5¢“Nako hoko génanga,” o Yesus wato onangika, “ni hi doaka
ma Kaisar ika, okia naga to ma Kaisar de’ ma Jou Madutu ika,
okia naga to ma Jou Madutu.”

%0 nyawa yo woOe-woe manga himangoka génanga 1 nyata
dnanga yakunua ya mike ka o howono moi 6 de o Yesus oka.
Onanga duga-duga ka i ma ri ridoka dika de’ yo giriri ai bo
baluhu génanga.

Yo honengoka de yo momiki ma lo leha
(Mar. 22:23-33; Mrk. 12:18-27)

270 Saduki ma nyawa manga doomu In0o ya muruono naga
ya ino o Yesus ino. (Onanga ganga o doomu kiaka manga da
mike o nyawa yo honengoka aha yo momikoka ua.) Onanga 1
wi leha o Yesus ika, #®“Bapa Guru, o Musa wa tulihi o tita
nénanga mangale ngone: Nako wo ma téngo wo honenge de’
unanga ai ngohaka koiwa, ai dodoto ko kiani wo kawingi de
ngoi fao hupaya wo hone-honengoka génanga i wi h1 doaka naga
ai difa uku. 2°I dadi oka naga yi tumidi o ria dodoto. Wo ria-
riaka wo kawingi, de koiwahi ai ngohaka {inanga wo honenge. *1
paha ai dodoto wo kawingi de ai riaka ngoi fao, ma’ unang0 ai
ngohaka koiwahi de wo honenge. *'O hali hoko génanga i1 dadi
oli de ai dodoto ma hange oka de’ gila-gila hi d4dono ya tumido.
32Ma baha o ngoheka génanga mo honenge. 3*O nyawa yo hone-
honenge yo momikoli ma wange oka, o ngoheka génanga to
nagona manga hekata? Hababu ya tumidé yo kawingoka de
muna.”

340 Yesus wo haluhu, “O nyawa yo wd wango-wango o Oraha
nénanga yo kawingi, ¥ma’ o nyawa yo hone-honengoka de i
patutu yo momikoli, de’ yo wango o 6raha aha 1 bo bda-bda,
dnanga yo kawingua. **Ma do dagi Onanga hokd o malaekat,
de’ yo honengua. Onanga ganga ma Jou Madutu ai ngoha-

ngohaka, hababu Onanga yo honengoka de yo momikoli. 30
Musa mahirete wo hi nyata ma do diaika 0 nyawa yo hone-
honenge aha yo momikoli. Ai dulihi ma goronaka ya korona o
momo o golowaka 1 toka-tokara génanga iinanga wi hetongo ma
Jou hokd ‘o Abraham ai Jou Madutu, o Ishak ai Jou Madutu,
de’ o Yakub ai Jou Madutu’. ¥Aa, ma Jou Madutu génanga o
nyawa yo hone-honengua manga Jou Madutu! Unanga o nyawa
yo wango-wango manga Jou Madutu! Hababu mangale ma Jou
Madutu, o nyawa mata-mata yo wango.”

*Ya muruono naga o agama ma guru yo temo, “Bapa Guru
anl bo baluhu duru ya oa.” “Hababu génanga Onanga yo
moroénoka ua yo leha okia naga o Yesus ika.

O Koano Wo hi ho halamati ma lo leha
(Mat. 22:41-46; Mrk. 12:35-37)

O Yesus wi leha onangika, “Sarakia yakunu ya hetongo ma
Koano Wo hi ho halamati o Daud ai difa uku? “Ena hioko o
Daud mabhirete wo temo o0 Mazmur ma buku ma goronaka,

‘Ma Jou wi temo ahi Jou ika:

No gogeruku ahi nirakoka,
#  hi adono ngohi ta diai ani haturi-haturii

ngona ika i ma kadunu.’
*#Ho’ nako o Daud wi hetongo ma Koano Wo hi ho halamati
génanga ‘Ma Jou’, sarakia yakunu tinanga o Daud ai difa uku?”

O ho hininga hupaya i ma hi do diai 0 agama ma guru-guru ika
(Mat. 23:1-36; Mrk. 12:38-40)

#O nyawa manga ngode yo ihene ma go giriaka o Yesus wo
ade-ade, iinanga wa temo i wi né ni nikika, “¥“Ni ma hi do diai
0 agama ma guru-guru ika. Onanga y6 igo yo tagi-tagi de manga
Juba ma go gurutuku, de’ yo6 igo yd horomati o paharoka.
Onanga y0 igo o ng! ma ho horomati 0 pu puji ma tau oka de’
o rame-rame oka. ¥Onanga yid elu-eluku o ngoheka bobao de’
ya ora manga tau. De’ iti hi tamunu manga dorou, 6nanga yo
hubayanga ya kuru-kurutu! Manga hukumanga ahao i tubuho!”

O ngoheka o bobao ami hu huba
(Mrk. 12:41-44)

2 Ma Jou ai Tau oka, o Yesus wi lega-lega o nyawa

yo kaya-kaya yo noa manga tiwi o hu huba ma ngi
uku. ?Unanga wo mi méake oli mo ma téngo o bobao duru mo
mihikini mé ndéa hinoto o tiwi tabaga. *Daha o Yesus wo temo,
“Ni ihene: o bobao nénanga mod nda i holoi i wde, ngaro de
ma homoa mata-mata. ‘Hababu 6nanga i hi déaka manga arata
ma boloi. Ma’ o bobao nénanga, ngarokd duru mo mihikini, mo
hi ddaka mata-mata naga munangoka kiaka muna mahirete mo
paralu la iti mo wango.”

O Yesus wo hi ade-ade mangale ma Jou ai Tau aha i kilianga
(Mat. 24:1-2; Mrk. 13:1-2)

Naga o nyawa manga ngode i hi ade-ade ya korona hoko kia
ma rahal ma Jou ai Tau 1 hi diai de o helewo ma ho hailoa de’
okia naga 1 hi huba-huba ma Jou Madutu ika. O Yesus wi temo
onangika, ®“Ahao naga ma o¢raha, mata-mata nia méike-mike
nénanga aha ya kilianga; nenangoka ka o helewo moi 6 de koiwa
naga i ma kalape uku ma rioka!”

O huha de’ o aniaya
(Mat, 24:3-14; Mrk. 13:3-13)

"Onanga yo leha o Yesus ika, “Bapa Guru, muruonoka o hali
génanga aha i dadi? De’ okia ma nonako ganga yvadonoka ma
Oraha o hali génanga aha i dadi?”

80 Yesus wi temo, “Ni ma hi do diai, uha hi 4dono ngini i ni
tipu. Manga ngde o nyawa aha yo bda de ya pake ahi romanga,
de’ yo temo, ‘Nénanga ngohi!’ de’ ‘Ma orahoka.” Ma’ uha ngini
nid niki 6nanga. *Uha 6 ni hawana nako ngini ni thene o kudoti
de’ o ga lawani ma abari. Mata-mata génanga ko kiani i hira i
dadi. Ma’ genanga ma mangarati ua kiamati1 ma orahoka.”

WDaha o Yesus wo hi gila-gila ai ade-ade, wato, “Moi o
hoana ma nyawa aha yo kudoti yd lawani 0 hoana ma nyawa ma
homoa de’ moi 0 negara aha ya ngika ya lawani o negara ma
homoa. 'Kiaka dika aha i dadi o ohu i kua-kuata, o habirokata
de’ o panyake i hora-hora. Aha i dadi o dihangoka o hali ho
bo borohono de’ hé modo-modongo. *Ma’ mata-mata génanga
i dadi owahi, ngini aha i ni tagoko de’ i ni aniaya. Ngini aha ya

tailako nia howono o pu puji ma tau oka de’ 1 ni hi ngohama
o bui 1ka. De’ ngini aha i ni ta tauru i ni ao o ko koano de’
yo ko kuaha manga himangoka karana ngini ni hi no ni niki.
BGénanga ti ngini nia 6raha la ni hi ngahu o Abari ma Oa
ma Jou Madutu ino. “De nia hininga ma gahumu ngini aha ni
hawaterua mangale okia ko kiani ngini ni temo la nio riwo nia
diri. ®*Ngohi mahirete aha ti ni hi doaka ngini ika o demo-demo
de’ o sawaro geénanga, hi 4dono moi ua nia haturi ino yakunu i
ni lawani ekola 1 hi pongono okia naga ngini ni temo. 'Nia ayo
de’ nia ama, nia dodoto, nia roria dodoto de’ nia dodiawo aha
ngini 1 ni nakoka ua. Utu nginino aha 6nanga yd toma. '"Ngini
aha manga ngoe o nyawa i1 ni dohata karana ngini ni hi nd ni
niki. *Ma’ nia tadauru nia hdekoka ma ngai moi 0 de aha ko
1 hihangua. "Nako ngini ni tongohono de’ i taitua i ni tohata,
ngini aha ni halamati.”

O Yesus wo hi ade-ade mangale o Yerusalem aha i kilianga
(Mat. 24:15-21; Mrk. 13:14-19)

0%Oraha kia ngini nia midke o Yerusalem i hi gilolitino o
tentara, ngini aha ni hi oriki o berera génanga i tedekanoka ua
aha 1 binaha. 'O Oraha génanga o nyawa o Yudea ma daera
oka ko kiani yo piringana o loku-loku ika. Onanga o kota ma
goronaka ko kiani ya mala o kota, de’ onanga o kota ma
poretoka uha yo wohama o kota ika. 2?Hababu o wange-o wange
génanga ganga ‘Ya putuhu o Hukumanga ma Wange’, hupaya
de hoko gé€nanga i dadi okia naga i tulihoka o Buku i Tebi-
tebinoka. ®*Hoko kia ma borohono o wange génanga mangale
o ngoheka de manga réehoka, de’ o ayo ka ya hii huhu ohi
manga ngohaka ma gilau! O berera nénanga aha ya Shana o
huha ma amoko, de’ ma Jou aha wa hukumu o hoana ma nyawa
nénanga. *Naga aha yd toma de o oworo, naga oli aha yi ao
hoka o tabuanga ma nyawa o nyawa ma homoa manga berera
ika; de’ o nyawa i wi ndko-nako ua ma Jou Madutu aha ya pito-
pitoko o Yerusalem hi d4dono ma Oraha 1 mata ma Jou wo hi
gogeroka mangale dnanga.”

O Nyawa manga Ngohaka ai boa
(Mat. 24:29-31; Mrk. 13:24-27)

B“Ahao o wange ma lako oka, o mede, de’ o murumu o
dihangoka aha ya miake o nonako-nonako. O duniaka o hoana

de o berera ma nyawa aha yo hawana de’ yo bingu y0 himanga
o moku-moku ma ruruhu de’ o moku-moku ma lulu o ngotoka.
260 nyawa aha yo hawana yitoka yo honenge y6 himanga okia
aha 1 dd dadi o dunia mata-mata ika nénanga, hababu ya ko
kuaha o gitawa aha 1 ruae uku. ?Oraha génanga o Nyawa
manga Ngohaka aha wo bda o lobi ma goronaka de ai kuaha
de’ ai mulia ma amoko. 220 Oraha okia o hali-o hali génanga 1
muldenge 1 dadi, ni momiki de’ nia hdeke nia goraka, hababu
botino dika ngini aha i ni hi halamati.”

O do dotoko o ara ma gota ino
(Mat. 24:32-35; Mrk. 13:28-31)

®PDaha o Yesus wo ade-ade onangika o hi totero moi oli
nénanga, wato, “Nia tailako o ara ma utu ma gota de’ mata-
mata o gota ma homoa ma utu. *QOraha okia ma dubo-dubo 1
muldenge ni Oriki, ngini nia ndko, ngade-ngade oka ma Oraha
i hiwara. 3'Hoko genangoli nako ngini ni Oriki o hali-o hali
génanga 1 dadi ngini aha ni hi 6riki ma Jou Madutu de ma japati
oka aha wo pareta hokda o Koano.

21.a ni hi driki! O hali-o hali génanga aha i dadi, o nyawa yo
wango-wango o Oraha nénanga yo honengowahi mata-mata. ¥*O
dihanga de’ o dunia aha i hihanga ma’ ahi demo 1 tatapu ka hi
ado-adonika.”

Paralu ni ma goa-goana

M <“Njo gdana nia diri, uha hi 4dono ngini talalu ni tasibu ni
rame-rame de’ ni okere o daluku i biha-biha, ekola kalioli nia
pikiri nia ngango ma do dagi, hi 4dono ngini ni ma sadia ua ma
oraha i béa o wange génanga i todokanino. ¥Hababu ma Wange
génanga aha i boa hokd o aiwani ma da dagoko o nyawa mata-
mata ika o dunia nénanga ma himangoka. *Ni mid goda-goana,
de’ ni ma niata salalu hupaya ngini ni kuata nio himanga o hali
mata-mata aha i do da dadi de’ ngini yakunu ni wi himanga o
Nyawa manga Ngohaka.”

30 wange oka o Yesus wo dotoko ma Jou ai Tau oka, de’
yo hutuku iinanga woiki o Zaitun ma Doporonika de’ genangoka
wo gogere. ¥ ngorumino ma getongo manga ngde O nyawa
yoiki ma Jou ai Tau ika la yo ihene o Yesus wo dotoko.

O hi dailako ma dorou o Yesus ika
(Mat. 26:1-5; Mrk. 14:1-2; Yoh. 11:45-53)

2 O Roti i Ragi-ragi ' Ua ma Rameanga ya hetongoli o

Paskah i tigi oka. 20 imam-imam manga hieke de’ o
agama ma guru-guru yo lingi-lingiri o ngékomo la 1 wi toma o
Yesus de moi ua i hi oriki, karana 6nanga yd modongo o nyawa
yo woe-woe ika.

O Yudas wo ma hi moteke o Yesus i wi tagoko
(Mai. 26:14-16; Mrk. 14:10-11)

'] paha o Ibilihi i wi ngohama o Yudas i wi hetongoli o
Iskariot, ena génanga ya ngimoi de ya hinoto o Yesus i wi no ni
niki manga dodiawo. *Karana génanga o Yudas woiki de’ 1 ma
teke ade-ade de’ o imam-imam manga hieke de’ ma Jou ai Tau
ma go gOana manga hdeke mangale sarakia iinanga yakunu wi
hi lapahi o Yesus onangika. *Onanga duru yo sanangi de’ yo jaji
aha 1 wi hi doaka o tiwi unangika. *O Yudas ¢ wo hi moteke de’
wo mulaenge wo lingiri o 6raha ma oa la wi hi lapahi o Yesus
onangika, de moi ua o nyawa i hi 6riki.

O Paskah ma inomo i hi diai
(Mat. 26:17-25; Mrk. 14:12-21; Yoh. 13:21-30)

70O Roti 1 Ragi-ragi Ua ma Rameanga ma wange i ma hi
adonoka done o duba o Paskah ma inomo ya tdaka. 80 Yesus
wa huloko o Petrus de’ o Yohanis, “Ni oiki ni hi diai nanga
Paskah ma inomo.”

Y“Kiaka Bapa no mau ngomi mi hi diai?” 6nanga yo leha.

'O Yesus wo haluhu, “Ma 6raha ngini ni wohama o kota ika,
0 nauru wo ma téngo wo ao moi o rube-rube ma dola o akere
aha ni ma ka mike de ngini. Ni wi niki ma tau kiaka i{inanga
w0 ngohama, '"de’ nia hétongo ma tau ma dutu ika génanga:
Mia Guru wato, ‘Kiaka ma ngi la iti i hi no ni niki de’ ngohi
mi olomo o Paskah ma ngolomo?” 2Ma tau ma dutu génanga
aha wi ni hi matoko ngini ika o ngl moi ma amo-amoko o
lotengoka, ma meja de ma go gogere i to tiai. Ni hi diai mata-
mata dokengoka.”

“De o Petrus de’ o Yohanis yoiki daha ya mike mata-mata i
tiai hokd o Yesus wa heto-hetongoka. Onangé i hi diai o Paskah
ma ngolomo génanga.



O LUKAS 22 255

Ma Jou wo hi tita o ngolomo de o ngokere i tebi-tebini
ma doomu
(Mat. 26:26-30; Mrk. 14:22-26; IKor. 11:23-25)

H] tedekanua o Paskah ma inomo ma ngolomo yadonoka ma
oraha o Yesus wo gogeruku de i wi né ni niki 0 jamuanga
ma ngi oka. ¥De iinanga wa temo onangika, “O huha de’ o
hangihara ta tagongowahi ngohi duru td igo ta olomo o Paskah
ma inomo nénanga de de ngini! Hababu ni ngaku: Ngohi
aha ta olomoka ua nénanga hi d4dono o0 jamuanga nénanga ma
mangarati i hi nyata ma Jou Madutu ai Dunia ma Hungi oka.”

7] paha de gé€nanga o Yesus wa goraka o angguru ma galahi,
daha wo md niata wo sukur ma Jou Madutu ika, 1 paha wo
temo, “Nia lé nénanga, de’ ni hi kodoku; *¥karana nia nako:
muldenge o Oraha nénanga ngohi aha tokeroka uali o angguru
nénanga hi d4dono ma Jou Madutu wa kuaha oka mata-mata
ika.”

] boto de génanga o Yesus wa Ié o roti. De’ wo mé niata
de wo sukur i paha, iinanga wa béla-bélaka o roti génanga de ai
giama daha wa hi doaka onangika, de’ wo temo, “Nénanga ahi
roehe [to hi lapahi mangale ngini. Nia dial nénanga mangale ni
hi hininga ngohi.” *®Hoko genangd yolomo 1 paha, linanga wo
hi doaka o angguru ma udo-udomo génanga de’ wo temo, “Udo-
udomo nénanga ganga ma Jou Madutu ai jaji ma hungi, 1 hi
goungu de ahi awunu - o awunu i ko kopoa mangale ngini].”

21“Ma nia lega! O nyawa yo setia oka ua ngohi ino naga
nengoka dau de de ngohi! 20 Nyawa manga Ngohaka marai aha
wo honenge hoka sarakia ma Jou Madutu wo hi tantu oka; ma’
yo bodito o nyawa yo so setia ua unangika!”

30Onanga yo muldenge i ma ko ke leha, manga hi dogoronaka
o nagona o hali génanga aha yo diai.

O ributu mangale o nagona i holoi yo lamoko

240 Yesus i wi no ni niki manga hi dogoronaka i puda
o ributu mangale to 6nanga manga hi dogoronaka o naguna
ko kiani i wi pulono i holoi wo lamoko. *O Yesus wi temo
onangika, “O hoana de o berera ma nyawa manga ko koano 1 wi
niako-niko ua ma Jou Madutu yd tuku manga kawaha, de’ yo ko
kuaha yid hetongo ‘O Kawaha manga Ho hohongo’. *Ma’ ngini
yakunua hoko génanga. Hara moi oli, o nyawa yo lago-agomo

nia hi dogoronaka ko kiani yo dadi hoka yo ho hu mujuru, de’
o tutuda ko kiani yo dadi hokd yo 16 leleani. 2?0 nagona i holoi
yo lamoko: o nyawa yo go gogeruku yolomo o mejaka ekola o
nyawa 1 wi 10 leleani linanga? Marai o nyawa wo g0 gogeruku
genanga. Ma’ ngohi naga ti ngini nia hi dogoronaka hoka wo 10
leleani.

®Hagala ahi huha ma goronaka, ngini salalu de de ngohi.
®Hoka sarakia o Ama wo hi hi déakoka ngohi ino la to pareta,
hoko genangoli ngohi aha to hi doaka o haku génanga ngini ika.
¥De hoko génanga ngini yakunu ni moteke ni ma hi so sanangi
de de ngohi ma orahoka ngohi to dadi o Koano. De’ ngini aha ni
gogeruku ngimoi de hinoto o kuruhi i mo mulia ma Ioku oka, la
nid pareta o Israel ma nyawa o hoana ngimoi de hinoto.”

Wo hi do demoka o Petrus aha wi hi pongono o Yesus
(Mat. 26:31-35; Mrk. 14:27-31; Yoh. 13:36-38)

31“Simon, Simon, no ihene! O Ibilihi i hi gumalaka la i ni
taili ngini; hokd o pine ma akeme i hi tingaka ma afa, hi d4dono
ma oa 1 hi tingaka de ma dorou. 3*Ma’ ngohi to hubayangoka
mangale ngona, Simon, hupaya ani ngongaku ma Jou ika uha i
hihanga. De’ nako ngona no ma ki lioroka ngohi ino, ko kiani
ngona na hi kuata ani roria dodoto.”

30 Petrus wo haluhu, “Jou, ngohi ka td modeke to wohama
0 bui de’ to honenge de de ngona Jou!”

#“No ngaku, Petrus,” o Yesus wato, “o wange nénanga o
kuru-kuru i horenowahi ngona no hi hi pongono no hi gali ma
hange.”

O tiwi ma ngi, o popoje ekola o oworo

3] paha de génanga o Yesus wi temo onangika, “Ma hira ma
oraha ngohi ti ni huloko ngini ti ni hi gumala ua ngini ni ma gao
O tiwi ma ngi, o popoje ekola o hapato, boteka ngini okia naga
ni kuranga?”

“Kowali!” 0nanga yo haluhu.

““Ma’ o oraha nénanga,” o Yesus wato, “o nagona de manga
tiwi ma ngi ekola o popoje, ko kiani i md gao; de’ o nagona
koiwa manga oworo, ko kiani manga juba ya hukunu la i m4
ija 0 oworo. **Hababu, ni ngaku, o Buku i Tebi-tebinoka i tulihi
hoko nénanga, ‘Unanga i wi pulono hokd o nyawa ma dorou
moi,” ko kiani 1 dadi ahi diri uku. Hababu okia i tuli-tulihoka o

Buku i1 Tebi-tebinoka ya korona ngohi o oraha nénanga ma go
giriaka i dadi.”

3¥“Jou,” o Yesus i wi nd ni niki yo temo, “nd lega, nenangoka
naga o oworo hinoto.”

“] boto dika!” o Yesus wo haluhu.

O Yesus wo ma niata, o Zaitun ma Doporonoka
(Mat. 26:36-46; Mrk. 14:32-42)

30 Yesus wa mala o berera de’ woiki hokd biaha o Zaitun
ma Doporonika, de’ i wi no ni niki yoikoli de de {inanga. ¥Ma
oraha i ma hi 4dono genangoka, iinanga wi temo onangika, “Ni
ma niata hupaya uha ni baradoha nédko ngini i ni taili.”

41] paha iinanga woiki i holoi i kurutika ma huhutulu de
de onanga, ma gurutika done ngade-ngade hdé ho kawelika de
o helewo, daha wa tilabukuku de’ wo mé niata. 2“Ama,” wo
temo, “nako yakunu, no hi hi tingaka de de ngohi o huha de
o hangihara kiaka ko kiani ta tago-tagongo nénanga. Ma’ uha i
moteke ahi mau, duga-duga i moteke ani mau dika Ama.” [*O
malaekat wo ma téngo wa ino unangino de’ wi hi kuata. *O
Yesus ai hiningaka duru wa médo o huha de o hangihara hi 4dono
iinanga i holoi wa ka i goungu wo mai niata. Ai gahauku 1 tututu
hoka o awunu o tonakuku.]

5] boto wo ma niata, o Yesus wo ma ki lioroli 1 wi no ni
nikino. Unanga wi mike ino 0nanga i ma idu oka karana manga
hininga duru i huha. ¥ De iinanga wé temo onangika, “Ya dodoa
ho ngini ni ma idu? Ni momiki de’ ni mé niata hupaya ngini i ni
korona ua o bo baja.”

O Yesus i wi tagoko
(Mat. 26:47-56; Mrk. 14:43-50; Yoh. 18:3-11)

470 Yesus ka wo ade-ade ohi ma go giriaka, o nyawa o doomu
moi yo bda. Onanga wa hi hira o Yudas o Yesus i wi no ni
niki manga dodiawo. I paha o Yudas woiki o Yesus ika daha wi
ame. “¥Ma’ o Yesus wi temo unangika, “Yudas, mode de o game
génanga ngona no mau ni hi bodito o Nyawa manga Ngohaka?”

®Ma oraha o Yesus i wi nd ni niki naga genangoka ya
mike okia aha it dadi, Onanga yo temo, “Jou, ngomi mia
goharoka dika de mia oworo!” ¥Gila-gila wo ma téngo manga hi
dogoronaka, wi gohara ma imam wo mo mulia ai gilaongo, de o
oworo, hi ddono ai ngauku ma nirakoka i tdaka.

*'Ma’ o Yesus wo temo, “I botohi!” Daha iinanga wa palanga
0 nyawa genanga ai ngauku de’ wo hi togumoka.

2] paha o Yesus wd temo o imam-imam manga hiekika de’
ma Jou ai Tau ma go gbana ma balu-baluhika inoli o Yahudi
oka manga tutuda ya ino-ino genangino la i wi tagoko iinanga,
“Mode ngohi nénanga o nyawa ma dorou, hi 4dono ngini ni bda
de nia oworo de’ nia boboha la ni hi tagoko ngohi? 0O wange
hi getongo ngohi naga de de ngini ma Jou ai Tau oka, ngini ni
hi tagokua. Ma’ nenanga to énanga ma 6raha ngini nia diai nia
mau, 0 hu hutu ma kuaha ma 6raha i dadi o tutuda.”

O Petrus wi hi pongono o Yesus
(Mat. 26:57-58, 69-75; Mrk. 14:53-54, 66-72; Yoh. 18:12-18, 25-27)

*“*Onanga i wi tagoko o Yesus de’ i wi a0 ma imam wo mo
mulia ai tau ika. O Petrus wi niki wo ma ko kurutoko. 50 loa
genanga ma hi dogoronaka o uku i tofo-tofo ino i tokarile oka
de’ o Petrus woiki wo gogeruku de de 6nanga de ma nyawa
yo g0 gogeruku ma gilolitino. Mo ma téngo o ngoheka mo 16
leleani mi make o Petrus wo gogeruku o uku i tofo-tofo ino ma
datekoka génanga; daha o ngoheka mo 10 leleani génanga mi
tailako o Petrus, i paha mato, “O nyawa ne unangd kangano
naga de o Yesus!”

*’Ma’ o Petrus wo ma hi pongono. Unanga wo temo, “Ngohi
ha kali-kali ti ndko ua o nyawa ge iinanga!”

**1 paha ika hoko kia ua wo ma téngo ma homoa wi mike o
Petrus de’ wato, “Ngona 6 to 6nanga manga dodiawo!”

Ma’ o Petrus wo haluhu, “Kowali, ngohi ua!”

®Done ho o jam moi i paha ika, wo ma téngo ma homoa oli
wo temo wa kua-kuatile, “Marai oka o nyawa nénanga wi ni niki
0 Yesus, hababu unangé o Galilea ma nyawa!”

“*Ma’ o Petrus wo haluhu, “Okia ani mau, ngohi to hi
orthua!”

O oOraha geénanga dika, o Petrus ka wo ade-ade ohi, o kuru-
kuru 1 horene. O Yesus wo mi lega de’ wi pulono o Petrus.
Gila-gila o Petrus wo mé hininga ma Jou wi temo oka unangika,
"O wange nénanga o kuru-kuru i horenowahi, ngona no hi gali
ma hange no hi hi pongono.” ©2De o Petrus wo hupu genangoka
de” wo ari i wi ho howo-howo.

O Yesus i ma hi gogule de’ i wi gohara
(Mat. 26:67-68; Mrk. 14:65)

630 nyawa manga ngoe i wi g6 goa-géana o Yesus, i ma hi
gogule de’ i wi gohara iinanga. *Onanga ya tamunoko ai lako de
yo leha unangika, “Abe ika nd hetongo o nagona i ni gohara?”
6Ma ngde oli o hi kauku ma demo-demo i wi hi temo unangika.

O Yesus 0 Agama ma Juru Hakimi ma himangoka
(Mat. 26:59-66; Mrk. 14:55-64; Yoh. 18:19-24)

66Ma ngoru-ngorumino, o Yahudi oka manga tutuda, de’
o0 imam-imam manga hideke de’ 0 agama ma guru-guru i ma
toomu, de o Yesus i wi a0 manga Agama ma Juru Hakimika.
67“No mi hi ngahu ngomi ino,” i wi temo unangika, “mode
ngona nénanga ma Koano Wo hi ho halamati?”

O Yesus wo haluhu, “Nako ngohi ti ni hi ngahu ngini ika,
ngini aha ni ngakua. #De’ nako ngohi ti ni leha ngini ika, ngini
aha ni haluhua. “Ma’ muldenge o Oraha nénanga, o Nyawa
manga Ngohaka aha wo gogeruku ma Jou Madutu Duru wo ko
Kuaha ai nirakoka.”

®Onanga mata-mata yo temo, “Nako hoko génanga, ngona
nénanga ma Jou Madutu ai Ngohaka?”

O Yesus wo haluhu, “Hoko génanga ngini ni ato.”

De 6nanga yo temo, “I paralu oka ua o hakihi ohi! Ngone
ho ihenoka ai uru itha mahirete!”

O Yesus o Pilatus ai himangoka
(Mat. 27:1-2, 11-14; Mrk. 15:1-5; Yoh. 18:28-38)

23 Mata-mata o juru hakimi yo hima-himanga génanga i

ma oko daha i wi ao o Yesus o Pilatus ika. *Genangoka
onanga yo mulidenge i wi kalaki linanga. Onanga yato, “Ngomi
mi wi miake o nyawa nénanga wd ao o kawaha o ngékomo I
howo-howonika. Unanga wa hi garo o nyawa hupaya uha yo
fangu o soungu ma Kaisar ika, hababu wato lUnanga ganga o
Kristus, o koano moi.”

’De o Pilatus wi leha o Yesus ika, “I goungu ngona o Yahudi
oka manga koano?”

O Yesus wo haluhu, “Hoko génanga ani demo.”

‘O Pilatus wd temo o imam-imam manga hiekika, de’ o
nyawa yo woe-wOe génanga, “‘O nyawa nénanga al howono ka
mol1 O de ta méke ua la yakunu hi hukumu iinanga.”

*Ma’ onanga i holoi yo gegotoli, “De ai do détoko iinanga wa
hi garo o Yudea ma daera oka ma nyawa la yo lawani; ma do
di hiraka o Galilea ma daera oka, de’ o 6raha nénanga yadonoli
nenangino.”

O Yesus o Herodes ai himangoka

®*Ma oOraha o Pilatus wo ihene génanga, iinanga wo leha,
“Mode 0 nyawa nénanga o Galilea ma nyawa?” I wi hi ngahu
oka o Yesus ai ahali o Herodes wa ko kuaha ma daera ino,
o Pilatus wi hi dingoto o Yesus o Herodes ika, kiaka o oraha
geénanga unang0 o Yerusalem ma bereraka. 80 Herodes duru
wo sanangl wi make o Yesus, karana ma dekanoka iinanga wo
ithene mangale o Yesus de’ wo igo wi mike. Unanga wé nganono
yakunu wa hakihi o Yesus wo diai i héra-héranga. *Hababu
génanga o Herodes wi le leha o lo leha ma ngde unangika, ma’
0 Yesus mata-mata wo baluhua. 'O imam-imam manga hieke
de’ 0 agama ma guru-guru onangé yo himangika genangoka de’
1 wi kalaki o Yesus ka ha giria. ""O Herodes de’ ai tentara i ma
hi gogule de’ i wi hi kauku o Yesus, daha i wi hi nda o gikiri
yo ago-agomo manga pakeanga, 1 paha linanga 1 wi hi dingotoli
o Pilatus 1ka. O wange genangd o Herodes de’ o Pilatus i ma
hobatokali, ma hira i ma haturii.

O Yesus ai hukumanga ya putuhu i wi ho honenge
(Mat. 27:15-26; Mrk. 15:6-15; Yoh. 18:39 - 19:16)

BO Pilatus wid toomu o imam-imam manga hieke, o tutuda-
tutuda, de’ o kawaha, “daha wi temo onangika, “Ngini ni wi
a0 0 nyawa ne iunanga ngohino de’ nia hetongo iinanga wi ao
0 nyawa o dorou ika. O oraha nénanga nia himangoka ngohi ti
tailakoka iinanga, ma’ ngohi ha kali-kali ta mike ua ka o dorou
moi O de kiaka ngini ni wi ko kalaki oka. “Hoko genangoli
o Herodes ai da mike, hababu unangd o Yesus génanga wi hi

dingotokali ngomi ino. O nyawa ne i{inanga ka okia naga moi
0 de ko wo diai ua i patutu hi hukumu de o ho honenge ma
hukumanga. '*Karana génanga ngohi aha ti gohara iinanga i
paha ti lapahi.”

['"O Paskah ma rameanga hi geto-getongo, o Pilatus ko kiani
wa lapahi o bui ma nyawa i ma téngo mangale o kawaha.] B8O
nyawa mata-mata 1 ma to toomu ino genangoka dau yo pdaka,
“Unanga ni wi toma! O Barabas ni wi lapahi mangale ngomi!”
(**O Barabas i wi bui karana o huru-hara i da dadi o bereraka
de’ karana o doma.)

20 Pilatus wo mau wi lapahi o Yesus, hababu génanga
inanga wa temo wo hi gali ma moi oli o0 nyawa yo wde-woe ika
génanga. 2'Ma’ onanga yo poaka, “Unanga ni wi salib! Unanga
ni wi salib!”

22Daha wo hi gali ma hange oka o Pilatus wo pdaka onangika,
“Ma’ okia ai howono? Ka o howono moi 6 de i patutu hi
hukumu de o honenge ma hukumanga ngohi ko ta maike ua.
Ngohi aha ti gbhara linanga, daha ti lapahi.”

2Ma’ onanga gila-gila yo pdaka genangd manga kuata o
Yesus ko kiani 1 wi salib. De’ ma baha manga bdaka génanga i
hasili. **Daha o Pilatus wi gelenga o honenge ma hukumanga o
Yesus uku 1 moteke de o nyawa manga ngde génanga manga go
gahoko, *de’ wi lapahi o Barabas kiaka dnanga yo gahoko, ena
génanga o nyawa 1 wi bui-bui karana o huru-hara de’ o doma.
I paha o Yesus wi hi lapahi onangika la 1 wi diai i moteke to
onanga manga mau.

O Yesus i wi salib
(Mat. 27:32-44; Mrk. 15.21-32; Yoh. 19:17-27)

%0 Yesus 0 dnanga i wi ao. O ngékomo ma hoanoka, dnanga
i ma ka mike de o nyawa wo ma téngo ai romanga o Simon, ai
ahali o Kirene ma berera ino, wo mau wo wohama o kota ika.
Onanga i wi tagoko tinanga, daha linanga 1 wi pakisa wa moku o
salib ma gota génanga o Yesus ai poretino.

YManga ngde o nyawa i ma dagi ya niki o Yesus ai poretino -
manga hi dogoronaka naga 0 ya muruono naga o ngo ngoheka.
O ngo ngoheka génanga i wi gari de’ 1 wi do dora o Yesus. 2Ma’
o Yesus wo ma lega onangika de’ wid temo, “O Yerusalem ma
ngo ngoheka! Uha ngohi ni hi gari. Nio gari nia diri mahirete de’
nia ngoha-ngohaka. 2 Hababu ma oraha aha i bda o nyawa aha

yo temo, ‘Duru yo utumu- 0 ngo ngoheka komaiwa o ngohaka
1 h1 ao-ao, kiaka komaiwa de manga ngohaka de’ komaiwa o
ngohaka ma gilau ya huhu!” ¥O 6raha génanga o nyawa aha ya
temo o loku ika, ‘Ni mi tapalu ngomi!’ De’ o do doporonika,
‘N1 mi pohuku ngomi!” 3'Hababu nako o gota ma ngango ika o
nyawa yo diai oka hoko nénanga, okiali aha 6nanga yo diai de o
gota i to toolengoka ika!”

*Naga oli 0 nyawa ya hinoto ma homoa - ya hinoté o nyawa
ma dorou - Onanga yd ao la ya hukumu yid ho honenge ka ma
moi de o Yesus. ¥Ma o6raha yadono o ngi ya heto-hetongo “O
haeke ma kabelanga”, onanga i wi salib 0 Yesus de’ ya hinoto o
nyawa ma dorou génanga - wo ma téngo o Yesus ai nirakoka de’
wo ma tengoli ai higiloka. ¥De o Yesus wo hubayanga, “Ama,
onanga na hi apongo! Onanga i hi orikua okia 6énanga yo diai.”

O Yesus ai pakeanga genangoka 6nanga i mid ko ke regu i
moteke 0 undi. ¥Manga ngée o nyawa i ma oko ino genangoka
de 1 md domina, o Yahudi oka manga tutuda i wi hohedu de’ yo
temo, “Unanga wa hi halamatoka o nyawa ma homoa; abe ika
0 oraha nénanga wo hi halamati ai diri mahirete, nako iinanga
1 gou-goungu ma Koano Wo hi ho halamati ma Jou Madutu ai
ngo ngiriki!”

%O tentara-tentara oka ma i wi hohedu iinanga. Onanga ya
ino de’ 1 wi hi ddaka o angguru ma gogiohiki unangika ¥inoli
yato, “Nako ngona o Yahudi oka manga koano, no hi halamati
ani diri!”

#O Yesus ai salib ma gota ma Ioku ile i hi tulihi 0 demo-demo
nénanga: “Nénanga o Yahudi ma Nyawa manga Koano.”

¥Ma nyawa ma dorou oka wo ma téngo i wi so salib
genangoka wi hi kauku o Yesus. Unanga wo temo, “Ko i
goungua ngona ma Koano Wo hi ho halamati? Aa, no hi
halamati ani diri de’ ngomi!”

“Ma’ ma nyawa ma dorou oka wo ma tengoli wi taaere ai
dodiawo génanga, wato, “Mode ngona ni modongua ma Jou
Madutu? Ngona ka ma moi i ni hukumu i ni ho honenge hoki
unanga. ‘'Duga-duga nanga hukumanga i nd hinoto i goungu i
ma daene de to ngone nanga manarama. Ma’ unanga ha kali-kali
ko wa howonua!” #Daha iinanga wo temo, “Yesus no hi hininga
ngohi, nako ngona no boa hoki o Koano!”

#%“No ngaku,” o Yesus wi temo unangika, “O wange nénanga
aha ngona de de ngohi o Firdaus oka.”

O Yesus ai honenge
(Mar. 27:45-56; Mrk. 15:33-41; Yoh. 19:28-30)

“Mudukua o takoro ngimoi de hinoto o wange i korona, o
wange ma lako i tararonua, de’ o berera mata-mata ika i dadi
i hu hutu duru hi adono o takoro hange bimaoa. *0O guba ya
nu nune uku ma Jou ai Tau ma goronaka, i kakihi 1 belaka
hinotoka. *Daha o Yesus wo pdaka de ai ilingi ma kuatile,
“Ama'! Ani giama ma hoatika ahi diri to hi lapahi!” Wo temo
hoko génanga i paha, {inanga wo honenge.

"Ma oraha o tentara oka ma doomu manga baluhu wa make
okia i da dadi oka, tinanga wi hi giriri ma Jou Madutu. Daha
unanga wo temo, “I goungu, iinanga wa howonua!”

#( nyawa manga ngde ya ino-ino yo to tomina genangino, ya
make okia naga 1 di dadi. Onanga mata-mata yo lio de manga
hininga duru i ma toduba. *De’ mata-mata i ma ko ka nédko de
o Yesus, de o ngo ngoheka i wi nd ni niki iinanga o Galilea de ya
ino, i ma oko ino ma gurutika, de’ ya midke mata-mata génanga.

O Yesus i wi lungunu
(Mat. 27:57-61; Mrk. 15:42-47; Yoh. 19:38-42)

s-SINaga wo ma téngo ai romanga o Yusuf, ai ahali o
Arimatea ma berera ino o Yudea ma daera oka. Unanga o
nyawa ma oa de o nyawa i wi horomati, de’ w6 do dama ma
oraha ma Jou Madutu wo muldaenge wo pareta hoka o Koano.
Ngarokd tlinanga o Agama ma Juru Hakimi ma ge getongo, ma’
unanga wo hi motekua o Juru Hakimi manga manarama ma
do dagi de manga putuhu génanga. 0O Yusuf nénanga woiki
wi himanga o Pilatus de’ wo gahoko hupaya o Yesus ai mayeti
i hi doaka unangika. 531 paha i{inanga o salib oka de wo hi
guti o Yesus ai mayeti, daha wa hawo ino de o mayeti ma ha
hawo o hutara. I bdto génanga iinanga wa kelenga o lungunuku,
kiaka o lungunu génanga o doporono i ho helewo ma goronaka
- o lungunu génanga komaiwahi ya pdke. ¥O wange génanga
o Jumati ma wange; de’ o Yahudi oka manga Puji ma wange
ngade 1 mulaenge.

O ngo ngoheka ya ino-ino de o Yesus o Galilea ino i wi
niki o Yusuf de’ ya mike o lungunu génanga. Onangd ya make
sarakia o Yesus i wi kelenga o lungunu ma goronaka. %I paha

Onanga yo lio daha yo turunga o rampa-rampa de’ o minya ma
bou-bounu la o Yesus ai mayeti ya minya.

O Yahudi oka manga Puji ma wange oka, Onanga i ma
togumu yo manarama mangale ya moteke 0 agama ma tita.

O Yesus a1 momiki
(Mat. 28:1-10; Mrk. 16:1-8; Yoh. 20:1-10)

2 O Minggu ma wange oka duru o ngoru-ngorumino, o
ngo ngoheka génanga yoiki o lungunika yao o rampa-
rampa kiaka Onanga ya sO sadiaka. 20O lungunoka, Onanga ya
make ma helewo ma da damunu i lulu ika. 3Daha Onanga yo
wohama o lungunu génanga ma gorona ika, ma’ ya mike ua
ma Jou Yesus ai mayeti genangoka. *Onanga ka i ma oko inohi
genangoka de’ yo bingu ya pikiri o hali génanga, i todokanino o
nyawa ya hinoto de manga pakeanga ma leto-letongo 1 ma oko
ino manga datekoka. Onanga duru yo hawana, de i ma ruku hi
adono o tonakuku, o nyawa ya hinoto génanga ka ma go giriahi
yd temo onangika, “Ya dodoa ho ngini nid lingiri o nyawa yo
wango-wango yo hone-honenge manga hi dogoronaka? ¢Unanga
ko 1 wiwa nengoka dau. Unanga wo momikoka! Nio ho hininga
okia unanga wi ni hi ngahu oka ngini ika ma Oraha iinanga ka
o Galilea ma daera okahi. "Kiaka o Nyawa manga Ngohaka ko
kiani i wi hi lapahi o nyawa baradoha ika, daha i wi salib, de’ o
wange hange oka ilinanga aha wo momiki!”
$De o0 ngo ngoheka génanga i ma hininga o Yesus ai demo-
demo. °Yo lio ino o lungunino génanga, O6nanga yo ade-ade
mata-mata i did dadi génanga o rasul ya ngimoi de ya moi ika
de’ mata-mata i wi nd ni niki ma homoahi. O ngo ngoheka i hi
ngo ngahu-ngahu mata-mata génanga o Yesus 1 wi no ni nikika,
genangala: o ngo Maria Magdalena, o ngo Yohana de’ o ngo
Maria o Yakobus ngoi ayo, inoli o ngo ngoheka ma homoahi
1 ma ko ko moteke de de 6nanga. "Ma’ o rasul-rasul génanga
yato bote o ngo ngoheka génanga yo ade-ade ma fo faidi ua.
Onanga yo ngaku ua o ngo ngoheka génanga manga ade-ade.
2Ma’ o Petrus wo momiki de’ wo ma popita o lungunika. De
wo ma ponu unanga wa tailako ma gorona ika, de wa mike
duga-duga o mayeti ma ha hawo genangoka. O Petrus duru wo
héranga, gila-gila wo lio de o lo leha ma ngde ai hininga ma
goronaka, ya korona okia i dd dadi oka.

O Emaus ma ngékomo ma hoanika
(Mrk. 16:12-13)

30 wange genango, ya hinoto o Yesus i wi nd ni niki yoiki
1 ma dagi o desa moi ika ma romanga o Emaus, o Yerusalem
oka de ngade-ngade o kilo ngimoi de moi ma gurutika. ¥*Yo tagi
ma go giriaka 6nanga i mi ade-ade mangale hagala okia naga i
da dadi oka génanga. *I ma temo-temo de o dibanga i ma hi
bori déa-doaka ma go giriaka, o Yesus mahirete wa ino de’ wo
tagi de de 6nanga. '“Onanga i wi mdke o Yesus, ma’ naga okia
naga moi ya diai hi 4dono 6nanga i wi nako ua iinanga. " Gila-
gila 0 Yesus wa temo, “Okia ngini ni hi ade-ade o ngékomo ma
hoanino nénanga?”

Onanga i ma togumuku de manga biono i huha. ®¥Daha wo
ma téngo manga dodiawo ai romanga o Kleopas, wi leha o
Yesus ika, “Bapa ngona o nyawa ma poretino moi o Yerusalem
oka ho na ndko ua okia naga i dd dadi dokengoka i paha-paha
nénanga?”

9“QOkia i da dadi?” o Yesus wo leha.

“Okia naga i dda dadi de o Yesus, o Nazaret ma nyawa
génanga,” Onanga yo haluhu. “Unanga o nabi. Ai demo-demo
de’ ai manarama duru de ma kuaha - ya oa i moteke ma Jou
Madutu ai lo legaka ekola 1 moteke 0 nyawa mata-mata manga
lo legaka. 2O imam-imam manga hdeke de’ nanga hoana de
nanga berera ma tutuda i wi hi lapahi {inanga la i wi hukumu 1
wi ho honenge, de’ onanga i wi salib iinanga! 2’ Ena hioko ngomi
mi wi nganono tlinanga aha o Israel oka wa hi bebasi! De’ o
wange nénanga o wange hange i boto ma dero o hali génanga i
dadi. 2Ino oli, mia ngo ngoheka ya muruono naga yo diai oka
ngomi i mi todokana. Duru o ngoru-ngorumino Onanga yoiki
o lungunika, ¥»ma’ ya mike ua ai mayeti dokengoka. Gila-gila
Onanga i ma ki lioro de’ ya hetongo 6nanga ya midke o malaekat,
de’ o malackat génanga ya hetongo o Yesus wo wango. **Ya
muruono naga mia dodiawo yoiki o lungunika de’ ya méake hoké
okia 0 ngo ngoheka génanga ya hetongo 1 goungu hoko ganga,
duga-duga 6nanga i wi mdke ua o Yesus.”

5Gila-gila o Yesus wa temo onangika, ‘“Ngini i goungu ni
bodo! I taitua holi nia ngaku mata-mata okia o nabi-nabi ya
heto-hetongoka. *Mode ko i goungua ma Koano Wo hi ho
halamati ko kiani wa ohanohi i1 hira o huha de o hangihara

genanga dahao wa make ai mulia?” %[ paha o Yesus wo hi
tararono onangika okia ya tuli-tulihi o Buku 1 Tebi-tebini ma
goronaka ya ko korona ai diri, muldenge o Musa ai buku-buku
oka de o nabi-nabi manga buku.

BHoko kiaka ua 6nanga ya tigi oka ma desa dnanga yd dumu-
dumutu. O Yesus wo ma diai hokd wo mau wo tagi wo gila-
gila, ma’ onanga i wi tumungu, “No gd gogerohi mia ngi oka,”
onanga 1 wi temo unangika, “o draha nénanga i tigi oka yo hutu
de’ 1 mulaengoka i hu hutu.” De o Yesus wo wohama la wo ma
hi du hutu manga ngi oka. **Ma orahoka wo gogeruku wolomo
de de Onanga, o Yesus wa lé o roti wo temo sukur ma Jou
Madutu ika, wa béla-bélaka o roti génanga de ai giama, daha wa
hi doaka onangika. *'I paha dnanga ya nidko génanga o Yesus.
Ma’ unanga wo hihangoka to ona manga lo legaka. ¥Onanga i
ma bori temo, “Mode ko 1 goungua ha mdo nanga hininga hoka
1 ruae, ma Oraha iinanga ho ma teke ade-ade o ngekomo ma
hoanoka de’ wo hi tararono o Buku i Tebi-tebini ma dola ngone
ino?”

¥ Oraha génanga dika O0nanga i ma oko gila-gila i ma ki
lioro o Yerusalem ika. Dokengoka 6nanga yd make ika ya ngimoi
de ya moi 1 wi nd ni niki o Yesus, 1 ma toomu ino de ma
homoahi. **0Onanga génanga yato, “I goungu i tial ma Jou wo
wangokali! Unanga wo ma hi matokoka ai diri o Simon ika!”

3*Ya hinoto i wi nd ni niki 0 Yesus aha yo bda-boda génanga,
gila-gila i hi ade-ade Onanga ya mike-mike manga do dagi ma
hi dogoronaka, de’ sarakia onanga i wi nako ma Jou ma 6raha
unanga wa béla-bélaka o roti.

O Yesus wo ma hi matoko ai diri i wi no ni nikika
(Mat. 28:16-20; Mrk. 16:14-18; Yoh. 20:19-23; Orr. [:6-8)

¥Onanga ka i ma teke ade-ade ohi i todokanino o Yesus
mabhirete wo ma oko ino manga hi dogoronaka de’ wo temo, “Ni
halamati ngini!”

’0Onanga ya todokana de’ yo hawana, karana yato bote
onanga ya mike o tokata. ¥Ma’ o Yesus wi temo, “Ya dodoa
ho ngini ni hawana? Ya dodoa ho nia hininga ile i puda hoka
ni ngakua? ¥Nio lega ahi giama de’ nio lega ahi Tou. Nia
nako nenangala ngohi mahirete! Ni hi palanga de’ ni hi tailako,
karana o tokata koiwa ma akeme ekola ma kobongo, hoki ngini
nia make ngohi oka.”

O Yesus wo temo hoko génanga inoli wo hi matoko
onangika ai giama de’ ai lou. *De’ onanga hokd yo ngaku
owahi, karana yo morene holi de’ yo héranga, o Yesus wi
leha onangika, “Boteka ngini naga de nia inomo nenangoka?”
4 Onanga 1 wi hi doaka unangika o nawoko i ho hinanga o luiti
moi. ¥O Yesus wa Ié o nawoko génanga, gila-gila wa olomo to
onanga manga himangoka.

#] paha de génanga tinanga wéi temo onangika, “Nenangala o
hali ti ni hi ngahu-ngahu oka ngini ika ma 6raha ngohi ka de de
ngini ohi: o hali moi-mo1 ya tulihi ya korona ngohi o Musa ai
Buku-buku ma goronaka, o nabi-nabi, de’ o0 Mazmur, ko kiani i
dadi.”

1 paha o Yesus wa helenga manga dibanga, la i mangarati
o Buku i Tebi-tebini ma dungutu. *Daha ilinanga wid temo
onangika, “O Buku 1 Tebi-tebini ma goronaka ya tulihi ma
Koano Wo hi ho halamati génanga ko kiani wa ohana o huha
de o hangihara, de’ ko kiani wo momikoli o honenge ma hi
dogoronaka o wange ma hange oka. *'Inoli de ma Koano Wo hi
ho halamati ai romanga ko kiani i hi abari hagala o hoanika de
o berera ma nyawa ika, kiaka o nyawa ko kiani yo toba de’ ma
Jou Madutu wa apongo manga baradoha. De’ o abari génanga
ko kiani 1 hi ngahu o Yerusalem oka de 1 muldenge. ¥Mata-mata
génanga ngini ma ho hakihi. ¥De’ ngohi mahirete aha to hi
dingoto ngini ika okia 0 Ama wo jd jaji oka. Ma’ ngini ko kiani
ni tatapu ni tama o bereraka nénanga hi 4dono ma Jou Madutu
ai kuaha i ni hawo ngini.”

O Yesus i wi goraka o horoga ile
(Mrk. 16:19-20; Orr. 1:9-11)

] paha génanga o Yesus wa ao Onanga o berera ma poretika
hi ddono o Betania ika. Genangoka dau ilinanga wa goraka ai
giama, daha wa hi barakati Onanga. *Ma go giriaka wa hi
barakati, linanga i wi goraka o horoga ika, de wo ma tingaka de
de onanga. **Onanga i ma rukuku i wi huba linanga, i paha i ma
ki lioro o Yerusalem ika de manga hininga duru i morene, 3de’ i
hi gila-gila i wi hi go girirt ma Jou Madutu, ma Jou ai Tau oka.



O ABARI MA OA
O YOHANIS WA TO TULI-TULIHI

MA NGONGOTAKA

O Abari ma Oa ma goronaka nénanga, o Yesus wo hi do di
hira hokd ma Jou Madutu ai Demo i ko kakali | ma dadi oka o
nyawa, de’ i gogere nanga hi dogoronaka. Hoka i hi ade-ade o
buku nénanga ma goronaka, o Abari ma Oa nénanga i tulihi de
ma dungutu, hupaya yo bo basa-basa yakunu yo ngaku o Yesus
ganga o Koano Wo hi ho halamati i wi hi jaji oka - tinanga
ma Jou Madutu ai Ngohaka mahirete. Hupaya de i wi ngaku
unangika onanga ya make o ngango (20:31).

I paha ma mulaenge i hi ngahu ma Jou Madutu ai Demo i ko
kakali génanga ganga o Yesus, o hidoku ma do di hiraka o buku
nenanga i.hi ade-ade i rupa-rupa i héra-héranga wo diai o Yesus.
I heéra-héranga génanga i hi matoko o Yesus ganga o Koano
Wo hi ho halamati i wi hi jaji oka, iinanga ma Jou Madutu ai
Ngohaka. Moi-moi i hi ade-ade mangale i héra-héranga i ma niki
manga ade-ade ma Jou Yesus de o nyawa. O ade-ade génanga de
ma diai oka i hi demo mangale i héra-héranga génanga. Hidoku
nénanga ma goronaka, i hi ti hiraka naga o nyawa i wi ngaku-
ngaku o Yesus ika de’ yo dadi i wi n6 ni niki, ma’ nagali i wi
lawani dnanga de’ yoluku i wi ngaku unangika. Ma hidoku 13-17
i tulthi 1 kurutu de | woata sarakia ma kekete o Yesus de’ i wi no
ni niki, ma éraha o hutu génanga énanga yo mau i wi tagoko de’
i wi adili, sarakia iinanga i wi salib, wo honenge de’ wo momiki,
de’ sarakia iinanga wo ma hi matoko i wi né ni nikika, iinanga
wo wangoka i paha ino.

O ade-ade mangale o ngoheka i mi tagoko ma go giriaka
mo diai 0 howono (8:1-11}, i hi ngohama o batingi hinoto ma
ago-agomo ma hi dogoronaka, hababu ma demo i tuli-tulihi
de’ ma hi guti-hi guti i héra-héranga, yo noa ua ma ade-ade

genanga, ma homoa de génanga yo noa hagala o ngi.

O Buku nénanga ma hi dogoronaka o Yohanis wo hidoku i
tubuho o ngongike, ena génanga o ngango ma dutu i ko kakali,
ma Jou Madutu wo hi déaka mangale o Kristus. O ngongike
génanga | mulaengoka o duniaka, de’ yakunu ya mdo o nyawa
i wi to tarima o Yesus hokd o ngékomo, ma Jou Madutu ika,
hoka wo hi matoko ma diai ma Jou Madutu, de’ hoki wo
hi dba-doaka o ngango. Ai biaha o Yohanis ena génanga o hi
totero-hi totero wa lé hagala o hali ha mike-mike o wange ma hi
getongo mangale ma dumutu o jiwa ma hidoku ma diai, hoki o
akere, o roti, o dararono, o go gdana de’ ai duba, o angguru ma
utu de’ ma hohoko.

Ma dola
Ma do di hira 1:1-18
O Yohanis Wo ohi-ohiki de’ o nyawa ma do di hiraka yo dadi
i wi no ni niki o Yesus 1:19-51
O Yesus ai leleani o kawaha manga
hi dogoronaka 2:1-12:50
O wange ma bo bahaka o Yerusalem oka de’ i tigi oka
0 Yerusalem ika 13:1-19:42
Al momiki o Yesus de’ wo ma hi matoko ai diri 20:1-31
Ma bo baha: ma moi oli wo ma hi matoko ai diri
o Galileaka 21:1-25

O Demo i hi doa-doaka o ngango

Ka ma do di hirakahi o dunia i dadi uahi, 0 Demo nagaka.
O Demo naga de ma Jou Madutu
de’ o Demo ka i ma tero de ma Jou Madutu.
2 Ka ma hirahi iinanga de ma Jou Madutu.
3 Hagala mata-mata i dadi kiani de de {inanga,
de’ hagala nénanga naga,
de ka moi 6 de koiwa i dadi nako de de unangua.
4+ O Demo génanga o ngango ma titi,
de’ o ngango i hi ddaka o dararono o nyawa ika.
5 O dararono génanga i tararono o hu hutu ma goronaka,
de’ o hu hutu yakunua ya ho honenge.

¢ Wo boa o nyawa wi hulo-huloko ma Jou Madutu,
0 Yohanis ai romanga.
7 Unanga wo bda wo hi abari mangale o dararono génanga,
hupaya 0 nyawa mata-mata yo ngaku.
8 Unanga mahirete génanga o dararonua,
unanga duga-duga wo hi abari.
9 O dararono ma dutu yd tararono mata-mata o nyawa,
1 boa o dunia uku.
W O Demo naga o duniaka,
o dunia 1 dadi kiani de de linanga,
ma’ 0 dunia 1 wi ndko ua iinanga.
1t Unanga wo boOa ai berera ika mahirete
ma’ ai roria dodoto i wi tarima ua iinanga.
12 Ma’ naga 0 0 nyawa | wi tarima iinanga
de 1 wi ngaku unangika,
ya hi déaka o haku yo dadi ma Jou Madutu ai
ngoha-ngohaka,
131 wi hi ngohaka o nyawa oka ua de va ino,
hababu 0 ngango ma hungi génanga, ma ahali ma Jou Madutu
oka de va 1no.
14 O Demo 1 ma dadi oka o nyawa,
de €nanga 1 gogere nanga hi dogoronaka,
de’ ngone ha mike oka ma mulia.
Ma mulia génanga wa tarima
hoka o Ama ai ngohaka wo ma téngo-téngoka.
Unangoka ngone hi midke ma Jou Madutu
de’ al dora ngone 1no.
15O Yohanis wo boa hoki ai hakihi,
linanga wo hi abari:
“Nenangala iinanga to hi do do demoka:
Unanga aha wo béa wo hi hi duru ino,
ma’ 1 holoi wo lamoko de de ngohi,
hababu ngohi koihiwahi iinanga nagaka.”
16 Unanga i wi omanga de o dora;
koiwa ma do dogumu,
unanga wo na hi barakati ngone.
17 Ma Jou ai pareta ngone ha tarima, o Musaka de ya 1no.
Ma’ ai dora de ai setia ma Jou Madutu
wo hi matoko o Yesus Kristus oka de ya ino.
18 Komaiwahi naga 1 wi médke ma Jou Madutu,

ma homoa de ma Ama ai ngohaka wo ma téngo-téngoka,
ka i ma tero de ma Ama de’ duru wo tigi unangika.
Unangala wo na hi matoko o Ama ngone ino.

O Yohanis ai hakihi
(Mat. 3:1-12; Mrk. 1:1-8; Luk. 3:1-18)
Yo ko kuaha o Yahudi oka o Yerusalem oka ya huloko o
imam-imam de’ o Lewi ma nyawa yoiki o Yohanis ika de’ 1 wi
leha unangika, “Ngona nénanga o nagona?”

O Yerusalem ma kata. (1:19)

20 Yohanis wo ma ngaku wo hi to tiaika, “Ngohi uva o
Koano Wo hi ho halamati.”

2t“Nako hoko génanga, ngona o nagona?” yo leha Onanga.
“Bote ngona o Elia?”

“Kowali,” o Yohanis wo haluhu.

“Bote ngona o Nabi wo amo-amoko?” yo leha Onanga 1 hi
gali oli.

“Kowali,” wo haluhu.

20nanga yato, “Nako hoko génanga, no mi hi ngahu
ngomino 0 nagona ngona nénanga,” “hupaya ngomi mi akunu
mi hi doaka o bo baluhu o nyawa i mi hulo-huloko ngomi. Okia
ani demo mangale ani diri mahirete?”

3

30 Yohanis wo haluhu, “Ngohi ne iinanga ma Nabi Yesaya
wo temoka:

‘O nyawa ya pOa-pdaka o tonaka ma ko kakahaka:

N1 hi tiai o ngékomo mangale ma Jou.””

240 Farisi oka yd hulo-huloko o nyawa génanga, **yo lehali,
“Nako ngona o Koano Wo hi ho halamati ua, o Elia ua, o Nabi
w0 amo-amokua, ya dodoa ngona na ohiki?”

260 Yohanis wo haluhu, “Ngohi to ohiki de o akere. Ma’ nia
hi dogoronaka naga o nyawa ngini ni wi ndko ua. ¥ Unanga wo
béa wo hi hi duru ino, ma’ ngohi to patutua ta hohe to linanga
al hapato ma li liko.”

8Mata-mata génanga i dadi o Betania, o wange ma hiwara o
Yordan ma Ngairi, o ngl o Yohanis wo ohiki.

Ma Jou Madutu ai Duba ma Ngohaka

¥Yarehino ma wange, o Yohanis wi midke o Yesus wa ika
unangika. Daha o Yohanis wid temo, “Ni wi lega, ge ilinanga
ma Jou Madutu ai Duba ma Ngohaka ya o ehe-ehe o dunia ma
baradoha. *Unanga ngohi to hi do demoka aha wo bda wo hi hi
duru ino, ma’ unanga i holoi wo lamoko de de ngohi, hababu
ngohi to ma kilauahi, iinanga nagaka. 3'Kowahi de génanga,
ngohi ti ndko ua o nagona iinanga génanga. Ena hioko ngohi to
bda to ohiki de o akere, hupaya o Israel oka ma nyawa i wi nako
unanga.”

20 Yohanis 6 wo hi doaka o hakihi nénanga, “Ngohi ta make
ma Jou Madutu ai Womaha i uti hokd o namo dara o dihanguku
de’ i tangi ai lokuku. ¥Oraha génanga ngohi ti ndko uahi o
nagona iinanga. Ma’ ma Jou Madutu wo hi huloko to ohiki
de o akere wo temoka ngohino, ‘Nako ngona na madke ma Jou
Madutu ai Womaha i uti, de’ i tangi ai loku oka wo ma téngo,
linanga aha wo ohiki de ma Jou Madutu ai Womaha.’ 3Ngohi
mahirete ta midke oka,” o Yohanis wato, “de’ ngohi to hi ddaka
hakihi iinanga ma Jou Madutu ai Ngohaka.”

O Yesus i wi n_('i ni niki ma do di hiraka

¥Yarehino ma wange, o Yohanis naga o ngi genangokali
de i wi nd ni niki ya hinoto. *¥Ma 0Oraha ilinanga wi make o
Yesus wa ka ino, iinanga wato, “Ni wi lega! Génanga ma Jou
Madutu ai Duba ma Ngohaka.”

3Ya hinoto 1 wi nd mi niki o Yohanis yo ihene o demo
génanga, yoiki 1 wi niki o Yesus. ¥O Yesus wo ma idulu ai
poretoko, de’ wa mike onanga i wi niki linanga. Unanga wéi
leha, “Ngini nia lingiri okia?”

Onanga yo haluhu, “Rabi, kiaka Rabi ani gogere?” (Ma demo
‘Rabi’ ma mangarati guru.)

¥0O Yesus wato, “Nia ino nio lega mahirete.” Onanga yoiki
de de ilinanga de’ ya midke kiaka iinanga wo gogere. O éraha
génanga o takoro iata o bimaoa. O wange génanga Onanga yo
gogere de de linanga.

®*Wo ma téngo, ya hinoto manga hi dogoronaka wo ihene
okia o Yohanis wo temo 1 paha wi niki o Yesus, ganga o
Andreas, o Simon Petrus ai dodoto. **Wo ma tai-taiti o Andreas
wi lingiri o Simon ai riaka, de’ wo hi ngahu unangika, “Ngomi
mi ma ka make oka de o Mesias!” (O Mesias ka 1 ma daene de o
Kristus, ena génanga o Koano Wo hi ho halamati.) ¥*O Andreas
wi ngotaka o Simon o Yesus ika.

O Yesus wi pulo-pulono o Simon, de’ wi temo, “Ngona o
Simon, o Yona ai ngohaka. Ngona aha i ni hetongo o Kefas.”
(O Kefas ka i ma didene de o Petrus ma mangarati: o loku o
helewo.)

O Yesus wa ahoko o Filipus de’ o Natanel

BYarechino ma wange o Yesus wa putuhu woiki o Galilea
ika. Unanga i ma ka make de o Filipus, de’ wato unangika,
“Na ino no hi niki ngohi!” #O Filipus ai ahali o Betsaida ino,
ena génanga 1 ma teke berera moi o Andreas de’ o Petrus.
#0 Filipus i ma madke de o Natanel de’ wi hi temo unangika,
“Ngomi mi wi mike oka o nyawa kiaka o Musa wa hetongoka
ma Jou Madutu ai Tita ma Buku oka, de’ kiaka o nabi-nabi 1
hi abari oka. Unanga génanga o Yesus Nazaret ino, o Yusuf ai
ngohaka.”

#%Ma’ o Natanel wo haluhu, “Ka i yakunu ma oa-oa moi i
bda o Nazaret ino?”

O Filipus wo haluhu, “Na ino la’ no lega mahirete.”

70 Yesus wi make o Natanel wo boda, de’ unanga wo temo
mangale iinanga, “Ni wi lega, génanga o Israel oka ma nyawa
ma dutu. Koiwa o tengeluku unangoka.”

#“Sarakia Bapa no hi ndko ngohi?” O Natanel wo leha o
Yesus ika.

O Yesus wo haluhu, “O Filipus wo ni ahokuahi ngona, ngohi
to n1 mdke oka ngona, o ara ma utu ma timi uku génanga.”

#¥«“Bapa Guru,” o Natanel wato, “Bapa nagala ma Jou
Madutu a1 Ngohaka! Bapa o Israel oka ma nyawa manga
Koano!”

00 Yesus wato, “Ngona no ngaku, hababu duga-duga ngohi
to ni hi ngahu ngohi to ni make oka ngona o ara ma utu ma timi
uku génanga? Ma homoahi i holoi 1 lamoko de génanga ngona
aha na mdke!” 'O Yesus wo temo oli, “I goungu, no ngaku,
ngona aha na make o dihanga i helenga, de’ ma Jou Madutu ai
malaekat-malaekat yo uti yo doa o Nyawa manga Ngohakuku.”

O kawingi ma rameanga o Kana ma bereraka

O wange hinoto 1 paha naga o kawingi ma rameanga O
Kana ma bereraka o Galilea ma tonakoka, de’ o Yesus

ngoi ayo naga genangoka. 20 Yesus de’ i wi no ni niké ya ahoko
o rameangika génanga. *Ma oOraha manga angguru 1 mataka, o
Yesus ngoi ayo mi temo o Yesus ika, “To 6nanga manga angguru
i mataka.”

40 Yesus wo haluhu, “Ayo, uha no hi huloko ngohi. Ma
Oraha yadonuahi ngohi to hi matoko ahi dir1.”

5Ma’ o Yesus ngoi ayo mi temo o nyawa yo 10 leleanika, “Nia
diai dika okia wi ni temo nginika.”

¢Gengoka naga o rube o gahumu butanga i sadiaka i1 hi iho-
ihoro manga Tou i moteke o Yahudi oka manga adati. O rube
génanga moi-moi ma dola done ho litere o ratuhu moi. O
Yesus wid temo yo 10 leleanika génanga, “Nio guhe o rube-
rube génanga de o akere.” Onangd yo guhe hi ddono 1 omanga.
8Dahao o Yesus wa temo onangika, “Nia I¢ o akere ma huhutulu
génanga de’ ni ao o rameanga ma hdekika.” De Onanga yao o
akere génanga o rameanga ma haekika, *de’ unanga wa taili o
akere i da dadi oka o angguru. (Ma iinanga wo hi orikua kia
ino o angguru génanga, duga-duga yo 10 leleani dika génanga i hi
oriki 6nanga yo guhe.) O rameanga ma hdeke génanga wi ahoko
o nauru wo kawi-kawingi, '“de’ wi temo unangika, “Ma biaha
o nyawa ya guhe i hira o angguru 1 hémo-hémoro, de’ nako
onanga yokere ya dugaka, dahao o angguru biaha. Ma’ ngona
na gogonika o angguru duru ma hémo-hémoro hi ddono Oraha
neénanga!'!”

""Génanga o nonako i héra-héranga ma do di hiraka génanga
o Yesus, linanga wo diai génanga o Kana ma bereraka o Galilea
ma tonakoka. De o nonako gé€nanga linanga wo hi matoko to
unanga ai mulia. Ho’ i wi nd ni niki i wi ngaku unangika.

2] paha génanga o Yesus woiki o Kapernaum ika i ma ki niki
de ngoi ayo, ai roria dodoto de i wi nd ni niki. De Onanga vo
gogere dokengoka o wange muruono naga ma dekana.

O Yesus wo wohama ma Jou ai Tau ika
(Mat. 21:12-13; Mrk. 11:15-17; Luk. 19:45-46)

BMa oraha o Yahudi oka manga Wange ma Amoko o Paskah
i tigi oka, o Yesus woiki o Yerusalem ika. *Ma Jou ai Tau oka
o Yerusalem oka iinanga wa méke 1 ma huku-hukunu o hapi, o
duba, de’ o0 namo dara; de i hi to tagali o tiwi yo gogeruku
genangoka. O Yesus o dewili wo ma diai ai go gohara moi de’
wa duhu mata-mata aiwani génanga, ya oa o duba, o hapi, ma
Jou ai Tau ma goronaka. Manga meja-meja o tiwi i hi to tagali
wa bitikanga hi ddono manga tiwi 6énanga ho hi bari-barihi kia
ika honanga. '*Daha iinanga wa temo o namo dara yo huku-
hukunika, “Nia goraka mata-mata nenangoka. Uha ahi Ama ai
Tau, nia diai o bubukunu ma ngi'” V1 wi no ni niki ahao i
ma hininga o Buku 1 Tebi-tebini ma demo nénanga, “Ahi ngigo
mangale ani Tau, ya Jou Madutu, ya tuhuku ahi hininga.”

8O Yahudi oka ma nyawa yo ko kuaha i1 wi temo de ma
dohata o Yesus i1ka, Onanga yato, “Abe ika no diai i hera-
héranga hokd o nonako ngomino, i goungu ngona de ani haku
no diai hoko nénanga.”

YO Yesus wo haluhu, “Nia kilianga o Tau nénanga, de’ o
wange hange ma dogoronaka aha to hi goko okali.”

2De’ onanga vato, “O taongo moruata de butanga ino i hi
dailako mangale i hi goko ma Jou ai Tau nénanga. De’ ngona no
mau no hi gokokali o wange hange ma dogoronaka?”™

2IMa’ ma Jou ai Tau o Yesus ai dungutu gangala ai
roehe mahirete. ¥Ho’ ma duru ino, o Yesus wo momikoka o
honengino, 1 ma hininga i wi nd ni niki o hali genanga unanga
wo hi do demoka. De yo ngaku dnanga okia i tulihoka o Buku i
Tebi-tebini ma goronaka de’ okia o Yesus wo temo-temoka.

O Yesus wa nako mata-mata o nyawa

3Ma oraha o Paskah ma Rameanga o Yesus naga o Yerusalem
oka, de o nyawa manga ngde 1 wi ngaku unangika, hababu wo
diai o nonako 1 héra-héranga. Ma’ o Yesus mahirete wa ngakua
Onanga, hababu linanga wa ndko o nyawa mata-mata. »Ngaro
uha o nyawa i wi hi tararono unangika o nagona dika, hababu
iinanga mahirete wo hi oriki okia naga o nyawa manga hininga
ma goronaka.

O Yesus de’ o Nikodemus

Naga wo ma téngo o agama ma baluhu o Farisi oka ma

nyawa, al romanga o Nikodemus. 20O hu hutu moi uku
linanga wa 1ka o Yesus ika de’ wo temo, “Bapa Guru, ngomi
mi hi oriki Bapa wo ni huloko ma Jou Madutu. Hababu moi ua
yakunu yo diai i héra-héranga hoka Bapa no diai, nako ma Jou
Madutu wi to motekua {inanga.”

30 Yesus wi baluhu, “No ngaku, o nyawa moi ua yakunu yo
dadi ma Jou Madutu ai umati, nako iinanga wo ma kilau wo hi
gali ol1.” _

4“Sarakia o nyawa yo baluhoka yakunu i ma kilau i hi gali
oli,” o Nikodemus wato o Yesus ika, “Ka 1 yakunu iinanga wo
wohamoli ngoi ayo ami mdmata ma gorona ika de’ mi hi kilau
oli?”

0O Yesus wi baluhu, “I goungu i tiai ahi demo nénanga:
nako o nyawa i ma kilaua o akerino de’ ma Jou Madutu ai
Womahino, o nyawa génanga yakunua yo dadi ma Jou Madutu
ai umati. ¥Nanga réehe o nyawa i na hi kilau ena génanga nanga
dimono, ma’ de ma do dagi nanga rohani i na hi kilau de ma
Jou Madutu ai Womaha. "Uha no héranga nako ngohi to temo:
ngini mata-mata kiani ni ma kilau ni hi gali oli. 3O hidaloko i
wuwu kia 1ka énanga ya ka ika; ngone ho ihene to €nanga ma
ruruhu, ma’ ha ndko ua kia ino i bda de’ kia ika ya ka ika.
Hoko genangd o nyawa ya kilau ma Jou Madutu ai Womaha.”

0O Nikodemus wo leha, “Sarakia génanga yakunu i dadi?”

YO Yesus wo haluhu, “Ngona o Israel oka manga guru; de
sarakia ngona no hi orikua? '""No ngaku: ngomi mi hi ade-ade
okia ngomi mia ndko, de’ ngomi mi hi déaka o hakihi okia
ngomi mia mike oka; ma’ ngini ni oluku nia tarima to ngomi
mia hakihi. Ngini ni ngakua nako ngohi to hi ade-ade nginika

mangale o dunia ino ma hali; sarakia ngini yakunu ni ngaku,
nako ngohi to hi ade-ade nginika mangale o horoga ma hali?
BKoiwahi o nyawa moi 0 yo doa o horoga ile, ma homoa de ge
linanga wo uti oka o dunia uku, ena génanga o Nyawa manga
Ngohaka.

“Hoka i ma tero o Musa wo hi doaka o dodiha tabaga de
0 gota ma booto o tonaka ma ko kakahaka, hoko genangoli o
Nyawa manga Ngohaka kiani i wi hi doa, "hupaya mata-mata i
wi ngaku unangika ya make o wo wango ma dutu de’ i kakali.”

Karana ma Jou Madutu hoko génanga wa dora o nyawa
0 duniaka nénanga, hi adono Unanga wo hi doaka ai Ngohaka
wo ma téngo-téngoka, hupaya moi-moi o nyawa i wi ngaku
unangika yo binaha ua, ma’ ya make o wo wango ma dutu de’
i kakali. "Hababu ma Jou Madutu wi hi dingoto ai Ngohaka
wa hukumua o dunia nénanga, ma’ wo hi halamati €nanga.
BO nyawa i wi ngaku unangika ya hukumua. Ma’ o nyawa i
wi ngakua ma Jou Madutu wa hukumoka, hababu linanga i
wi ngakua ma Jou Madutu ai Ngohaka wo ma téngo-téngoka.
®Unanga i wi hi ributu de ma hohole nénanga: O dararono
génanga i bdaka o duniaka, ma’ o nyawa 1 holoi yo igo o hu
hutu ngaro de o dararono, hababu manga manarama Onanga i
torou. 2O nyawa yo do diai o dorou, yo dohata o dararonika;
de yoluku ya ika o dararonika, hupaya manga manarama i to
torou uha ya make. *'Ma’ o nyawa ya mote-moteke ma Jou
Madutu ai mau, ya ika o dararonika hupaya i dadi i tararono
okia yo diai oka génanga naga 1 ma moteke de ma Jou Madutu
al mau.

O Yesus de’ o Yohanis Wo ohi-ohiki

2] paha de génanga o Yesus de’ i wi nd ni niki yoiki o Yudea
ika. Unanga wo gogere dokengoka oraha muruono naga ma
dekana de de onanga de’ wa ohiki. 2*QOraha génanga o Yohanis
i wi hi ngohamuahi o bui ika. Unanga wa ohiki o Ainon oka, i
kurutika ua de o Salim, hababu dokengoka naga o akere 1 woe.
O nyawa yo woe yo boa unangika, de’ unanga wa ohiki Onanga.

3Ya muruono naga o Yohanis 1 wi n0 ni niki yo muldenge i
ma teke ributu de o Yahudi oka ma nyawa mangale o debi-debini
ma datoro. *Onanga yoiki o Yohanis ika, de yato, “Bapa Guru,
bote Bapa ka no hiningahi, 0 nyawa de ngona Bapa o Yordan
ma Ngairt ma honongaka génanga, Bapa no mi hi matokoka

ngomino kahuruono? Oraha nénanga unangé wa ohiki, de’
mata-mata o nyawa yoiki unangika'”

270 Yohanis wo haluhu, “O nyawa ya mdke ua okia naga,
nako ma Jou Madutu wa hi doakua onangika. #Ngini mahirete
ni thenoka ngohi to temo, ‘Ngohi o Koano Wo hi ho halamati
ua. Ngohi 1 hi huloko ti hi hira ino iinanga.’ *O ngoheka mo
kawi-kawingi naga to miinanga ami nauru wo kawi-kawingi. O
nauru wo kawi-kawingi ai dodiawo génanga duga-duga wo ma
oko wi tiniaile de’ wo ihene, de’ unanga wo morene nako wo
ihene 0 nauru wo kawi-kawingi ai ilingi. Hoko genangt de ngohi.
Oraha nénanga ahi hininga duru i sanangi. **Unanga duru kiani 1
holo1, wi hi amo-amoko, de’ ngohi ka 1 dogo to kuranga.”

Unanga wo boa o horoga ino

31 boa-boa dakuku 1 holoi ya tilakuru mata-mata. 1 boa-boa
o dunia 1ino ya etongo o dunia ma nyawa, de’ i h1 demo mangale
o0 dunia ma hali. Unanga i béa-boa dakuku 1 holoi ya tilakuru
mata-mata. 3*Unanga wo temo mangale okia wa make oka de’
wo ihenoka, ma’ o nyawa moi ua ya ngaku ai hakihi. ¥ O nyawa
yva ngaku ai hakihi ika génanga, yo ngaku ma Jou Madutu wo
tiai. ¥Hababu o nyawa ma Jou Madutu wa huloko i hi ngahu
ma Jou Madutu ai demo, karana ma Jou Madutu ai Womaha
ma mata-mata i wi hi doakoka unangika. 30O Ama wi hininga
al Ngohaka, de’ wi hi lapahi oka hagala o kuaha unangika. *¢O
nyawa 1 wi ngaku-ngaku o Ngohakika génanga, aha ya mike o
ngango ma dutu de i kakali. Ma’ o nyawa i wi hi ngounua ma
Ngohakika génanga ya midke ua o ngango. Onanga wa hukumu
ma Jou Madutu ka hi ado-adonika.

O Yesus de o Samaria ma ngoheka

O Farisi oka ma nyawa yo ihene o Yesus wa mike de’ wa

ohiki 1 holoi yo woe de ngaro 1 wi n0 ni niki o Yohanis.
(3Ka i moteke ma diai o Yesus mahirete wo ohikua duga-duga
1 wi ndé ni1 niki dika.) *Ma Oraha o Yesus wo hi oriki o Farisi
oka ma nyawa yo ihenoka mangale o hali génanga, linanga woiki
0 Yudea i1ka de wo ma idulu o Galilea ika. ‘Al do dagi ma hi
dogoronaka génanga linanga kiani wa tilakuru o Samaria. 50
Yesus wo ma hi ddono o berera mo1 o Samariaka ma romanga o
Sikar, i kurutika ua de o tonaka ma hira o Yakub wi hi doaka ai
ngohakika o Yusuf. *Genangoka naga o Yakub ai humu. O Yesus

1 wi bole oka duru karana i ma dagi, mangale génanga Unanga
wo gogeruku o humu ma datekoka. Oraha génanga done ho
wange 1 korona, #de’ 1 wi nd ni niki o Yesus yoikoka o berera
ika yo 1ja 0 inomo.

Ahao o Samaria ma nyawa ngoheka mo ma téngo mo bda mo
ma guiti o akere. O Yesus wo mi temo munangika, “Ayo, ka i
yakunu ngohi to ma gahoko tokere?”

O Samaria ma ngoheka génanga mo haluhu, “Tuanga o
Yahudi oka ma nyawa, ngohi o Samaria ma nyawa; ya dodoa
Tuanga no gahoko nokere ngohino?” (Hababu o Yahudi oka ma
nyawa i ma teke rahai ua de o Samaria ma nyawa.)

WO Yesus wo haluhu, “Nako ngona no hi o6riki ma Jou
Madutu ai ngongike de’ o naguna wo gahoko wokere ngona ika,
marai ngona mahirete no gahoko nokere unangika, de’ unanga
aha wo ni hi ddoaka ngona ika o akere ma ngango.”

0O ngoheka génanga mato, “Tuanga koiwa ani hia-hia, de’
0 humu nénanga duru ko ha lukuku. Okia ino Tuanga na maike
o akere ma ngango? 2O Yakub, mia tohora ngomi, wo mi hi
doaka ngomi o humu nénanga. Unanga mahirete wo ma I¢ o
akere wokere nenangino; hoko genangoli ai ngoha-ngohaka de ai
aiwani. Okia Tuanga nato bote Tuanga i holoi no lamoko de o
Yakub?”

BO Yesus wato, “O nyawa ya okere o akere nénanga aha
manga kiriti ma dudungoli,” **“ma’ o nyawa yokere o akere aha
ngohi ta hi doaka, manga kiriti ma dudungoka ua ka hi ado-
adonika. Hababu o akere aha ngohi ta hi doaka génanga aha i
dadi o jobubu manga diri ma goronaka i hahuru i hupu de’ i hi
dodaka onangika o ngango ma dutu de’ i kakali.”

150 ngoheka génanga mato, “Tuanga, no hi hi doaka ngohi o
akere génanga, hupaya ngohi ahi kiriti ma dudungoka ua; la i
bétohi to go gi lio nenangino to 1¢ o akere.”

15O Yesus wato, “Noiki, ni ahoko ani rokata, daha na inoli
nangino.”

170 ngoheka génanga mo haluhu, “Ngohi koiwa ahi rokata.”

O Yesus wato, “Ani demo génanga i tiai.” ®*“Hababu ngona
no kawingoka no hi gali ma motoa i bdto, de’ 0 nauru ni wango
de de ngona nénanga naga ani rokata uahi.”

0O ngoheka génanga mato, “Oraha nénanga ngohi to hi oriki
Tuanga ngona o0 nabi moi.” ¥*“To ngomi mia ete de mia tohora i
wi huba ma Jou Madutu o doporono oka nénanga, ma’ Tuanga

ani nyawa yato, duga-duga o Yerusalem oka dika ma ngi o
nyawa 1 wi huba ma Jou Madutu.”

21“No ngaku,” o Yesus wato munangika, “éraha moi uku o
nyawa aha i wi huba o Ama, o doporonoka ua nénanga, de’ o
Yerusalem oka ua 6. Ngini o Samaria ma nyawa nia huba okia
naga ngini nia ndiko ua, ma’ ngomi o Yahudi oka ma nyawa mia
huba énanga ngomi mia ndko, hababu o halamati i béa o Yahudi
ma nyawaka de ya ino. ¥Ma’ ma Oraha aha 1 boa, de’ i boaka de
ma Jou Madutu ai Womaha ma kuaha o nyawa aha i1 wi huba o
Ama hoki sarakia iinanga naga. Onanga aha yo puji de ma diai
oka, hokd o Ama wo igo-igo. ¥Hababu ma Jou Madutu génanga
0 Womaha, de’ ka de ma Jou Madutu a1 Womaha dika ma
kuaha, o nyawa yakunu i wi huba o Ama hokd sarakia ilinanga
naga.”

50 ngoheka génanga mo temo o Yesus ika, “Ngohi to hi 6riki
o Koano Wo hi ho halamati (i wi hetongo o Kristus) aha wo bda.
Nako iinanga wo bfa, linanga aha wo hi ngahu hagala mata-
mata ngone ino.”

26“Ngohi nanga iinanga,” o Yesus wato, ‘“ngohi Oraha
nénanga ho ma ade-ade ma go giria de de ngona.”

27Oraha nénanga o Yesus 1 wi n0 ni niki yo boa. Onanga yo
héranga i wi médke o Yesus 1 ma ade-ade de 0 ngoheka mo ma
téngo. Ma’ ko mo1 ua 6 onangino 1 mi leha 0 ngoheka génanga,
“Ayo ani paralu okia?” ekola 1 wi leha o Yesus ika, “Ya dodoa
Bapa ni ma ade-ade de o ngoheka génanga?”

8Ma ngoheka génanga ka ma mala ami rube genangoka, de’
mo ma popéita o berera ika de’ mo hi ngahu hagala 0 nyawa
dokengoka, ?“Nia ino ni wi legahi, wo ma téngo wo hi hi
ngahu ngohino hagala mata-mata ngohi ta do diai oka. Bote
{inanga génanga o Koano Wo hi ho halamati?” 3*Hagala o
nyawa genangoka ka ya mala manga berera de yoiki o Yesus ika.

310raha génanga o Yesus i wi nd ni niki i wi ahoko wolomo.
Onanga yato, “Bapa Guru,” “ika nolomohi.”

320 Yesus wo haluhu, “Naga o inomo ngohi oka, ngini ni hi
orikua.”

BMa’ o Yesus i wi n6 ni niki muldenge 1 ma ke leha, “Bote
naga o nyawa Yo ao o0 inomo mangale iinanga?”

¥Daha o Yesus wato, “Ahi inomo ngohi ganga ta moteke
al mau {inanga wo hi hulo-huloko ngohi, de’ to hi totomo o
manarama wo hi hi lapahi oka ngohino. 3¥Ngini ni ato, ‘O mede

iatohi o gugutuku ma oraha.’ Ma’ ngohi ti ni temo nginika: Nia
pulono 0 dumule-o dumule i kurati oka, i ma hi diai mangale i
utuku! 3*O nyawa yo utu-utuku i muldenge yo dahongo manga
hewa de’ yo to toomu ma hohoko mangale o ngango ma dutu
de’ i kakali. Hi adono yo dato-datomo de’ yo utu-utuku yakunu
yo ko ki morene. ¥O hi ade nénanga de ma diai oka, ‘Mol yo
datomo, ma homoa yo utuku.’ ¥Ngohi ti ni huloko ngini ni oiki
nil utuku o dumule ika ngini ni tumule ua, o nyawa ma homoa
yo manaramoka dokengoka, de’ ngini ni6 dahongo ma utumu to
dnanga manga manaramino.”

¥Manga ngde o Samaria ma nyawa o bereraka génanga i wi
ngaku o Yesus ika, hababu o ngoheka génanga mato, “Unanga
wo hi hi ngahu ngohino hagala mata-mata ngohi to do diai
oka.” #¥Ma oOraha o Samaria ma nyawa génanga i ma ka maéike
de o Yesus, onanga yo gahoko duru i wi ributu, hupaya iinanga
wo gogerohi de de 6nanga. Ho’ o Yesus wo gogere genangoka o
wange hinoto ma dekana.

“'Ma duru ino 1 holoi yo wde oli o0 nyawa 1 wi ngaku o Yesus
ika, hababu okia wa dotoko mahirete onangika. “*Onanga yo
temo o ngoheka ika génanga, “Ngomi mi ngaku éraha nénanga,
1 goungua hababu okia no mi hi ngahu ngomino, ma’ karana
ngomi mahirete mi ithenoka mangale {inanga, de’ mi hi Oriki
tinanga i goungu o dunia Wo hi ho halamati.”

O Yesus wi hi togumu o kadatoka wo mo manarama ai ngohaka

0 wange hinoto i paha wo gogere o Sikar, o Yesus woiki
o Galilea ika. #*O Yesus mahirete wo temoka, “O nabi wo ma
téngo i wi horomati ua to linanga ai berera ma dutu oka.” ¥Ma’
ma Oraha iinanga wo ma hi ddono o Galilea 1ka, o nyawa manga
ngoe dokengoka i wi buhuku de manga hininga 1 more-morene,
hababu 6nanga naga o Yerusalem oka ya mike oka ma ngoe o
Yesus wo diai o Paskah ma Wange ma Amokoka.

4% Ahao o Yesus wo ma idulu o Kana ma berera ika o Galilea
ma tonakoka, kiaka iinanga wo hi dadi oka o akere i dadi
o angguru. O Kapernaum oka naga wo ma téngo o kadatoka
wo mo manarama ai ngohaka wo panyake. *”Ma’ oraha iinanga
wo ihene o Yesus wo bda inoka o Galileaka o Yudea de wa
ino, iinanga woiki o Yesus ika de’ wo gahoko o Yesus wa
ika o Kapernaum ika la wi hi togumu ai ngohaka ngadeke wo




282 O YOHANIS 4,5

honenge. #0O Yesus wi temo o kadatoka wo mo manaramika
génanga, “Nako nia midke uahi i héra-héranga, ngini ni ngakua.”

¥ “Tuanga,” o kadatoka wo mo manarama wo haluhu, “i taiti
no boa ahi ngohaka wo honenguahi de.”

%0 Yesus wi temo unangika, “Noiki, ani ngohaka wo
togumoka.”

O nyawa génanga wa ngaku o Yesus ai demo ika, de’ unanga
woiki. 'O ngékomo ma hi dogoronaka, i wi 10 leleani yo
b6a unangika de’ i wi hi ngahu, “Ani ngohaka Tuanga wo
togumoka.”

2Daha {inanga wéa leha onangika, o takoro muruono o
ngohaka génanga muldenge wo togumu. Onanga yo haluhu,
“Kanugono mudukua ho takoro moi o wange i korona ai
gogama i hihanga.” %Daha o ngohaka ai ama génanga wo
hininga ma ©6raha hoko génanga o Yesus wo temo unangika,
“Ani ngohaka wo togumoka.” Ho’ unanga de’ ai tau ma dola i
wi ngaku o Yesus ika.

54Génanga o nonako i héra-héranga ma hinoto o Yesus wo
diai o Galileaka, ma Oraha iinanga o Yudea de wa ino.

O Yesus wi hi togumu wo ma téngo o Betesda ma akere
ma lupangoka

5 I boto de génanga, naga o Yahudi oka manga wange ma

ago-agomo, o0 Yesus woiki o Yerusalem ika. 20 Yerusalem
“O Duba ma Ngorana” ma datekoka naga o akere ma lupanga
moi, de o Ibrani oka manga demo i hi romanga Betesda.
Genangoka naga o kamari motoa. *De o kamari-kamari génanga
manga ngde o nyawa yo po panyake i ma idu oka; naga yo
piloko, yo suga de’ naga yo lugu. [Onanga mata-mata y6 dama
o akere ma lupangoka i luluaka. ¢Hababu naga ma moi-ma moi
ma Jou ai malaekat i uti o akere ma lupanguku génanga de’ ya
luluaka ma akere. De’ o nyawa yo po panyake ma do di hiraka
yo wohama o lupanguku génanga ma Oraha o akere i luluaka aha
yo togumu o panyake okia dika Onanga ya daene.] O ngi oka
génanga naga o0 nauru wo ma téngo wo po panyake oka o taongo
moruange de tufange ma dekana. ®*O Yesus wi midke ilinanga
wo ma idu oka dokengoka, de’ wo hi Oriki {inanga duru ka 1
dekana wo panyake; o Yesus wi leha unangika, “No igo ngona
no togumu?”

Moi o ngekomo o Yerusalem ma kotaka. (5:1)

70 nyawa wo po panyake génanga wo haluhu, “Bapa, moi ua
0 nyawa nenangoka i hi noa ngohi o akere ma lupanguku ma
Oraha ma akere i luluaka. De’ ma oraha ngohi ta meta o akere
ma lupangika, o nyawa ma homoa yo hiraka i ma noa.”

80 Yesus wi temo unangika, “No momiki, na goraka ani
tikara de’ no ma dagi.” °De Oraha génanga dika o nyawa
génanga wo togumu oka. Unanga wa goraka ai tikara de’ wo
ma dagi.

O hali génanga 1 dadi o Yahudi oka manga Puji ma wange
oka. WHababu génanga o Yahudi oka ma nyawa yo ko kuaha,

i wi temo o nyawa ahao wo togumino génanga, “O wange
nénanga o Puji ma wange. Ngona i yakunua nao ani tikara.”

"Ma’ o nyawa génanga wo haluhu, “O nyawa wo hi hi togu-
togumu ngohi kangano wo hi huloko ngohi ta goraka ahi tikara
de’ to ma dagi.”

2Yo leha 6nanga, “O naguna génanga wo ni huloko ngona na
goraka ani tikara de’ no ma dagi?”

3BMa’ o nyawa wo togu-togumoka génanga wo hi orikua o
nyawa nagona, hababu o Yesus wo ma hihangoka o nyawa yo
wOe-wOe manga hi dogoronaka génanga.

14Ma duru ino o Yesus 1 ma miake de o nyawa génanga ma
Jou ai Tau ma goronaka, de’ wi temo unangika, “Oraha nénanga
ngona no togumoka. Uha no baradohali, hupaya uha na ohana o
hali 1 holo1 1 torou.”

5De woiki o nyawa génanga, daha wo hi ngahu o Yahudi
oka ma nyawa yo ko kuaha ika o Yesus wi hi togumu. '®De’
ma hababu génanga, 6nanga i hi dailako 1 wi aniaya o Yesus,
hababu iinanga wa hi togumu o nyawa o Yahudi oka manga Puji
ma wange oka.

TMa’ o Yesus wa temo onangika, “Ahi Ama hoko genangika
wo manarama hi ddono Oraha nénanga, de’ ngohi 0 to
manarama.”

BA1 demo-demo génanga i dadi o Yahudi oka ma nyawa
yo ko kuaha duru 1 hi dailako la 1 wi toma. Onanga yo diai
génanga, i goungua hababu ilinanga wa tilakuru o agama ma
datoro mangale o Yahudi oka manga Puji ma wange, ma’
hababu ilinanga wo temo ma Jou Madutu génanga ai Ama;
mangarati tinanga wo ma hi tero ai diri de ma Jou Madutu.

O Ngohaka ai kuaha

(O Yesus wo haluhu hagala o nyawa ika génanga hoko
nénanga, “Ni ngaku, o Ngohaka génanga okia-kia ua wakunu
wo diai de a1 kuaha mahirete. Unanga duga-duga wo diai okia
inanga wa mdke de wa diai ma Ama. Hababu okia ma Ama
wa diai hoko genangd ma Ngohaka wa diai. 2Hababu ma Ama
wi hininga ma Ngohaka de’ wi hi matoko unangika mata-mata
wa diai oka mahirete. De ma Ama aha wi hi matoko unangika
0 manarama-o manarama 1 holoi 1 lamokoli, hi d4dono mata-
mata yo héranga. **Ma Ama génanga wa hi momiki o nyawa
yo honengoka, de’ wa hi ddaka Onanga o ngango ma dutu de’

i kakali; hoko genangoli ma Ngohaka wa hi doaka o ngango 1
kakali hagala o nyawa ika yo igo ya hi ddéaka o ngango. *Ma
Ama mahirete wa hi hakimua o nagona dika. Hababu mata-mata
kuaha mangale wa hi hakimi wi hi lapahi oka ai Ngohakika.
3Ma Ama wo diai génanga, hupaya mata-mata o nyawa i wi
horomati ma Ngohaka hokd dnanga 1 wi horomati ma Ama. O
nyawa 1 wi horomati ua ma Ngohaka, i wi horomati ua 9, o
Ama wi hulo-huloko ma Ngohaka.

4] goungu i tiai ahi ade-ade neénanga: O nyawa yo hininga
hagala ahi demo de’ i wi ngaku unangika wo hi hulo-huloko
ngohi, o wo wango ma dutu de’ i kakali ka to dnanga. Onanga
aha ya hukumua; 6nanga yo lapahi oka de o honenge de’ ya
make o wo wango. »Ni ngaku: Aha i boa ma Oraha - de
yadonoka ma 6raha - o nyawa yo honengoka aha yo ihene ai
ilingi ma Jou Madutu ai Ngohaka. De’ 0 nyawa yo ihe-ihene aha
yo wango. *¥Hokd o Ama mahirete 0 ngango ma titi, iinanga wi
hi dadi ai Ngohaka o ngango ma titi oli. 2 Unanga wi hi doakoka
ai Ngohakika o haku mangale wa hi hakimi hababu iinanga o
Nyawa manga Ngohaka. #Uha ngini ni héranga ni ihene o hali
nénanga, hababu ma oraha aha 1 bda o nyawa mata-mata yo
hone-honengoka yo ihene ai ilingi, *daha yo hupu o lungunino.
O nyawa yo do diai oka o oa aha yo momiki mangale 0 ngango.
Ma’ o nyawa yo do diai oka o dorou, aha yo momiki mangale ya
hukumu.”

O nyonyata-o nyonyata mangale o Yesus

®“Ngohi takunua to diai okia naga 1 moteke ahi hininga ma
huka mahirete. Ngohi duga-duga ta hi hakimi i ma moteke de
ma Jou Madutu ai pareta. De’ ahi putuhu ngohi i adili, hababu
ngohi ta motekua ahi hininga ma huka mahirete, ma’ ai hininga
ma huka o Ama wo hi hulo-huloko ngohi.

IDemo ho hi ade ngohi mahirete to hi ddaka o hakihi
mangale ahi diri, o hakihi génanga yakunua ya ngaku. ?Ma’
naga o nyawa ma homoa i hi déaka o hakihi mangale ngohi,
de’ ngohi to hi Oriki manga hakihi génanga 1 tiai. **Ngini nia
hi dingoto nia hu huloko o Yohanis ika, de’ unanga wo hi
doakoka o hakihi ma diai mangale ngohi. **O hali nénanga ngohi
to temoka, ngohi to lingirua o hakihi o nyawa ino, ma’ hupaya
ngini ni hi halamati. ¥*O Yohanis genanga hoka o hilo 1 wango
de’ 1 tararono ma dararono. Oraha ma huhutulu ngini ni morene

nio dahongo o dararono génanga. *Ma’ ahi hakihi ngohi 1 holoi
1 lamoko de o Yohanis ai hakihi. Okia o6raha nénanga ngohi
to diai, ena génanga o manarama wo hi hi déakoka o Ama
ngohino, ma nyonyata 0 Ama wo hi huloko ngohi. ¥ De’ 0 Ama
wo hi huloko ngohi 6, wo hi doaka o hakihi mangale ngohi.
Ngini ni thenuahi ai ilingi, ekola de ni wi mike uahi ai rupa. ¥ Al
demo nia gogonua nia hininga ma goronaka, hababu ngini ni hi
ngakua ngohino, iinanga wo hi huloko. ¥*Ngini ni ma dotoko o
Buku i Tebi-tebini ma dola, hababu ni ato bote de ma ngékomo
genanga ngini nia midke o ngango ma dutu de’ i kakali. De’ o
Buku 1 Tebi-tebini mahirete génanga i hi déaka o hakihi mangale
ngohi. “*Ma’ ngini ni oluku nia ino ngohino la nia mike o
ngango 1 ko kakali.

#Ngohi to lingirua o horomati o nyawa ino. “Ngohi ti ni
nako ngini. Ngohi t1 ni hi 6riki ngini ni wi hininga ua ma Jou
Madutu nia hininga ma goronaka. **Ngohi to bda de to ngohi
ahi Ama ai kuaha, ngaro hoko génanga ngini ni hi tarima ua
ngohi. Ma’ nako o nyawa ma homoa yo boa de manga kuaha
mahirete, ngini nia 1go nia tarima Onanga. *Sarakia ngini i
yakunu ni ngaku, nako ngini ni lingiri o hi giriri nia dodiawo
0 nyawa ino, de’ ni ma hiaha ua nia lingiri o horomati ma
Jou Madutu wo ma Téngo-téngoka ino? *Uha ni ato bote ngohi
aha ti ni hi howono ngini ahi Ama ai himangoka. Aha wi ni hi
howono ngini ganga o Musa, linanga ngini ni wi ngano-nganono.
“®Demo hi ade ngini ni wi ngaku o Musa ika, ngini aha ni hi
ngaku ngohino, hababu mangale ngohi {inanga wa tulihi. YMa’
nako ngini nia ngakua okia o Musa wa tulihoka, sarakia ngini i
yakunu ni ngaku okia ngohi to temoka?”

O Yesus wa hi olomo o nyawa yi ribuhu motoa
(Mat. 14:13-21; Mrk. 6:30-44; Luk. 9:10-17)

I boto de génanga o Yesus wo ma idulu o Galilea ma

Taaga ma hononga i1ka, ya hetongo Tiberias ma Taaga.
De wo ma hi ddono dokengoka, o nyawa manga ngoe i wi
nl niki linanga, hababu 6nanga ya mike oka 1 héra-héranga wa
diai, de wa hi togumu o nyawa manga ngdée yo po panyake.
0O Yesus wo doa o doporonile, daha iinanga wo gogeruku
genangoka de 1 wi no ni niki. *Oraha génanga, o Yahudi oka
manga Wange ma Amoko o Paskah i tigi oka. Ma draha o
Yesus wo ma lega i wi kilolitino, linanga wa make o nyawa de

ka manga do duduono yo bbda unangika. De ilinanga wi temo
o Filipus ika, “Kia ika ngone hakunu ho ija 0 inomo, hupaya
mata-mata o nyawa nénanga yakunu yolomo?” (*O Yesus wo
temo hoko génanga hababu i{inanga wo mau wi uji o Filipus;
hababu iinanga mahirete wo hi orikoka okia aha wo diai.)

0O Filipus wo haluhu, “O roti ma 1ja o tiwi o haidka o
ratuhu hinoto aha 1 ma kadonua, o nyawa manga ngde nénanga,
ngaroka o nyawa moi duga-duga ya make ma huhutulu dika.”

8Wo ma téngo i wi n6é ni niki o Yesus ma homoa ena gé€nanga
o Andreas, o ria dodoto de o Simon Petrus wato, *“Nenangoka
naga o ngohaka o nauru wo ma téngo ai roti motoa de o
nawoko hinoto. Ma’ okia ma mangarati génanga mangale o
nyawa manga ngde nénanga?”

O Galilea ma Taaga. (6.:1)

00 Yesus wato, “Nia huloko o nyawa mata-mata génanga yo
gogeruku.” O ngi génanga naga o momo ko ha rubu, ho hagala
o nyawa génanga yo gogeruku o momoka - mata-mata naga
mudukua ya ribuhu motoa o nyawa o nau-nauru dika. "Dahao o
Yesus wa 1€ o roti génanga, wo sukur ma Jou Madutu 1ka. I boto
de génanga iinanga wa hi kodoku o roti génanga o nyawa yo
wde-woe ika. I paha linanga wa hi kodoku o nawoko génanga,
de 6nanga ya olomo ko ya matakua. '*I paha mata-mata yolomo
hi 4dono ya punuhu, o Yesus wa temo i wi no ni nikika, “Nia

toomu ma bolol 0 inomo génanga; uha hi d4dono naga 1 umo.”
“Daha Onanga ya toomu o karaja ngimoi de hinoto i omanga,
ma boloi o inomo, o roti motoa ya olomo 0 nyawa yo woe-woe
génanga.

“Ma Oraha o nyawa yo woe-wOe yva mdke i héra-héranga o
Yesus wa diai, Odnanga yato, “l goungu, ne iinanga o Nabi hi
ngano-nganono wo bda o dunia ino!” O Yesus wo hi Oriki
onanga yo mau ya ino i wi ributu Uinanga wo dadi to dnanga
manga koano. Mangale génanga woiki linanga wo ma hi ditoko
ma daera de ma do doporonoka ika.

O Yesus wo mi dagi o akere ma loku ika
(Mat. 14:22-33; Mrk. 6:45-52)

""Muldenge yo hutu, o Yesus i wi nd ni niki yo uti o taaga
uku. ""De yo harene o ngotiri ya toaka o taaga génanga yoiki ma
honon